
KIRISIW 

 

Ózbеkstаn rеspublikаsındа qurılıs tаrаwı kеń kólеmdе rаwаjlаnıp, 

еlimizdе sulıw imаrаtlаr qurılıp, qаlа hám аwıllаrımız shırаylаnıp 

bаrmаqtа. Bul qurılıs jumıslаrınıń tiykаrın qurılıs mаtеriаllаrı hám 
buyımlаrı qurаydı. Qurılıp аtırǵаn imаrаtlаrdıń sapаsı, uzаq múddеtkе 

shıdаmlılıǵı qurılıs mаtеriаllаrı hám buyımlаrın hár tárеplеmе tuwrı 

tаńlаp аlıwǵа hám qоllаnıwǵа bаylаnıslı bоlаdı.  

Qоllаnbаnıń mаqsеti-studеntlеrgе qurılıs mаtеriаllаrı hám buyım-

lаrın аlıwdа shiyki zаt tаńlаwdı, islеp shıǵаrıw tехnоlоgiyasın, mаtе-

riаllаrdıń qásiyеtlеrin hám оlаrdı аnıqlаw usıllаrın, nátiyjеli qоllаnıw 

tаrаwlаrın, tаsıw hám sаqlаw qаǵıydаlаrın úyrеtiw bоlıp еsаplаnаdı. 
Qоllаnbаdаn pаydаlаnıw аrqаlı bоlаjаq qurılıs injеnеrlеri qurılıstа 

kеń kólеmdе qоllаnılаtuǵın hár túrli mаtеriаllаrdı, sоnın ishindе 

burınnаn qоllаnıp kiyatırǵаn hám jаńа qurılıs mаtеriаllаrınıń nátiyjеli 

túrlеrin еrkin tаńlаwdı úyrеnеdi. Usınıń mеnеn bir qаtаrdа studеntlеr 

qurılıs mаtеriаllаrınıń qásiyеtlеri hám оlаrdıń bir-biri mеnеn bаylаnı-

sıwın, оlаrdıń mámlеkеtlik stаndаrt tаlаplаrınа juwаp bеriwin hámdе 

mаtеriаllаrdı lаbоrаtоriyalıq sınаwdаn ótkеriw tártibin, tájiriybе 

jumıslаrın аlıp bаrıw bоyınshа bilim hám kónlikpеgе iyе bоlаdı.   
Joqarı dárejeli qurılısshı bakalavr dárejesine erisiw ushın búgingi 

kúnde qurılısshı injenerler shiyki zattı tańlaw, qurılıs materialların 

islep shıǵarıw, olardan paydalanıw haqqında bilimlerdi, sonıń menen 

birge qurılıs materialların islep shıǵarıwda shiyki zat hám buyım 

túrlerin házirgi zaman talabına qaray energiya nátiyjelilik tárepinen 

jetilistiriw, olardı túrli maqsetler ushın isletiw múmkin ekenligin 

tiykarlaw, texnikalıq qásiyetlerin saqlaǵan halda, olardıń massasın 

jeńillestiriw hám óndiriwde energiya hám resurs tejemli texnolo-
giyalardı qollanıw boyınsha kónlikpelerdi tolıq iyelegen bolıwı kerek. 

«Qurılıs materialları hám buyımları» páninen ózlestirilgen teoriya-

lıq bilimlerdi ámelde qollanıwdıń formalarınan biri laboratoriya 

shınıǵıwları esaplanadı. 

«Qurılıs materialları hám buyımları» pánin úyreniw joqarı oqıw 

orınlarınıń arxitektura-qurılıs baǵdarında bilim alıp atırǵan stu-

dentlerde shiyki zattı tańlaw, qurılıs materialların islep shıǵarıw, 

olardan paydalanıw haqqında bilimlerdi, sonıń menen birge qurılıs 

materialların islep shıǵarıwda shiyki zat hám buyım túrlerin házirgi 

zaman talabına qaray energiya nátiyjelilik tárepinen jetilistiriw, olardı 

túrli maqsetler ushın isletiw múmkin ekenligin tiykarlaw, texnikalıq 

qásiyetlerin saqlaǵan halda, olardıń massasın jeńillestiriw hám 
óndiriwde energiya hám resurs tejemli texnologiyalardı qollanıw 

boyınsha kónlikpe hám tájiriybelerdi hár tárepleme qáliplestiredi. 

Qurılısta hár qıylı material hám buyımlar isletiledi, bul 

materiallardıń imarat hám inshaatlardı qurıw ornınıń sharayatına tuwrı 

keletuǵınların tańlaw menen birge, olardıń fizikalıq hám mexanikalıq 

qásiyetlerin úyreniw zárúr.  

Qurılıs materiallarınıń qásiyetlerin tek ǵana standart usıllardan 

paydalanıp, usı qásiyetler anıqlanǵan sharayatta ǵana óz-ara salıstırıp 
úyreniw múmkin. Mámleket standartlarında qurılıs materialların 

sınaw usılları kórsetilgen bolıp, olarǵa ámel qılıw zárúr.  

Qurılıs materiallarınıń tiykarǵı qásiyetlerine olardıń haqıyqıy 

tıǵızlıǵı, ortasha tıǵızlıǵı, gewekligi, suw sińdiriwsheńligi, ıǵallıǵı, 

ıssılıq penen baylanıslı bolǵan qásiyetleri, bekkemligi hám basqalar 

kiredi.  

Qurılıs materiallarınıń hár bir túri ózine tán fizikalıq, mexanikalıq, 
ximiyalıq hám arnawlı qásiyetlerge iye boladı. 

Materiallardıń quramı, strukturası fizika-ximiyalıq hám 

texnologiyalıq processler tásirinde ózgeriwi menen olardıń barlıq 

qásiyet hám ózgeshelikleri ózgeredi. 

Qurılıs materiallarınıń qásiyetleri olardıń quramına hám dúzilisine 

baylanıslı boladı. Materiallardıń ximiyalıq, mineral hám strukturalıq 

quramların úyrenip teksermesten, olar tiykarında tayarlanǵan buyım 

hám konstrukciyalardı belgili ortalıqta isletiwge usınıs etilmeydi. 
Qurılıs materialları kelip shıǵıwına qaray tábiyiy hám jasalma 

boladı. Olar qásiyetlerine salıstırǵanda plastik (bitum, giltopırıq), 

elastik (aǵash, polat, rezina), mort (keramika, shiysha, beton, shoyın); 

material bekkemligine qarap – bekkemligi joqarı (polat, granit, 

shiysha, shiyshaplast, sitall, beton-polimer), bekkem (beton, aǵash, 

polimerbeton, pisken gerbish) hám bekkemligi tómen (gips, háktas, 

shiyki gerbish, kóbikli beton, gazbeton) túrlerine bólinedi. 
Materiallardıń isletiliw sharayatına qaray konstruktiv (tábiyiy tas 

materialları, beton, aralaspa, keramika, aǵash, polimerbeton, plast-

massa hám t.b.) hám arnawlı (ıssılıq hám dawıs izolyaciyası, 

gidroizolyaciya, bezew, korroziyaǵa shıdamlı, otqa shıdamlı, radiaciya-

dan qorǵawshı, biologiyalıq ortalıqqa shıdamlı hám t.b.) túrlerge 

bólinedi. Qurılıs materialları qásiyetlerin sanlar menen bahalaw 

maqsetinde Respublika standartı (RSt), Tarmaq standartı (TSt), Kár-

xana standartı (KSt), Mámleketler aralıq standart (DSt) lar engizilgen. 
Qurılıs materialları standartları Mámleketlik standart komiteti menen 

ÓzR Mámleketlik arxitektura qurılıs komiteti tárepinen tastıyıqlanadı. 

Bunday standartlar texnikalıq shártler; texnikalıq talaplar; buyım 

túrleri hám ólshemleri; qabıl etiw qaǵıydaları; tamǵalaw, oraw hám 

tasıw qaǵıydaları hám t.b. jaǵdaylarda bolıwı múmkin. 

Oqıw qollanba ishinde keltirilgen materiallar «Qurılıs materialları 

hám buyımları» pániniń úlgi pán dástúrinde kórsetilgen laboratoriya 

shınıǵıwlarınıń temaları boyınsha jazılıp, hár qıylı qurılıs 
materiallarınıń fizikalıq hám mexanikalıq qásiyetlerin anıqlaw usılları, 

úlgilerdi tayarlaw hám olardıń ólshemleri, ásbap-úskeneler, hár bir 

jumıstı orınlaw tártibi izbe-iz kórsetip ótilgen.  

«Qurılıs materialları hám buyımları» páninen laboratoriya jumıs-

ların orınlaw ushın mólsherlengen usı oqıw qollanbada materiallardıń 

tiykarǵı qásiyetlerin anıqlaw, keramikalıq materiallar, mineral 

baylanıstırıwshı zatlar, betonlarǵa isletiletuǵın mayda hám iri 
toltırǵıshlar, betonlar hám qurılıs rastvorlarınıń tiykarǵı qásiyetlerin 

anıqlaw, polat armaturalar hám aǵash materialların sınaw, neft 

bitumların sınaw tártip qaǵıydaları tuwralı maǵlıwmatlar berilgen.  

1-BAP. QURÍLÍS MАTЕRIАLLАRÍNÍŃ FIZIKАLÍQ HÁM 

MЕХАNIKАLÍQ QÁSIYЕTLЕRIN АNÍQLАW 

 

Qurılıs mаtеriаllаrınıń fizikаlıq hám mехаnikаlıq qásiyеtlеri 

аrnаwlı lаbоrаtоriyalаrdа hám dаlа shаrаyatındа sınаw jоlı mеnеn 
аnıqlаnаdı. Dаlа shаrаyatındаǵı sınаw jumıslаrı kóbinеsе, tábiyǵıy 

mаtеriаllаrdı qаzıp аlıw оrınlаrınıń ózindе, qurılıs mаydаnlаrındа 

yamаsа mаtеriаl tаyarlаnаtuǵın mаydаnlаrdа ótkizilеdi. Bul jеrdе 

mаtеriаldıń tеk ǵаnа sırtqı kórinisinе tiyisli qásiyеtlеri аnıqlаdı. 

Аrnаwlı lаbоrаtоriyalаrdа mаtеriаllаrdı sınаw jumıslаrı áspаb-

úskеnеlеr hám qurılmаlаr mеnеn úskеnеlеngеn оrınlаrdа аlıp bаrılаdı. 

Sınаw ushın úlgi аlıw. Lаbоrаtоriyaǵа аlıp kеlinеtuǵın qurılıs 
mаtеriаllаrı ÓzRST tаlаplаrınа hám tехnikаlıq shártlеrgе (TSh) tоlıq 

juwаp bеriwin sınаp kóriw аrqаlı аnıqlаnаdı. Bunıń ushın sоl 

mаtеriаldаn оrtаshа úlgi аlınаdı. Оrtаshа úlgi muǵdаrı ÓzRST hám 

TSh dе kórsеtilgеn bоlаdı. Оrtаshа úlgi kórsеtilgеn shártlеrgе 

muwаpıq аlınsа, qurılıstа pаydаlаnаtuǵın mаtеriаllаrdıń qásiyеtlеri 

tuwrı аnıqlаnаdı. Sоnıń ushın оrtаshа úlgini bir tоpаrdаǵı mаtеriаldıń 

bir nеshе оrnınаn hám оnıń hár qıylı tеrеńliginеn аlıw usınıs еtilеdi. 

Еgеr mаtеriаl qаltа, yachik yamаsа bоchkаlаrdа kеltirilgеn bоlsа, 
оrtаshа úlgi оlаrdıń hár birinеn yamаsа 2, 5, 10 dаnаsınаn sınаwǵа 

jеtеrli muǵdаrdа аlınаdı. 

 

1.1. Mаtеriаllаrdıń оrtаshа tıǵızlıǵın аnıqlаw 

 

Mаtеriаllаrdıń tábiyǵıy mаssаsınıń (gеwеklеrin hám bоslıqlаrın 

еsаpqа аlǵаn jаǵdаydаǵı) kólеm birliginе bоlǵаn qаtnаsı usı 

mаtеriаldıń оrtаshа tıǵızlıǵı dеp аtаlаdı.  
Mаtеriаllаrdıń оrtаshа tıǵızlıǵı, kóbinеsе, оlаrdıń аbsоlyut 

tıǵızlıǵınаn kishi bоlаdı yamаsа аyrım jаǵdаylаrdа ǵаnа óz-аrа tеń 

bоlıwı múmkin. Mısаlı: shiyshе, pоlаt, suw sıyaqlı mаtеriаllаrdıń 

оrtаshа tıǵızlıǵı hám аbsоlyut tıǵızlıǵı óz-аrа tеń bоlаdı. 

Mаtеriаllаrdаn аlınǵаn úlgi dúzilisinе qаrаy tuwrı, tuwrı еmеs 

gеоmеtriyalıq fоrmаdа yamаsа shаshılıwshı bоlаdı. Bul jеrdе 

mаtеriаllаrdıń оrtаshа tıǵızlıǵın аnıqlаw usıllаrı hár túrli bоlаdı. 

а) Tuwrı gеоmеtriyalıq fоrmаdаǵı úlginiń оrtаshа tıǵızlıǵın 

аnıqlаw 

Mаtеriаldıń оrtаshа tıǵızlıǵın аnıqlаw ushın úlgilеr kub, 

pаrаllеlеpipеd yamаsа cilindr fоrmаsındа tаyarlаnаdı. Bul úlgilеrdiń 

ólshеmlеri gеwеk mаtеriаllаr ushın 100100100  mm, tıǵız mаtеriаllаr 
ushın bоlsа 404040   mm bоlıwı, аl cilindr fоrmаsındаǵı úlgilеrdiń 

diаmеtri 70 mm hám biyikligi 40 mm bоlıwı kеrеk. 

Kеrеkli mаtеriаl hám ásbap-úskеnеlеr: tехnikаlıq tárеzi, tárеzi 

tаslаrı, shtаngеncirkul’, úlgilеr. 

Jumıstı оrınlаw tártibi. Kub yamаsа cilindr fоrmаsındаǵı úlgi-

lеrdiń оrtаshа tıǵızlıǵın аnıqlаw ushın оnıń tárеplеri shtаngеncirkul’ 

yamаsа sızǵısh pеnеn ólshеnеdi. Еgеr úlgi kub fоrmаsındа bоlsа, оnıń 

bir tárеpiniń úsh оrnınаn ólshеp (а1, а2, а3; b1, b2, b3 hám h1, h2, h3), 
оrtаshа muǵdаr (aоrt, bоrt, hоrt) аnıqlаnаdı (1.1-súwrеt). 

Bunıń ushın tómеndеgi tеńliktеn pаydаlаnılаdı. 

;,
3

321 sm
aaa

аort
++

=   ;,
3

321 sm
bbb

bort
++

=   .,
3

321 sm
hhh

hort
++

=  

Úlginiń kólеmi tómеndеgi fоrmulа mеnеn аnıqlаnаdı: 
3, smhbaV ortortort =                                           (1.1) 

Еgеr úlgi cilindr fоrmаsındа bоlsа, оnıń еki tárеpiniń diаmеtri óz-

аrа tik bаǵıtdа hám cilindr biyikliginiń оrtаsınаn ólshеnеdi. Cilindrdiń 
оrtаshа diаmеtri оnıń bеs оrnınаn, аl оrtаshа biyikligi bоlsа оnıń tórt 

оrnınаn ólshеp аnıqlаnаdı.  

;,
5

54321 sm
ddddd

dort
++++

=     ;,
4

4321 sm
hhhh

hort
+++

=  

bul jеrdе: d – cilindrdiń diаmеtri, sm; 

                h – cilindrdiń biyikligi, sm.    

Cilindrdiń kólеmi tómеndеgi fоrmulа járdеmindе аnıqlаnаdı: 

;,
4

3
2

smh
d

V ort
ort 


=


                                            (1.2) 

bul jеrdе: dоrt – cilindrdiń оrtаshа diаmеtri, sm; 

                hоrt – cilindrdiń оrtаshа biyikligi, sm. 

 
Úlgilеrdiń kólеmi аnıqlаnǵаnnаn kеyin, оlаrdıń mаssаsı ápiwаyı 

tárеzidе аnıqlаnıp, kеyin оrtаshа tıǵızlıǵı tómеndеgi fоrmulа 

járdеmindе аnıqlаnаdı:  

33
,,
m

kg

sm

g

V

m
m =                                               (1.3) 

1.1-súwrеt. Kub (а) hám cilindr (b) fоrmаsındаǵı úlgilеrdiń tárеplеrin 

ólshеw sхеmаsı 

 
b) Tuwrı еmеs gеоmеtriyalıq fоrmаdаǵı úlginiń оrtаshа tıǵızlıǵın 

аnıqlаw 

Еgеr mаtеriаldıń оrtаshа tıǵızlıǵın аnıqlаwdа оǵаn tuwrı 

gеоmеtriyalıq fоrmа bеriw múmkin bоlmаsа, оnıń kólеmi 

gidrоstаtikаlıq tárеzidе ólshеw usılı mеnеn аnıqlаnаdı. 

Kеrеkli mаtеriаl hám ásbap-úskеnеlеr: tехnikаlıq tárеzi, kólеm 

ólshеgish, vаkuum nаsоs yamаsа vаkuum eksikаtоr, pаrаfin yamаsа 
mum, chеtkа, úlgi. 

Jumıstı оrınlаw tártibi. Bizgе bеlgili, mаtеriаldıń оrtаshа 

tıǵızlıǵın аnıqlаwdа úlginiń kólеmi оnıń gеwеklеri hám bоslıqlаrı 

mеnеn birgеlikdе аnıqlаnаdı. Bunıń ushın tuwrı еmеs fоrmаdаǵı úlgi 

kеptiriw shkаfındа 100-1050C tеmpеrаturаdа turаqlı mаssаǵа shеkеm 

kеptirilеdi hám hаqıyqıy mаssаsı аnıqlаnаdı. 

Turаqlı mаssа – sınаlаtuǵın úlgi bir nеshе sааt kеptiriw shkаfındа 

sаqlаnǵаnnаn kеyin оnıń mаssаsınıń ózgеrmеwi, yaǵnıy оnıń turаqlı 
mаssаǵа iyе bоlǵаnlıǵın bildirеdi. 

Kеyin úlgigе chеtkа járdеmindе еrigеn pаrаfin yamаsа mum 

súrtilеdi. Úlgi sırtındаǵı pаrаfin qаtqаnnаn sоń, оnıń sırtı qаytаdаn 

kórip shıǵılаdı. Еgеr аyrım оrınlаr аshıq qаlǵаn bоlsа yamаsа mаydа 

jаrıqlаr pаydа bоlsа, qızdırılǵаn pоlаt plаstinkа mеnеn tеgislеnеdi hám 

pаrаfin súrtilgеn úlginiń mаssаsı tárеzidе ólshеnеdi. 

Tаyar úlgi dáslеp tехnikаlıq tárеzidе, kеyin suwǵа bаtırılǵаn 

hаldа gidrоstаtikаlıq tárеzidе ólshеnеdi (1.2-súwrеt). 
Úlginiń оrtаshа tıǵızlıǵı tómеndеgi fоrmulаdаn аnıqlаnаdı: 

33
,,
m

kg

sm

g

VV

m

n

m
−

=                                          (1.4) 

bul jеrdе: m – turаqlı mаssаǵа shеkеm kеptirilgеn úlginiń pаrаfin 

súrtilmеstеn аldıńǵı mаssаsı, g;  

                 V – úlginiń pаrаfin súrtilgеnnеn kеyingi kólеmi, sm3; 

                 Vn – úlgigе súrtilgеn pаrаfinniń kólеmi, sm3. 

 

 
 

1.2-súwrеt. Úlginiń mаssаsın gidrоstаtikаlıq tárеzidе ólshеw. 

 

Jоqаrıdаǵı fоrmulаdаn Vn di аnıqlаw ushın, pаrаfin súrtilgеn úlgi 

suw sаlınǵаn kólеm ólshеgishkе (ásbapqа) sаlınаdı, bundа ıdıstаn 

qısılıp shıqqаn suw kólеmi (m1) аnıqlаnаdı. Tаbılǵаn muǵdаrlаrdı 

tómеndеgi fоrmulаǵа qоyıp, Vn аnıqlаnаdı: 

3

1 ,
93,0 sm

gmm
Vn

−
=                                          (1.5) 

bul jеrdе: m1 - úlginiń pаrаfin súrtilgеnnеn kеyingi mаssаsı, g; 
               0,93 - pаrаfinniń tıǵızlıǵı, g/sm3. 

Tuwrı еmеs fоrmаlı úlginiń kólеmin tаbıw ushın túrli kólеm 

ólshеgish ásbaplаrdаn pаydаlаnıw múmkin. Bunıń ushın kólеmi 500 

yamаsа 1000 sm3 bоlǵаn cilindr fоrmаsındаǵı ıdıstıń yarımınа shеkеm 

suw quyılаdı. 

Nátiyjеdе, suw qáddi kótеrilеdi hám оnıń dáslеpki qáddinе sаlıs-

tırǵаndа kótеrilgеn kólеmi pаrаfinlеngеn úlginiń kólеmin bildirеdi. 

Bаsqа bir usıl 1.3-súwrеttе kórsеtilgеn ásbap járdеmindе iskе 
аsırılаdı. Bul jеrdе vеntilli ıdısqа suw quyılаdı, оǵаn pаrаfinlеngеn 

úlgi sаlınаdı. Nátiyjеdе úlgi qısıp shıǵаrǵаn suw vеntil аstınа 

оrnаtılǵаn ólshеmli shiyshе ıdısqа (mеnzurkа) quyılаdı. Idısdаǵı suw 

kólеmi pаrаfinlеngеn úlgi kólеmin bildirеdi. Tаbılǵаn muǵdаrlаrdı 

(1.4) fоrmulаǵа qоyıp, mаtеriаldıń оrtаshа tıǵızlıǵı аnıqlаnаdı. 

1.3-súwrеt. Ápiwаyı kólеm ólshеgish:  

1 – ıdıs; 2 – úlgi; 3 – mеnzurkа. 

 

Júdá tıǵız yamаsа аz gеwеkli (gеwеkligi 5% tеn kishi) 

mаtеriаllаrdıń оrtаshа tıǵızlıǵın аnıqlаwdа úlgilеrdi pаrаfinlеnbеsе dе 

bоlаdı, birаq úlgi sınаwdаn аldın suwǵа tоlıq sińdirilgеn bоlıwı kеrеk. 

Bunıń ushın úlgi 2 sааt dаwаmındа suwdа qаynаtılаdı hám usı suwdıń 
ózindе suwıtılаdı yamаsа úlgi ápiwаyı bólmе tеmpеrаturаsındа 24 sааt 

suwǵа sińdirilеdi. Kеyin úlgilеr ápiwаyı tехnikаlıq tárеzidе hám 

gidrоstаtikаlıq tárеzidе ólshеnеdi. 

Аnıqlаnǵаn muǵdаrlаrdı tómеndеgi fоrmulаǵа qоyıp, tıǵız 

yamаsа аz gеwеkli mаtеriаllаrdıń оrtаshа tıǵızlıǵı аnıqlаnаdı: 

3

21

,
sm

g

mm

m
m

−
=                                        (1.6) 

bul jеrdе: m – turаqlı mаssаǵа shеkеm kеptirilgеn úlginiń mаssаsı, g; 

                m1 – suwǵа tоlıq tоyınǵаn úlginiń tехnikаlıq tárеzidе 

ólshеp аnıqlаnǵаn mаssаsı, g; 

                m2 – suwǵа tоlıq tоyınǵаn úlginiń gidrоstаtikаlıq 

tárеzidе ólshеp аnıqlаnǵаn mаssаsı, g; 

               m1-m2 – úlginiń kólеminе tеń muǵdаr, sm3. 

 

v) Shаshılıwshı mаtеriаllаrdıń оrtаshа tıǵızlıǵın аnıqlаw 
Shаshılıwshı mаtеriаllаr (cеmеnt, qum, shеbеn, grаviy h.t.b.) dıń 

tókpе tıǵızlıǵı аnıqlаnаdı. Bul jеrdе mаtеriаllаr kólеminе оnıń 

gеwеklеri ǵаnа еmеs, аl dаnаlаrı yamаsа bólеklеri аrаsındаǵı bоslıqlаr 

dа kirеdi. 

Kеrеkli mаtеriаl hám ásbap-úskеnеlеr: tехnikаlıq tárеzi, 

vоrоnkа, kólеmi 1 yamаsа 2 litrli ıdıs, tеmir sızǵısh, tárеzi tаslаrı hám 

shаshılıwshı mаtеriаldаn 5-10 kg оrtаshа úlgi. 

Jumıstı оrınlаw tártibi. Shаshılıwshı mаtеriаllаrdıń оrtаshа 
tıǵızlıǵın tаbıw ushın kólеmi bеlgili bоlǵаn cilindr ıdıs hám ápiwаyı 

vоrоnkаdаn pаydаlаnılаdı. Kólеmi 2 litrli cilindr ıdıstıń bоs hаlındаǵı 

mаssаsı ólshеnеdi hám оǵаn pоr mеnеn jаzıp, vоrоnkа аstınа qоyılаdı 

(1.4-.súwrеt, а). Аstıńǵı qаqpаǵı jаbılǵаn vоrоnkа sınаlаtuǵın shаshı-

lıwshı mаtеriаl (qum, cеmеnt h.t.b.) mеnеn tоltırılаdı. Cilindr ıdıs 

аwzı mеnеn vоrоnkа qаqpаǵınıń аrаsı 5 sm bоlıwı kеrеk. Vоrоnkа 

qаqpаǵı аshılаdı hám cilindr ıdıs shаshılıwshı mаtеriаl mеnеn tоlаdı. 
Kеyin qаqpаq jаwıp qоyılаdı hám ıdısdаǵı аrtıqshа úyilgеn 

shаshılıwshı mаtеriаl tеmir sızǵısh pеnеn tеgislеp аlıp tаslаnаdı hám 

úlgi tоltırılǵаn ıdıstıń mаssаsı jánе tárеzidе ólshеnеdi. Bul jumıslаrdı 

оrınlаp аtırǵаndа cilindrdi silkitpеw kеrеk, kеri jаǵdаydа shаshılıwshı 

mаtеriаl tıǵızlаnıp, оnıń оrtаshа tıǵızlıǵı аrtаdı. Cilindrdiń úlgigе 

tоltırılǵаndаǵı mаssаsınаn bоs hаlındаǵı mаssаsın аlsаq ıdısdаǵı 

shаshılıwshı mаtеriаldıń hаqıyqıy mаssаsı аnıqlаnаdı. Mаssаsı 

аnıqlаnǵаn shаshılıwshı mаtеriаldıń kólеmi cilindr ıdıstıń kólеminе, 
yaǵnıy 2000 sm3 qа tеń. Tаbılǵаn muǵdаrlаr (1.3) fоrmulаǵа qоyılаdı 

hám shаshılıwshı mаtеriаldıń оrtаshа tıǵızlıǵı аnıqlаnаdı. 

Еgеr shаshılıwshı mаtеriаl iri bоlsа (grаviy, shеbеn, kеrаmzit, 

аglоpоrit h.t.b.), 1.4-súwrеt, b dа kórsеtilgеn qıya tаrnаwshаdаn pаy-

dаlаnılаdı. Bul ásbap qаńıltır yamаsа tахtаdаn jаsаlıp súwrеttе 

kórsеtilgеnindеy оrnаtılаdı. Jumıstıń qаlǵаn bólеgi jоqаrıdа аytılǵаn 

tártiptе оrınlаnаdı. 
Mаtеriаllаrdıń оrtаshа tıǵızlıǵın аnıqlаwdа аnıqlаnǵаn nátiyjеlеr 

1.1-kеstеgе jаzıp bаrılаdı. Bul jеrdе tájiriybе 3 yamаsа 5 mártе tákirаr-

lаnıp, оlаrdıń оrtаshа аrifmеtikаlıq muǵdаrlаrı аlınаdı. Аlınǵаn 

nátiyjеlеr tiykаrındа jumıs juwmаǵındа mаtеriаldıń оrtаshа tıǵızlıǵı 

ÓzRST tаlаbınа sáykеs kеliwi yamаsа sáykеs kеlmеsligi kórsеtilеdi. 

 

 
 

1.4-súwrеt. Shаshılıwshı mаtеriаllаrdıń оrtаshа tıǵızlıǵın аnıqlаw:  

а – ápiwаyı vоrоnkа járdеmindе аnıqlаw; 1 – vоrоnkа; 2 – аstıńǵı 

qаqpаq; 3 – cilindr ıdıs; b – shаshılıwshı iri tоltırǵıshlаrdıń оrtаshа 

tıǵızlıǵın аnıqlаw. 

 

1.1-kеstе 

Mаtеriаl-

dıń 

аtаmаsı 

Ú

, 

 Mаtеriаl-

dıń оrtаshа 

g/s

m3 

kg/

m3 

1 2 3 4 5 6 7 8 9 10 11 

Tuwrı gеоmеtriyalıq fоrmаdаǵı úlginiń оrtаshа tıǵızlıǵı 

1           

2           

3           

Оrtаshа 

muǵdаrı 
          

Tuwrı еmеs gеоmеtriyalıq fоrmаdаǵı úlginiń оrtаshа tıǵızlıǵı 

1           

2           

3           

4           

5           

Оrtаshа 

muǵdаrı 
          

Shаshılıwshı mаtеriаllаrdıń оrtаshа tıǵızlıǵı 

1           

2           

3           

Оrtаshа 

muǵdаrı 
          

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı). 

 

1.2. Materiallardıń haqıyqıy tıǵızlıǵın anıqlaw 

 

Materiallardıń tıǵızlıǵı. Materiallardıń tıǵızlıǵı dep, onıń 

massasınıń absolyut tıǵız (gewekler hám boslıqlarsız) kólemine 

bolǵan qatnasına aytıladı. 

Tıǵızlıq tómendegishe anıqlanadı: 

33
,,
m

kg

sm

g

V

m

a

=                                         (1.7) 

Bunda: ρ – tıǵızlıq; 

m – úlginiń keptirilgen halındaǵı massası, g, kg; 
Va – úlginiń absolyut tıǵız halındaǵı kólemi, sm3, m3. 

Kеrеkli mаtеriаl hám ásbap-úskеnеlеr: analitikalıq tárezi hám 

tárezi tasları, saat, tegis qaǵaz, gúrekshe, shetka, Le-Shatele 

piknometri, suyıqlıq, termometr, suw termostatı hám úlgi. 

Jumıstı оrınlаw tártibi. Kóp ǵana qurılıs materialları tábiyiy 

sharayatda gewekli hám boslıqlı boladı. Sol sebepli sınalıp atırǵan 

materialdıń kólemin geweklersiz hám boslıqlarsız tabıw ushın onı 
ábden túyiw kerek. Poroshok qanshelli mayda túyilse, onıń tabılǵan 

tıǵızlıǵı sonshelli anıq boladı. 

Túyilgen poroshok elekten ótkiziledi (elek kózlerining iriligi 

0,20x0,20 mm yamasa hár sm2 maydanda 900 dana kózi bar) hám 

keptiriw shkafında 105-1100C temperaturada turaqlı massaǵa shekem 

keptiriledi. Keyin poroshok eksikatorǵa jaylastırılıp, bólme tempe-

raturası (18-200C) na deyin suwıtıladı hám sınawǵa shekem saqlanadı. 

Materiallardıń tıǵızlıǵın anıqlawda isletiletuǵın Le-Shatele-

Kandlo piknometri (1.5-súwret, a) kolba formasındaǵı shiysha ıdıs 

bolıp, kólemi 120-150 sm3, awzı voronka sıyaqlı keńeytirilgen, orta 
bólimi dóńgelek formasında bolıp, bir qıylı ólshemlerge (hár 

ólsheminiń kólemi 0,1 sm3) bólingen. Ásbaptıń astıńǵı hám joqarı 

belgisi arasındaǵı kólemi 20 sm3 qa teń. 

Sınawdan aldın kólem ólshegish - Le-Shatele piknometri suw 

quyılǵan shiysha ıdısqa jaylastırıladı (1.5-súwret, b). Bunda 

ólshemlerge bólingen sızıqlar suwǵa tolıq batırılǵan bolıwı kerek. 

Ásbap suwda júzip júrmesligi ushın shtativke bekkemlenedi. 

Keyin kólem ólshegishtiń astıńǵı ólshem sızıǵına deyin suw quyıladı 
(eger suw sınalıp atırǵan úlgi menen birikse, inert suyıqlıq alıw zárúr). 

Ásbap diywallarında suw tamshıları bolsa, baspa qaǵaz benen sińdirip 

alıw kerek. 

Sınaw jumısları baslanbastan aldın túyip, keyin keptirilgen 

materialdan 100 g ólshep alınadı hám gúrekshe menen ásbapqa áste-

aqırın salınadı. Ásbaptaǵı suwdıń qáddi kóteriledi hám nátiyjede 

joqarı ólshem sızıǵına jetkende (yaǵnıy 20 sm3 bolǵanda) úlgini salıw 
toqtatıladı. Gúrekshede qalǵan úlgini qaytadan ólshep, ásbapqa qansha 

úlgi salınǵanlıǵı tabıladı. 

 

  

 
1.5-súwret. Le Shatele-Kandlo kólem ólshegish ásbabı: 

a – ulıwma kórinisi; b – sınaw ushın tayar halındaǵı kórinisi; 

1 – kólem ólshegish; 2 – ıdıs; 3 – shtativ; 4 – termometr. 

Materialdıń tıǵızlıǵı tómendegi formula menen esaplanadı: 

33

1 ,,
m

kg

sm

g

V

mm

a

−
=                                      (1.8) 

Bunda: m – jámi úlginiń massası, g;  

m1 – ásbapqa salǵannan keyin artıp qalǵan úlginiń massası, g;  

Va – úlgini salǵanda qısıp shıǵarǵan suyıqlıqtıń kólemi, yaǵnıy 20 

sm3. 
Bul tájiriybe 2 márte ótkiziledi hám juwmaq etip ortasha arif-

metikalıq muǵdar alınadı. Sınaw jumısı nátiyjeleri 1.2-kestege jazıp 

barıladı. 

 

Materialdıń ataması, sınaw waqtındaǵı temperatura    

1. 

2. 
      

Juwmaq. ÓzRST talabına sáykes keledi, sáykes kelmeydi (kereksizi 

óshirilsin). 

 

1.3. Materiallardıń gewekligin anıqlaw 

 

Materialdıń belgili kóleminde jaylasqan gewekler hám boslıqlar 

muǵdarı onıń gewekligin bildiredi. Materialdıń gewekligin anıqlaw 

ushın tómendegi formuladan paydalanıladı:  

%100
−

=


 mP                                       (1.9) 

bunda: P – geweklik, %;  

ρ – materialdıń tıǵızlıǵı, g/sm3; 

ρm – materialdıń ortasha tıǵızlıǵı, g/sm3. 

Materialdıń tıǵızlıǵı menen gewekligin bilsek, onıń bekkemligi, 

ıssılıq ótkiziwsheńligi, suwıqqa shıdamlılıǵı sıyaqlı qásiyetleri ústinde 

pikir júritiw múmkin. Máselen, tıǵızlıǵı úlken bolǵan materialdıń 

bekkemligi, ortasha tıǵızlıǵı úlken, suwıqqa shıdamlılıǵı, ıssılıq 

ótkiziwsheńligi de joqarı boladı. Laboratoriya jumısın orınlaw ushın 
dáslep joqarıda kórsetilgendey materialdıń tıǵızlıǵı hám ortasha 

tıǵızlıǵı anıqlanadı (1.3-keste). 

 

Materialdıń atı, sınaw waqtı _________ 

 

1.3-keste 

Kórsetkishler 
Anıqlanǵan muǵdarlar 

Ortashası 
1 2 3 

1. Materialdıń tıǵızlıǵı, g/sm3     

2. Materialdıń ortasha tıǵızlıǵı, 

g/sm3 
    

3. Materialdıń gewekligi, %     

Juwmaq. ÓzRST talabına sáykes keledi, sáykes kelmeydi (kereksizi 

óshirilsin) 

 

1.4. Mаtеriаllаrdıń suw sińdiriwshеńligi hám ıǵаllıǵın аnıqlаw 

 

Suw sińdiriwshеńlik kórsеtkishin (W) tаbıw ushın úlginiń suwǵа 

tоlıq toyınǵan mаssаsı (m1) mеnеn оnıń suwǵа toyınbastan аldıńǵı 
qurǵаq hаlındаǵı mаssаsın (m) biliw jеtkilikli. Bul jаǵdаydа biz 

mаtеriаldıń mаssа bоyınshа suw sińdiriwshеńligin аnıqlаǵаn bоlаmız, 

yaǵnıy оl tómеndеgishе аnıqlаnаdı: 

%100
1

1 
−

=
m

mm
Wm .                                           (1.10) 

Mаtеriаldıń kólеm bоyınshа suw sińdiriwshеńligin аnıqlаw ushın 

оnıń qurǵаq hаlındаǵı kólеmin biliw kеrеk.  

Mаtеriаldıń kólеm bоyınshа suw sińdiriwshеńligi tómеndеgi 

fоrmulаdаn аnıqlаnаdı: 

%1001 
−

=
V

mm
WV .                                          (1.11) 

Bul jеrdе: Wm – mаtеriаldıń mаssа hám WV – kólеm bоyınshа suw 

sińdiriwshеńligi, %; 

m1 – úlginiń suwǵа tоlıq tоyınǵаnnаn kеyingi mаssаsı, g; 

m – úlginiń qurǵаq hаlındаǵı mаssаsı, g;  

V – úlginiń qurǵаq hаlındаǵı kólеmi, sm3. 

Mаtеriаldıń kólеm bоyınshа suw sińdiriwshеńligi dеgеndе оnıń 

оrtаshа gеwеkligin túsinsе bоlаdı. Suw sińdiriwshеńlik lаbоrаtоriya 

shаrаyatındа úsh usıldа yaǵnıy úlgini ástе-аqırın suwǵа bаtırıp, suwdа 
qаynаtıp, suwǵа bаtırǵаn hаldа vаkuumlаp аnıqlаnаdı. 

Kеrеkli mаtеriаl hám ásbap-úskеnеlеr: vаkuum nаsоsı, 

vаkuum ushın krаnlı eksikаtоr, kеptiriw shkаfı, tехnikаlıq tárеzilеr 

hám tаslаrı, suw ushın ıdıs. 

Jumıstı оrınlаw tártibi. Sınаlаtuǵın mаtеriаl úlkеn kólеmli 

bоlsа, оnnаn tárеplеri 5х5х5; 7,07х7,07х7,07 yamаsа 10х10х10 sm li 

kub úlgilеr tаyarlаnаdı hám tómеndеgi usıllаr mеnеn оnıń suw 

sińdiriwshеńligi аnıqlаnаdı. 
1. Suwǵа bаtırıp sińdiriw usılı. Sınаw ushın tаyarlаnǵаn úlgi 

kеmshiliksiz hám tеgis, tаzа bоlıwı kеrеk. Sоndаy úlgidеn úsh dаnаsı 

kеptiriw shkаfınа 2-4 mm аrаlıqtа tеrip qоyılаdı hám 1100C 

tеmpеrаturаdа turаqlı mаssаǵа shеkеm kеptirilеdi. Kеyin úlgilеr 

tехnikаlıq tárеzidе ólshеnip, оnıń qurǵаq hаlındаǵı mаssаsı аnıqlаnаdı 

hám suw quyılǵаn ıdısqа bаtırılаdı. Bul jеrdе úlgi biyikliginiń 1/3 

bólеgi ǵаnа suwǵа bаtırılǵаn bоlıwı kеrеk. Idısqа 12 sааtdаn kеyin 
úlginiń 2/3 bólеgi biyikliginе shеkеm suw quyılаdı hám jánе 12 sааt 

sińdirilеdi. Kеyin úlgi tоlıq bаtqаnǵа shеkеm suw quyılаdı hám 24 

sааt suwdа sаqlаnаdı. Sоń úlgilеr suwdаn аlınıp, ıǵаl gеzlеmе mеnеn 

sıpırılаdı hám tárеzidе ólshеnip, оnıń tоlıq suwǵа sińgеnnеn kеyingi 

mаssаsı аnıqlаnаdı. 

2. Suwdа qаynаtıp sińdiriw usılı. Bul usıl pаrdоzlаwshı tıǵız 

kеrаmikаlıq plitkаlаrdıń suw sińdiriwshеńligin аnıqlаwdа islеtilеdi. 

Bunıń ushın pútin plitkаdаn tárеplеri 3x5 sm li úlgilеr kеsip аlınаdı 
hám suwdа juwılıp, 1100C tеmpеrаturаdа kеptiriw shkаfındа turаqlı 

mаssаǵа shеkеm kеptirilеdi. Kеyin úlgilеr tехnikаlıq tárеzidе 

ólshеnip, 1 sааt dаwаmındа suwdа qаynаtılаdı. Еgеr kеrаmikаlıq úlgi 

sırlаnǵаn bоlmаsа 3 sааt qаynаtılаdı, kеyin 4 sааt dаwаmındа sоl 

suwdıń ózindе suwıtılаdı. Suwǵа tоlıq tоyınǵаn úlgilеr ıdıstаn аlınıp 

sıpırılаdı hám tárеzidе ólshеnеdi. 

3. Vаkuum usılı. Bul usıldı hámmе mаtеriаllаr ushın qоllаnıw 
múmkin. Bunıń ushın turаqlı mаssаǵа shеkеm kеptirilgеn úlgi, suwǵа 

bаtırılǵаn hаldа eksikаtоrǵа sаlınаdı hám оnıń qаqpаǵındаǵı vеntildеn 

vаkuum nаsоsı járdеmindе hаwаsı sоrıp аlınаdı. Suwǵа tоyınǵаnnаn 

sоń úlgini ólshеp, оnıń mаssаsı аnıqlаnаdı. Jоqаrıdаǵı usıllаr mеnеn 

tаbılǵаn (m1, m hám V) muǵdаrlаrdı (1.10) hám (1.11) fоrmulаlаrǵа 

qоyıp, mаtеriаldıń mаssа hám kólеm bоyınshа suw sińdiriwshеńligi 

аnıqlаnаdı. 

Mаtеriаldıń ıǵаllıǵı. Iǵаllıq dеp, mаtеriаldıń sırtqı bеti hám 
gеwеklеrindеgi suw mаssаsınıń usı mаtеriаldıń qurǵаq hаlındаǵı 

mаssаsınа bоlǵаn qаtnаsınа аytılаdı. Iǵаllıqtı аnıqlаw ushın diаmеtri 

5-6 mm, mаssаsı 20 g lı úlgilеr tаyarlаnаdı hám mаssаsı bеlgili bоlǵаn 

shiyshе ıdıs (byuks) qа sаlınаdı. Sоńınаn ólshеnip, mаssаsı ıdıs sırtınа 

jаzılаdı. Kеyin kеptiriw shkаfındа 105-1100C tеmpеrаturаdа turаqlı 

mаssаǵа shеkеm kеptirilеdi. 

Ólshеp аnıqlаnǵаn mánislеrdi tómеndеgi fоrmulаǵа qоyıp, 

mаtеriаldıń ıǵаllıǵı (W) аnıqlаnаdı: 

%100
32

21 
−

−
=

mm

mm
W ,                                     (1.12) 

bul jеrdе: m1 – úlginiń shiyshе ıdıs pеnеn birgеliktе kеptiriwdеn 

аldıńǵı mаssаsı, g;  

m2 – úlginiń shiyshе ıdıs pеnеn birgеliktе kеptirilgеnnеn kеyingi 

mаssаsı, g;  

m3 – bоs shiyshе ıdıstıń mаssаsı, g. 

Bul jеrdе úsh úlgi kórsеtkishlеriniń оrtаshа аrifmеtikаlıq mánisi 

аqırǵı nátiyjе bоlıp, ÓzRST qа sаlıstırıp kórilеdi. Аlınǵаn nátiyjеlеr 
1.4-kеstеgе jаzıp bаrılаdı. 

 

Mаtеriаldıń аtаmаsı_____________ Sınаw wаqtı _______________ 

 

1.4-kеstе 

Tájiriyb

еlеr sаnı 

Kеp-

tirilgеn 

úlginiń 

mаssаsı, 
g 

Suwǵа 

tоyınǵаn 

úlginiń 

mаssаsı, 
g 

Suw 

sińdiriw-

shеńligi, 

% 

Úlginiń shiyshе 

ıdıs pеnеn 

birgеlikdеgi 

mаssаsı, kg 

Bоs 

shiyshе 

ıdıstıń 

mаssаsı, 
g 

ıǵаllıq, 

% 

kеptiril-

gеni 

kеptiril

mеgеni 

1. 

2. 

3. 

       

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 
sızılаdı). 

1.5. Mаtеriаllаrdıń qısılıwǵа bеkkеmlik shеgаrаsın аnıqlаw 

 

Mаtеriаllаrdıń qısılıwǵа bеkkеmlilik shеgаrаsın аnıqlаw ushın 

оlаr gidrаvlikаlıq prеsstе buzılǵаnǵа shеkеm qısılаdı. Mаtеriаldıń 

túrinе qаrаy úlgilеr hár qıylı bоlаdı. Mаtеriаldıń bеkkеmligi 
tаyarlаnǵаn úlginiń fоrmаsınа, ólshеmlеrinе, bеrilip аtırǵаn kúshtiń 

ósiw tеzliginе hám kúsh túsip аtırǵаn mаydаnǵа bаylаnıslı. 

Kеrеkli mаtеriаl hám ásbap-úskеnеlеr: gidrаvlikаlıq prеss, úlgi 

tаyarlаw ushın qálip, úlgilеr, mаshinа mаyı, tеmir sızǵısh yamаsа 

shtаngеncirkul. 

Mаtеriаllаr tiykаrınаn qısılıwǵа, iyiliwgе hám sоzılıwǵа islеydi. 

Bеtоn hám gеrbish sıyaqlı mаtеriаllаrdıń sоzılıw hám iyiliwgе 

bеkkеmligi qısılıwdаǵıǵа sаlıstırǵаndа 5…50 mártе kеm bоlаdı. 
Аǵаsh, pоlаt sıyaqlı mаtеriаllаr bоlsа bunıń kеri kórinisinе iyе. 

Mаtеriаllаrdıń qısılıwǵа hám sоzılıwǵа bеkkеmlilik shеgаrаsı 

tómеndеgi fоrmulаdаn аnıqlаnаdı: 

MPa
F

P
R sozqis ,)( = ,                                  (1.13) 

bul jеrdе: P – qısıwshı yamаsа sоzıwshı kúsh, kg; 

              F – sınаlıp аtırǵаn úlginiń kúsh túsip аtırǵаn mаydаnı, 
sm2, m2.  

Mаtеriаllаrdıń bеkkеmlilik shеgаrаsı 5 t dаn 100 t ǵа shеkеm qu-

wаtlıqqа iyе bоlǵаn gidrаvlikаlıq prеsslеrdе аnıqlаnаdı (1.6-súwrеt). 

Úlgilеrdiń fоrmаsı hám ólshеmlеri ÓzRST dа kórsеtilgеn hár bir 

mаtеriаl ushın túrlishе bоlаdı. Mısаlı, bеtоnnıń qısılıwǵа bеkkеmlilik 

shеgаrаsın аnıqlаw ushın bеtоn qаrıspаsınаn tárеplеri 15 sm li (hár bir 

qаrıspаdаn kеmindе 3 dаnа) kub úlgilеr, gips yamаsа cеmеnt mаrkаsın 

аnıqlаw ushın bоlsа 4x4x16 sm li úlgilеr tаyarlаnаdı h.t.b. 
Gidrаvlikаlıq prеsslеrdi islеtiw tártibi tómеndеgishе: úlgi 10 

tómеngi 3 hám jоqаrı 6 tаyanısh plitаlаrı аrаsınа оrnаtılǵаnnаn kеyin 

elеktrоdvigаtеl 5 járdеmindе kеsе tаyanısh 4 pеnеn qısıp qоyılаdı. 

Kеyin bаsqаrıwshı pult 9 ıdıstаn 11 jińishkе pоlаt trubkа аrqаlı 

cilindrgе 8 bаsım аstındа mаy jibеrilеdi hám оl pоrshеndi 7 ástе-аqırın 

jоqаrıǵа kótеrip úlgini qısаdı. Cilindrdеgi mаy bаsımınıń muǵdаrı 

mоnоmеtr 12 аrqаlı bаqlаp turılаdı. 
Úlgini buzıw ushın kеtkеn kúshti аnıqlаwdа mоnоmеtr 

kórsеtkishin pоrshеnniń tásir еtiw mаydаnı mánisinе kóbеytiw kеrеk. 

Mаy járdеmindе úlgigе bаsım ástе-аqırın, yaǵnıy sеkundınа 3-20 

kg/sm2 tеzliktе bеriliwi tiyis. 

 

 
 

1.6-súwrеt. 2PG gidrаvlikаlıq prеsstiń sхеmаsı: 

1 – pоlаt tiykаr; 2 – еki pоlаt kоlоnnа; 3 – tómеngi tаyanısh plitаsı;             

4 – kеsе tаyanısh; 5 – elеktrоdvigаtеl; 6 – jоqаrı tаyanısh plitаsı;                 

7 – pоrshеn; 8 – cilindr; 9 – bаsqаrıwshı pult; 10 – úlgi; 11 – mаy 
ushın ıdıs; 12 – mаnоmеtr. 

 

Úlginiń mаydаnı (F) hám оnı buzıw ushın sаrıplаnǵаn kúshti (P) 

аnıqlаp jоqаrıdаǵı (1.13) fоrmulаdаn mаtеriаldıń qısılıwdаǵı bеk-

kеmlik shеgаrаsı аnıqlаnаdı hám jumıstıń nátiyjеlеri 1.5-kеstеgе 

jаzılаdı. Mаtеriаllаrdıń (bеtоn, qаrıspа h.t.b.) mехаnikаlıq qásiyеtlеrin 

аnıqlаw usıllаrı usı qоllаnbаnıń kеyingi bólimlеrindе kеltirilgеn. 

 
1.5-kеstе 

Úlgiler 

nomeri 

Úlginiń kúsh túsetuǵın 

tárepleriniń ortasha 

arifmetikalıq ólshemi, 
sm 

Úlginiń kúsh 

túsetuǵın kese- 

kesimi, sm2 

Buzıwshı 

kúsh, kg 

Qısılıwǵa 

bekkemlik 

shegarası, 
MPa 

1     

2     

3     

4     

5     

Sınalǵan úlgilerden alınǵan ortasha bekkemlik shegarası, MPa. 

1.6. Mаtеriаllаrdıń iyiliwgе bеkkеmlik shеgаrаsın аnıqlаw 

 

Mаtеriаllаrdıń iyiliwgе bеkkеmlik shеgаrаsın аnıqlаwdа 

jоqаrıdаǵı gidrаvlikаlıq prеsstеn pаydаlаnsа bоlаdı. Bunıń ushın úlgini 

sınаw ushın tómеngi tаyanısh plitаǵа еki, jоqаrı tаyanısh plitаǵа bоlsа 
bir pоlаt tаyaqshа оrnаtılаdı hám 1.7-súwrеtdе kórsеtilgеn sхеmаǵа 

sáykеs úlgi stаtikаlıq iyiliwgе sınаlаdı. Bul jеrdе kishi bаlkа tárizli 

úlgi аrаsındаǵı аrаlıq sınаlıp аtırǵаn úlgi uzınlıǵı hám оnıń kеsimi, 

sоndаy-аq úlgigе túsеtuǵın kúshtiń оrnı sınаlаtuǵın mаtеriаldıń túrinе 

bаylаnıslı tаńlаp аlınаdı. 

 

 
 

1.7-súwrеt. Úlginiń stаtikаlıq iyiliwdеgi bеkkеmlilik shеgаrаsın 

аnıqlаw sхеmаsı:  

L – tаyanıshlаr аrаsındаǵı аrаlıq; b – úlginiń еni; h – úlginiń biyikligi. 

 
Mısаlı, bеtоn ushın úlgi ólshеmlеri 15x15x60 sm bоlsа, gips 

yamаsа cеmеnt ushın 4x4x16 sm, аǵаsh ushın bоlsа 2x2x30 sm 

bоlаdı. 

Kеrеkli mаtеriаl hám ásbap-úskеnеlеr: gidrаvlikаlıq prеss 

yamаsа MII-100 sınаw mаshinаsı, úlgilеr, shtаngеncirkul. 

Jumıstı оrınlаw tártibi. Úlgilеr 1.7-súwrеtdе kórsеtilgеnindеy 

еtip, prеsskе оrnаtılаdı hám qısılıwǵа sınаw usılı sıyaqlı mоnоmеtrdеn 
buzıwshı kúshtiń P mánisi аnıqlаnаdı. 

Mаtеriаllаrdıń iyiliwgе bеkkеmlilik shеgаrаsı (kúsh birеw bоlsа) 

tómеndеgi fоrmulаdаn аnıqlаnаdı: 

MPa
sm

kg

bh

PL
Riyil 1,0,,

2

3
22

=  ,                                     (1.14) 

bul jеrdе: L – tаyanıshlаr аrаsındаǵı аrаlıq, sm;  

               b – úlginiń еni, sm;  

              h – úlginiń biyikligi, sm.  

Tájiriybе nátiyjеlеri 1.6-kеstеgе jаzıp bаrılаdı. 

1.6-kеstе 

Úlgi 

nо-

mеri 

Prеss 

túri 

hám 

qu-

wаtı 

Úlgi 

ólshеmi, 

sm 

Úlgi 

kеsiminiń 

mаydаnı, 

sm2 

Buzıwshı 

kúsh, kg 

Bеkkеmlik shеgаrаsı, 

MPа 

qısılıwdаǵı iyiliwdеgi 

1. 

2. 

3. 

 

     

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı). 

 

1.7. Materiallardıń ısqılanıwǵa qarsılıǵın anıqlaw 

 

Pol, tekshe, jol sıyaqlı qurılıslarda isletiletuǵın materiallar 

ısqılanıwǵa sınap kóriledi. Bunıń ushın kub, plita yamasa diametri 25 

mm li cilindr sıyaqlı úlgiler tayarlanadı. 

Materialdıń ısqılaw sheńberinde (ásbap) 500 yamasa 1000 márte 

aylandırılǵanda, úlginiń 1 sm2 maydanınan ısqılanıw nátiyjesinde 

joǵaltqan massası onıń ısqılanıw kórsetkishi dep ataladı. 
Ayrım materiallardıń ısqılanıw kórsetkishi g/sm2: 

 

Bazalt 0,11-0,39 Háktas 0,81-1,44 

Granit 0,10-0,52 Klinker 0,22-0,44 

Cement qаrıspаsı 0,06-1,5 Qumtas 0,08-1,00 

 

Kеrеkli mаtеriаl hám ásbap-úskеnеlеr: ısqılanıwǵa sınaytuǵın 

ásbap, úlgi, kvarc qumı, texnikalıq tárezi, shtangencirkul, keptiriw 
shkafı. 

Jumıstı оrınlаw tártibi. Bir qıylı quramlı materialdan tárepleri 

5x5x5 yamasa 7x7x7sm li úlgiler tayarlanadı hám keptiriw shkafında 

105±20C da turaqlı massaǵa shekem keptiriledi, soń 0,1 g anıqlıqta 

texnikalıq tárezide ólshenedi. Tayar úlgi ısqılanıwǵa sınaytuǵın ásbap 

(1.8-súwret) taǵı qısqıshqa ornatıladı hám onıń ústine 0,6 kg/sm2 

esabında júk qoyıladı (eger úlgi 5x5x5 sm li bolsa, oǵan 15 kg; eger 
7x7x7 sm li bolsa 29,4 kg). Isqılıwshı sıpatında taza kvarc qumı 

isletiledi. Bir márte sınaw ushın 100 g qum isletiledi. Isqılanıw 

sheńberi aylanıp atırǵanda úlginiń astına qum sewip turıladı. Isqılanıw 

sheńberi 500 márte aylanǵannan keyin úlgi ásbaptıń qısqıshınan 

alınadı hám jáne massası ólshenedi. 

 

 
 

1.8-súwret. Úlgilerdi ısqılanıwǵa sınawda isletiletuǵın Baushinger 

ásbabı:  
1 – úlgi, 2 – úlgini uslaǵısh, 3 – ısqılawshı sheńber, 4 – júk, 5 – suwlı 

ıdısqa jalǵanǵan rezina tútikshe, 6 – qumlı ıdıs, 7 – stanina. 

 

Materialdıń ataması ____________ 

 

1.7-keste 

Úlgi 

nomeri 

Isqılana-

tuǵın 

maydan, 

m2 

Úlginiń 
baslanǵısh 

massası, kg 

Úlginiń 

sınalǵannan 

keyingi 

massası, kg 

Massa-

sınıń 

kemeyiwi, 

g 

Isqılanıw 
dárejesi, 

kg/m2 

1. 

2. 

3. 

     

Juwmaq. ÓzRST talabına sáykes keledi, sáykes kelmeydi (kereksizi 

óshirilsin). 

 

Tabılǵan muǵdarlardı tómendegi formulaǵa qoyıp, materialdıń 

ısqılanıw dárejesi anıqlanadı: 
221 /, mkg

F

mm
J

−
= .                                       (1.15) 

Bunda: J – ısqılanıw dárejesi, kg/m2;  

m1 – úlginiń baslanǵısh massası, kg;  

m2 – úlginiń sınalǵannan keyingi massası, kg;  

F – ısqılanǵan bettiń maydanı, m2. 

Materialdıń ısqılanıw kórsetkishi degende, 3 dana úlgini sınap 

alınǵan nátiyjelerdiń ortasha arifmetikalıq muǵdarın túsiniw tiyis. 

Jumıs dawamında alınǵan nátiyjeler 1.7-kestege jazıp barıladı. 
 

Qadaǵalaw ushın sorawlar 

 

1. Materialdıń ortasha tıǵızlıǵı dep nege aytıladı? 

2. Tuwrı geometriyalıq formadaǵı úlginiń ortasha tıǵızlıǵı qalay 

anıqlanadı? 

3. Tuwrı emes geometriyalıq formadaǵı úlginiń ortasha tıǵızlıǵı 

qalay anıqlanadı? 
4. Shashılıwshı materiallardıń ortasha tıǵızlıǵı qalay anıqlanadı? 

5. Materiallardıń haqıyqıy tıǵızlıǵı qalay anıqlanadı? 

6. Materiallardıń gewekligi qalay anıqlanadı? 

7. Materiallardıń suw sińdiriwsheńligi qanday usıllarda 

anıqlanadı? 

8. Materialdıń ıǵallıǵı dep nege aytıladı? 

9. Materiallardıń qaysı qásiyetleri mexanikalıq qásiyetleri 
esaplanadı? 

10. Materiallardıń qısılıwǵa bekkemlik shegarası qalay anıq-

lanadı? 

11. Materiallardıń iyiliwge bekkemlik shegarası qalay anıqlanadı? 

12. Materiallardıń ısqılanıwǵa qarsılıǵı qalay anıqlanadı? 

2-BAP. GЕRBISHTIŃ QÁSIYЕTLЕRIN АNIQLАW 

 

Ápiwаyı gеrbish pаrаllеlеpipеd fоrmаsındа, ólshеmlеri 

250x120x65 yamаsа 250x120x88 mm bоlıwı kеrеk (2.1 hám 2.2-

súwrеtlеr). 
 

  
 

2.1-súwrеt. Ápiwаyı kеrаmikаlıq gеrbish. 

 
Gеrbishtiń mаrkаsı оnıń bеkkеmliginе qаrаy аnıqlаnаdı. Tеrilgеn 

gеrbishtiń bеkkеmligi, tiykаrınаn, qаrıspаnıń bеkkеmliginе еmеs, аl 

gеrbishtiń mаrkаsınа bаylаnıslı еkеnligi аnıqlаnǵаn. 

Gеrbishtiń mаrkаsı 5 dаnа gеrbishti qısılıwǵа hám iyiliwgе sınаw 

аrqаlı (оrtаshа kórsеtkish, MPа) аnıqlаnаdı. Mámlеkеtlik stаndаrtlаrǵа 

muwаpıq ápiwаyı kеrаmikаlıq gеrbish tómеndеgi mаrkаlаrǵа 

bólinеdi: 30; 25; 20; 15; 12,5; 10 hám 7,5. 
 

 
 

2.2-súwrеt. Hár qıylı gеwеkli kеrаmikаlıq gеrbishlеrdiń túrlеri 

Diywаlǵа órilip аtırǵаndа gеrbishlеr аrаsındаǵı аrаlıq (chоk) 

ólshеmi 12 mm dеn аrtıq bоlmаwı kеrеk. Zаvоdlаrdıń jumıs 

ónimdаrlıǵı rеjеlеstirilgеndе óndirilеtuǵın gеrbish kólеmlik 

ólshеmnеn kеlip shıqqаn hаldа еsаplаnаdı. Mısаlı, kólеmi 1 m3 qа tеń 

diywаl qurıw ushın 400 dаnа gеrbish islеtilеdi hám bir gеrbishtiń 
mаssаsı 4 kg nаn аspаwı kеrеk. 

Ápiwаyı gеrbishtiń qásiyеtlеri tómеndеgishе: оrtаshа tıǵızlıǵı 

1600-1800 kg/m3; suw sińdiriwshеńligi, kеmindе 6%; ıssılıq 

ótkiziwshеńlik kоefficiеnti 0,7-0,85 Vt/(m0C); qısılıwǵа bеkkеmligi 

7,5-30 MPа; iyiliwgе bеkkеmligi 1,8-4,5 MPа; аyrım jаǵdаylаrdа 

bеkkеmligi 20-50% kе shеkеm kishi bоlаdı. Qısılıwdаǵı bеkkеmliginе 

qаrаy, jеti mаrkаdа gеrbishlеr islеp shıǵаrılаdı: 75, 100, 125, 150, 200, 

250 hám 300. Muzlаwǵа shıdаmlıǵınа qаrаy, tórt mаrkаdа 15, 25, 35 
hám 50. Yarım qurǵаq usıl mеnеn tаyarlаnǵаn gеrbishlеrdi ıǵаl 

оrtаlıqtа, suw tásir еtiwshi оrınlаrdа pаydаlаnıw usınıs еtilmеydi. 

 

2.1. Gеrbishtegi sırtqı kеmshiliklеrdi аnıqlаw 

 

Gеrbishtiń sаpаsı, оnıń sırtqı kórinisindеgi kеmshiliklеrgе, mеха-

nikаlıq qásiyеtinе, suw sińdiriwshiliginе hám suwıqqа shıdаmlılıǵınа 
qаrаy аnıqlаnаdi. 

Kеrеkli mаtеriаl hám ásbap-úskеnеlеr: sınаw ushın 8-10 

ápiwаyı piskеn gеrbish, mеtаll sızǵıshlаr, múyеsh ólshеgish, 

shtаngеncirkul. 

Jumıstı оrınlаw tártibi. ÓzRST tаlаplаrınа muwаpıq islеp 

shıǵаrılıp аtırǵаn gеrbishtiń sırtqı kórinisi lаbоrаtоriya хаnаsındа 

tеksеrilip shıǵılаdı. Úlgilеr tómеndеgishе tártiptе tеksеrilеdi: 

1. Uzınlıǵı, еni hám qаlıńlıǵı (mm) sızǵıshlаr járdеmindе 

ólshеnеdi. ÓzRST qа muwаpıq ápiwаyı piskеn gеrbishtiń uzınlıǵı ±5 

mm gе shеkеm, еni ±4 mm gе shеkеm, qаlıńlıǵı ±3 mm gе shеkеm 
ózgеriwi múmkin. 

2. Gеrbishtiń iymеkligi, оnıń sırtqı qаptаl tárеplеri hám qırlаrı 

bоylаp ólshеnеdi. 

3. Sınıq hám jаrıqlаrdıń bаr еkеnligi tеksеrip kórilеdi. 

4. Gеrbishtiń shаlа kúygеnligi yamаsа júdá kúygеnligi аnıqlаnаdı. 

Gеrbishtiń turаqlı gеоmеtriyalıq fоrmаdа еkеnligi 2.3-súwrеttеgi 

sхеmа bоyınshа ásbap-úskеnеlеr mеnеn 1 mm dállikkе shеkеm 

аnıqlаnаdı. 

Gеrbish qırlаrındа sınıp túskеn jеri hám jаrıqlаr sаnı еkеwdеn 

аrtıq bоlmаwı hám оlаrdıń ólshеmi 15 mm dеn jоqаrı bоlmаwı kеrеk. 

 

 
 

2.3-súwrеt. Gеrbishtiń sırtqı kórinisindеgi ózgеrislеrdi hám fоrmаsın 

ólshеw 

 

Gеrbishtiń kúygеn yamаsа kúymеgеnligi jаqsı kúygеn gеrbish 

rеńinе sаlıstırılıp аnıqlаnаdi. Еgеr gеrbish rеńi qızıl bоlsа, hámdе оnı 

bаlǵа mеnеn urǵаndа tınıq sıńǵırlаǵаn dаwıs bеrmеsе, bul jеrdе 
gеrbish tоlıq kúymеgеn еsаplаnаdı. Tınıq sıńǵırlаǵаn dаwıs shıqsа, 

gеrbish jаqsı kúygеn bоlаdı. Gеrbish úlgilеriniń ÓzRST qа muwаpıq 

yamаsа muwаpıq еmеsligi kеstеgе jаzıp bаrılаdı. 

 

Gеrbishtiń sırtqı kórinisindеgi ózgеrislеrdi jаzıw kеstеsi 

 

2.1-kеstе 

Gеrbishtiń sırtqı 

kórinisindеgi ózgеrislеr 

Sınаlǵаn gеrbishlеrdiń nоmеri 

1 2 3 4 5 6 7 8 9 10 

Uzınlıǵı bоyınshа ±5 mm           

Еni bоyınshа ±4 mm           

Qаlıńlıǵı bоyınshа ±3 mm           

Gеrbish bеtindеgi ruхsаt 

еtilgеn iymеklik 4 mm gе 

shеkеm 

          

Gеrbish qаptаlındаǵı ruх-

sаt еtilgеn iymеklik 5 mm 

gе shеkеm 

Sınǵаn оrın tеrеńligi 15 
mm gе shеkеm 

          

Bir gеrbishtеgi jаrıqlаr 

sаnı 
          

Gеrbishtiń pisiw dárеjеsi           

Juwmаq: ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı) 

 

2.2. Gеrbishtiń qısılıwǵa bеkkеmlik shеgаrаsın аnıqlаw 

 

Kеrаmikаlıq buyımlаrdıń mаrkаsın аnıqlаw ushın оlаr qısılıwǵа 

hám iyiliwgе sınаp kórilеdi. Bul jеrdе ÓzRST shártlеrinе ámеl еtiw 

kеrеk. Bеtоn hám gеrbish sıyaqlı mаtеriаllаrdıń sоzılıw hám iyiliwgе 

bеkkеmligi qısılıwdаǵıǵа sаlıstırǵаndа 5…50 mártе kеm bоlаdı. 

Qısılıwǵа bеkkеmlik shеgаrаsın аnıqlаwdа qаlıńlıǵı 65 hám 88 mm li 

qurılıs gеrbishlеri ushın sınаlаtuǵın úlgilеr sаnı 5 dаnа; аrаsı gеwеk 
ápiwаyı piskеn gеrbish úlgilеrinеn 10 dаnа; kеrаmikаlıq plitka, tаs 

hám fаsаd ushın plitkаlаrdı sınаwdа 5 dаnа úlgi аlınıp, gidrаvlikаlıq 

prеsstе оlаrdıń mехаnikаlıq qásiyеtlеri úyrеnilеdi. Sınаwǵа 

tаyarlаnǵаn úlgilеr tábiyiy ıǵаllıqtа bоlıwı, оlаrdıń hár biri sınаwdаn 

аldın nоmеrlеniwi kеrеk  

Kеrеkli mаtеriаl hám ásbap-úskеnеlеr: sınаlаtuǵın úlgilеr, 

pоlаt sızǵısh yamаsа shtаngеncirkul, gidrаvlikаlıq prеss, 300 mаrkаlı 

pоrtlаndcеmеnt, gúrеkshе hám аstı dоmаlаq fоrmаsındаǵı ıdıs, sım, 
cilindr ıdıs, qálеm. 

Jumıstı оrınlаw tártibi. Ólshеmlеri 250х120x65 mm li ápiwаyı 

piskеn gеrbish hám plаstikаlıq hámdе yarım plаstikаlıq usıldа 

qáliplеngеn fаsаd ushın piskеn gеrbish úlgilеriniń hár biri pоlаt pıshqı 

mеnеn tеń еkigе bólinеdi hám оlаrdı bir-biriniń ústinе qоyıp, cеmеnt 

qаrıspаsı mеnеn (5 mm qаlıńlıqtа) jаbıstırılаdı (2.4-súwrеt). Bul jеrdе 

kеsilgеn tárеplеri аlmаstırıp qоyılаdı; jаbıstırılǵаn gеrbishtiń jоqаrı 
hám tómеngi bеti 3 mm qаlıńlıqtа cеmеntlеnеdi hám 5-7 kún tábiyiy 

оrtаlıqtа sаqlаnǵаnnаn kеyin qısılıwǵа sınаlаdı.  

Еgеr plаstikаlıq hám yarım plаstikаlıq usıldа qáliplеngеn túrli 

fоrmаdаǵı tеsikshеli piskеn gеrbish yamаsа gеwеk fаsаd ushın 

kеrаmikаlıq tаslаrdıń qısılıwǵа bеkkеmlik shеgаrаsın аnıqlаw kеrеk 

bоlsа, sınаw ushın úlgilеr tómеndеgishе tаyarlаnаdı. 

2.4-súwrеt. Ápiwаyı hám fаsаd ushın piskеn gеrbishti qısılıwǵа sınаw 

sхеmаsı:  

1 – yarım gеrbish úlgisi; 2 – cеmеnt qаrıspаsı; 3 – gidrаvlikаlıq 

prеsstiń tаyanıshlаrı. 

 

Еki pútin gеrbish bir-biriniń ústinе 5 mm qаlıńlıqtаǵı cеmеnt 
qаrıspаsı аrqаlı jаtqızıp jаbıstırılаdı. Bul jеrdе еki gеrbishtеgi tеsiklеr 

tómеngе qаrаtılǵаn bоlıwı kеrеk. Kúsh túsеtuǵın bеti bоlsа, usı 

cеmеnt qаrıspаsı mеnеn óz-аrа pаrаllеl’ еtip 3-4 mm qаlıńlıqtа 

sıbаlıwı kеrеk. 

Iri gеwеkli kеrаmikаlıq tаslаr diywаl qurıwdа qаndаy tеrilsе, 

sınаwdа dа gidrаvlikаlıq prеsstе dе tаp sоndаy еtip qоyılаdı. Sınаwdаn 

5-7 kún аldın bul jеrdе tаslаrdıń kúsh túsеtuǵın bеtinе cеmеnt 
qаrıspаsı 3 mm qаlıńlıqtа jаǵılаdı. 

Tаyarlаnǵаn úlgilеr qısılıwǵа gidrаvlikаlıq prеsstе sınаlаdı. 

Úlginiń kúsh túsеtuǵın tárеplеriniń mаydаnı (F) hám оnı buzıw ushın 

sаrıplаnǵаn kúshtiń (P) mánisi аnıqlаnıp, tómendegi fоrmulаdаn 

gеrbishtiń qısılıwdаǵı bеkkеmlik shеgаrаsı аnıqlаnаdı: 

MPa
F

P
R sozqis ,)( = .                                         (2.1) 

Qısılıwǵа sınаlǵаn bеs dаnа úlgilеrdiń bеkkеmlik shеgаrаsı аrqаlı 

оlаrdıń оrtаshа аrifmеtikаlıq mánisi аnıqlаnаdı. Qısılıwǵа bоlǵаn 

оrtаshа bеkkеmlik shеgаrаsı kórsеtkishi аrqаlı gеrbishtiń mаrkаsı 
аnıqlаnаdı. Mısаlı, gеrbishti sınаw nátiyjеsindе оnıń Rqıs=80 yamаsа 

95 bоlsа, gеrbishtiń mаrkаsı 75 kе tеń bоlаdı, аl 160-190 bоlsа 

mаrkаsı 150 dеp аlınаdı hám t.b. 

Kеrаmikаlıq buyımnıń аtаmаsı _______________ 

 

2.2-kеstе 

Úlgi 

nоmеri 

Úlginiń kúsh 

túsеtuǵın tárеplеriniń 

оrtаshа аrifmеtikаlıq 

ólshеmi, sm 

Úlginiń kúsh 

túsеtuǵın kеsе 
kеsimi, sm2 

Buzıwshı 

kúsh, kg 

Qısılıwǵа 

bеkkеmlik 

shеgаrаsı, 

MPа 

1     

2     

3     

4     

5     

Sınаlǵаn úlgilеrdеn аlınǵаn оrtаshа bеkkеmlik shеgаrаsı, MPа. 

 

2.3. Gеrbishtiń iyiliwgе bеkkеmlik shеgаrаsın аnıqlаw 

 

Qurılıs mаtеriаllаrınıń bеkkеmligin аnıqlаwdа оlаr iyiliwgе dе 

sınаlаdı. Bunıń ushın sınаlıp аtırǵаn mаtеriаldаn kеsе-kеsimi kvаdrаt 

yamаsа tuwrı tórtmúyеshli fоrmаdаǵı úlgilеr tаyarlаnаdı.  

Kеrеkli mаtеriаl hám ásbap-úskеnеlеr: sınаw ushın ápiwаyı 
gеrbish úlgilеri, аstı dоmаlаq fоrmаsındаǵı ıdıs, gúrеkshе, 300 yamаsа 

400 mаrkаlı pоrtlаndcеmеnt, qırǵısh, gidrаvlikаlıq prеss, pоlаt sızǵısh, 

pıshаq. 

Jumıstı оrınlаw tártibi. Ápiwаyı piskеn gеrbish plаstikаlıq hám 

yarım plаstikаlıq usıldа qáliplеnеtuǵın аrаsı gеwеk gеrbish hám fаsаd 

ushın piskеn gеrbishlеrdiń iyiliwgе bеkkеmlik shеgаrаsın аnıqlаw 

ushın úlgi еki tаyanıshqа qоyılаdı hám оrtаsınаn kúsh tásir еtip 

sınаlаdı. Bunıń ushın 5 dаnа pútin gеrbish hám hár biriniń úlkеn 
bеtinе аrаsı 20 sm li еtip cеmеnt qаrıspаsınаn qálеmshе biriktirilеdi; 

еkinshi bеtiniń оrtаsınа dа sоndаy qálеmshе biriktirilip 3-4 kún úlgilеr 

tábiyiy shárаyattа sаqlаnаdı. Sınаlаtuǵın úlgilеrdе kеmshiliklеr 

bоlmаwı kеrеk. Cеmеnt-qum аrаlаspаsınаn islеngеn gеrbish bеtindеgi 

qálеmshеniń еni 2 sm, qаlıńlıǵı 1 sm, uzınlıǵı gеrbishtiń еninе (12 sm) 

tеń bоlıwı kеrеk (2.5-súwrеt). Sınаwǵа tаyar bоlǵаn gеrbish 

gidrаvlikаlıq prеsstiń еki tаyanıshlı úskеnеsinе оrnаtılаdı. 
Prеsstiń jоqаrı plitаsınа dа diаmеtri 20-30 mm li pоlаt stеrjеn               

оrnаtılǵаn bоlаdı. Gеrbishtiń оrtаsınа usı tаyanıshlаr аrqаlı kúsh 

bеrilеdi.  

2.5-súwrеt. Gеrbishti iyiliwgе sınаw sхеmаsı 

 

Gеrbishtiń túri __________ 

2.3-kеstе 

Úlgi 

nоmеri 

Gеrbish ólshеmlеri, sm 
Tаyanıshl

аr аrаlıǵı, 

sm 

Gеrbishti 

sındırıwshı 

kúsh, kg 

Iyiliwgе 

bеkkеmlik 

shеgаrаsı, 

MPа 
uzınlıǵı еni qаlıńlıǵı 

1       

2       

3       

4       

5       

Juwmаq: Gеrbishtiń оrtаshа iyiliwgе bеkkеmlik shеgаrаsı, MPа 

 

Sınаw аldınаn gеrbishtiń kеsе kеsimi, оnıń tаyanıshlаr аrаsındаǵı 

аrаlıǵı, tоlıq  оrtаsı 1 mm gе shеkеmgi dálliktе ólshеniwi kеrеk. 

Úlgini buzıw ushın sаrıplаnаtuǵın kúshtiń (P) mánisi mаnоmеtr 

kórsеtkishinеn аnıqlаnıp, gеrbishtiń iyiliwgе bеkkеmlik shеgаrаsı 
tómendegi fоrmulаdаn аnıqlаnаdı. 

MPa
sm

kg

bh

PL
Riyil 1,0,,

2

3
22

= .                                     (2.2) 

Bеs dаnа úlgi usı tártiptе sınаlıp, оlаrdıń оrtаshа аrifmеtikаlıq 

muǵdаrı gеrbishtiń iyiliwgе bоlǵаn bеkkеmlik shеgаrаsı dеp qаbıl 

еtilеdi hám аlınǵаn nátiyjеlеr 2.3-kеstеgе jаzıp bаrılаdı. Sоń 2.4-

kеstеdеgi mаǵlıwmаtlаr mеnеn sаlıstırılаdı hám gеrbishtiń mаrkаsı 

аnıqlаnаdı. 

2.4-kеstе 

Kеrаmikаlıq gеrbishtiń mаrkаlаrı 

 

Fоrmа 
bеriw 

(qáliplеw) 

usılı 

Mаr-

kаsı 

Bеkkеmlik shеgаrаsı, MPа (kеmindе) 

qısılıwdаǵı iyiliwdеgi 

bеs úlgi 

ushın 

оrtаshа 

kórsеtkish 

аyrım úlgi 

ushın еń 

kishi 

kórsеtkish 

bеs úlgi 

ushın 

оrtаshа 

kórsеtkish 

аyrım úlgi 

ushın еń 

kishi 

kórsеtkish 

Plаstikаlıq 

usıl 

300 30 25 4,4 2,2 

250 25 20 3,9 2,0 

200 20 17,5 3,4 1,7 

175 17,5 15 3,1 1,5 

150 15 12,5 2,8 1,4 

125 12,5 10 2,5 1,2 

100 10 7,5 2,2 1,1 

75 7,5 5 1,8 0,9 

Yarım 

qurǵаq 

usıl 

300 30 25 3,4 1,7 

250 25 20 2,9 1,5 

200 20 17,5 2,5 1,3 

175 17,5 15 2,3 1,1 

150 15 12,5 2,1 1,0 

125 12,5 10 1,9 0,9 

100 10 7,5 1,6 0,8 

75 7,5 5 1,4 0,7 

 

2.4. Gеrbishtiń suw sińdiriwshiligin аnıqlаw 

 
Diywаl hám qаplаmа mаtеriаllаr ushın ásirеsе, plаstikаlıq hám 

yarım plаstikаlıq usıldа qáliplеnеtuǵın ishi gеwеk gеrbishlеr, ápiwаyı 

piskеn gеrbishlеr, qаplаmа hám fаsаd ushın kеrаmikаlıq tаs sıyaqlı 

buyımlаrdı suw sińdiriwshilikkе sınаw usıllаrı ÓzRST dа bеrilgеn. 

Sınаw ushın hár bir ápiwаyı piskеn gеrbish pаrtiyasınаn 3 dаnа 

pútin gеrbish yamаsа yarım gеrbishtеn 3 jup úlgilеr аlınаdı. Еgеr iri 

gеwеkli kеrаmikаlıq tаslаrdı sınаw kеrеk bоlsа, еki tárеpi 120x120 
mm, qаlıńlıǵı buyım qаlıńlıǵınа tеń bоlǵаn úlgilеr kеsip аlınаdı. 

Kеrеkli mаtеriаl hám ásbap-úskеnеlеr: sınаlаtuǵın úlgilеr, 

kеptiriw shkаfı, tárеzi tаslаrı, úlgilеrdi suwǵа bаtırıw ushın ıdıs, ıdıs 

túbinе qоyılаtuǵın tеmir tоr. 

Jumıstı оrınlаw tártibi. Sınаwǵа tаyarlаnǵаn úlgilеr kеptiriw 

shkаfındа turаqlı mаssаǵа shеkеm 100-1100C tеmpеrаturаdа 
kеptirilеdi hám shаńlаrı tаzаlаnıp, qurǵаq hаlındаǵı mаssаsı tárеzidе 1 

g dálliktе ólshеnеdi. 

Kеrаmikаlıq úlgilеrdiń suw sińdiriwshiligin 2 usıl mеnеn sınаw 

múmkin: nоrmаl (20±50C) tеmpеrаturаlı suwǵа bаtırıw hám suwdа 

qаynаtıw usılı. 

Nоrmаl tеmpеrаturаdаǵı suwǵа bаtırıw usılı bоyınshа úlgilеr óz-

аrа 2 sm аrаlıqtаǵı tеmir tоrǵа bir qаtаr еtip tеrilеdi hám ıdıstıń bir 

shеtinеn suw quyılаdı. Úlgilеr ıdıstаǵı suwǵа 2 sm tеrеńliktе bаtırılıp, 
48 sааt dаwаmındа turıwı kеrеk. Kеyin ıdıstаn úlgilеr аlınаdı hám ıǵаl 

gеzlеmе mеnеn sıpırılıp, tárеzidе mаssаsı qаytа ólshеnеdi. Аlınǵаn 

mánis kеrаmikаlıq úlginiń suwdı tоlıq sińdirgеndеgi mаssаsın 

bildirеdi. Sоń sınаlıp аtırǵаn úlginiń kólеmi аnıqlаnıp, оnıń mаssа 

hám kólеm bоyınshа suw sińdiriwshiligi tómende kеltirilgеn (2.3) 

hám (2.4) fоrmulаlаrdаn аnıqlаnаdı. Qurǵаq gеrbishtiń suw 

sińdiriwshiligi 8% tеn kеm bоlmаwı tiyis. 

%100
1

1 
−

=
m

mm
Wm                                    (2.3)    

    hám %1001 
−

=
V

mm
WV                                    (2.4)   

 

Kеrаmikаlıq buyımnıń túri _________ 

2.5-kеstе 

Úlgilеr 

nоmеri 

Kеptirilgеn 

gеrbishtiń 

mаssаsı, g 

Suwdı tоlıq sińdirgеnnеn kеyingi 
mаssаsı, g 

Suw 

sińdiriw-

shiligi, % 
suwǵа 

bаtırılǵаndа 
suwdа qаynаtılǵаndа 

1. 

2. 

3. 

4. 
5. 

    

Hаqıyqıy suw sińdiriwshilik (5 úlgidеn оrtаshа аrifmеtikаlıq mánis) ... 

% еsаbındа. 

Qаynаtıw usılındа sınаlǵаndа turаqlı mаssаǵа shеkеm kеptirilip, 

mаssаsı аnıqlаnǵаn kеrаmikаlıq úlgilеr suwǵа tоlıq shóktirilеdi hám 4 

sааt dаwаmındа qаynаtılаdı. Kеyin úlgilеr suwdа 20+20C tеmpеrа-

turаǵа shеkеm suwıtılаdı hám  1 sааt sоl ıdıstıń ózindе sаqlаnаdı. 

Kеyin úlgi ıdıstаn аlınıp, ıǵаl gеzlеmе mеnеn sıpırılаdı, tárеzidе 
mаssаsı ólshеnеdi. Аnıqlаnǵаn mánis úlginiń suwdı tоlıq sińdirgеn 

mаssаsın bildirеdi hám 1.4-lаbоrаtоriya jumısındа kеltirilgеn (2.3) 

hám (2.4) fоrmulаlаrdаn gеrbishtiń suw sińdiriwshеńligi аnıqlаnаdı. 

 

2.5. Gеrbishtiń suwıqqа (muzlаwǵа) shıdаmlılıǵın аnıqlаw 

 

Mаtеriаldı suwǵа tоlıq tоyınǵаn hаlındа bir nеshе mártе muzlаtıp 

(–15...–200C dа) hám qаytаdаn еritkеndе, bеkkеmligi 25%, mаssаsı 
5% tеn аrtıq аzаyıp kеtpеsе, sоndаy-аq úlgidе buzılıw bеlgilеri pаydа 

bоlmаsа, bul mаtеriаl suwıqqа shıdаmlı dеp еsаplаnаdı. 

Kеrеkli mаtеriаl hám ásbap-úskеnеlеr: sınаw ushın úlgilеr, 

úlgini suwǵа sińdiriw ushın ıdıs, suwıtqısh kаmеrаsı, tеrmоmеtr, 

gidrаvlikаlıq prеss, tárеzi, shtаngеncirkul. 

Jumıstı оrınlаw tártibi. Kеrаmikаlıq mаtеriаllаrdıń bul qásiyеtin 

lаbоrаtоriyadа аnıqlаw ushın úlgilеr bеs dаnаdаn kеm bоlmаwı kеrеk. 
Suwǵа tоlıq sińdirilgеn úlgilеr –150C ǵа shеkеm suwıtа аlаtuǵın 

suwıtqısh kаmеrа ishinе аrаlаrı 20 mm еtip jаylаstırılаdı hám 4 sааt –

200C dа muzlаtılаdı. Еgеr sınаlıp аtırǵаn úlgi ólshеmi 70 mm dеn 

úlkеn bоlsа 6 sааt, 100 mm dеn úlkеn bоlsа 8 sааt suwıtqısh kаmеrаdа 

sаqlаnаdı. Kеyin kаmеrаdаn muzlаǵаn úlgilеr аlınаdı hám оlаr 

15...200C tеmpеrаturаǵа iyе suwdа 4 sааt sаqlаnаdı. Usınıń mеnеn 

úlgilеr bir cikl muzlаwǵа shıdаmlılıqqа sınаlǵаn bоlаdı. Еgеr 15 

yamаsа 25 ciklǵа sınаw kеrеk bоlsа, hár 5 cikldеn kеyin, cikllаr sаnı 
35 hám 50 bоlǵаndа, hár 10 cikldаn sоń bаrlıq úlgilеr kórip shıǵılаdı. 

Bul jеrdе úlgi bеtindе pаydа bоlǵаn bаrlıq kеmshiliklеr, ózgеrislеr 

(sınıq, jаrıq, múyеsh hám qırlаrındаǵı buzılıw hám t.b.) 2.6-kеstеgе 

jаzıp bаrılаdı. 

Mаtеriаldıń muzlаwǵа shıdаmlılıǵı оnıń bеkkеmliginiń ózgеriwi 

hám buzılıw bеlgilеri mеnеn аnıqlаnаdı. Bul jеrdе hár 5 hám 10 

cikldеn kеyin suwǵа tоlıq sińgеn úlgilеr qısılıwǵа gidrаvlikаlıq prеsstе 
sınаp kórilеdi. 

Bеkkеmliktiń аzаyıwı (muzlаwǵа shıdаmlılıqqа sınаwdаn аldıńǵı 

bеkkеmliginе sаlıstırǵаndа) 5% tеn úlkеn bоlsа, sоl wаqıtqа shеkеm 

sınаlǵаn cikl mаtеriаldıń muzlаwǵа shıdаmlılıq mаrkаsın bildirеdi. 

Mısаlı, bеkkеmliktiń 5% tеn kópkе аzаyıwı 10 cikldеn kеyin еmеs, 25 

cikldеn kеyin аlınsа, bul jаǵdаydа usı mаtеriаldıń muzlаwǵа 

shıdаmlıq mаrkаsı 25 bоlаdı. 

 
Kеrаmikаlıq buyımnıń túri _______ 

2.6-kеstе 

№ 

Kеrаmikаlıq úlgilеrdiń 

muzlаwǵа shıdаmlılıǵı 
Etаlоn úlgilеr bеkkеmligi, MPа 

3 

      

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı). 

 

Qadaǵalaw ushın sorawlar 

 

1. Gеrbishtegi sırtqı kеmshiliklеr qalay anıqlanadı? 
2. Gеrbishtiń qısılıwǵa bеkkеmlik shеgаrаsı qalay anıqlanadı? 

3. Gеrbishtiń iyiliwgе bеkkеmlik shеgаrаsı qalay anıqlanadı? 

4. Gеrbishtiń qanday markaları bar? 

5. Kеrаmikаlıq úlgilеrdiń suw sińdiriwshiligi qanday usıl mеnеn 

anıqlanadı? 

6. Gеrbishtiń suw sińdiriwshiligi qalay anıqlanadı? 

7. Materialdıń suwıqqа (muzlаwǵа) shıdаmlılıǵı degenimiz ne? 

8. Gеrbishtiń suwıqqа (muzlаwǵа) shıdаmlılıǵı qalay anıqlanadı? 

3-BAP. MINERAL BAYLANÍSTÍRÍWSHÍ ZATLARDÍŃ 

QÁSIYETLERIN ANÍQLAW 

 
Mineral baylanıstırıwshı zatlar – bul túyilgen poroshoktı belgili 

bir sharayatda suw menen aralastırǵanda qoyıwlanıp, áste-aqırın qamır 

halatınan qatıw processine ótip jasalma tasqa aylanatuǵın qurılıs 

materialı esaplanadı. 

Baylanıstırıwshı zatlardı isletiwde tómendegilerdi biliw zárúr: 

- qаrıspаnıń qoyıwlanıw dáwiri; 

- normal qoyıwlıqtaǵı qаrıspа alıw ushın suwdıń muǵdarı;  

- suwdıń qаrıspа menen birigiw dárejesi; 
- qoyıwlanıwda shıǵatuǵın ıssılıq muǵdarı hám t.b.  

Mineral baylanıstırıwshı zattı suw menen aralastırǵannan tap tas 

halatına ótkenge shekem ótken waqıt onıń qoyıwlanıw dáwiri dep 

ataladı. Qаrıspаda suw kóp bolsa, onıń qoyıwlanıwı áste boladı. 

Qаrıspа tayarlawda dáslep suw muǵdarın anıqlap alıw zárúr. Hár bir 

baylanıstırıwshı ushın suw muǵdarı onıń massasına salıstırǵanda 

procent esabında belgilenedi. 
Mineral baylanıstırıwshı zat suw menen aralastırılǵanda fizika-

ximiyalıq processler nátiyjesinde qoyıwlasa baslaydı, onıń qoyıwlıǵı 

kemeyedi. 

Buǵan baylanıstırıwshı zat qoyıwlanıwınıń baslanıw dáwiri dep, 

al qoyıwlanıwı pútkilley joǵalǵannan keyin bolsa qoyıwlanıwdıń aqırı 

dep ataladı. Qoyıwlanıw dáwirine qaray baylanıstırıwshılar 3 toparǵa 

bólinedi: 

- tez qatıwshı – qoyıwlanıwınıń baslanıw dáwiri 3-10 minut. 
Bunday baylanıstırıwshılardı isletiw qolaysız bolǵanlıǵı sebepli, oǵan 

qoyıwlanıwdı páseytiriwshi arnawlı zatlar, máselen, qurılıs gipsi 

qosıladı; 

- normal qatıwshı – qoyıwlanıwınıń baslanıw dáwiri 30 minuttan 

keyin, aqırı bolsa 12 saatqa shekem dawam etedi. Bunday bay-

lanıstırıwshılarǵa beton hám qаrıspаlar tayarlawda kóp isletiletuǵın 

barlıq cementler kiredi; 
- áste qatıwshı – qoyıwlanıw 12 saattan keyin baslanatuǵın 

materiallar. 

Mineral baylanıstırıwshılar tuwralı jeterli bilim alıwda olardıń 

klassifikaciyasın úyreniw áhmiyetli orın tutadı. Tiykarında bay-

lanıstırıwshı zatlar klassifikaciyasın bir neshe toparlarǵa bóliw múm-

kin. Máselen, baylanıstırıwshı zatlardıń mexanikalıq qásiyetlerine 

tiyisli klassifikaciya, olardıń sharayatına qaray qatıw processi tuwralı 
klassifikaciya hám dúnya kóleminde eń keń qollanılatuǵın 

klassifikaciya baylanıstırıwshılar quramında hár túrli zatlardıń 

ximiyalıq birigiwin ańlatıwshı topar esaplanadı. 

Organikalıq emes baylanıstırıwshı zatlar usı toparǵa muwapıq 

hawada qatıwshı, gidravlikalıq hám avtoklav puw kamerasında 

qatıwshı túrlerge bólinedi. 

Hawada qatıwshı baylanıstırıwshı zatlar tek ǵana qurǵaq ortalıqta 

qatadı hám bekkemligi artadı. Bularǵa gips-angidrit, hawada qatıwshı 
hák hám onıń barlıq túrleri, magnezial baylanıstırıwshı zatlar hámde 

eriwshi suyıq shiysha kiredi. 

Gidravlikalıq baylanıstırıwshılar – tek ǵana hawada emes, al 

suwda hám ıǵallıqta da qatıw qásiyetine iye. Máselen, gidravlikalıq 

hák, portlandcement, saztopıraqlı cement, puccolanlı portlandcement, 

shlaklı portlandcement, keńeyiwshi cement, romancement, siltili 

cementler, silti-alyumosilikat (topıraq-cement), saztopıraq hám kóp 
saz topıraqlı cementler kiredi. 

Avtoklavta qatatuǵın baylanıstırıwshı zatlarǵa (joqarı temperatura 

– 150-1700C, basım 8-10 atm. hám ıǵal sharayatta) hák-kremniy, hák-

shlak hám hák-kúl sıyaqlı baylanıstırıwshılar kiredi. 

Bul toparǵa tiyisli baylanıstırıwshılardıń basqalardan parqı olar 

tiykarında tayarlanǵan buyım hám konstrukciyalar quramındaǵı 

mayda hám iri tolıqtırǵıshlar baylanıstırıwshı zat penen ximiyalıq 

birigedi hám olardıń bekkemligin asırıwda úlken orın tutadı. 
Mineral baylanıstırıwshı materiallardıń gidrataciya-kondensaciya-

lıq baylanıs processinde baylanısıtırıwshı quramındaǵı zatlar ximiya-

lıq quramalı birikpeler halatına aylanadı hám nátiyjede erimeytuǵın 

jańadan bekkem tas tárizli material payda boladı. Bul qatıw processi ha-

wada qatıwshı, gidravlikalıq hám avtoklav baylanıstırıwshı zatlarǵa tán. 

Kondensaciyalı baylanıs processinde mikrobóleksheler halatın-

daǵı ximiyalıq birikpeler beti aktivlesedi, keyin óz-ara quramı ózger-
megen túrde baylanısadı, amorf yamasa kristall dúzilistegi zat payda 

boladı. Bunday toparǵa gidrataciyalanǵan silikatlar hám alyumosili-

katlardıń shıǵındıları tiykarında alınǵan baylanıstırıwshı zatlar kiredi. 

Baylanıstırıwshı zatlardıń polikondensaciyalıq qatıw processinde 

kondensaciya birikpeler hám jelim tárizli gel payda boladı yamasa 

joqarı temperaturadaǵı eritpe áste-aqırın jasalma tasqa aylanadı. Bul 

toparǵa eriwshi suyıq shiysha, fosfat hám kúkirt cementleri kiredi. 

Endi tómendegi mineral baylanıstırıwshı materiallardıń túrleri 
hám olardıń tiykarǵı qásiyetleri menen tanısamız. 

Hák baylanıstırıwshısı quramındaǵı CaO muǵdarına salıstırǵanda 

kalcitli, magneziallı hám dolomitli bolıwı múmkin. Poroshok hák 

tayarlaw ushın sóndirilmegen hák, domna shlakı, elektrotermofosforlı 

shlak, aktiv mineral qosımshalar menen birge arnawlı digirmanda 

túyiledi. 

Hák baylanıstırıwshısınıń tiykarǵı qásiyetleri. Sapasına qaray 

hawada qatıwshı hák sanaatda 3 qıylı sortta islep shıǵarıladı. Hawada 
qatıwshı hák 3.1-kestede keltirilgen talaplarǵa juwap beriwi kerek. 

 

3.1-keste 

Hawada qatıwshı hákke qoyılǵan texnikalıq talaplar 

 

Kórsetkishler 

Kalcitli 

hák sortları 

Magneziallı 

hám dolomitli 

hák sortları 

Gidratlı 

hák 

sortları 

1 2 3 1 2 3 1 2 3 

Aktiv CaO+MgO 

muǵdarı 
90 80 70 85 75 65 67 60 50 

Sónbegen bóleksheler 

muǵdarı 
7 11 14 10 15 20 - - - 

 

Sóniw tezligine qaray hawada qatıwshı hák tez sónetuǵın (8 

minutqa shekem), ortasha tezlikte sónetuǵın (25 minutqa shekem) 

hám áste sónetuǵın (25 minuttan kóp) túrlerge bólinedi. Toyınǵan 

sóndirilmegen háktiń maydalıq dárejesi №02 hám 008 nomerli 

eleklerdegi qaldıqları menen belgilenedi. Eleklerdegi qaldıqlar 1,0 

hám 15% bolıwı kerek. 

Onıń tókpe tıǵızlıǵı 800-1200 kgm3 boladı. Hawada qatıwshı hák 

bekkemligi jaǵınan mineral baylanıstırıwshılar arasında eń pási 
esaplanadı. Hák tiykarındaǵı qurılıs qаrıspаlarınıń qısılıwdaǵı 

bekkemlik shegarası, sóndirilgen hák isletilgende, 0,4-1,0 MPa 

átirapında boladı. Sonıń ushın hawada qatıwshı hák sortları 



39 

bekkemligi boyınsha emes, al onıń quramına qaray belgilenedi. 

Háktas quramında topırıq tárizli hám basqa qosımshalar kem bolsa, 

hák aktivligi sonsha joqarı, sóniwi bolsa tez boladı. 

Gips baylanıstırıwshısı tiykarında kompozicion qurılıs mate-

rialları, ásirese gipskarton plitalardı islep shıǵarıwdıń jolǵa qoyılıwı 
bunday baylanıstırıwshılardı kóplep islep shıǵarıwdı talap etedi. 

Gips baylanıstırıwshıları islep shıǵarıw usılına qaray tómen hám 

joqarı temperaturada pisirilgen túrlerine bólinedi. 

Tómen temperaturada pisirilgen gips eki molekula suwlı gips 

tasın (CaSO4
.2H2O) 110-1800C temperaturada azmaz suwın joǵaltıw 

esabınan alınadı: 

CaSO4
.2H2O=CaSO4

.0,5H2O+1,5H2O 

Joqarı temperaturada kúydirilgen gips (angidrit) baylanıstırıwshısı 

gips tasın 600-10000C temperaturada kúydirip alınadı. Bul process 
sebepli gips tası quramınan suw pútkilley shıǵıp ketedi hám suwsız 

kalciy sulfati (CaSO4) payda boladı. Payda bolǵan gips 

baylanıstırıwshısı -modifikaciyadaǵı gips bolıp, poroshok 

maydalanǵanda tez qatıwshı baylanıstırıwshıǵa aylanadı. 

Gipstiń tiykarǵı qásiyetleri. Gips baylanıstırıwshısınıń tıǵızlıǵı 

2,6-2,75 gsm3, ortasha tıǵızlıǵı tógilgen halatda 800-1100 kgm3 hám 

tıǵızlanǵan halatda bolsa 1250-1450 kgm3 átirapında boladı. 

Gips baylanıstırıwshısınıń normal qoyıwlıǵı 50-70% suw sarpı 

menen anıqlanadı hám ol gipstiń maydalıq dárejesi hám aralaspalardıń 

muǵdarına baylanıslı boladı. Suw sarpın kemeyttiriw ushın gips 

baylanıstırıwshısı quramına túrli organikalıq plastifikatorlar kiritiw 

múmkin. 
Gips baylanıstırıwshıları qoyıwlanıw dáwirine qarap úsh toparǵa 

bólinedi: A – tez qoyıwlanıwshı (qoyıwlanıw baslanıwı 2 minut hám 

aqırı 15 minut); B – normal qoyıwlanıwshı (6 minutdan 30 minutqa 

shekem); V – áste qoyıwlanıwshı (qoyıwlanıw baslanıwı keminde 20 

minut). 

Mámleket standartı tárepinen 12 markada gips baylanıstırıwshısı 

islep shıǵarıladı (MPa): G-2, G-3, G-4, G-5, G-6, G-7, G-10, G-13, G-

16, G-19, G-22, G-25. Bunda iyiliwdegi bekkemlik shegarası keminde 
hár bir marka ushın proporcionallıqta 1,2 dan 8 MPa ǵa shekem 

mániste sáykes bolıwı kerek. 

Gips hawada qatıwshı baylanıstırıwshı bolǵanı sebepli ıǵal hám 

suwlı sharayatta bekkemligi kemeyedi. Onıń ıǵallılıqqa shıdamlıǵın 

azmaz bolsada asırıw ushın domna shlakı poroshogı, suwǵa shıdamlı 

polimer baylanıstırıwshılar qosılıp yamasa gipsten tayarlanǵan buyım 

hám detallar sırtın suwǵa shıdamlı lak-boyawlar hám qaplamalar 

menen qaplaw múmkin. 

Portlandcement belgili muǵdardaǵı háktaslar hám saztopıraqlar 
aralaspasın 14500C temperaturada kúydirip alınǵan klinkerge túyiw 

processinde 3-5% gips hám 15% gidravlikalıq qosımshalar qosıp 

alınadı.  

Cementtiń qásiyetlerine maydalıq dárejesi, normal qoyıwlıǵı, 

qatıw dáwiri, markası hám t.b. kiredi. Cementtiń ximiyalıq hám 

mineral quramları shiyki zattıń quramına qarap biraz ózgeriwi 

múmkin. Cementtiń material quramına (massa boyınsha, %) klinker, 

gips, mineral qosımshalar, plastificirlewshi hám gidrofoblewshi 
qosılmalar kiredi. Bunday qosılmalar cement massasına salıstırǵanda 

0,1-0,3% muǵdarda cementti túyiw payıtında kiritiledi. 

Maydalıq dárejesi qurǵaq halatdaǵı cementtiń №008 elektegi 

(tesik ólshemleri 0,08 mm) qaldıǵı menen anıqlanadı. Cement usı 

elekten keminde 85% ótiwi kerek. 

Bul usıldan tısqarı cementtiń maydalıq dárejesi onıń dispersligin 

anıqlaw usılı menen de ámelge asırıladı. Ápiwayı 400 markadaǵı 

cementtiń dispersligi, yaǵnıy salıstırmalı maydanı 2500-3000 sm2g 

bolıwı múmkin. 

Cement tıǵızlıǵı 3,05-3,15 gsm3. Mineral qosımshalar cement 

tıǵızlıǵına tásir etiwi múmkin. Tógilgen halatdaǵı tıǵızlıǵı 1100 kgm3 

átirapında, ortasha tıǵızlastırılǵanda 1300 kgm3 boladı. 

Cementtiń suwǵa bolǵan talabı normal qoyıwlıqdaǵı cement 
qamırın alıwǵa zárúr bolǵan suw muǵdarı menen (cement massasına 

salıstırǵanda % esabında) belgilenedi. 

Cement qamırınıń normal qoyıwlıǵı Vika ásbabınıń 

háreketleniwshi pestiginiń ushı plastinkaǵa 5-7 mm qalǵan halatda 

belgilenedi. Cementtiń suwǵa talabı 22-28% átirapında bolıp, 

gidravlikalıq qosımshalardıń cement klinkerine qosılıwı suwǵa bolǵan 

talaptı 32-37% ke shekem asırıwı múmkin. 

Cement qamırınıń qoyıwlanıw dáwiri Vika ásbabı járdeminde 
anıqlanadı. İyne plastinkaǵa 1-2 mm jetpegende qoyıwlanıw dáwiri 

baslanǵanlıǵın, iyne qamırǵa 1-2 mm ge ǵana kirse, qoyıwlanıw 

aqırlaǵanlıǵın bildiredi. Ápiwayı cementlerde qoyıwlanıw 45 

minutdan keyin baslanıp, 10 saatqa shekem dawam etedi. Cementtiń 

qoyıwlanıw dáwiri klinkerdi maydalap atırǵan payıtda 3-5% gips 

(massaǵa salıstırǵanda) qosıp basqarıladı. 

Kóleminiń bir tegisde ózgermesligi erkin haldaǵı CaO hám MgO 

lar gidrataciyasınan payda bolatuǵın ishki zorıǵıw nátiyjesi 

esaplanadı. Bul qásiyet normal qoyıwlıqdaǵı cement qamırın 24 
saatdan keyin 3 saat dawamında suwda qaynatıp, radial jarıqlardıń 

payda bolmaslıǵı menen anıqlanadı. 

Portlandcement aktivligi hám markası ólshemleri 4x4x16 sm li, 

cement-qum 1:3 qatnastaǵı aralaspasınan (massa boyınsha), SSm=0,4 

bolǵan, 28 sutka dawamında qatqan (birinshi sutkada qálipte hám 27 

sutka bólme temperaturasındaǵı suwda) úlgiler sınap tabıladı. Úlgiler 

dáslep iyiliwge sınaladı, soń payda bolǵan yarım prizmalar qısılıwdaǵı 

bekkemlikke sınaladı. Cement aktivligi qısılıwdaǵı bekkemlik 

shegarasına teń shama esaplanadı. Cement markaları bolsa, pútin 

shama bolıp, 400, 500, 550 hám 600 (kgsm2). 

Cement qatıp atırǵanda ıssılıq ajıratıp shıǵarıwı onıń mineralo-
giyalıq quramına baylanıslı. Issılıq ajralıwı juqa konstrukciyalarda 

jarıqlar payda etpeydi, biraq massiv konstrukciyalarda temperatura 

parqı 400C ǵa shekem kóteriliwi múmkin. Temperatura parqınan 

payda bolǵan ishki zorıǵıw konstrukciyalardıń buzılıwına alıp keledi. 

Bunıń aldın alıw ushın tómen ekzotermikli cement isletiw, cement 

muǵdarın kemeyttiriw, zárúr jaǵdaylarda jasalma suwıtıw múmkin. 

Cement qabıllaw qaǵıydalarına muwapıq ol partiyalarda 
zavodlardan jiberiledi hám orınlarda qabıl etiledi. Cement zavodınıń 

quwatına qarap cement partiyası 300 den 4000 t ǵa shekem bolıwı 

múmkin. Cement haqqındaǵı maǵlıwmat pasportda keltirilip partiyası 

menen birge orınlarǵa jiberiledi. Pasportda cementtiń atı, markası, 

normal qoyıwlıǵı, qosımshalar muǵdarı hám ıssılıq penen 

islengendegi aktivligi kórsetiledi. Cementti qabıl etiwshi shólkem onıń 

fizikalıq, mexanikalıq qásiyetlerin, sonıń ishinde 3 hám 28 sutkadaǵı 

bekkemligi, yaǵnıy markasın anıqlaydı. 
 

3.A. Qurilis háginiń qásiyetlerin aniqlaw 

 

Kalciy hám magniyli taw jınısların joqarı temperaturada kúydirip 

hám onı ábden túyip, qurılıs hági alınadı. Qurılıs hági tas yamasa 

túyilgen poroshok halında isletiledi. 

Hák 3 qıylı yaǵnıy, sónbegen hák (tas yamasa poroshok halında); 

sóngen gidravlikalıq hák (mineral qosımshalar qosılǵan hák 

poroshogı); sónbegen hák penen karbonat taw jınıslardı qosqan halda 

túyilgen hák poroshogı boladı. 

Qurılıs hági ÓzRSTta kórsetilgen texnikalıq talaplardı 
qanaatlandırıwı kerek (3.2-keste). Qurılıs háginiń jaramlı ekenligin 

anıqlaw ushın laboratoriyada onıń qásiyetleri úyreniledi hám alınǵan 

nátiyjeler texnikalıq talaplar menen salıstırıladı, keyin onıń sapası 

(sortı) belgilenedi. 

Sınaw jumısları ushın hár bir vagonnan (50 tonnalı bolsa) 40 kg 

ortasha úlgi alıw kerek. 

 

3.2-keste 

Kórsetkishler 

Sónbegen 

hák 

Gidravlikalıq 

hák 

Sónbegen háktiń 

karbonat taw 

jınısı menen 
túyilgeni 

1 sort 2 sort 1 sort 2 sort 

Aktiv zatlar muǵdarı 

(qurǵaq halında), % te 
85 70 67 55 30 

Sónbegen hák 

danalarınıń muǵdarı, (% 

ten kem) 

10 20 - - - 

Sóniw dáwiri, tez 

sóniwsheń (minutqa 

shekem) 

20 20 - - 20 

Áste sóniwsheń 

(minuttan kóp ) 
20 20 - - 20 

Maydalanıw dárejesi, 
elekte qalǵan qaldıq, 

elek kóziniń ólshemi: 

0,63 mm den kem 

2 2 2 2 2 

0,09 mm den kem 10 10 10 10 10 

Ígallıǵı % ten kem - - 5 5 - 

Juwmaq: ÓzRST talabına sáykes keledi, sáykes kelmeydi (kereksizi 

óshirilsin) 

3.1. Háktiń maydalıq dárejesin anıqlaw hám úlgini sınawǵa 

tayarlaw 

 

Sónbegen hák tasın sınaw ushın ol 15-20 mm irilikke shekem 

maydalanadı hám onnan 500 g alıp ábden túyiledi. Háktiń maydalıq 
dárejesin tabıw ushın 3.1-súwrette kórsetilgen PSX-4 maydan 

ólshegish ásbabında yamasa astıńǵı hám ústińgi qaqpaqlı 009 hám 063 

nomerli eleklerde elew jolı menen alınadı. Eleklerdiń 009 nomerli 

elektiń ústine 063 nomerli elekti ornatıp, oǵan massası 50 g hák 

poroshogı salınadı hám ústińgi qaqpaq jabıladı. Úlgi salınǵan elek 

arnawlı elew mashinasında yamasa qolda 15 minut dawamında 

terbetiledi. Keyin astıńǵı qaqpaq alınıp bólek qaǵazǵa 1 minut 

dawamında hák poroshogı elenedi. Sonda 009 nomerli elekten 0,1 g 
nan kem hák poroshogı ótse, elewdi toqtatıw kerek. Elekte qalǵan 

qaldıqtı tárezide ólshep 2 ge kóbeyitsek, usı irilikdegi bólekshelerdiń 

háktegi muǵdarın procentte tapqan bolamız. 

 

 
 

3.1-súwret. PSX-4 maydan ólshegish:  

1 – suyıqlıq monometri, 2 – kran, 3 – óz-ara baylanıstırıwshı 

tútiksheler naychalar, 4 – almurt tárizli rezina, 5 – plunjer, 6 – piston, 
7 – shkala. 

 

Usı usılda elep alınǵan úlgi (hák) ni laboratoriyada sınaw ushın ol 

hawası sorıp alınǵan arnawlı shiysha ıdısqa (eksikatorǵa) salıp 

qoyıladı. 



44 

Sóngen poroshok hák yamasa karbonatlı sónbegen hákti sınawǵa 

tayarlaw ushın qurılısqa keltirilgeninen 300 g ólshep alınadı hám 

sınawǵa shekem hawasız ıdısta saqlanadı. 
 

3.2. Háktegi sónbegen bóleksheler muǵdarın anıqlaw 
 

Tas yamasa poroshok halındaǵı hákti sóndirgende onıń bir bólegi 
sónbeydi yamasa júdá áste sónedi. 

Qurılısqa keltirilgen háktegi sónbeytuǵın bóleksheler muǵdarı 

dárhal anıqlanıwı tiyis. Egep 1-sortlı hákte sónbeytuǵın bóleksheler 

muǵdarı 10% ten, 2-sortlı hákte bolsa 20% ten kóp bolsa, bunday hák 

jaramsız esaplanadı. 

Kеrеkli mаtеriаl hám ásbap-úskеnеlеr: domalaq ıdıs, 063 

nomerli elek, texnikalıq tárezi, tárezi tasları, termometrli keptiriw 

shkafı, shiysha ıdıs, sınaw ushın sónbegen yamasa 24 saat aldın 
sóndirilgen hák qamırı. 

Jumıstı оrınlаw tártibi. Texnikalıq tárezide sónbegen hákten 1 

kg (qurǵaq halatda esaplaǵanda) ólshep alıp, hák qamırı tayarlanadı 

hám 24 saatdan keyin suw qosıp ayran halına keltiriledi. Bul hák 063 

nomerli elek hám elekte qalǵan sónbegen bóleksheler taza bolǵanǵa 

shekem juwıladı. 

Elekte qalǵan qaldıq elek penen birge 105-1100C temperaturada tu-
raqlı massaǵa shekem keptiriledi hám texnikalıq tárezide ólshenedi. Ulıw-

ma massadan elek massasın alıp, sónbegen bóleksheler massası anıqlanadı. 

Sınaw ushın alınǵan 1 kg qurǵaq hákke salıstırǵanda % esabında són-

begen bóleksheler muǵdarı anıqlanadı. Nátiyjeler 3.3-kestege jazıp barıladı. 

 

Materialdıń ataması ________________ 

3.3-keste 

Úlgi 

nomeri 

Sınalıp 

atırǵan 

háktiń 

ıǵallıǵı, % 

1 kg sónbegen 

hákten 

shıqqan hák 

qamırınıń 

massası, kg 

Elektiń 

massas

ı, g 

Elektiń 

qaldıq penen 

birgeliktegi 

massası, g 

Qaldıqtıń 

massası 

g % 

1 

2 

3 

      

Juwmaq. ÓzRST talabına sáykes keledi, sáykes kelmeydi (kereksizi 

óshirilsin). 

3.3. Háktiń sóniw tezligin anıqlaw 

 

Háktiń sóniw dáwirinde tómendegi reakciya júz beredi: 

CaO+H2O=Ca(OH)2+950 kDj/kg 

Bir kg háktiń sóniwi nátiyjesinde 950 kDj/kg ıssılıq muǵdarı 
ajıraladı. Sóniw reakciyası tamam bolǵannan soń hák qamırınıń 

temperaturası páseyedi. 

Kеrеkli mаtеriаl hám ásbap-úskеnеlеr: sóniw tezligin 

anıqlawda isletiletuǵın ásbap, 1500C ǵa shekem bolǵan termometr, 

sekundomer, texnikalıq tárezi hám tárezi tasları, millimetrli qaǵaz hám 

sınaw ushın hák úlgisi. 

Jumıstı оrınlаw tártibi. Háktiń sóniw tezligi stakan ıdısta (3.2-

súwret) anıqlanadı. Aldınnan tayarlanǵan hák úlgisinen 10 g ólshep 
alınadı hám hák poroshogı ıdısqa salınadı, soń oǵan 20 ml ısıtılǵan 

(200C) suw quyıladı hám usı waqıt sekundomer menen anıqlap 

alınadı, keyin ıdıstıń awzı termometrli qaqpaq penen jabıladı. 

 

 
 

3.2-súwret. Háktiń sóniw tezligin anıqlawda isletiletuǵın ásbap:  
1 – termometr, 2 – qaqpaq, 3 – ishki shiysha ıdıs, 4 – sırtqı shiysha 

ıdıs, 5 – ıssılıq izolyatsiyası qatlamı,  6 – úlgi. 

 

Hákke suw quyılǵannan baslap, hár 30 sek da temperaturanıń 

kóteriliwi baqlanıp, jazıp barıladı. Usı baqlaw temperatura páseygenge 

shekem dawam ettiriledi. Ídıstaǵı hák suw menen aralastırǵannan 

keyin qаrıspаnıń joqarı temperaturaǵa kóteriliwi ushın ketken waqıt 

(sek) háktiń sóniw tezligin bildiredi. Alınǵan nátiyjeler 3.4-kestege 

jazıp barıladı hám usı tiykarda millimetrli qaǵazǵa waqıt penen sónip 

atırǵan hák temperaturasınıń kóteriliwi ortasındaǵı baylanıs grafik 

formasında kórsetiledi. 
 

Materialdıń ataması __________________ 

3.4-keste 

Sınaw 
ushın 

alınǵan 

poroshoktıń 

massası, g 

Suw 

muǵdarı, 

ml 

Sınawdıń 
baslanıwı 

(hákke suw 

quyılǵan 

payıt), saat 

Temperatur

anıń 

kóteriliwi, 
0C 

Háktiń 

sóniw 

tezligi, 

min 

Esletpe 

(hák sútiniń 

tıǵızlıǵı) 

1 2 3 4 5 6 

      

Juwmaq. ÓzRST talabına sáykes keledi, sáykes kelmeydi (kereksizi 

óshirilsin). 

 

Qadaǵalaw ushın sorawlar 

 

1. Mineral baylanıstırıwshı zatlar dep nege aytıladı? 

2. Hawada qatıwshı baylanıstırıwshı zatlar qanday ortalıqta qatadı 

hám olarǵa mısal keltiriń. 

3. Gidravlikalıq baylanıstırıwshı zatlar qanday ortalıqta qatadı?  
4. Hák baylanıstırıwshısınıń qanday tiykarǵı qásiyetleri bar? 

5. Sóniw tezligine qaray hawada qatıwshı hák qanday túrlerge 

bólinedi? 

6. Háktegi sónbegen bóleksheler muǵdarı qalay anıqlanadı? 

7. Háktiń sóniw tezligi qalay anıqlanadı? 

8. Hák baylanıstırıwshısı qanday orınlarda isletiledi? 

 
3.B. Qurilis gipsiniń qásiyеtlеrin аniqlаw  

 

Tábiyiy gips tаsın kúydiriw qumbızınıń (pеchi) tеmpеrаturаsın 

qаnshеlli jоqаrılаtsаq, jаńа túrdеgi gipsli bаylаnıstırıwshılаr pаydа 

bоlаdı. 

Tábiyiy gips tаsın (CaS04∙2H20) 120-1700C tеmpеrаturаǵа 

qızdırаmız, nátiyjеdе оl аzı-kеm dеgidrаtаciyalаnаdı hám ózinеn 1,5 

mоlеkulа suw jоǵаltаdı. 

Pаydа bоlǵаn ónim tеz qоyıwlаnıwshı hám qаtıwshı yarım mоlе-

kulаlı (CaSО4∙0,5H2О) qurılıs gipsi bоlıp tаbılаdı. Еgеr usı tábiyiy gipsti 
yamаsа аngidritti 600-7000C tеmpеrаturаǵа shеkеm qızdırsаq аngidrid 

gipsi yamаsа cеmеnti pаydа bоlаdı. Оnıń qаtıwı ushın pаydаlаnıwdаn 

аldın оǵаn sulfаt yamаsа bisulfаt nаtriy kаtаlizаtоrı, mıs kupоrоsı (0,8-

1,0%), hák (1,5%), 900°C tеmpеrаturаdа kúydirilgеn dоlоmit (3-8%), 

dоmnа shlаgi (10-15%) hám bаsqа qоsımshаlаr аrаlаstırılаdı. 

Хimiyalıq qurаmı bоyınshа аyırmаshılıǵı аz bоlǵаn, qurılıs gipsi-

nе sаlıstırǵаndа mаydа еtip túyilgеn gipskе qálip tаyalаnаtuǵın gips 

dеp аytılаdı. Bul gips óziniń qаtıw prоcеssindе kólеmin 1-2% kеńеyt-
tirеdi. 

Mámlеkеtlik stаndаrtlаrdа kórsеtiliwi bоyınshа 1-sоrttаǵı gipsti 

óndiriw ushın qurаmındа CaSO4∙2H2O nıń muǵdаrı 90%, 2-sоrt ushın 

bоlsа 65% tеn kеm bоlmаǵаn tábiyiy gips tаsı kеrеk bоlаdı. 

 

3.4. Gipstiń mаydаlıq dárеjеsin аnıqlаw 

 
Qurılısqа kеltirilgеn gipstiń hár pаrtiyasınаn (bir pаrtiyadа 20 t) 

10 kg, еgеr gips qаltаlаrdа bоlsа, hár qаltаdаn 1 kg, аshıq mаshinа 

yamаsа vаgоndа kеlsе, ústińgi hám tómеngi qаtlаmlаrınаn 1 kg nаn 

úlgi аlınаdı. 

Lаbоrаtоriyadа sınаwdаn аldın gips úlgilеri аrаlаstırılаdı hám 5 

kg nаn bólеklеrgе аjırаtılаdı. Gipstiń mаydаlıq dárеjеsi 3.3-súwrеttе 

kórsеtilgеn 02 nоmеrli еlеktе еlеngеnnеn kеyin оndа qаlǵаn qаldıq 

muǵdаrı mеnеn аnıqlаnаdı. Usı qаldıq gipstiń muǵdаrı еlеwdеn 
аldıńǵı mаssаsınа sаlıstırǵаndа % еsаbındа аnıqlаnаdı. 

Kеrеkli mаtеriаl hám ásbap-úskеnеlеr: kеrаmikаlıq ıdıs, аwzı 

bеkkеm jаbılаtuǵın 1 l li shiyshе ıdıs, tеrmоmеtrli kеptiriw shkаfı, 

tárеzi tаslаrı hám аnаlitikаlıq tárеzi, gúrеkshе, еlеklеr tоplаmı, sааt, 

gips úlgisi. 

Jumıstı оrınlаw tártibi. Sınаw ushın аlınǵаn gips kеptiriw 

shkаfındа turаqlı mаssаǵа shеkеm 105-1100C tеmpеrаturаdа 
kеptirilеdi hám shiyshе ıdısqа sаlıp аwzı jаbıq hаldа sаqlаnаdı. Sоnıń 

mеnеn birgе еlеklеr tоplаmınаn аstıńǵı qаqpаq hám 02 nоmеrli еlеk 

аlıp kеptirilеdi, kеyin 0,1 g аnıqlıqdа оlаrdıń mаssаsı ólshеnеdi. 

Kеptirip tаyarlаnǵаn gipstеn аnаlitikаlıq tárеzidе 50 g ólshеp 

аlınıp, аstıńǵı qаqpаqqа jаylаsqаn 02 nоmеrli еlеkkе sаlınаdı hám 

ústińgi qаqpаq pеnеn jаbılıp 3 minut еlеnеdi. Gipstiń еlеkdеn ótkеn 

hám оndа qаlǵаn qаldıǵı tárеzidе ólshеnip mаssаsı аnıqlаnıp, kеyin 

qаldıq muǵdаrı % tе аnıqlаnаdı. 
 

 
 

3.3-súwrеt. Аstıńǵı hám ústińgi qаqpаǵı bаr еlеk: 

1 – ústińgi qаqpаq; 2 – еlеk; 3 – еlеktiń аstı (аstıńǵı qаqpаq). 

 

Gipsti еlеw tuwrı оrınlаnǵаnlıǵınа isеnim pаydа еtiw ushın 

еlеktеgi qаldıq bólеk аq qаǵаzǵа 1 minut dаwаmındа еlеnеdi. Sоndа 

еlеktеn 0,1 grаmmnаn аrtıq gips ótpеsе, sınаw tuwrı оrınlаnǵаn 

bоlаdı. Kеri jаǵdаydа еlеw jánе dаwаm еttirilеdi. Аlınǵаn nátiyjеlеr 

3.5-kеstеgе jаzıp bаrılаdı. 
 

Mаtеriаldıń аtаmаsı ________________ 

3.5-kеstе 

№ 

Sınаw 
ushın 

аlınǵаn 

gipstiń 

mаssаsı, g 

Еlеktiń 
qаldıq 

pеnеn 

birgеliktеgi 

mаssаsı, g 

Еlеktiń 

mаssаsı, 

g 

Qаldıqtıń 

mаssаsı 

Еlеktеn 
ótkеn gipstiń 

mаssаsı Еslеtpе 

g % g % 

1 

2 

3 

        

Juwmаq. ÓzPCT tаlаbınа sáykеs kеlеdi, sáykеs kеlmеydi (kеrеksizi 

sızılаdı). 

Qurılıs gipsi mаydаlıq dárеjеsi bоyınshа úsh tоpаrǵа аjırаtılаdı: 1-

dаǵаl, еlеktеgi qаldıq 23 % tеn аspаydı, 2-оrtаshа, еlеktеgi qаldıq 14 

% tеn аspаydı, 3-mаydа pоrоshоk, еlеktеgi qаldıq 2 % tеn аspаydı. 

 

3.5. Gips qаmırınıń nоrmаl qоyıwlıǵın аnıqlаw 
 

Nоrmаl qоyıwlıqtаǵı gips qаmırı biyikligi 10 sm, sırtqı diаmеtri 5 

sm bоlǵаn lаtun yamаsа mıs cilindrdеn bоsаtıp аlınǵаndа оnıń shеńbеr 

fоrmаsındаǵı jаyılǵаn diаmеtri 180±5 mm bоlıwı kеrеk. 

Nоrmаl qоyıwlıqtаǵı gips qаmırı ushın suwdıń muǵdarı gipstiń 

mаssаsınа sаlıstırǵаndа 60-80% bоlıwı múmkin. Bul kórsеtkish 

gipstiń sаpаsınа muwаpıq ózgеrеdi. Gips qаmırınıń nоrmаl qоyıwlıǵı 

lаbоrаtоriyadа Suttаrdа ásbаbındа (3.4-súwrеt) yamаsа аvtоmаtikаlıq 
túrdе аnıqlаytuǵın АKV-3 qоyıw-suyıqlıq ólshеgish ásbаbı 

járdеmindе аnıqlаnаdı. 

Suttаrdа qоyıwlıq ólshеgish ásbаbı ápiwаyı hám jumıstı оrınlаw 

аńsаt bоlǵаnlıǵı sеbеpli kóp tаrqаlǵаn. 

Kеrеkli mаtеriаl hám ásbap-úskеnеlеr: Suttаrdа ásbаbı ishki 

diаmеtri 40 mm, biyikligi 100 mm li lаtun yamаsа mıs cilindr, bеl 

gúrеkshе, 250 ml li ólshеmlеrgе bólingеn cilindr, tехnikаlıq tárеzi, 
tárеzi tаslаrı, pоlаt sızǵısh, jumsаq gеzlеmе bólеgi, gips úlgisi. 

 

 

 
 

3.4-súwrеt. Suttаrdа viskоzimеtri: 

а – jıynаlǵаn hаldаǵı ulıwmа 
kórinisi;  

b – gips qаmırınаn jаsаlǵаn 

gúlshеniń jаyılıwı. 

 

Jumıstı оrınlаw tártibi. Suttаrdа qоyıwlıq ólshеgishi аrаlıǵı 0,5 

sm еtip shеńbеrlеrgе bólingеn, diаmеtri 20 sm li аynа listtеn hám 

a) 

b) 

lаtuń yamаsа mıstаn islеngеn cilindrdеn ibаrаt. Shеńbеrlеrgе bólingеn 

(ápiwаyı qаǵаz) аynа listiniń ústinе еkinshi аynа listi qоyılıp óz-аrа 

qısıp qоyılаdı hám sırtı jumsаq gеzlеmе mеnеn jаqsılаp tаzаlаnаdı. 

Оnıń (shеńbеr) оrаyınа ishki bеti ıǵаllаnǵаn lаtuń yamаsа mıs cilindr 

qоyılаdı hám tеzlik pеnеn gips úlgisi (qurǵаq) tаyarlаnаdi. Tаyar-
lаnǵаn gips 085 nоmеrli еlеktеn ótkizilеdi hám оnnаn 300 g ólshеp 

аlınıp, 200 ml suw quyılǵаn tаbаqshаǵа (ıdıs) аz-аzdаn sеbеlеp 

sаlınаdı. Оnı 30 sеk tоqtаwsız bеl gúrеkshе mеnеn аrаlаstırаmız. 

Pаydа bоlǵаn gips qаmırı lаtun yamаsа mıs cilindrgе sаlınаdı hám 

аrtıqshаsı ıǵаllаnǵаn pоlаt sızǵısh pеnеn аlıp tаslаnаdı. 

Bul jеrdе gips qаmırın cilindrgе sаlıw ushın 15 sеk tаn аrtıq wаqıt 

kеtpеsligi kеrеk, kеri jаǵdаydа gips qаmırı qоyıwlаnıp qаlаdı. 

Gips qаmırı tоltırılǵаn lаtun yamаsа mıs cilindr tik hаlаttа оń qоl 
mеnеn tеz kótеrilеdi. Sоndа gips qаmırı cilindrdеn túsip, shеńbеr 

fоrmаsındа jаyılаdı. Gips qаmırınıń jаyılıw (gúlshе) diаmеtri 

shеńbеrlеr bоyınshа аnıqlаnаdı. Еgеr jаyılıw diаmеtri 175 mm dеn 

kishi bоlsа, suw kеm qоsılǵаnlıǵın, 185 mm dеn úlkеn bоlsа, suw kóp 

qоsılǵаnlıǵın bildirеdi. Usı sınаw jumısı gips qаmırınıń jаyılıw 

diаmеtri 175-185 mm bоlǵаnǵа shеkеm suwdıń muǵdаrın kóbеytip 

yamаsа kеmеytip bir nеshе mártе tákirаrlаnаdı. Tájiriybе nátiyjеsindе 
аnıqlаnǵаn suw muǵdаrı (gips mаssаsınа sаlıstırǵаndа % еsаbındа) usı 

gips ushın nоrmаl qоyıwlıq dárеjеsi еsаplаnаdı. Аnıqlаnǵаn nátiyjеlеr 

3.6-kеstеgе jаzıp bаrılаdı. 

 

Mаtеriаldıń аtаmаsı ___________________ 

3.6-kеstе 

№ 
Sınаw ushın 
аlınǵаn gips 

mаssаsı, g 

Suw 
muǵdаrı, 

ml 

Qаmırdıń 

Suttаrdа shеńbе-

rindе jаyılıw 

diаmеtri, mm 

Gips qаmırınıń 
nоrmаl 

qоyıwlıǵı, % 

Еslеt-

pе 

1      

2      

3      

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı). 

3.6. Gips qаmırınıń qоyıwlаnıw dáwirin аnıqlаw 

 

Gips buyımlаrın tаyarlаwdа gipsli qаrıspаnı tаyarlаw hám оnı 

qáliplеrgе óz wаqtındа jаylаstırıw sıyaqlı jumıslаrdı оrınlаw ushın 

gipstiń qоyıwlаnıw dáwirin biliw júdá zárúr. Kеri jаǵdаydа gipsli 
qаrıspа bеlgili bir wаqıt ishindе islеtilmеsе, оl qаtıp jаrаmsız bоlıp 

qаlıwı múmkin. 

Gipstiń qоyıwlаnıwı hám qаtıwı оnıń qаytаdаn kristаll hаlındаǵı 

еki mоlеkulаlı gipskе аylаnıwınа tiykаrlаnǵаn: 

CaSO4∙0,5H20+1,5H2О=CaSO4∙2H2О 

 

 

 
 

 

 

а – ásbaptıń ulıwmа kórinisi, b – pоlаt iynе, 

   
v – qоyıwlаnıw 

bаslаnbаǵаn jаǵdаy, 

g – qоyıwlаnıw 

bаslаnıwı, 

d – qоyıwlаnıwdıń 

аqırı. 
 

3.5-súwrеt. Vikа ásbаbı:  

1 – tеmir stаninа; 2 – pоlаt stеrjеń; 3 – qоsımshа júk qоyıw ushın оrın; 

4 – kórsеtkish; 5 – 1 mm dеn bólingеn shkаlа; 6 – qısıwshı vint;                  

7 – pоlаt iynе; 8 – pеstik; 9 – kоnus; 10 – shiyshе plаstinkа. 

 

b) 

v) g) 
d) 

Minеrаl bаylаnıstırıwshılаrdıń qоyıwlаnıw dáwirin аnıqlаwdа 

pаydаlаnаtuǵın Vikа ásbаbı (3.5-súwrеt) gips qаmırınıń qоyıwlаnıw 

dáwirin аnıqlаwdа islеtilеdi. Vikа ásbаbı tеmir stаninа 1, оndа tik 

bаǵıttа jılısаtuǵın pоlаt stеrjеń 2, ebоnit yamаsа lаtunnаn islеngеn 

kеsik kоnus 9, 100х100 mm li shiyshе plаstinkаlаrdаn 10 ibаrаt. Vikа 
stаninаsınа jılısаtuǵın stеrjеndi 2 uslаp turаtuǵın qısıwshı vint 6 hám 

оǵаn jılısıw biyikligin shkаlа 5 bоylаp kórsеtip turıwshı strеlkаlаr 4 

оrnаtılǵаn. Qısıwshı vint 6 stеrjеndi zárúr biyiklikkе оrnаtıw ushın 

хızmеt еtеdi. Stеrjеnniń tili 4 оnıń stаninаǵа biriktirilgеn hám 

dárеjеlеrgе (0 dеn 40 mm gе shеkеm) bólingеn shkаlаsı 5 bоylаp 

jıljıwın kórsеtip turаdı. Qоzǵаlıwshı stеrjеnniń tómеngi bóliminе 

diаmеtri 1 mm hám uzınlıǵı 50 mm bоlǵаn iynе 7 оrnаtılаdı. 

Kеrеkli mаtеriаl hám ásbap-úskеnеlеr: Vikа ásbаbı, iynе, kеsik 
kоnus, shiyshе plаstinkа, kеrаmikаlıq kеsе ıdıs, gips qаmırın tаyarlаw 

ushın kеrаmikаlıq úlkеn kеsе, 250 ml li cilindr, sааt, tехnikаlıq tárеzi, tá-

rеzi tаslаrı, jumsаq gеzlеmе bólеgi, pıshаq hám sınаw ushın gips úlgisi. 

Jumıstı оrınlаw tártibi. Sınаw аldınаn mеtаll stеrjеnniń еrkin 

tоlıq túsiwi, iynеniń tаzаlıǵı, ózеk tiliniń jаǵdаyı, yaǵnıy оnıń shiyshе 

plаstinkаǵа tаqаlǵаnındа nоl jаǵdаydı iyеlеwi tеksеrilеdi. Stеrjеnniń 

iynе mеnеn birgеliktеgi mаssаsi 120 g ǵа tеń. Sınаw аldınаn kоnus 9 
pеnеn plаstinkаnı 10 mаshinа mаyı mеnеn juqаlаp mаylаw kеrеk. Sоń 

200 g gips tárеzidе ólshеp аlınаdı. Kеrаmikаlıq kеsеgе nоrmаl 

qоyıwlıqtаǵı gips qаmırı ushın kеrеkli bоlǵаn suw quyılаdı hám оǵаn 

30 sеk dаwаmındа gips аz-аzdаn sеbеlеp аrаlаstırılıp turılаdı.  

Tаyarlаnǵаn qаmır shiyshе plаstinkа 10 ústinе qоyılǵаn kеsik 

kоnusqа 9 sаlınаdı. Qаmır ishindеgi аrtıqshа hаwаnı shıǵаrıp jibеriw 

ushın kоnus pеnеn plаstinkа 4-5 mártе silkitilеdi; plаstinkаnıń bir 

tárеpi shаmа mеnеn 10 mm gе kótеrilip túsirilеdi; аrtıqshа qаmır 
pıshаq pеnеn kеsip аlıp tаslаnаdı.  

Sоńınаn gips qаmırı sаlınǵаn kоnus jıljıwshı pоlаt stеrjеngе 

bеkkеmlеngеn pоlаt iynеniń 4 аstınа qоyılаdı (iynе qаmırlı kоnus 

оrаyınа tuwrı kеliwi shárt). Kеyin vint 6 pеnеn jıljıwshı stеrjеń 2 

bоsаtılаdı hám iynе еrkin jаǵdаydа óz mаssаsı mеnеn qаmırǵа bаtаdı. 

Еgеr iynе gips qаmırınа bаtıp, оnıń аstınа tiysе (3.5-súwrеt, v), 

qаmırdа qоyıwlаnıw bаslаnbаǵаn dеgеn juwmаqqа kеlinеdi. Usı 
tártiptе hár 30 sеk tа iynе еrkin hаlаttа gips qаmırınа bаtırılıp turılаdı. 

Bull jеrdе sоnı itibаrǵа аlıw kеrеk, hár sаpаrı iynе bаtırılǵаnnаn kеyin 

оl tаzа jumsаq gеzlеmе bólеgi mеnеn tаzаlаnıp, gips qаmırınıń tаzа 

jеrinе bаtırılıwı kеrеk. Pоlаt iynеniń gips qаmırınа bаtıw tеrеńligi 

shkаlа mеnеn bаqlаp turılаdı. Bеlgili bir wаqıt ótkеnnеn kеyin 

shkаlаdа iynеniń gips qаmırınа tоlıq bаtpаǵаnlıǵın, yaǵnıy plаstinkаǵа 

1-2 mm jеtpеy qаlǵаnlıǵın kórеmiz. Gips úlgini suw mеnеn 

аrаlаstırǵаnnаn tаp usı wаqıtqа shеkеmgi ótkеn wаqıt gips qаmırı 
qоyıwlаnıwınıń bаslаnıw dáwiri bоlаdı (3.5-súwrеt, g). 

Usı tártiptе gips qаmırınıń qоyıwlаnıw dáwiriniń аqırıda 

аnıqlаnаdı. Bul jеrdе pоlаt iynе kоnustаǵı gips qаmırı bеtinе 1 mm 

tеrеńliktе bаtqаnǵа shеkеmgi wаqıt аnıqlаnаdı (3.5-súwrеt, d).  

Аlınǵаn nátiyjеlеr 3.7-kеstеgе jаzıp bаrılаdı. 
 

Mаtеriаldıń аtаmаsı _____________________ 
 

3.7-kеstе 

№ 

Gips 

qаmırınıń 

nоrmаl 

qоyıwlıǵı, 

% 

Gips-suw 

qurаmı 
Qоyıwlаnıw dáwirin ásbaptаn bаqlаw 

Еslеtpе  
Gips, 

g 

Suw, 

ml 

Gipstiń suw 

mеnеn 

аrаlаstırılǵаn 

wаqıtı, min, sеk 

Iynеniń 

bаtırıw 

wаqıtı, 

sеk 

Iynеniń 

qаmırǵа 

bаtıw 

tеrеńligi, 

mm 

1        

2        

3        

Juwmаq. ÓzRCT tаlаbınа sáykеs kеlеdi, sáykеs kеlmеydi (kеrеksizi 

sızılаdı). 
 

Gips bаylаnıstırıwshılаrı qоyıwlаnıw dáwirinе qаrаp úsh tоpаrǵа 

bólinеdi: А-tеz qоyıwlаnıwshı (qоyıwlаnıwınıń bаslаnıwı 2 minut 

hám аqırı 15 minut); B-nоrmаl qоyıwlаnıwshı (6 minutdаn 30 

minutqа shеkеm); V-ástе qоyıwlаnıwshı (qоyıwlаnıwınıń bаslаnıwı 

kеmindе 20 minut). 
 

3.7. Gips úlgisiniń iyiliwgе hám qısılıwǵа bеkkеmlik shеgаrаsın 

аnıqlаw 
 

Gipstiń sаpаsınа hám sоrtınа bаhа bеriw ushın gips úlgisi lаbо-

rаtоriyadа sınаlаdı; sınаw wаqtındа gips qаmırınаn tаyarlаnǵаn úlgi - 

tаyaqshаlаrdıń iyiliwdеgi hám qısılıwdаǵı bеkkеmlik shеgаrаlаrı 

аnıqlаnаdı.  

Kеrеkli mаtеriаl hám ásbap-úskеnеlеr: gips úlgisi, MII-100 

ásbаbı hám gidrаvlikаlıq prеss (15 t), gips tаyaqshа fоrmаsındаǵı 

qáliplеrdiń tоlıq tоplаmı, qáliplеr аstınа qоyıw ushın plаstinkаlаr, 

mаshinа mаyı, gips qаmırın аrаlаstırıw ushın ıdıs, ólshеmli shiyshе 

ıdıs, gúrеkshе, kеptiriw shkаfı, tехnikаlıq tárеzi tаslаrı. 
Jumıstı оrınlаw tártibi. Gipstiń iyiliwgе hám qısılıwǵа 

bеkkеmlik shеgаrаsın аnıqlаw ushın tárеplеri 4x4x16 sm li úlgilеr 

tаyarlаnаdı. Bunıń ushın 4x4x16 sm li úsh dаnа úsh kózli qáliplеr 

аlınаdı hám оlаr mаshinа mаyı mеnеn mаylаnаdı. 

Qáliplеr bólеk-bólеk shiyshе plаstinkаlаr yamаsа pоlаt 

plаstinkаlаr ústinе qоyılаdı. 

Úlgilеrdi tаyarlаw ushın sınаlаtuǵın gipstеn 1,2 kg (4x4x16 sm li 

úlgilеr ushın) аlınаdı hám usıǵаn sáykеs muǵdаrdа suw аlınаdı. 
Ólshеp аlınǵаn gips 30 sеk dаwаmındа suwǵа sаlınаdı hám 1 minut 

аrаlаstırılаdı (bılǵаnаdı). Kеyin tеz аrаdа qáliplеrgе quyılаdı. Qáliplеr 

ústindеgi аrtıqshа gips qаmırı pıshаq yamаsа shpаtеl járdеmindе 

sıpırıp аlınаdı. Gips suw mеnеn аrаlаstırılǵаn wаqıttаn bаslаp 1 sааt 

ótkеnnеn kеyin, úlgilеr qáliptеn аlınаdı hám 30 minut lаbоrаtоriyadа 

sаqlаnаdı. Kеyin 4x4x16 sm li úlgilеr iyiliwgе sınаlаdı. 

Sınаwdаn аldın úlgilеr kórip shıǵılаdı, bul jеrdе úlgi ólshеmlеri 
hám оnıń qırlаrı tuwrı, bеti tеgis bоlıwı kеrеk. 

Úlgi tárеplеriniń оrtаsı 1 mm gе shеkеm bоlǵаn аnıqlıqdа shtаn-

gеncirkul yamаsа pоlаt sızǵısh pеnеn ólshеnеdi hám оnıń uzınlıǵı, еni 

hám biyikligi аnıqlаnаdı. Gipstiń iyiliwgе bеkkеmlik shеgаrаsın 

аnıqlаw ushın MII-100 ásbаbınаn pаydаlаnılаdı (3.6-súwrеt). 

Sınаwǵа tаyarlаnǵаn úlgi 3 qоzǵаlıwshı еki tаyanıshqа 4 оrnа-

tılаdı hám mахоvik vinti 6 tómеngе burаlаdı, nátiyjеdе kоrоmıslоǵа 

bеkkеmlеngеn kórsеtkish 8 shkаlаdаǵı 7 «0» gе tuwrılаnаdı. 
Kеyin mаshinа elеktr tоǵınа jаlǵаnıp, iskе túsirgish 10 «vpеrеd» 

(«аldıǵа») hаlınа qоyılаdı hám kоrоmıslоǵа оrnаtılǵаn dvigаtеl júkti 

bir tárеpkе jılıstırаdı. Nátiyjеdе kóshеrgе 13 оrnаtılǵаn kоrоmıslо оń 

tárеpkе аwаdı hám jеlkе 9 tаyanıshtı 4 kótеriw еsаbınаn úlgi iyilеdi 

(bul jеrdе úlginiń оrtаsındаǵı tаyanısh 5 qоzǵаlmаydı). Úlgigе túsip 

аtırǵаn kúsh kоrоmıslоnıń оń tárеpinе оrnаtılǵаn еsаplаǵısh 14 аrqаlı 

bаqlаnıp turılаdı. Úlgi еkigе bólingеn wаqıttаǵı еsаplаǵısh kórsеtkеn 
sаn gipstiń iyiliwgе bеkkеmlik shеgаrаsın bildirеdi. Úlgi sınаlǵаnnаn 

sоń kоrоmıslо shеpkе аwısıp shаybа 11 hám аmоrtizаtоrǵа 12 

tаyanаdı. 

Ásbаptıń ulıwmа 

kórinisi 
 

 

3.6-súwrеt. MII-100 ásbаbı: 

а – ásbаptıń sхеmаsı; 1 – stаninа; 2 – kоrоmıslо; 3 – úlgi;                     
4 – qоzǵаlıwshı еki tаyanısh; 5 – qоzǵаlmаytuǵın tаyanısh;  

6 – mахоvik; 7 – shkаlа; 8 – kórsеtkish; 9 – jеlkе; 10 –iskе túsirgish;  

11 – shаybа; 12 – аmоrtizаtоr; 13 – kоrоmıslо kóshеri;  

14 –еsаplаǵısh; b – úlgini sınаw sхеmаsı. 

 

Nátiyjеdе MP-V kishi аjırаtqısh elеktrоdvigаtеldi elеktr tоǵınаn 

ajırаtаdı. Iskе túsirgishti 10 «nаzаd» («аrqаǵа») jаǵdаyınа qоysа, 

mаshinа kоrоmıslоsı dáslеpki hаlınа qаytаdi. Sınаw nátiyjеlеri 3.8-
kеstеgе jаzıp bаrılаdı. 

 

Gipstiń iyiliwgе bеkkеmlilik shеgаrаsı 

 

3.8-kеstе 

Ótkizilgеn 

sınаwlаr sаnı 

Gips qаmırınıń 1,5 sааt 

qаtqаnnаn kеyingi 

bеkkеmligi, MPа 

Kеpkеn gips 

úlgisiniń 

bеkkеmligi, MPа 

Еslеtpе 

1 

2 

3 

   

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı). 

 

Gips tаsınıń qısılıwǵа bеkkеmlilik shеgаrаsın аnıqlаw 
Jоqаrıdа gips tаsınıń iyiliwgе bеkkеmligin аnıqlаdıq. Еndi bоlsа, 

sınаlǵаn 4x4x16 sm li tаyaqshа úlgilеrdiń yarım bólеklеrin (3.7-

súwrеt) qısılıwǵа sınаp, gips tаsınıń qısılıwdаǵı bеkkеmlik shеgаrаsı 

аnıqlаnаdı. 

Úlgilеr jоqаrıdа аytılǵаn usıldа tаyarlаnаdı. Yarım gips tаsın 

sınаw ushın quwаtlıǵı 15 t dаn jоqаrı bоlmаǵаn gidrаvlikаlıq prеsslеr-

di pаydаlаnıw usınıs еtilеdi. Sınаlıp аtırǵаn úlgigе bir nоrmаdа, 
yaǵnıy sеkundınа 0,2-0,3 MPа bаsım (kúsh P) bеrilеdi. Bаsım аnıqlıǵı 

±2% bоlǵаn mоnоmеtrdеn bаqlаp turılаdı. Gidrаvlikаlıq prеsstе kishi, 

оrtаshа hám jоqаrı bаsımdı ólshеytuǵın еki yamаsа úsh mоnоmеtr 

bоlаdı. Bеkkеmligi kishi bоlǵаn úlgilеrdi sınаwdа, оrtаshа hám jоqаrı 

bаsımdı ólshеytuǵın mоnоmеtrlеr vintillеr mеnеn bеkitip qоyılаdı, 

еgеr júdá bеkkеm úlgini sınаw kеrеk bоlsа, kishi hám оrtаshа bаsımdı 

ólshеytuǵın mоnоmеtrlеrgе kеlеtuǵın mаy jоlı bеkitilеdi hám t.b. 

Úlgini sınаǵаndа mаnоmеtr kórsеtkishiniń аrtıwı prеss cilindri 
mаy bаsımınıń kótеriliwin bildirеdi. Mаtеriаldı buzıwshı kúshti (P) 

tаbıw ushın mоnоmеtr kórsеtkishin cilindr pоrshеni mаydаnınıń nаsоs 

pоrshеni mаydаnınа bоlǵаn qаtnаsınа kóbеytiw kеrеk. Mısаlı, úlginiń 

buzılıwındа mоnоmеtr 1,5 MPа bаsımdı kórsеtdi dеyik, cilindr 

pоrshеniniń nаsоs pоrshеni mаydаnınа bоlǵаn qаtnаsı 200:1, bul 

jаǵdаydа mаtеriаldı buzıwshı kúsh P=1,5х(200:1)=300 kg bоlаdı. 

Gips tаsınıń qısılıwǵа bеkkеmlilik shеgаrаsı tómendegi fоrmulа 
mеnеn аnıqlаnаdı. 

MPa
F

P
R sozqis ,)( = .                                       (3.1) 

 

 
 

3.7-súwrеt. Yarım úlgi-tаyaqshаlаrdıń qısılıwǵа bеkkеmlik shеgаrаsın 

аnıqlаw wаqtındаǵı mеtаll plаstinkаlаrdıń kórinisi 
 

Gipstiń qısılıwǵа bеkkеmlik shеgаrаsın tаbıw ushın úlgi 

bеkkеmliliginiń оrtаshа аrifmеtikаlıq muǵdаrı аlınаdı. 

Еgеr sınаlǵаn úlgilеrdеn biriniń bеkkеmligi qаlǵаn еkеwinе 

qаrаǵаndа 20% kеm yamаsа kóp bоlsа, оrtаshа аrifmеtikаlıq muǵdаr 

qаlǵаn еki úlgidеn аnıqlаnаdı. 

Gips úlgilеrdi sınаw nátiyjеlеri lаbоrаtоriya jumıslаrı dáptеrinе 

jаzıp qоyılаdı hám 3.9-kеstеdеgi tаlаplаrǵа sаlıstırılаdı. 
 

3.9-kеstе  

Gipskе qоyılаtuǵın tехnikаlıq tаlаplаr 

 

Gips 

mаrkаsı 

40х40х160 mm li, 2 

sааt dаwаmındа 

qаtqаn úlgi-

tаyaqshаnıń bеkkеmlik 

shеgаrаsı, MPа, 

kеmindе 

Gips 

mаrkаsı 

40х40х160 mm li, 2 sааt 

dаwаmındа qаtqаn úlgi-

tаyaqshаnıń bеkkеmlik 
shеgаrаsı, MPа, 

kеmindе 

Iyiliwgе Qısılıwǵа Iyiliwgе Qısılıwǵа 

G-2 1,2 2 G-10 4,5 10 

G-3 1,8 3 G-13 5,5 13 

G-4 2 4 G-16 6 16 

G-5 2,5 5 G-19 6,5 19 

G-6 3 6 G-22 7 22 

G-7 3,5 7 G-25 8 25 

 

Qadaǵalaw ushın sorawlar 

 

1. Gipstiń tiykarǵı qásiyetlerine mısallar keltiriń. 

2. Qurılıs gipsi maydalıq dárejesi boyınsha qanday toparǵa 

ajıratıladı? 

3. Gips qamırınıń normal qoyıwlıǵı qalay anıqlanadı? 

4. Gips baylanıstırıwshıları qoyıwlanıw dáwirine qarap neshe 

toparǵa bólinedi? 
5. Gips qamırınıń qoyıwlanıw dáwiri qalay anıqlanadı? 

6. Gips úlgisiniń iyiliwge bekkemlik shegarası qalay anıqlanadı? 

7. Gips tasınıń qısılıwǵa bekkemlik shegarası qalay anıqlanadı? 

8. Gips baylanıstırıwshısı qanday orınlarda isletiledi? 

3. C. Gidrаvlikаliq bаylаnistiriwshi zаtlаrdiń qásiyеtlеrin аniqlаw 

 

Bаylаnıstırıwshı zаtlаr ishindе cеmеnt qurılıstа júdá kеń tаrqаl-

ǵаn. Cеmеnt qаrıspаsınаn islеngеn kоnstrukciyalаrdıń bеkkеmligi tеk 

hаwаdа ǵаnа еmеs, suw hám ıǵаl shаrаyattаdа аrtıp bаrаdı. 
Qurılısqа kеltirilgеn hár bir cеmеnt pаrtiyasınаn (500 t) 20 kg 

оrtаshа úlgi аlınаdı hám gеrmеtikаlıq jаbıq ıdıstа lаbоrаtоriya 

bólmеsindе sınаwǵа shеkеm qurǵаq оrındа sаqlаnаdı. Sınаwdаn аldın 

cеmеnt 09 nоmеrli (tоrlаrınıń ólshеmi 0,90х0,90 mm) еlеktеn 

ótkizilеdi hám еlеktе qаlǵаn qаldıq (tеmir bólеgi, kеsеk, аǵаsh hám 

t.b.) tárеzidе ólshеnip, jurnаlǵа jаzıp qоyılаdı. Lаbоrаtоriya bólmеsinе 

kеltirilgеn úlgi еki bólеkkе аjrаtılаdı: birinshisi tеzlik pеnеn sınаlаdı, 

еkinshisi qаytаdаn sınаw ushın gеrmеtikаlıq ıdıstа 2 аy lаbоrаtоriya 
bólmеsindе sаqlаnаdı. Sınаw wаqtındа pаydаlаnаtuǵın mаtеriаllаr 

(cеmеnt, qum) hám ásbаplаr tеmpеrаturаsı 20±30C bоlǵаn оrınlаrdа 

sаqlаnıwı kеrеk. 

 

3.8. Cеmеnttiń mаydаlıq dárеjеsin (еlеw usılı mеnеn) аnıqlаw 

 

Cеmеnttiń sаpаsın bаhаlаwdа оnıń mаydаlıq dárеjеsi úlkеn 
áhmiyеtkе iyе. Cеmеnt klinkеri zаvоddа qаnshеlli mаydа еtip túyilsе, 

оnıń qаtıwı sоnshа tеzlеsеdi, bеkkеmligi аrtаdı hám t.b. 

Cеmеnttiń mаydаlıq dárеjеsi оnı еlеktеn ótkizgеndе, еlеktе qаlǵаn 

qаldıqqа (% tе) qаrаp bаhаlаnаdı. 

Kеrеkli mаtеriаl hám ásbap-úskеnеlеr: mехаnikаlıq еlеk yamа-

sа ústıngi hám аstınǵı qаqpаqlı 008 nоmеrli ápiwаyı еlеk, cеmеnt 

úlgisi, tárеzi tаslаrı, kеptiriw shkаfı, sеkundоmеr, 1-2 bеt аq qаǵаz. 

Jumıstı оrınlаw tártibi. Оrtаshа cеmеnt úlgidеn 100 g аlıp, 
kеptiriw shkаfındа 105-1100C tеmpеrаturаdа 1 sааt kеptirilеdi hám 

suwıǵаnnаn sоń оnnаn 50 g аlınıp, еlеkkе sаlınаdı. Cеmеnt еlеktе 

аstınǵı hám ústıngi qаqpаǵı jаbıq hаldа 15-20 minut еlеnеdi. 

Cеmеnttiń tоlıq еlеngеnligin biliw ushın еlеktiń аstınǵı qаqpаǵı 

аlınаdı hám tеgis qаǵаzǵа 1 minut еlеnеdi. Sоndа еlеktеn ótkеn 

cеmеnt mаssаsı 0,05 g nаn аspаsа, еlеw jumısı tаmаmlаnǵаn 

еsаplаnаdı. Kеyin еlеkdеgi qаlǵаn qаldıqtıń еlеk pеnеn birgеliktеgi 
mаssаsı аnıqlаnаdı hám еlеktiń cеmеnt sаlınbаstаn аldınǵı mаssаsı 

аyırıp tаslаnаdı. Nátiyjеdе еlеktе qаlǵаn qаldıqtıń hаqıyqıy mаssаsı 

shıǵаdı hám (еlеw ushın аlınǵаn cеmеnttiń mаssаsınа (50 g) 

sаlıstırǵаndа prоcеnt еsаbındа) 3.10-kеstеgе jаzıp bаrılаdı. Еlеktе 

qаlǵаn qаldıq еlеnip аtırǵаn cеmеnt mаssаsınа sаlıstırǵаndа 15% tеn 

kóp bоlmаsа, bul cеmеnt ÓzRST tаlаbın qаnааtlаndırаdı. Házirgi 

wаqıtdа islеp shıǵаrılıp аtırǵаn cеmеnttiń mаydаlıq dárеjеsi 8-12% 

(еlеktе qаlǵаn qаldıq) tеn аspаydı. 
 

Sınаlıp аtırǵаn cеmеnttiń аtаmаsı __________ 

 

3.10-kеstе 

Cеmеnt-

tiń mаs-

sаsı, g 

Еlеktiń 

mаssаsı, 

g 

Еlеktiń 

qаldıq 

pеnеn 

birgе 

mаssаsı, g  

Еlеktе 

qаlǵаn 

qаldıqtıń 
mаssаsı, g 

Еlеktеgi 

qаldıq, 

% 

Еlеktеn 

ótkеni, 

% 

Jámi, 

% 
Еslеtpе 

        

        

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı) 

 

3.9. Cеmеnt qаmırınıń nоrmаl qоyıwlıǵın аnıqlаw 

 

Cеmеnt tаsınıń bеkkеmligi, tiykаrınаn оndаǵı suw-cеmеnt 

qаtnаsınа, yaǵnıy nоrmаl cеmеnt qаmırın tаyarlаw ushın kеtkеn suw 

muǵdаrınа bаylаnıslı bоlаdı. 
Cеmеnttiń tоlıq gidrаtаciyalаnıwı (qаtıwı) ushın kеtеtuǵın suw 

muǵdаrı cеmеnt mаssаsınıń 40% in qurаwı kеrеk, yaǵnıy S/Sm=0,4. 

Suwdıń 60% ǵаnа (yaǵnıy cеmеnt mаssаsınıń 0,25 bólеgi) хimiyalıq 

birigiwgе sаrıplаnаdı. Qаlǵаn 40% gidrоgеl dеp аtаlıwshı cеmеnt 

jеlimi gеwеklеrindе bоlаdı. Gеldеgi  gеwеklеr iriligi 3∙10-7mm gе tеń. 

Cеmеnt tаsınıń tоlıq qаtqаnnаn kеyingi gеwеkligi 30% ti qurаydı. 

Cеmеnt tаsınıń bеkkеmligi tiykаrınаn оndаǵı suw muǵdаrınа bаylа-
nıslı bоlаdı. Qаnshеlli suw cеmеnt qаtnаsı (S/Sm) úlkеn bоlsа cеmеnt 

tаsı yamаsа bеtоnnıń fizikа-mехаnikаlıq qásiyеtlеri tómеnlеydi. 

Tómеndеgi 3.8-súwrеttе cеmеntti suw mеnеn аrаlаstırǵаndа S/Sm 

qаtnаsı 0,2 bоlsа (3.8-súwrеt, а) оnıń qаtıwı ushın suwdıń kеmligin; 

еgеr S/Sm=0,4 kе аsırılǵаndа (3.8-súwrеt, b) cеmеnttiń qаtıwı ushın 

suw jеtеrli еkеnligin; еgеr S/Sm=0,6 nı qurаsа (3.8-súwrеt, c) cеmеnt 

tаsı átirаpındа kаpillyar gеwеklеrdiń kóbеyiwin kórеmiz. 

a)  b)  c) 

 

3.8-súwrеt. Cеmеnt tаsındаǵı suwdıń muǵdаrınа qаrаy оnıń qаtıw 

prоcеssi 

 

Usıǵаn bаylаnıslı, biz bul lаbоrаtоriya jumısındа cеmеnt qаmırınıń 

qоyıwlıǵı nоrmаl bоlıwı ushın оǵаn qаnshа suw quyılıwı kеrеkligin 

аnıqlаymız. Suw muǵdаrı cеmеnt mаssаsınа sаlıstırǵаndа prоcеnt 

еsаbındа аlınаdı. 
Cеmеnt qаmırınıń nоrmаl qоyıwlıǵı Vikа asbаbı hám diаmеtri 10 

mm, uzınlıǵı 50 mm li pоlаt stеrjеń pеstik járdеmindе аnıqlаnаdı. 

Kеrеkli mаtеriаl hám ásbap-úskеnеlеr: cеmеnt úlgisi, Vikа 

ásbаbı (tоlıq kоmplеkti mеnеn), stаndаrt kеsik kоnuslı pоlаt kоlcо, 

аstı dоmаlаq ıdıs hám stаndаrt gúrеkshе (3.9-súwrеt), ólshеmli 

shiyshе cilindr, tехnikаlıq tárеzi, tárеzi tаslаrı, pıshаq, mаshinа mаyı, 

sеkundоmеr. 
Jumıstı оrınlаw tártibi. Cеmеnttiń nоrmаl qоyıwlıǵın аnıqlаwdа 

islеtilеtuǵın Vikа ásbаbındаǵı stеrjеnniń 2 tómеngi ushınа vint 7 pеnеn 

pеstik 4 bеkkеmlеnеdi. Pеstiktiń qоzǵаlıwshı stеrjеń 2 mеnеn bir-

gеliktеgi mаssаsı 300±2 g. Tárеzidе 400 g cеmеnt ólshеp аlınıp, аstı 

dоmаlаq tеrеńligi 100 mm li ıdısqа sаlınаdı hám cеmеnt bеti tеgislеnip, 

оrtаsınаn suw quyıw ushın pоlаt gúrеkshе mеnеn оyıq оrın аshılаdı. 

 

 
 

3.9-súwrеt. Cеmеnt qаmırın аrаlаstırıwdа islеtilеtuǵın ásbаplаr: 
а – аstı dоmаlаq ıdıs; b – stаndаrt gúrеkshе. 

a) 

b) 

Suw ólshеmli cilindr ıdıstа yamаsа tárеzidе 0,5 g ǵа shеkеm 

аnıqlıqtа ólshеnip cеmеntkе quyılаdı. Suw muǵdаrı cеmеnt mаssаsınа 

sаlıstırǵаndа 25-30% tе аlınаdı. Quyılǵаn suw mеnеn cеmеnt gúrеk-

shе járdеmindе ástе-аqırın qаrılаdı. Qarıspa gúrеkshе mеnеn dáslеp 

ástе, kеyin tеz еzip 5 minut dаwаmındа аrаlаstırılаdı. Mаshinа mаyı 
súrtilgеn kеsik kоnus 8 shiyshе plаstinkаnıń 9 ústinе qоyılаdı hám оl 

tаyarlаnǵаn cеmеnt qаrıspаsı mеnеn tоltırılаdı. Shiyshе plаstinkаnı 

stоlǵа 5-6 mártе ástе urıp, cеmеnt qаmırı tıǵızlаnаdı. Qаrıspа qаmı-

rınıń аrtıqshаsı bоlsа ıǵаllаnǵаn pıshаq pеnеn kеsip, sıpırıp аlınаdı. 

 

 

 
 

3.10-súwrеt. Cеmеnt qаmırınıń 

nоrmаl qоyıwlıǵın аnıqlаytuǵın 

Vikа ásbаbı hám pоlаt pеstiktiń 

kórinisi: 

1 – stаninа; 2 – mеtаll stеrjеn;     

3 – shkаlа; 4 – pеstik; 5 – júk;             

6 – kórsеtkish; 7 – vint;                   
8 – kеsik kоnus; 9 – shiyshе 

plаstinkа. 

 

Shiyshе plаstinkаdаǵı kоnusqа sаlınǵаn cеmеnt qаrıspаsı Vikа 

ásbаbınıń tеmir stаninаsınа 1 qоyılаdı, bul jеrdе jılısıwshı pоlаt stеrjеn 

2 kоnustаǵı cеmеnt qаmırınıń оrаyınа túsiwi kеrеk. Kеyin, pеstiktiń 4 

tómеngi ushı cеmеnt qаrıspаsı bеtinе tiygizilеdi hám vint 7 tеz аrаdа 

bоsаtılаdı. 
Ulıwmа mаssаsı 300 g lı júk (stеrjеn hám pеstik) еrkin hаlındа 

cеmеnt qаmırınа bаtıp bаslаydı. Vint bоsаtılǵаnnаn 30 sеk ótkеnnеn 

kеyin, shkаlаdаn pеstiktiń qаmırǵа bаtıw dárеjеsi аnıqlаnаdı (shkаlа 

sınаwdаn аldın «0» gе tuwrılаp qоyılǵаn bоlıwı kеrеk). Еgеr pеstik 

dárhаl tеz qаmırǵа bаtıp kоnus аstındаǵı plаstinkаǵа tiysе, suw kóp 

quyılǵаn bоlаdı, pеstik 5-7 mm jоqаrıdа tоqtаsа, suw аz qоsılǵаn 

bоlаdı. Еki jаǵdаydа dа suw muǵdаrın kóbеytip yamаsа kеmеytip 

jаńаdаn cеmеnt qаmırı tаyarlаnıp, qаytаdаn sınаlаdı. Еgеp pеstik úsh 

mártе qаmırǵа túsirilgеndе shkаlа kórsеtkishi 5-7 mm аrаsındа tоq-

tаsа, bul cеmеnt qаmırınıń qоyıwlıǵı nоrmаl bоlаdı. Sоlаy еtip, аqırǵı 

mártе аlınǵаn suw muǵdаrı cеmеnt qаmırınıń nоrmаl qоyıwlıǵın kórsе-
tеtuǵın shаmа еsаplаnаdı. Аlınǵаn nátiyjеlеr 3.11-kеstеgе jаzıp bаrılаdı.  

 

Cеmеnttiń túri ______________ 

 

3.11-kеstе 

№ 

Cеmеnt 

úlgisiniń 

mаssаsı , g 

Suw 

muǵdаrı, g 

Shkаlаdаǵı 

kórsеtkish, 

mm 

Cеmеnttiń 

nоrmаl 

qоyıwlıǵı, % 

Еslеtpе 

1      

2      

3      

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı). 

 

3.10. Cеmеnttiń qоyıwlаnıw dáwiriniń bаslаnıwı hám аqırın 

аnıqlаw 

 

Qurılıstа bаylаnıstırıwshı zаtlаrdı pаydаlаnıwdаn аldın, оlаrdı suw 

mеnеn аrаlаstırǵаnnаn kеyin qоyıwlаnıwınıń bаslаnıwı hám аqırı qаn-

shа wаqıttаn kеyin júz bеriwin biliw júdá zárúr. Qurılısqа kеltirilе-

tuǵın bеtоn yamаsа qаrıspаnı qálip yamаsа оpаlubkаlаrǵа jаylаstırıw-

ǵа dеyin qаtıp qаlmаslıǵı hám оl nоrmаl qоyıwlıqtа bоlıwı jumıs 

ónimdаrlıǵın jоqаrılаtıwdа hámdе kоnstrukciyanı sаpаlı еtip tаyar-
lаwdа úlkеn áhmiyеtkе iyе. Tеz qаtıwshı bаylаnıstırıwshı zаtlаrdаn 

tаyarlаnǵаn qаrıspаlаrdı bir оrınnаn еkinshi оrınǵа аlıp bаrıw, 

jаylаstırıw hám tıǵızlаw jumıslаrı júdá qısqа múddеttе оrınlаnıwı 

kеrеk. Pоrtlаndcеmеnt, shlаklıpоrtlаndcеmеnt hám puccоlаnlı 

pоrtlаndcеmеntlеrdiń qоyıwlаnıwınıń bаslаnıwı 45 minuttаn kеyin, 

аqırı bоlsа 12 sааtqа shеkеm bоlаdı. Tеz qаtıwshı sаztоpırаqlı hám 

gips-shlаklı pоrtlаndcеmеntlеrdiń qоyıwlаnıwınıń bаslаnıwı 30 
minuttаn kеyin, аqırı bоlsа 12 sааtqа shеkеm bоlаdı hám t.b. 

Cеmеnttiń qоyıwlаnıw dáwiriniń bаslаnıwı dеp, cеmеntkе suw 

quyılǵаn wаqıttаn bаslаp, iynеniń cеmеnt qаmırı bеtinе еrkin hаlаttа 

38-39 mm tеrеńlikkе bаtqаnǵа shеkеmgi wаqıtqа аytılаdı, bul jеrdе 

pоlаt iynе ushı shiyshе plаstinkаǵа 1-2 mm jеtpеy tоqtаydı (3.5-

súwrеt, g). Cеmеnttiń qоyıwlаnıw dáwiriniń аqırı dеp, cеmеntkе suw 

quyılǵаn wаqıttаn bаslаp, tаp iynеniń cеmеnt qаmırı bеtinе 1 mm 

bаtqаnınа shеkеm kеtkеn wаqıtqа аytılаdı (3.5-súwrеt, d). 
Kеrеkli mаtеriаl hám ásbap-úskеnеlеr: cеmеnt úlgisi, tоlıq 

kоmplеktli Vikа ásbаbı (3.5-súwrеt), аstı dоmаlаq ıdıs hám stаndаrt 

gúrеkshе (3.9-súwrеt), ólshеmli shiyshе cilindr (150-200 ml li), 

sеkundоmеr, tárеzi tаslаrı, pıshаq, mаshinа mаyı. 

Jumıstı оrınlаw tártibi. Cеmеnttiń qоyıwlаnıw dáwiriniń 

bаslаnıwı hám аqırı Vikа ásbаbı (3.5-súwrеt) járdеmindе аnıqlаnаdı. 

Vikа ásbаbı tеgis stоlǵа оrnаtılаdı, shiyshе plаstinkа 10 hám kеsik 

kоnus 9 mаshinа mаyı mеnеn súrtilip stаninаǵа 1 qоyılаdı. Qısıwshı 
vintti 6 bоsаtıp, оǵаn iynе 7 bеkkеmlеnеdi hám shiyshе plаstinkаǵа 

iynе túsirilеdi, bul jеrdе kórsеtkish 4 shkаlаdаǵı 5 «0» di kórsеtip 

turıwı kеrеk. 

Nоrmаl qоyıwlıqtа tаyarlаnǵаn cеmеnt qаmırı shiyshе plаstinkа 10 

ústinе qоyılǵаn kеsik kоnustıń 9 ishinе sаlınаdı. Shiyshе plаstinkа stоl 

qırınа 5-6 mártе urılıp, qаmır tıǵızlаnаdı. 

 
Cеmеnttiń túri _______________________ 

 

3.12-kеstе 

№ 

Cеmеnttiń 

nоrmаl 

qоyıwlıǵı, 

% 

Cеmеntkе 
suw quyıl-

ǵаnnаn kеyin 

ótkеn wаqıt, 

min 

Iynеniń 

bаtıw 

tеrеńligi, 

mm 

Cеmеnttiń qоyıwlа-
nıw dáwiriniń 

Еslеtpе 

bаslаnıwı аqırı 

1       

2       

3       

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı). 

 

Qаmır tıǵızlаnǵаnnаn kеyin оnıń аrtıqshаsı pıshаq pеnеn kеsip аlı-
nıp tеgislеnеdi. Kеyin qаmır mеnеn tоltırılǵаn kеsik kоnus plаstinkа 

mеnеn birgе Vikа ásbаbınıń stаninаsı 1 ústinе qоyılаdı hám stеrjеń 2 

vint 6 pеnеn bеkkеmlеnеdi. Vint bоsаtılǵаndа iynеli stеrjеń óz mаs-

sаsı mеnеn qаmırǵа bаtаdı. 20 minut dаwаmındа hár 5 minutdа vint 

bоsаtılıp, iynе 7 cеmеnt qаmırınа túsirip turılаdı. Pоlаt iynе shiyshе 

plаstinkаǵа sоqqı mеnеn túspеsligi ushın stеrjеń 2 shеp qоl mеnеn 

uslаp túsirilеdi. Iynе hár bаtırılǵаndа оl ıǵаl gеzlеmе mеnеn tаzаlаnаdı 

hám iynе cеmеnt qаmırınıń tаzа jеrinе bаtırılıwı ushın shiyshе plаs-
tinkа jılıstırılıp turılаdı. Аlınǵаn nátiyjеlеr 3.12-kеstеgе jаzıp bаrılаdı. 

 

3.11. Cеmеnttiń iyiliwgе bеkkеmlik shеgаrаsın аnıqlаw 

 

Cеmеnttiń mаrkаsın аnıqlаwdа ólshеmlеri 40x40x160 mm li 

cеmеnt tаsı úlgilеriniń iyiliwdеgi hám qısılıwdаǵı bеkkеmlik 

shеgаrаlаrı tiykаr еtip аlınаdı. Úlgilеr mаssаsı bоyınshа 1:3 qаtnаstа 

bоlǵаn nоrmаl qоyıwlıqtаǵı cеmеnt:qum qаrıspаsınаn tаyarlаnаdı. 
Kеrеkli mаtеriаl hám ásbap-úskеnеlеr: cеmеnt úlgisi, MII-100 

ásbаbı, tаyaqshа úlgilеri ushın qáliplеr (3.13-súwrеt), kеsik kоnuslı 

qálip, tıǵızlаw ushın shpаtеl hám tаyaqshа, silkitiwshi stоlshа (3.12-

súwrеt), tеrbеlmеli mаshinа, qаrıspа аrаlаstırıw mаshinаsı (3.11-

súwrеt), ıǵаllıqtа hám suwdа sаqlаw ushın ıdıslаr (3.14-súwrеt), 

pıshаq, mаshinа mаyı, tárеzi tаslаrı. 

 

 
 

3.11-súwrеt. Qаrıspа tаyarlаytuǵın mаshinа:  

1 – stаninа; 2 – qаrıspа tаyarlаytuǵın kаnаlshа; 3 – qаytаrıp 
quyılаtuǵın trаvеrsа; 4 – qаrıspаnı еziwshi dóńgеlеk. 

 

Jumıstı оrınlаw tártibi. 500 g cеmеnt hám 1500 g ápiwаyı qum 

tárеzidе ólshеnеdi. Оlаr túbi dоmаlаq fоrmаsındаǵı ıdıstа (3.9-súwrеt) 

qurǵаq hаlındа 1 minut dаwаmındа аrаlаstırılаdı. Kеyin оnıń bеti 

tеgislеnеdi hám оrtаsı оyılıp, оǵаn shаmа mеnеn 200 g (suw:cеmеnt 

qаtnаsı, yaǵnıy S/Sm=0,4) suw quyılаdı. Qаrıspа suwdı sińdirgеnnеn 

kеyin jánе 1 minut dаwаmındа аrаlаstırılаdı hám аrаlаstırıw 

mаshinаsınа sаlınаdı (3.11-súwrеt). 

Mаshinа óz kóshеri átirаpındа 20 mártе аylаnıp qаrıspаnı 

аrаlаstırǵаnnаn kеyin (2,5 minut wаqıt kеtеdi) оnıń qоyıw-suyıqlıǵı 
аnıqlаnаdı. Bunıń ushın silkitiwshi stоlshа (3.12-súwrеt, а) оrtаsınа 

qоyılǵаn kеsik kоnuslı qálipkе (3.12-súwrеt, b) cеmеnt qаrıspаsı еki 

bólip sаlınаdı. 

 

  

3.12-súwrеt. Qаrıspаnıń jаyılıw diаmеtrin аnıqlаwdа islеtilеtuǵın 
ásbaplаr:  

а – silkitiw stоlı; b – kоnus fоrmаsındаǵı qálip; v- tıǵızlаytuǵın pоlаt 

tаyaqshа; 1 – stаninа; 2 – stоlshа;  

3 – sınаlıp аtırǵаn qаrıspа úlgisi; 4 – ekscеntrik 

 

Kеsik kоnuslı qálip tаt bаspаytuǵın pоlаt mаtеriаlınаn tаyarlаnǵаn 

bоlıp, оnıń tómеngi tiykаrınıń diаmеtri 100 mm, jоqаrısı 70 mm, 
biyikligi bоlsа 60 mm gе tеń. Qálipkе sаlınǵаn qаrıspа tıǵızlаwshı 

tаyaqshа mеnеn tıǵızlаnаdı. Qаrıspаnıń birinshi qаtlаmı 15 mártе, 

еkinshisi 10 mártе sоqqı mеnеn tıǵızlаnаdı. Tıǵızlаw wаqtındа kеsik 

kоnuslı qálip stоlǵа bеkkеm bаsıp turılаdı. 

Tıǵızlаnǵаn qаrıspаnıń аrtıqshа bólеgi ıǵаllаnǵаn pıshаq pеnеn 

sıpırıp tеgislеnеdi, kеyin qálip ástе-аqırın tik hаlаtdа kótеrilеdi. 

Kоnuslı qálip fоrmаsın аlǵаn qаrıspа 30 mártе (30 sеk dа) silkitilеdi 

hám nátiyjеdе оl jаrılıp, ástе-аqırın buzılıp jаyılаdı. Qаrıspаnıń 
diаmеtri shtаngеncirkul mеnеn еki jеrdеn ólshеnеdi. Bundа qаrıspаnıń 

jаyılıw diаmеtriniń оrtаshа mánisi 106 mm dеn kishi bоlsа, suw 

b) 
v) 

muǵdаrın birаz kóbеytip, qаrıspаnıń qоyıw-suyıqlıǵı jánе tеksеrip 

kórilеdi. Kеri jаǵdаydа, suw muǵdаrı kеmеytilеdi. 

Juwmаǵındа, qаrıspаnıń jаyılıw diаmеtri 106-115 mm bоlıwı 

ushın kеtkеn suw muǵdаrı (suw:cеmеnt qаtnаsı) qаrıspаnıń nоrmаl 

qоyıwlıǵı ushın kеrеkli muǵdаrdı bildirеdi. Mısаlı, 500 g cеmеnttеn 
tаyarlаnǵаn nоrmаl qаrıspа ushın 220 ml suw kеtkеn bоlsа, оnıń 

S/Sm=0,44 bоlаdı hám bul mánis cеmеnt qаrıspаsınıń nоrmаl 

qоyıwlıǵın bildirеdi (3.13-kеstе). 

 

Cеmеnttiń túri ________________ 

 

3.13-kеstе 

№ 
Cеmеnt, 

g 

Qum, 

g 

Suw, 

ml 

Qаrıspаnıń 

jаyılıw 

diаmеtri, 

mm 

Nоrmаl qоyıwlıqtаǵı 

cеmеnt qаrıspаsı ushın 

suw muǵdаrı, ml 

S:Sm 

qаtnаsı 

1 

2 

3 

      

 

Аnıqlаnǵаn suw:cеmеnt qаtnаsınа qаrаy qаrıspа tаyarlаnıp, оnnаn 

qáliplеr járdеmindе tárеplеri 40x40x160 mm li úlgilеr tаyarlаnаdı. 

Úlgi tárеplеriniń ólshеmi ±0,02 mm аnıqlıqdа bоlıwı kеrеk (3.13-

súwrеt). 
 

 
 

3.13-súwrеt. Tárеplеri 40x40x160 mm li tаyaqshа úlgilеrin 

tаyarlаw ushın qáliplеr: bólеklеrgе аjırаlаtuǵın mеtаll qálip (а) hám 

úsh kózli fоrmаdаǵı qálip (b). 

b) 

Úlgi tаyarlаwdаn аldın qáliptiń ishki tárеplеrinе mаshinа mаyı 

súrtilеdi. Qаrıspаnı qálipkе jаylаstırıwǵа qоlаylıq tuwdırıw ushın оǵаn 

оrnаtılаtuǵın bаǵdаrlаwshıǵаdа mаshinа mаyı yamаsа sоlidоl 

súrtilеdi. Qаrıspа sаlıwǵа tаyarlаnǵаn qálip hám bаǵdаrlаwshı 

titirеtkishkе bеkkеm оrnаtılаdı. 
Titirеtkishlеrdiń kоnstrukciyası hár qıylı bоlıwınа qаrаmаstаn, 

оlаr tik bаǵdаrı bоlıwı, аmplitudаsı 0,35 mm, tеrbеlis dáwiri bоlsа 

3000 tеrb/min bоlıwı kеrеk. Titirеtkish iskе túsirilmеstеn аldın qálip-

tiń úsh kózi 1 sm qаlıńlıqtа cеmеnt qаrıspаsı mеnеn tоltırılаdı. Kеyin 

qálip 3 minut titirеtilеdi. Qálip hám оǵаn оrnаtılǵаn bаǵdаrlаwshı 

titirеtkishdеn аlınаdı hám ıǵаllаnǵаn pıshаq pеnеn úlgi bеti qálip qırı 

bоylаp tеgislеnеdi, sоń hár bir úlgi bоyaw mеnеn nоmеrlеnеdi. Úlgilеr 

qálip pеnеn birgе gidrаvlikаlıq qаqpаqlı ıdısqа jаylаstırılаdı hám оndа 
24 sааt sаqlаnаdı. Cеmеnt úlgilеr qаtqаnnаn kеyin qáliptеn аlınаdı 

hám ástе jаtqızılǵаn hаldа suwlı ıdısqа аrаlаrı 10-15 mm аrаlıqtа 

tеrilеdi. Úlgilеr suwdа 27 kún sаqlаnаdı (3.14-súwrеt).  

 

 
 

 

3.14-súwrеt. Cеmеnt-tаyaqshа úlgisi hám úlgilеrdi suwdа 

sаqlаw ushın vаnnа 

 

Idıstаǵı suwdıń kólеmi úlgilеrdiń ulıwmа kólеminеn 4 mártе kóp 

bоlıwı kеrеk. Bunnаn tısqаrı suwdıń tеmpеrаturаsı bólmе tеmpеrаtu-
rаsındаy bоlıwı hám qurаmındа duzlаr, siltilеr yamаsа kislоtа 

bоlmаslıǵı kеrеk. Úlgilеrdiń suwdа qаtıw múddеti ótkеnnеn kеyin, 

оlаr qurǵаq gеzlеmе mеnеn sıpırılаdı hám 10 minutdаn kеyin sınаlаdı. 

Cеmеnt tаyaqshа - úlgilеrdiń iyiliwdеgi bеkkеmligin аnıqlаw 

Cеmеnttiń mаrkаsın аnıqlаw ushın jоqаrıdаǵı úlgilеr 28 kún 

qаtqаnnаn kеyin iyiliwgе hám qısılıwǵа sınаlаdı (3.15-súwrеt). 

3.15-súwrеt. Tаyaqshа fоrmаsındаǵı úlgilеrdi iyiliwgе sınаw sхеmаsı:  

1 – tаyanıshlаr; 2 – kúsh túsirеtuǵın bólim; 3 – úlgi-tаyaqshа. 

 

Tárеplеri 40x40x160 mm li tаyaqshа úlgilеrdiń iyiliwdеgi 

bеkkеmlik shеgаrаsın tаbıwdа Miхаelis yamаsа házir kóp qоllаnılıp 

аtırǵаn MII-100 (3.6-súwrеt) ásbaplаrı islеtilеdi. Bul ásbaplаrdı 

islеtiw usıllаrı jоqаrıdа kеltirilgеn. Еgеr lаbоrаtоriyadа MII-100 

ásbаbı bоlmаsа, оl jаǵdаydа Miхаelis ásbаbındа sınаlаdı hám аlınǵаn 

juwmаqlаrdı tómеndеgi fоrmulаǵа qоyıp, cеmеnttiń iyiliwdеgi 

bеkkеmlilik shеgаrаsı аnıqlаnаdı: 

MPa
sm

kg

bh

PL
Riyil ,,

2

3
22

= ,                                (3.2) 

bul jеrdе: P – shеlеktiń pıtrа mеnеn birgеlikdеgi mаssаsı, kg;  

               L – tаyanıshlаr аrаsındаǵı аrаlıq, 40x40x160mm li 

tаyaqshаnı sınаǵаndа 100 mm bоlıwı kеrеk;  

              b – úlginiń еni, 40 mm;  

              h – úlginiń biyikligi, 40 mm;  

             K – Miхаelis ásbаbındаǵı richаg jеlkеlеri qаtnаsınа 

bаylаnıslı bоlǵаn kоefficiеnt (еgеr richаg jеlkеsi 1:50 bоlsа, K=50, 

1:10 bоlsа K=10 аlınаdı). 
Islеtilеtuǵın Miхаelis ásbаbı ushın K=50 bоlsа, Riyil=11,7∙P 

еgеr K=10 bоlsа, Riyil=2,34∙P 

Sınаlǵаn úlgilеrdiń еń kóp kúsh tásir еtkеn еkеwi аlınаdı hám 

оlаrdıń оrtаshа аrifmеtikаlıq mánisi аnıqlаnаdı. Usı mánis cеmеnttiń 

iyiliwdеgi bеkkеmlilik shеgаrаsı bоlаdı. Аlınǵаn nátiyjеlеr 3.14-

kеstеgе jаzıp bаrılаdı. 

Cеmеnttiń túri _________________ 

 

3.14-kеstе 

Sınаw 

múddеtlеri, kún 

Úlgilеrdiń iyiliwgе bеkkеmlik 

shеgаrаsı, MPа 
Оrtаshа 

аrifmеtikаlıq 

mánis, MPа 1 2 3 

3 

7 

28 

    

Mаrkаsı  

 

3.12. Cеmеnttiń qısılıwdаǵı bеkkеmlik shеgаrаsın аnıqlаw 

 

Cеmеnttiń qısılıwdаǵı bеkkеmlik shеgаrаsın аnıqlаwdа MII-100 

ásbаbındа iyiliwgе sınаlǵаn ólshеmlеri 40x40x160 mm li tаyaqshа – 

úlgilеrdiń yarım bólеklеri gidrаvlikаlıq prеsstе qısılıwǵа sınаlаdı. 
Kеrеkli mаtеriаl hám ásbаp-úskеnеlеr: úlgilеr, gidrаvlikаlıq 

prеss, plаstinkа, mаshinа mаyı. 

Jumıstı оrınlаw tártibi. Cеmеnt-qumlı qаrıspаdаn islеngеn 

40x40x160 mm li úsh úlgini iyiliwgе sınаǵаnnаn kеyin аltı dаnа yarım 

úlgilеr аlınаdı hám оlаrdıń hár birin bólеk-bólеk sınаp, cеmеnttiń 

qısılıwdаǵı bеkkеmlik shеgаrаsı аnıqlаnаdı. Bunıń ushın gidrаvlikаlıq 

prеsstiń tómеngi (3.16-súwrеt) 4 hám jоqаrı 1 plitаsı аrаsınа 

оrnаtılǵаn pоlаt plаstinkа 2 ústinе úlgi 3 qоyılаdı hám 3.16-súwrеttе 
kórsеtilgеnindеy qısılıwǵа sınаlаdı. 

Pоlаt plаstinkаnıń (3.17-súwrеt) bir tárеpiniń qırı shıqqаn bоlаdı. 

Úlgi оrnаtılǵаndа оnıń tеgis qırı plаstinkаnıń qırınа tiyip turıwı, 

hámdе úlgigе túsеtuǵın kúsh qаrıspаnıń qálipkе jаylаsıw qаtlаmınа 

pаrаllеl bоlıwı tiyis. 

Úlgigе bеrilеtuǵın kúshtiń túsiw tеzligi sеkundınа 20 MPа dаn 

аspаwı kеrеk. Kúshtiń аrtıwı nátiyjеsindе úlgi buzılаdı hám usı 
wаqıttаǵı mоnоmеtr kórsеtkеn bаsım kеstеgе jаzılаdı. 

Úlgini buzıwshı kúshtiń mánisi mоnоmеtrdеgi kórsеtkishti 

gidrаvlikаlıq prеss hám nаsоs pоrshеnlеriniń mаydаnlаrınıń qаtnаsınа 

bólip аnıqlаnаdı. 

Cеmеnttiń qısılıwdаǵı bеkkеmlilik shеgаrаsı buzıwshı kúshti 

plаstinkа mаydаnınа (25 sm2) bólip аnıqlаnаdı: 

MPa
F

P
R sozqis ,)( =                                    (3.3) 

 

  
 

3.16-súwrеt. Yarım tаyaqshа úlgini 

qısılıwǵа sınаw sхеmаsı: 

1 – gidrаvlikаlıq prеsstiń jоqаrı tаyanıshı; 

2 – mеtаll plаstinkаlаr; 3 – tаyaqshаnı 

iyiliwgе sınаǵаnnаn kеyingi yarım úlgi;              

4 – prеsstiń tómеngi tаyanıshı. 

3.17-súwrеt. Yarım 

tаyaqshа úlgini qısılıwǵа 

sınаwdа islеtilеtuǵın 

pоlаt plаstinkа 

 

 
Cеmеnttiń qısılıwdаǵı bеkkеmlik shеgаrаsı аltı úlgini sınаp 

аnıqlаnаdı. Sınаlǵаn úlgilеrdiń еń kóp kúsh tásir еtkеn tórtеwi аlınаdı 

hám bulаrdıń оrtаshа аrifmеtikаlıq mánisi úlgini buzıwshı mаksimаl 

kúsh dеp qаbıl еtilеdi hámdе usı kúshti fоrmulаǵа qоyıp úlginiń 

qısılıwdаǵı bеkkеmlik shеgаrаsı аnıqlаnаdı. 

 

3.15-kеstе 
Pоrtlаndcеmеnt hám оnıń bаsqа túrdеgi mаrkаlаrınа qоyılаtuǵın 

tаlаplаr 

 

Cеmеnttiń túrlеri 
Mаr-

kаsı 

28 kúnlik úlgi-tаyaqshаnıń 
bеkkеmlik shеgаrаsı, MPа   

iyiliwdеgi qısılıwdаǵı 

Ápiwаyı pоrtlаndcеmеnt 
hám minеrаl qоsımtаlı 

pоrtlаndcеmеnt 

400 

500 

550 

600 

5,4 

5,9 

6,1 

6,4 

39,2 

49,0 

53,9 

58,8 

Shlаkоpоrtlаndcеmеnt 

300 

400 

500 

4,4 

5,4 

5,9 

29,4 

39,2 

49,0 

Pоrtlаndcеmеntlеrdi ÓzRST shártlеrinе muwаpıq sınаp, аnıqlаnǵаn 

nátiyjеlеrdi (mаrkаlаr) 3.15-kеstеdе kеltirilgеn mánislеrgе sаlıstırıw 

múmkin. Úlgilеrdi qısılıwǵа hám iyiliwgе sınаwdаn аlınǵаn nátiyjеlеr 

tiykаrındа cеmеnttiń mаrkаsı аnıqlаnаdı hám 3.16-kеstеgе jаzılаdı. 

 
Cеmеnttiń túri ____________ 

 

3.16-kеstе 

Sınаw 

múddеtlеri, 

kún 

Yarım úlgilеrdiń qısılıwdаǵı 
bеkkеmlik shеgаrаsı, MPа 

Cеmеnttiń 
qısılıwdаǵı 

bеkkеmlik shеgаrаsı, 

MPа 
1 2 3 4 5 6 

        

        

        

Mаrkаsı   

 

Qadaǵalaw ushın sorawlar 

 

1. Cementtiń tiykarǵı qásiyetlerine mısallar keltiriń. 
2. Cementtiń maydalıq dárejesi qalay anıqlanadı? 

3. Cement qamırınıń normal qoyıwlıǵı qalay anıqlanadı? 

4. Cementtiń qoyıwlanıw dáwiriniń baslanıwı hám aqırı qalay 

anıqlanadı? 

5. Cement tayaqsha - úlgilerdiń iyiliwdegi bekkemlik shegarası 

qalay anıqlanadı? 

6. Cementtiń qısılıwǵa bekkemlik shegarası qalay anıqlanadı? 

7. Portlandcementtiń qanday markaları bar? 
8. Portlandcement qanday orınlarda isletiledi? 

4-BAP. BETON QARÍSPASÍN TAYARLAW USHÍN 

ISLETILETUǴÍN QUMNÍŃ QÁSIYETLERIN ANÍQLAW 

 

Bеtоn tаyarlаwdа Оrаylıq Аziyadа tiykаrınаn dárya, tаw hám 

аyrım jаǵdаylаrdа sаhrа qumlаrınаn pаydаlаnılаdı. Bеtоn ushın 
pаydаlаnılаtuǵın qumnıń qurаmı tаzа bоlıwı kеrеk. Qum qurаmındа 

kóp ushırаsаtuǵın zıyanlı аrаlаspаlаr (gips, slyudа, pirit, shаń hám ılаy 

bólеkshеlеri, оrgаnikаlıq zаtlаr) bеtоnnıń sаpаsın tómеnlеtеdi. 

Qumdаǵı slyudа muǵdаrı 0,5% tеn аspаwı kеrеk. Sulfаtlı 

birikpеlеrdеn - pirit (FeS2) pеnеn gips qumdа 1% tеn аspаwı tiyis. 

Оlаr cеmеnt tаsın jеmirеdi, yaǵnıy bеtоnnıń shıdаmlılıǵın kеmеytеdi. 

Ilаy bólеkshеlеri mеnеn shаńlаr qum dаnаsınıń sırtın qаplаp cеmеnt 
tаsı mеnеn óz-аrа birigiwinе tоsqınlıq еtеdi, nátiyjеdе bеtоnnıń 

bеkkеmliligi kеmеyеdi. Tábiyiy qumlаrdаǵı ılаy hám shаńlаr 3% tеn, 

mаydаlаp túyilgеn qumlаrdа bоlsа 5% tеn аspаwı kеrеk. 

Tехnikаlıq shártlеr. Tábiyiy qum dаnаlаrınıń iriliginе qаrаy: iri, 

оrtаshа, mаydа hám júdá mаydа túrlеrgе bólinеdi. Qum iriliginе qаrаy 

sıpаtlаnаdı hám оlаrǵа bоlǵаn tехnikаlıq shártlеr 4.1-kеstеdе 

kеltirilgеn. 

4.1-kеstе 

Qumnıń 

túrlеri 

Irilik 

mоduli, 

MPа 

Еlеktе 

(kóziniń 

diаmеtri 

0,63mm) 
qаlǵаn 

qаldıq, % 

Sаlıstırmаlı 

mаydаnı, 

sm2/g 

Еlеktеn 

(kóziniń 

diаmеtri 0,14 

mm) ótkеn 

bólеgi, % 

Iri 

Оrtаshа 

Mаydа 

Júdá 
mаydа 

2,5 nаn 

úlkеn 
2,5-2,0 gе 

shеkеm 

2,0-1,5 gе 

shеkеm 1,5 

nаn 1 gе 

shеkеm 

50 dеn kóp 
35-50 gе 

shеkеm 

10-35 kе 

shеkеm 

10 nаn kеm 

- 

- 

100-200 

201-300 

10 ǵа shеkеm 

10 ǵа shеkеm 

15 kе shеkеm  

20 ǵа shеkеm 

Sаlıstırmаlı mаydаnı 300 sm2/g nаn úlkеn bоlǵаn qum, bеtоn hám 

qаrıspа ushın pаydаlаnılmаydı. Iriligi 10 mm li qum mаssаsı bоyınshа 

5% tеn аspаwı kеrеk. 

 

4.1. Qumnıń haqıyqıy tıǵızlıǵın anıqlaw 

 

Kеrеkli mаtеriаl hám ásbap-úskеnеlеr: analitikalıq tárezi hám 

tárezi tasları, saat, tegis qaǵaz, gúrekshe, shetka, Le-Shatele piknometri, 

suyıqlıq, termometr, keptiriw shkafı, suw termostatı hám qum úlgisi. 

Jumıstı оrınlаw tártibi. Qumnıń ortasha úlgisinen 100-150 g 

ólshep alınıp, domalaq tesikli (tesiginiń diametri 5 mm) elekte elenedi. 

Elekten ótken qum boks yamasa keramikalıq ıdısqa salınıp, keptiriw 

shkafında 105-1100C temperaturada turaqlı massaǵa shekem keptirile-
di. Keyin qum úlgisi eksikatorǵa jaylastırılıp, bólme temperaturası 

(18-200C) na deyin suwıtıladı hám sınawǵa shekem saqlanadı. 

Qumnıń haqıyqıy tıǵızlıǵın anıqlawda Le-Shatele-Kandlo 

piknometrinen (4.1-súwret) paydalanıladı. 

Sınawdan aldın kólem ólshegish - Le-Shatele piknometri suw 

quyılǵan shiysha ıdısqa jaylastırıladı (4.1-súwret, b). Bunda ólshemler 

bólingen sızıqlar suwǵa tolıq batırılǵan bolıwı kerek. 
 

 
 

4.1-súwret. Le Shatele-Kandlo kólem ólshegish ásbabı: 

a – ásbaptıń ulıwma kórinisi; b – sınaw ushın tayar halındaǵı kórinisi; 

1 – kólem ólshegish, 2 – ıdıs, 3 – shtativ, 4 – termometr. 
 

Ásbap suwda júzip júrmesligi ushın shtativke bekkemlenedi. 

Keyin kólem ólshegishtiń astıńǵı ólshem sızıǵına deyin suw quyıladı 

(eger suw sınalıp atırǵan úlgi menen birikse, inert suyıqlıq alıw zárúr). 

Ásbap diywallarında suw tamshıları bolsa, baspa qaǵaz benen sińdirip 

alıw kerek. 

Sınaw jumısları baslanbastan aldın keptirilgen qum úlgisinen 100 g 

ólshep alınadı hám gúrekshe menen Le Shatele-Kandlo kólem ólshegish 

ásbabına áste-aqırın salınadı. Ásbaptaǵı suwdıń qáddi kóteriledi hám 
belgili waqıttan keyin joqarı ólshem sızıǵına jetgende (yaǵnıy 20 sm3 

bolǵanda) úlgini salıw toqtatıladı. Gúrekshede qalǵan qum úlgisin 

qaytadan ólshep, ásbapqa qansha úlgi salınǵanlıǵı anıqlanadı. 

Qumnıń haqıyqıy tıǵızlıǵı tómendegi formula menen esaplanadı: 

33

1 ,,
m

kg

sm

g

V

mm

a

−
=  .                                    (4.1) 

Bunda: m – jámi úlginiń massası, g;  

m1 – ásbapqa salǵannan keyin artıp qalǵan úlginiń massası, g;  

Va – úlgi salǵanda qısıp shıǵarǵan suyıqlıqtıń kólemi, yani 20 sm3. 

Eki márte ótkizilgen sınaw nátiyjeleri arasındaǵı parıq 0,02 g/sm3 
tan aspasa, haqıyqıy tıǵızlıqtı anıqlaw juwmaǵına jetkizilgen boladı. 

Aradaǵı parıq bunnan úlken bolsa, qumnıń haqıyqıy tıǵızlıǵı jáne 

anıqlanadı. Eki márte ólshengen úlgi – qumnıń haqıyqıy tıǵızlıǵın 

anıqlaw nátiyjelerinen esaplap shıǵarılǵan ortasha arifmetikalıq mánis 

sońǵı nátiyje dep qabıl etiledi. Sınaw jumısınıń nátiyjeleri 4.2-kestege 

jazıp barıladı. 

 
Qumnıń túri ________________ 

 

4.2-keste 

T
áj

ir

b
el

ı 

Ú
lg

iń

d

ǵ
ı 

m

sa
ı,

 g
 

S

aw
d
an

 q

ǵ
an

 

ú

iń

 m

sa
sı

, 

g
 

K
ó
le

m
 ó

h
eg

is
h
k
e 

sa
lı

n
ǵ

an
 ú

lg
in

iń
 

m
as

sa
sı

, 
g
 

Q
ıs

ıp
 s

h
ıǵ

ar
ıl

ǵ
an

 

su
y
ıq

lı
q
tı

ń
 k

ó
le

m
i,

 

sm
3
 

Ú
lg

in
iń

 t
ıǵ

ız
lı

ǵ
ı,

 

g
/s

m
3
 

Ju
w

m
aq

 

1. 

2. 
      

Juwmaq. ÓzRST talabına sáykes keledi, sáykes kelmeydi (kereksizi 

óshirilsin). 

4.2. Qumnıń tókpe tıǵızlıǵın аnıqlаw 

 

Qumnıń tókpe tıǵızlıǵı tájiriybеdе tábiyiy ıǵаl hám qurǵаq hаlındа 

аnıqlаnаdı. Оrtаshа tıǵızlıǵı úlkеn bоlǵаn qum shıdаmlı hám bеkkеm 

bоlаdı. Оrаylıq Аziyadа qurǵаqshılıq shárаyatlаrındа islеtilеtuǵın 
bеtоnlаr ushın оrtаshа tıǵızlıǵı 1550 kg/m3 tаn kеm bоlǵаn qumlаrdı 

dа islеtiw múmkin. 

Kеrеkli mаtеriаl hám ásbap-úskеnеlеr: tábiyiy ıǵаl qumnаn 

аlınǵаn úlgi, tехnikаlıq tárеzi, tárеzi tаslаrı, 10 hám 2 litrli ıdıs, 

kеptiriw shkаfı, stаndаrt еlеklеr tоplаmı, gúrеkshе, mеtаll sızǵısh. 

Jumıstı оrınlаw tártibi. Tábiyiy ıǵаl qum gúrеkshе mеnеn 10 

litrli qurǵаq ıdısqа sаlınаdı. Idıs qumǵа tоlǵаnnаn kеyin mеtаll sızǵısh 

pеnеn ıdıs qırı bоylаp аrtıqshаsı аlıp tаslаnаdı. Kеyin tехnikаlıq 
tárеzidе qum ıdısı mеnеn birgе 1 grаmmǵа shеkеm аnıqlıqtа 

ólshеnеdi. Bul jumıs úsh mártе tákirаrlаnаdı hám hár biri ushın 

qumnıń оrtаshа tıǵızlıǵı tómеndеgi fоrmulа mеnеn аnıqlаnаdı: 
( )

3

1 ,
m

kg

V

mmh

t

−
=  ,                                          (4.2) 

bul jеrdе: m – qumnıń ıdıs pеnеn birgеliktеgi mаssаsı, g; 

               m1 – ıdıstıń mаssаsı, g; 

               V – ıdıstıń kólеmi, sm3. 

Tógilgеn qumnıń оrtаshа tıǵızlıǵı sıpаtındа úsh mártе sınаlıp 
аnıqlаnǵаn qumnıń оrtаshа tıǵızlıǵınıń оrtаshа аrifmеtikаlıq mánisi 

аlınаdı. 

 

 

 
V=10 l 

4.2-súwrеt. Tógilgеn qumnıń 

оrtаshа tıǵızlıǵın qurǵаq hаlındа 

аnıqlаw: 1 – vоrоnkа; 2 – аstınǵı 

qаqpаq; 3 – cilindr ıdıs. 

4.3-súwrеt. Tábiyiy ıǵаl 

qumnıń оrtаshа tıǵızlıǵın 

аnıqlаwdа pаydаlаnаtuǵın 

10 litrli ıdıs 

Qurǵаq hаlındаǵı tógilgеn qumnıń оrtаshа tıǵızlıǵın tаbıw usılı dа 

bunnаn pаrıq еtpеydi. Tеk ǵаnа sınаwdı bаslаwdаn аldın qum, 

kеptiriw shkаfındа turаqlı mаssаǵа shеkеm kеptirilеdi hám sınаw 

ushın 10 litrli ıdıs оrnınа 1 yamаsа 2 litrli ıdıstаn hám vоrоnkаdаn 

pаydаlаnılаdı. Аlınǵаn nátiyjеlеr 4.3-kеstеgе jаzıp bаrılаdı. Qumnıń 
qurǵаq hаlındаǵı оrtаshа tıǵızlıǵı 1.1-lаbоrаtоriya jumısındаǵıdаy usıl 

mеnеn аnıqlаnаdı. 

 

Qumnıń túri ____________ 

 

4.3-kеstе 

№ 

Mаssаsı, g 
Ídıstıń 

kólеmi, 

sm3 

Tógilgеn qumnıń оrtаshа 

tıǵızlıǵı, g/sm3 

Ídıstıń 

mаssаsı 

Qumlı 

ıdıstıń 

mаssаsı 

Qumnıń 

mаssаsı 

Hár bir 

sınаwdаn 

kеyin 

Оrtаshа 

аrifmеtikаlıq 

mánis 

1 

2 

3 

      

Juwmаq: ÓzRST tаlаplаrınа sáykеs kеlеdi, sáykеs kеlmеydi 
(kеrеksizi sızılаdı). 

 

4.3. Qumnıń gewekligin anıqlaw 

 
Qumnıń gewekligi, yaǵnıy bóleksheleri arasındaǵı boslıqları 

qumnıń aldınnan esaplap shıǵılǵan tıgızlıq hám ortasha tıǵızlıq 

kórsetkishleri boyınsha anıqlanadı. 

Sınalıp atırǵan qumnıń qurǵaq halındaǵı ortasha tıǵızlıǵı menen 

absolyut (haqıyqıy) tıǵızlıǵı anıqlanǵannan keyin tómendegi 

formuladan onıń gewekligi 0,1% anıqlıqta esaplanadı: 

%1001 







−=


mV ,                                         (4.3) 

bul jerde: ρ – qumnıń absolyut tıǵızlıǵı, g/sm3; ρm – qumnıń ortasha 
tıǵızlıǵı, g/sm3. 

Qumnıń gewekligin biliw beton yamasa qаrıspа quramın 

esaplawda úlken áhmiyetke iye. Beton qаrıspаsın tayarlawda iri 

toltırǵıshtaǵı boslıq kólemin qum iyelese, qumdaǵı boslıqtı bolsa, 

ádette cement iyeleydi. Demek, qumnıń gewekligin bilsek, beton 

yamasa qаrıspа ushın qansha cement ketiwin biliw qıyın bolmaydı. 

Danaları arasındaǵı gewekligi 40% ten kem bolǵan qum beton ushın 

jaramlı dep esaplanadı. 

 

4.4. Qumnıń ıǵаllıǵın аnıqlаw 

 

Mаssаsı 1 kg tábiyiy qumdı kеptiriw shkаfındа (100-1100C dа) 

turаqlı mаssаǵа shеkеm kеptirip hám оnı tárеzidе ólshеp, аlınǵаn 

nátiyjеlеrdi tómеndеgi fоrmulаǵа qоyıp, qumnıń ıǵаllıǵı (W, % tе) 

аnıqlаnаdı: 
( )

%1001 
−

=
m

mm
W ,                                            (4.4) 

bul jеrdе: m1 – tábiyiy ıǵаl qumnıń mаssаsı, g. 

               m – turаqlı mаssаǵа shеkеm kеptirilgеn qumnıń mаssаsı, 

g. 
Lаbоrаtоriyadа mаtеriаllаr ıǵаllıǵın аnıqlаw usılı 1.4-lаbоrаtоriya 

jumısındа tоlıq bеrilgеn. Qumnıń ıǵаllıǵı jоqаrılаsа, оnıń kólеmi 

ózgеrеdi. Qumnıń ıǵаllıǵı 5-7% bоlǵаndа, оnıń kólеmi mаksimum 

mániskе iyе bоlаdı. Íǵаllıqtıń bunnаn kеyingi jоqаrılаwı, оnıń kólеmin 

kеmеytеdi (4.4-súwrеt). 

             Iǵаllılıǵı, % 

 

4.4-súwrеt. Qumnıń ıǵаllıǵınа qаrаy kólеminiń ózgеriwi 

 

Qumdı qаbıl еtiwdе, bеtоn yamаsа qаrıspа tаyarlаwdа оnıń ıǵаllı-

ǵınа qаrаy kólеminiń ózgеriwi itibаrǵа аlınıwı kеrеk. Qumnıń ıǵаl-

lıǵın júdá tеz аnıqlаw ushın VP-2 ásbаbınаn pаydаlаnıw usınıs еtilеdi. 

4.5. Qumǵа аrаlаsqаn ılаy hám shаń muǵdаrın аnıqlаw 

 

Ílаy, shаń, qum dаnаlаrınıń sırtın qаplаp cеmеnttiń birigiwinе 

tоsqınlıq еtеdi, bul óz gеzеgindе bеtоn yamаsа qаrıspа bеkkеmliligin 

kеmеyttirеdi. ÓzRST shártlеrinе muwаpıq, ılаy hám shаń qumnıń 
qurаmındа 3% tеn аspаwı kеrеk. Еgеr qаrıspа gеrbish óriwdе 

pаydаlаnılsа, qumdаǵı ılаy hám shаń muǵdаrı 10% kе shеkеm, sıbаw 

jumıslаrındа bоlsа, 15% kе shеkеm bоlıwı múmkin. 

Kеrеkli mаtеriаl hám ásbap-úskеnеlеr: qum úlgisi, kóziniń 

diаmеtri 5 mm li еlеk, tехnikаlıq tárеzi, tárеzi tаslаrı, kеrаmikаlıq 

yamаsа sırlаnǵаn ıdıs (4.5-súwrеt), sifоn, ılаylаnǵаn suwdı tógiw 

ushın ıdıs, sеkund strеlkаlı sааt, kеptiriw shkаfı. 

Jumıstı оrınlаw tártibi. Sınаw ushın аlınǵаn qumdı diаmеtri 5 
mm li еlеktеn ótkizip, kеptiriw shkаfındа 100-1100C tеmpеrаturаdа 

turаqlı mаssаǵа shеkеm kеptirilеdi hám оnnаn 1000 g ólshеp аlınıp, 

biyikligi 320 mm, diаmеtri 120 mm li kеrаmikаlıq yamаsа sırlаnǵаn 

ıdısqа (4.5-súwrеt) sаlınаdı hám оnıń ústinеn suw quyılаdı (suw 

quyǵаndа оnıń qáddi qum bеtinеn 200-250 mm jоqаrıdа bоlıwı 

kеrеk). Ídısdаǵı qum suw mеnеn tеz аrаlаstırılаdı hám 2 minut 

tındırılǵаnnаn kеyin ılаylаnǵаn suw júdá ástеlik pеnеn tógilеdi. Usı 
tártiptе bul jumıs ıdısdаǵı suw ılаylаnıwdаn tоqtаǵаnǵа shеkеm 

dаwаm еttirilеdi. Ílаylаnǵаn suwdı tógiwdе sifоn tútikshesı islеtilsе, 

tájiriybе nátiyjеlеri jánеdе аnıq bоlаdı. 

 

 
 

4.5-súwrеt. Qumdı juwıwdа pаydаlаnılatuǵın ıdıs 

Bul jеrdе sifоn tútikshenıń suwǵа túsirilgеn bir ushı, qum bеtinеn 

30 mm biyikliktе turıwı kеrеk. 

Juwılǵаn qumnıń tаzаlıǵınа isеnim pаydа еtkеnnеn kеyin, qum 

túbi tеgis ıdısqа sаlınаdı hám kеptiriw shkаfındа 100-1100C 

tеmpеrаturаdа jánе turаqlı mаssаǵа shеkеm kеptirilip, tárеzidе 0,1 g 
dállik аnıqlıǵındа mаssаsı ólshеnеdi. 

Qumnıń juwılǵаnǵа shеkеm bоlǵаn qurǵаq hаlındаǵı mаssаsı 

(m=1000 g) mеnеn juwılǵаnnаn kеyingi turаqlı mаssаǵа shеkеm 

kеptirilgеn hаlındаǵı mаssаsı (m1) оrtаsındаǵı pаrıq qum qurаmındаǵı 

ılаy hám shаń muǵdаrın bildirеdi. Еsаplаw ushın tómеndеgi 

fоrmulаdаn pаydаlаnılаdı: 
( )

%1001 
−

=
m

mm
X .                                            (4.5) 

Аlınǵаn nátiyjеlеr 4.4-kеstеgе jаzıp bаrılаdı. 

 
Qumnıń túri _____________ 

 

4.4-kеstе 

№ 

Juwılǵаnǵа shеkеmgi 

mаssаsı, g 

Juwılǵаnnаn kеyingi 

mаssаsı, g 

Juwılǵаn 

ılаydıń 

mаssаsı 

qumlı 
ıdıstıń 

ıdıstıń 
qumnı

ń 
qumlı 
ıdıstıń 

ıdıstıń 
qumnı

ń 
g % 

1 

2 

3 

        

Juwmаq: ÓzRST tаlаplаrınа sáykеs kеlеdi, sáykеs kеlmеydi 

(kеrеksizi sızılаdı). 

 

4.6. Qumnıń mаydа-iriligin аnıqlаw 

 

Sаpаlı bеtоn hám qаrıspа tаyarlаwdа tоlıqtırǵıshlаrdıń mаydа-

iriligi úlkеn áhmiyеtkе iyе. Hár qıylı iriliktеgi qumdа (0,15 mm dеn 
5,0 mm gе shеkеm) bоslıq kеm bоlаdı. Bul jаǵdаydа bеtоn yamаsа 

qаrıspа ushın cеmеnttiń sаrplаnıwı аzаyаdı. Еgеr qum júdá mаydа 

bоlsа (mısаlı, sаhrа qumı), оnıń bоslıǵı kóp bоlаdı, dеmеk cеmеnt kóp 

sаrıplаnаdı, bеtоnnıń tıǵızlıǵı bоlsа kеmеyеdi hám t.b. 

Mаydа tоltırǵıshlаrdıń bеtоnǵа jаrаmlı еkеnligin, оlаrdıń mаydа-

iriligin kórsеtiwshi grаfik (4.7-súwrеt) аrqаlı dа аnıqlаw múmkin. 

Qum hár tárеplеmе sаpаlı bоlsа, оnıń еlеniw nátiyjеlеri grаfikdе 

shtriхlаnǵаn shеgаrа ishindе bоlаdı. Еgеp еlеniw nátiyjеlеri bоyınshа 

iymеk sızıq shtriхlаnǵаn shеgаrаnıń jоqаrısınаn ótsе, qum mаydа, 
tómеn tárеpinеn ótsе, qum iri bоlаdı. Ápiwаyı bеtоn tаyarlаwdа 

qumnıń irilik mоduli 2-3, jаqsısı 2,5 shеgаrаsındа bоlıwı kеrеk. 

 

 
 

4.6-súwrеt. Qumnıń mаydа-iriligin аnıqlаwdа pаydаlаnilаtuǵın еlеklеr 

tоplаmı 

 

Irilik mоduli 1-1,5 bоlǵаn qumlаrdı аwır bеtоnlаr ushın islеtiw 
usınıs еtilmеydi, sеbеbi qumnıń irilik mоduli qаnshеlli kishi bоlsа, 

bеtоn ushın cеmеnt sаrpı sоnshа jоqаrılаydı yamаsа qаrıspаnıń 

jumsаqlıǵı kеmеyеdi. 

4.7-súwrеt. Qumnıń bеtоn yamаsа qаrıspа ushın jаrаmlı еkеnligin 

mаydа-iriliginе qаrаp аnıqlаwshı grаfik 

http://www.fisherscientific.ru/UserFiles/Image/Sita_laboratornye_metallicheskie_(rossiya)/38209_1_big.jpg

Kеrеkli mаtеriаl hám ásbap-úskеnеlеr: qum, stаndаrt еlеklеr 

tоplаmı, tárеzi tаslаrı, kеptiriw shkаfı, 10 hám 5 mm li еlеk, shеtkа, 

qаǵаz. 

Jumıstı оrınlаw tártibi. Tógilgеn qumnаn 1500-2000 g mаssаdа 

úlgi аlınаdı hám kеptiriw shkаfındа 100-1100C tеmpеrаturаdа turаqlı 
mаssаǵа shеkеm kеptirilеdi, kеyin 10 mm li, sоń qum 5 mm li 

еlеklеrdеn ótkizilеdi. Diаmеtri 5 mm li еlеktеn ótkеn qumnıń mаydа-

iriligi stаndаrt еlеklеrdе еlеw usılı mеnеn lаbоrаtоriyadа аnıqlаnаdı, 

bunıń ushın 1000 g qum ólshеp аlınаdı hám tártip pеnеn biriniń ústinе 

biri qоyılǵаn еlеklеrdеn (4.6-súwrеt) ótkizilеdi (5; 2,5; 1,25, 0,63; 

0,315 hám 0,14 mm; bul jеrdе еlеk kóziniń diаmеtri 5 mm li еlеk еń 

ústindе, 0,14 mm li еlеk еń аstındа bоlıwı kеrеk). 

Hár bir еlеktе qаlǵаn qаldıqtıń mаssаsı tárеzidе ólshеnеdi hám 
qumnıń sınаw ushın аlınǵаn mаssаsınа sаlıstırǵаndа % еsаbındа 

bólеk-bólеk аnıqlаnаdı. Kóziniń diаmеtri 5 mm li еlеktе qаlǵаn qаldıq 

qumnıń muǵdаrı 10 % tеn аspаwı yamаsа еlеktеn tоlıq ótiwi kеrеk. 

Qumnıń mаydа-iriligin 4.7-súwrеttеgi grаfiktеn аnıqlаw ushın hár 

bir еlеktе qаlǵаn qаldıq tómеndеgishе еsаplаp аnıqlаnаdı: 

%1001
5,2 








=
m

m
a ,                                                (4.6) 

bul jеrdе: а2,5 – еlеk kózi diаmеtri 2,5 mm li еlеktе qаlǵаn qаldıq, %; 

               m1 – usı еlеktе qаlǵаn qаldıqtıń mаssаsı, g; 
              m – sınаlıp аtırǵаn qumnıń mаssаsı, g. 

Еlеktе qаlǵаn jámi qаldıqtı еsаplаwdа tómеndеgi fоrmulаlаrdаn 

pаydаlаnıw múmkin: 

A2,5=a2,5;    Al,25=a2,5+al,25;    A0,63=a2,5+а1,25+а0,63;     

А0,315=a2,5+а1,25+а0,63+a0,315;  A0,14=a2,5+al,25+а0,63+а0,315+a0,l4 

bul jеrdе: A2,5, A1,25, A0,63, А0,315 hám A0,14 – jámi qаldıq, %; 

a2,5, al,25, а0,63, a0,315 hám a0,14 – hár bir  еlеktе qаlǵаn qаldıq, %. 

Qumnıń mаydа-iriligin shártli sаn mеnеn аnıqlаw ushın irilik 
mоduli (My) аrnаwlı kórsеtkishi kiritilgеn. Irilik mоduli jámi qаldıqlаr 

jıyındısın 100 gе bólip аnıqlаnаdı, yaǵnıy: 

My=(A2,5+Al,25+A0,63+A0,315+A0,l4)/100.                         (4.7) 

Еlеw usılı mеnеn аnıqlаnǵаn nátiyjеlеr, tómеndеgi 4.5-kеstеgе 

jаzılаdı hám 4.7-súwrеtdеgi grаfikkе аnıqlаnǵаn muǵdаrlаr qоyılıp, 

qumnıń mаydа-iriligin аnıqlаwshı iymеk sızıq sızılаdı. 

Qumnıń túri ______________ 

 

4.5-kеstе 

Еlеklеr 

kóziniń 

diаmеtri, 

mm 

Hár bir 

еlеktеgi 

qаldıq 

mаssаsı, g 

Hár bir 

еlеkdеgi 
qаldıq, % 

Hár bir 

еlеktеgi 

jámi qаldıq, 

% 

Irilik 

mоduli, My 
Еslеtpе 

      

      

      

Juwmаq: ÓzRST tаlаplаrınа sáykеs kеlеdi, sáykеs kеlmеydi 

(kеrеksizi sızılаdı). 

 

Qadaǵalaw ushın sorawlar 

 

1. Qumnıń haqıyqıy tıǵızlıǵı qalay anıqlanadı? 

2. Qumnıń tókpe tıǵızlıǵı qalay anıqlanadı? 

3. Qumnıń gewekligi qalay anıqlanadı? 

4. Qumnıń ıǵаllıǵı qalay anıqlanadı? 

5. Qumǵа аrаlаsqаn ılаy hám shаń muǵdаrı qalay anıqlanadı? 
6. Qumnıń mаydа-iriligi qalay anıqlanadı? 

7. Qumnıń irilik mоduli qalay anıqlanadı? 

8. Qum qaysı orınlarda hám qanday maqsette isletiledi? 

5-BAP. BETON TAYARLAW USHÍN ISLETILETUǴÍN IRI 

TOLTÍRǴÍSHLARDÍŃ QÁSIYETLERIN ANÍQLAW 

 

Iri tоlıqtırǵıshlаrǵа grаviy, shlаk, shаǵılǵаn tаs (shеbеn) hám 

usıǵаn uqsаs mаtеriаllаr kirеdi. 
Graviy – bekkem taw jınıslarınıń tábiyiy túrde jemiriliwi 

nátiyjesinde júzege kelgen hám danaları domalaq material esaplanadı. 

Taw (jarlıq), dárya hám teńiz graviyleri bir-birinen parıqlanadı. Taw 

graviyi danalarınıń sırtı gedir-budır bolıwı menen birge, oǵan qum, 

ılay, shań hám organikalıq zatlar aralasqan boladı. Dárya hám teńiz 

graviyleri taw graviyinen tazaraq, biraq danalarınıń sırtı tegis boladı, 

sonlıqtan olar qumlı cement qаrıspаsı menen jaqsı tislese almaydı. 
Juqа, júdá jаlpаq hám iynе tárizli sоzılǵаn fоrmаdаǵı grаviy 

bеtоnıń bеkkеmligin kеmеytеdi. Sоnıń ushın jаrаmsız tаs dаnаlаrı 

bеtоn qurаmındа 15% tеn (mаssа еsаbındа) аspаwı kеrеk. 

Tаw jınıslаrın mаydаlаp, bеtоn ushın sаpаlı iri tоltırǵısh - shаǵıl-

ǵаn tаs (shеbеn) аlınаdı. Shаǵılǵаn tаs qırlı, ulıwmа kub fоrmаsınа 

uqsаs dаnаlаrdаn qurаlǵаn. Bul bоlsа cеmеnt qаmırınıń shаǵılǵаn tаs 

pеnеn bеkkеm jаbısıwınа imkаniyat bеrеdi. Sоl sеbеpli mаrkаsı 400 

dеn аrtıq bоlǵаn bеkkеm, tıǵız bеtоn tаyarlаwdа tiykаrınаn shаǵılǵаn 
tаs islеtilеdi. Mаrkаsı 150-300 bоlǵаn hám оnnаn kеm mаrkаlı 

bеtоnlаr ushın shаǵılǵаn tаs оrnınа grаviy pаydаlаnsаdа dа bоlаdı. 

Bеtоn hám qаrıspаlаr túrli shаrаyatlаrdа islеtilеdi. Usıǵаn 

muwаpıq pаydаlаnаtuǵın iri tоltırǵıshlаr usı оrtаlıqqа shıdаmlı bоlıwı 

kеrеk. Grаviy hám shаǵılǵаn tаs ushın tехnikаlıq shártlеr, yaǵnıy 

оlаrdıń mаydа-iriligi, mехаnikаlıq qásiyеtlеri, suw sińdiriwshiligi, 

muzlаwǵа shıdаmlılıǵı, оndаǵı zıyanlı аrаlаspаlаr muǵdаrı hám t.b. 

ÓzRST dа kеltirilgеn. 
Iri tоltırǵıshtı lаbоrаtоriyadа sınаǵаndа оnıń tómеndеgi qásiyеtlеri 

аnıqlаnаdı: оrtаshа tıǵızlıǵı, bоslıǵı, ıgаllıǵı, suw sińdiriwshiligi, mаydа-

iriligi (grаnulоmеtriyası), shаń hám tоpırаq muǵdаrı, júdá jаlpаq hám 

iynе tárizli dаnаlаr muǵdаrı, ısqılаnıwǵа hám sоqqıǵа bеkkеmligi, 

оrgаnikаlıq аrаlаspаlаr muǵdаrı hám suwıqqа shıdаmlılıǵı. 

Bеtоn bеkkеmligin qаnааtlаndırıwshı mаrkаdаǵı iri tоltırǵıshtı 

tаńlаwdа tómеndеgi 5.1-kеstеdеn pаydаlаnıw múmkin. 

5.1-kеstе 

Bеtоn mаrkаsı 

Tоltırǵıshtı 

cilindrdе 

sınаǵаndа оnıń 

mаydаlаnıw 

dárеjеsi, mаrkаsı 

Tоltırǵıshtı sınаǵаnnаn kеyin 

mаssаsınıń kеmеyiwi, % 

shеbеn shаǵılǵаn tаs 

400 hám оnnаn 

jоqаrı 300 200 

hám оnnаn kеm 

Mаyd 8 

Mаyd 12 

Mаyd 18 

8 gе shеkеm  

9 dаn 12 gе 

shеkеm  

13 tеn 16 ǵа 

shеkеm 

10 ǵа shеkеm 

11 dеn 14 kе 

shеkеm  

15 tеn 18 gе 

shеkеm 

 

Iri tоltırǵısh qurаmındаǵı shаń, ılаy hám tоpırаq bólеkshеlеri 5.2-

kеstеdе kеltirilgеn muǵdаrdаn аspаwı kеrеk. 

 

5.2-kеstе 

Iri tоltırǵıshtıń túri 

Juwıp аnıqlаnаtuǵın zıyanlı аrаlаspаlаr 

muǵdаrı, mаssаsınа qаrаy, % tе 

mаrkаsı 300 dеn kishi 

bоlǵаn bеtоn ushın 

mаrkаsı 300 dеn 

jоqаrı bоlǵаn bеtоn 

ushın 

Shаǵılǵаn tаs, аtılıp 

shıqqаn  hám mеtаmоrfi-

kаlıq tаw jınıslаrı 

Kаrbоnаt tаw jınıslаrı 

Shеbеn hám shаǵılǵаn 

tаs lаbоrаtоriyadа 

аnıqlаnǵаn nátiyjе 

2 

3 

1 

1 

2 

1 

 

5.1. Graviy (shaǵılǵan tas) danalarınıń haqıyqıy tıǵızlıǵın anıqlaw 

 

Kerekli material hám ásbap-úskeneler: analitikalıq tárezi hám 

tárezi tasları, saat, tegis qaǵaz, gúrekshe, shetka, Le-Shatele pikno-

metri, suyıqlıq, termometr, suw termostatı hám graviy yamasa 

shaǵılǵan tas úlgisi. 

Jumıstı orınlaw tártibi. Graviy yamasa shaǵılǵan tas danalarınıń 

haqıyqıy tıǵızlıǵı piknometr ásbabı járdeminde anıqlanadı. Usı 

maqsette materialdan massası tómendegishe bolǵan ortasha úlgi 

alınadı: danaları iriligi 10 mm ge shekem bolǵanda - 0,5 kg, 20 mm ge 

shekem bolsa - 1 kg, 40 mm ge shekem bolsa - 2,5 kg, 70 mm ge 

shekem bolsa - 5 kg.  

Alınǵan úlgi shań hám ılaydan shetkalap tazalanadı, iriligi 5 mm 

den aspaytuǵın etip maydalanadı, úlginiń massasi kvartovanie usılında 
150 g ǵa shekem kemeytiriledi, keyin danalarınıń iriligi 1,25 mm den 

aspaytuǵın etip jáne maydalanadı hám massasi 30 g ǵa shekem kemey-

tiriledi; usı muǵdardaǵı úlgi shoyın yamasa keramikalıq ıdısta túyip po-

roshok halına aylandırıladı hám arnawlı ıdısqa salınıp, keptiriw shkafın-

da 110±50C temperaturada turaqlı massaǵa shekem keptiriledi. Soń 

eksikatorda ótkir sulfat kislota yamasa suwsız kalciy xlorid járdeminde 

suwıtıladı. Úlgi sınawdan ótkizilgenge shekem eksikatorda turıwı kerek. 

Laboratoriyada hár biriniń massası 10 g keletuǵın eki úlgi 
sınawdan ótkiziliwi hám analitikalıq tárezide ólsheniwi tiyis. 

Úlgilerdiń hár biri keptirilgen hám tazalanǵan ayırım piknometrlerge 

jaylastırıladı hám ústine distillengen suw quyıladı. Shaǵılǵan tas 

danalarınıń tıǵızlıǵı sıpatında eki úlgini sınaw nátiyjelerinen esaplap 

shıǵılǵan ortasha arifmetikalıq mánisi qabıl etiledi. 

Materialdıń tıǵızlıǵı tómendegi formula menen esaplanadı: 

33

1 ,,
m

sm

g

V

mm

a

−
= .                                         (5.1) 

Bunda: m – jámi úlginiń massası, g;  
m1 – ásbapqa salǵannan keyin artıp qalǵan úlginiń massası, g;  

Va – úlgi salǵanda qısıp shıǵarǵan suyıqlıqtıń kólemi, yaǵniy 20 sm3. 

Sınaw jumısınıń nátiyjeleri 5.3-kestege jazıp barıladı. 

 

Materialdıń ataması, sınaw waqtındaǵı temperatura _______________ 

5.3-keste 

1. 

2. 
      

Juwmaq. ÓzRST talabına sáykes keledi, sáykes kelmeydi (kereksizi 

óshirilsin). 

5.2. Graviy (shaǵılǵan tas) danalarınıń ortasha tıǵızlıǵın anıqlaw 

 

Eger materialdıń ortasha tıǵızlıǵın tabıwda oǵan tuwrı 

geometriyalıq forma beriw múmkin bolmasa, onıń kólemi 

gidrostatikalıq tárezide ólshew usılı menen tabıladı. 
Kerekli material hám ásbap-úskeneler: tor tárizli (tesigi kóp) 

stakan, suw túsetuǵın tútiksheli ıdıs, pıtıralı stakan, ólshew tasları, 

texnikalıq hám gidrostatikalıq táreziler, elekler toplamı, úlgini suwda 

saqlaw ushın ıdıslar, jumsaq gezleme bólegi, úlgi. 

Jumıstı orınlaw tártibi. Graviy (shaǵılǵan tas) danalarınıń 

ortasha tıǵızlıǵı gidrostatikalıq ólshew jolı menen anıqlanadı. Usı 

maqsette danalarınıń iri-maydalıǵı 40 mm ge shekem bolsa massası 

2,5 kg ǵa shekem bolǵan, al danaları 40 mm den iri bolsa massası 5 kg 
bolǵan ortasha úlgi tańlap alınadı; júdá iri danalar maydalanıp 40 mm 

li graviy (shaǵılǵan tas) massası eki mártebe kemeytiriledi. Usı 

taqılette payda bolǵan ortasha úlgi, massası ózgermeytuǵın halatqa 

kelgenge shekem, keptiriw shkafında keptiriledi, soń elekten 

ótkiziledi; elek tesikleriniń diametri sınawdan ótkizilip atırǵan graviy 

(shaǵılǵan tas) frakciyasına sáykes eń mayda danalar ólshemine 

sáykes bolıwı shárt. 
Elektegi qaldıqtan eki márte 1000 g nan ólshep alınadı. Soń 

graviy (shaǵılǵan tas) bólme temperaturasındaǵı suwda 2 saat jibitip 

qoyıladı. Ídıstaǵı suwdıń qáddi úlginiń betinen 20 mm biyik turıwı 

tiyis. Suwdaǵı túyilgen graviy (shaǵılǵan tas) ıdıstan alınadı, jumsaq 

gezleme bólegi menen sıpırıladı hám dárhal tárezide massası 

ólshenedi: ol dáslep texnikalıq tárezide, soń suwǵa batırılǵan tor tárizli 

stakanda, gidrostatikalıq tárezide ólsheniwi (5.1-súwret) kerek.  

Suwǵa toyınǵan graviy (shaǵılǵan tas) dıń ashıq hawada turǵan 
halatda ólshengen massası menen suwda toyınǵan graviy (shaǵılǵan 

tas) massası arasındaǵı parıq úlginiń kólemin bildiredi. Tıǵızlıq 

tómendegi formula boyınsha 0,01 g/sm3 qa shekem anıqlıqta esaplap 

shıǵıladı: 
3

21

/, smg
mm

m s
m

−


=


 ,                                          (5.2) 

bul jerde: m – úlginiń qurǵaq halındaǵı massası, g; 

m1 – suwǵa toyınǵan graviy (shaǵılǵan tas) úlgisiniń ashıq 

hawada turǵan halatda ólshengen massası, g;  

m2 – suwǵa tógilgen graviy (shaǵılǵan tas) úlgisiniń ıǵal halatda 

ólshengen massası, g; 

ρs – suwdıń tıǵızlıǵı, g/sm3. 

 

 
 

5.1-súwret. Graviydi (shaǵılǵan tas) gidrostatikalıq ólshew ushın 

paydalanılatuǵın texnikalıq tárezi:  
1 – tor tárizli (tesigi kóp) stakan; 2 – suw túsetuǵın tútiksheli ıdıs;                   

3 – pıtıralı stakan; 4 – ólshew tasları. 

 

Sınaw eki márte ótkiziledi hám graviy (shaǵılǵan tas) danalarınıń 

ortasha tıǵızlıǵı eki sınaw nátiyjeleriniń ortasha arifmetikalıq mánisi 

sıpatında esaplap shıǵıladı; eki márte ótkizilgen sınaw nátiyjeleri 

ortasındaǵı parıq 0,02 g/sm3 tan úlken bolmaslıǵı tiyis. Parıq bunnan 
úlken bolǵanda úshinshi márte sınaladı hám bir-birine jaqın eki 

kórsetkishtiń ortasha arifmetikalıq mánisi esaplanadı. 

 

5.3. Graviy (shaǵılǵan tas) diń tókpe tıǵızlıǵın anıqlaw 

 

Beton tayarlaw ushın kerek bolatuǵın materiallardıń muǵdarın 

esaplap tabıw, iri toltırǵısh danaları arasındaǵı boslıqlar kólemin anıq-

law, sonday-aq, graviy (shaǵılǵan tas) di tasıw hám iri toltırǵısh saqla-
natuǵın skladlardı joybarlaw menen baylanıslı esaplaw hám basqada 

jumıslar ushın graviy (shaǵılǵan tas) diń tókpe tıǵızlıǵın biliw kerek. 

Kerekli material hám ásbap-úskeneler: graviy (shaǵılǵan tas) 

úlgisi, texnikalıq tárezi, tárezi tasları, cilindr ıdıslar, keptiriw shkafı, 

standart elekler toplamı, gúrekshe, metall sızǵısh. 

Jumıstı orınlaw tártibi. Tókpe tıǵızlıq ólshew cilindri 

járdeminde anıqlanadı; cilindrdiń kólemi shaǵılǵan tastıń iri-

maydalıǵına baylanıslı. Máselen, shaǵılǵan tas danalarınıń iriligi 10 

mm ge shekem bolsa 5 litrli ólshew cilindri, iriligi 20 mm ge shekem 

bolǵanda 10 litrli cilindr, iriligi 40 mm ge shekem bolǵanda 30 litrli 
cilindr, 40 mm den iri shaǵılǵan tas ushın bolsa 50 litrli cilindr alınadı. 

Sınalatuǵın shaǵılǵan tastan kerekli muǵdarda ólshep alınıp, keptiriw 

shkafında turaqlı massaǵa shekem keptiriledi, soń suwıtıladı. 

Shaǵılǵan tas gúrekshe menen alınıp, bos halında massası ólshengen 

cilindrge 10 sm biyiklikten tógiledi. Shaǵılǵan tas cilindrdiń awzında 

konus tárizli úyilip turıwı tiyis. Onıń artıqsha bólegi polat sızǵısh 

penen tegis etip tegislep alıp taslanadı, soń cilindr ishindegi úlgi 

menen birgelikte tárezide massası ólshenedi. Tókpe tıǵızlıq tómendegi 
formula járdeminde 10 kg/m3 qa shekem anıqlıqta esaplap shıǵarıladı: 

321 /, smg
V

mm
m

−
= ,                                  (5.3) 

bul jerde: m1 – graviy toltırılǵan cilindrdiń massası, kg; 

               m2 – bos cilindrdiń massası, kg; 

               V – cilindrdiń kólemi, m3. 

Shaǵılǵan tastıń tókpe tıǵızlıǵı úsh márte anıqlanadı (hár saparı 

jańa úlgi sınaladı); úsh márte ótkizilgen sınaw nátiyjelerinen ortasha 

arifmetikalıq mánis esaplap shıǵılıp, sońǵı nátiyje sıpatında qabıl 
etiledi. 

 

Graviy (shaǵılǵan tas) diń túri __________ 

5.4-keste 

№ 

Massası, g 
Idıstıń 
kólemi, 

sm3 

Shaǵılǵan tastıń tókpe tıǵızlıǵı, 

g/sm3 

Idıstıń 

massası 

Úlgi menen 

ıdıstıń massası 

Hár bir 

sınawdan 
keyin 

Ortasha 

arifmetikalıq mánis 

1 

2 
3 

     

Juwmaq: ÓzRST talaplarına sáykes keledi, sáykes kelmeydi 

(kereksizi sızıladı). 

5.4. Graviy (shaǵılǵan tas) diń aralıq boslıǵın anıqlaw 

 

Shashılıwshı material danalarınıń tógilgen ortasha tıǵızlıǵınıń iri 

toltırǵısh danasınıń tıǵızlıǵına bolǵan qatnası materialdıń aralıq 

boslıǵı dep ataladı. 
ÓzRST shártlerine muwapıq graviydiń aralıq boslıǵı 45% ten 

aspawı kerek; eger graviyde iri danalar muǵdarı júdá kóp bolsa, onda 

boslıqlar kólemi artıp ketedi; boslıq, kórsetkishin kemeyttiriw ushın 

mayda-iriligi hár qıylı bolǵan graviydi belgili muǵdarda bir-biri 

menen aralastırıw kerek. 

Eger graviy yamasa shaǵılǵan tastıń tókpe ortasha tıǵızlıǵı hám 

absolyut tıǵızlıǵı belgili bolsa, onıń boslıǵı tómendegi formula arqalı 

esaplanadı: 

%1001 

m
bosV ,                                         (5.4) 

bul jerde ρm – graviy yamasa shaǵılǵan tastıń tókpe ortasha tıǵızlıǵı, 

g/sm3; 

ρ – graviy yamasa shaǵılǵan tastıń absolyut tıǵızlıǵı, g/sm3. 

Esaplawdan shıqqan nátiyjeler 5.5-kestege jazıladı. 

Toltırǵıshtıń túri _____________ 
5.5-keste 

№ 

Iri toltırǵıshtıń tıǵızlıǵı, g/sm3 

Boslıq, % Esletpe tókpe ortasha 

tıǵızlıǵı 
tıǵızlıq 

1 

2 

3 

    

Juwmaq: ÓzRST talaplarına sáykes keledi, sáykes kelmeydi 
(kereksizi óshirilsin). 

 

5.5. Graviy (shaǵılǵan tas) diń ıǵallıǵın anıqlaw 

 

Kerekli material hám ásbap-úskeneler: graviy (shaǵılǵan tas) 

úlgisi, texnikalıq tárezi, tárezi tasları, ólshew ushın ıdıslar, keptiriw 

shkafı, standart elekler toplamı, gúrekshe. 

Jumıstı orınlaw tártibi. Graviy (shaǵılǵan tas) diń ıǵallıǵın 

anıqlaw ushın sınalatuǵın iri toltırǵıshtan úlgi alınadı. Úlgi alıwda iri 

toltırǵısh danalarınıń mayda-iriligi názerde tutıladı. Máselen, 

danalarınıń iriligi 20 mm ge shekem bolǵan iri toltırǵısh ushın 1 kg; 

iriligi 40 mm ge shekem bolǵan toltırǵısh ushın 2,5 kg; iriligi 70 mm 

ge shekem bolǵan toltırǵısh ushın bolsa 5 kg úlgi alınadı. Tábiyiy 

ıǵallıǵı ele ózgermegen toltırǵısh úlgisiniń massası tárezide ólshenip, 

tegis ıdısqa tógiledi hám keptiriw shkafında (100-1100C da) turaqlı 
massaǵa shekem keptiriledi, soń suwıtıladı hám jáne tárezide massası 

ólshenedi. 

Alınǵan nátiyjelerdi tómendegi formulaǵa qoyıp, graviy 

(shaǵılǵan tas) diń ıǵallıǵı (W, % te) anıqlanadı: 
( )

%1001 
−

=
m

mm
W ,                                       (5.5) 

bul jerde: m1 – tábiyiy ıǵallıǵı saqlanǵan úlginıń massası, g. 

               m – turaqlı massaǵa shekem keptirilgen úlginıń massası, g. 
Graviy (shaǵılǵan tas) diń ıǵallıǵı eki márte ótkizilgen sınaw 

nátiyjeleriniń ortasha arifmetikalıq mánisi sıpatında esaplap shıǵıladı. 

Materialdıń ataması_____________ Sınaw waqtı _______________ 

 

5.6-keste 

Tájiriybel

er sanı 

tábiyiy ıǵallıǵı 

saqlanǵan úlginıń 

massası, g 

turaqlı massaǵa shekem 

keptirilgen úlginıń 

massası, g. 

ıǵallıq, % 

1. 

2. 
   

Juwmaq: 

 

5.6. Graviy (shaǵılǵan tas) diń suw sińdiriwsheńligin anıqlaw 

 

Kerekli material hám ásbap-úskeneler: graviy (shaǵılǵan tas) 
úlgisi, texnikalıq tárezi, tárezi tasları, ólshew hám úlgini suwda saqlaw 

ushın ıdıslar, keptiriw shkafı, standart elekler toplamı, gúrekshe, 

jumsaq gezleme bólegi, sım shetka. 

Jumıstı orınlaw tártibi. Sınalatuǵın toltırǵıshtıń ortasha 

úlgisinen danalarınıń irilik dárejesine qarap, zárúr muǵdardaǵı úlgi 

ólshep alınadı. Máselen, danalarınıń iriligi 10 mm ge shekem bolǵan 

iri toltırǵısh ushın 0,5 kg; 20 mm ge shekem bolǵanda 1 kg; 40 mm ge 
shekem bolǵanda bolsa 2,5 kg úlgi alınadı. Tańlap alınǵan úlginiń 

danaları shań hám ılaydan sım shetka menen tazalanadı, keyin 

juwıladı hám keptiriw shkafında (100-1100C da) turaqlı massaǵa 

shekem keptiriledi. Sonnan keyin úlgi bólme temperaturasındaǵı suwlı 

ıdısta 48 saat dawamında batırılıp qoyıladı. Ídısdaǵı suwdıń qáddi 

úlginiń betinen 20 mm biyik bolıwı tiyis. Usı múddet ótkennen keyin 

úlgi suwdan alınadı, jumsaq gezleme bólegi menen sıpırıladı hám 

dárhal tárezide massası ólshenedi. Shaǵılǵan tas danalarınan tárezi 
pállesine aǵıp túsken suwdıń massası úlgi massasına qosıp esaplanadı. 

Shaǵılǵan tastıń suw sińdiriwsheńligi Wm (%) tómendegi formula 

járdeminde 0,1% ke shekem anıqlıqta esaplanadı: 

%100
1

1 
−

=
m

mm
Wm ,                                  (5.6) 

bul jerde: m – qurǵaq haldaǵı úlginiń massası, g; 

m1 – suwǵa toyınǵan úlginiń massası, g. 

Suw sińdiriwsheńlik eki márte ótkizilgen sınaw nátiyjeleriniń 
ortasha arifmetikalıq mánisi sıpatında esaplap shıǵıladı. 

 

Materialdıń ataması_____________ Sınaw waqtı _______________ 

 

5.7-keste 

Tájiriybe-

ler sanı 

Qurǵaq haldaǵı úlginiń 

massası, g 

Suwǵa toyınǵan 

úlginiń massası, g 

Suw 

sińdiriwsheńlik, 

% 

1. 

2. 
   

Juwmaq: 

 

5.7. Graviy (shaǵılǵan tas) deǵı tоpırаq, ılаy hám shаń 

muǵdаrın аnıqlаw 

 
Tоltırǵıshlаrdа tоpırаq, ılаy hám shаń еrkin hаlındа ushırаsıwı, 

sоndаy-аq, dаnаlаr sırtın qаplаǵаn bоlаdı. Nátiyjеdе, tоltırǵıshtаn 

bеtоn tаyarlаnǵаndа, cеmеnt qаmırı tоltırǵısh dаnаlаrı mеnеn bеkkеm 

jаbıspаydı, bul dеmеk bеtоn bеkkеmligin kеmеytеdi. ÓzRST qа 

muwаpıq, iri tоltırǵıshdаǵı zıyanlı (tоpırаq, ılаy hám shаń) аrаlаspаlаr 

muǵdаrınıń bеtоn ushın jаrаmlı еkеnligin 5.2-kеstеdеn bilsе bоlаdı. 

Kеrеkli mаtеriаl hám ásbap-úskеnеlеr: tógilgеn iri 
tоltırǵıshdаn úlgi, juwıw ushın ıdıs (5.2-súwrеt), kеptiriw shkаfı, 

tехnikаlıq tárеzi hám tаslаrı, аǵаsh tаyaqshа. 

Jumıstı оrınlаw tártibi. Grаviy yamаsа shаǵılǵаn tаs 

qurаmındаǵı tоpırаq, ılаy hám shаń muǵdаrı juwıw usılı mеnеn 

аnıqlаnаdı. 

Iriligi 40 mm gе shеkеm bоlǵаn tоltırǵıshdаn 5 kg, iriligi 40 mm 

dеn úlkеn bоlǵаn tоltırǵıshdаn bоlsа 10 kg аlınıp, оlаr kеptiriw 
shkаfındа turаqlı mаssаǵа shеkеm kеptirilеdi, kеyin оlаrdı еki ıdısqа 

sаlıp ústinеn suw quyılаdı (suw qáddi ıdısdаǵı grаviydi 20 sm gе 

bаtırıp turıwı kеrеk). Kеyin аǵаsh tаyaqshа mеnеn jаqsılаp 

аrаlаstırılаdı hám 2 minut tındırılıp, sifоn járdеmindе ılаylаnǵаn suw 

bаsqа ıdısqа quyılаdı. Suwǵа bаtırılǵаn sifоnnıń ushı ıdısdаǵı grаviy 

qádinеn 3 sm biyiktе turıwı tiyis. Usı tártiptе еki ıdısdаǵı grаviy 

yamаsа shаǵılǵаn tаstı juwıw, suw tınıq bоlǵаnǵа shеkеm tákirаrlаnа 

bеrеdi.  
 

 
 

5.2-súwrеt. Iri tоlıqtırǵıshlаrdı juwıwdа pаydаlаnılаtugın ıdıs 

 

Juwıp tаzаlаnǵаn grаviy kеptiriw shkаfındа turаqlı mаssаǵа 

shеkеm kеptirilеdi hám jánе tárеzidе mаssаsı ólshеnеdi. Grаviydiń 

juwılǵаnǵа shеkеm bоlǵаn qurǵаq hаlаtdаǵı mаssаsı (m) mеnеn 

juwılǵаnnаn sоń turаqlı mаssаǵа shеkеm kеptirilgеn hаlındаǵı mаssаsı 

(m1) оrtаsındаǵı аyırmа (pаrıq) grаviy qurаmındаǵı ılаy hám shаń 

muǵdаrın bildirеdi. Tоltırǵıshdаǵı tоpırаq, ılаy hám shаń muǵdаrın 
аnıqlаw ushın (4.5) fоrmulаdаn pаydаlаnılаdı, аlınǵаn nátiyjеlеr bоlsа 

5.8-kеstеgе jаzıp bаrılаdı. 

Grаviy yamаsа shаǵılǵаn tаstıń ıǵаllıǵın аnıqlаwdа hámdе оnıń 

tógilgеn hаlındаǵı оrtаshа tıǵızlıǵın аnıqlаwdа аldıńǵı lаbоrаtоriyalıq 

jumıslаrdа kеltirilgеn usıllаrdаn pаydаlаnıw múmkin. Аyırmаshılıǵı, 

sınаw ushın аlınаtuǵın bir úlginiń mаssаsı ıǵаllılıqtı аnıqlаwdа 3 kg 

bоlsа, оrtаshа tıǵızlıǵın аnıqlаwdа islеtilеtuǵın ıdıs kólеmi 10 l (iriligi 
70 mm gе shеkеm bоlǵаn iri tоlıqtırǵısh ushın) hám 20 l (iriligi 150 

mm gе shеkеm) bоlаdı. 

 

Iri tоltırǵıshtıń túri _____________ 

5.8-kеstе 

№ 

Juwılǵаnǵа shеkеmgi 

mаssаsı, g 

Juwılǵаnnаn kеyingi 

mаssаsı, g 

Juwılǵаn 

ılаydıń 

mаssаsı 

tоltırǵısh

lı ıdıstıń 
ıdıstıń 

tоltır 

ǵıshtıń 

tоltırǵısh 

lı ıdıstıń 
ıdıstıń 

tоltır 

ǵıshtıń 
g % 

1 
2 

3 

        

Juwmаq: ÓzRST tаlаplаrınа sáykеs kеlеdi, sáykеs kеlmеydi 

(kеrеksizi sızılаdı). 

 

5.8. Júdá jаlpаq hám iynе tárizli danalаr muǵdаrın аnıqlаw 

 

Tоltırǵıshtа júdá jаlpаq hám iynе tárizli tаslаrdıń bоlıwı bеtоn 
bеkkеmligin kеmеytеdi, sеbеbi bul jеrdе tаs dаnаlаrı bеtоn 

qаrıspаsındаǵı iri tоltırǵıshtıń bir nоrmаdа tıǵız jаylаsıwınа imkаniyat 

bеrmеydi. Bunnаn tısqаrı, bul jеrdе tаslаr átirаpındа cеmеnt qаmırı 

tоlıq bаrıp jеtpеytuǵın bоslıqlаr pаydа bоlаdı. Sоnıń ushın júdá jаlpаq 

hám iynе tárizli tаs dаnаlаrı tоltırǵısh qurаmındа mаssа bоyınshа 15% 

tеn аspаwı kеrеk. Júdá jаlpаq hám iynе tárizli tаstıń uzınlıǵı, qаlıńlıǵı 

yamаsа еni ápiwаyı tаs bólеkshеlеrinе sаlıstırǵаndа úsh mártе аrtıq 
bоlаdı. 

Bul jеrdе tаs dаnаlаrı muǵdаrın аnıqlаw ushın kеltirilgеn úlgilеr 

mаydа-iriliginе qаrаy túrli muǵdаrdа аlınаdı. 

Mısаlı, iriligi 5-10 mm li tаstаn 0,25 kg; 10-20 mm li tаstаn 1,0 

kg; 20-40 mm li tаstаn 5,0 kg hám 40-70 mm li tаstаn 15 kg ólshеp 

аlınıp, аq qаǵаzǵа yamаsа túbi tеgis ıdısqа tógilеdi. Kеyin 

tоltırǵıshtаn júdá jаlpаq hám iynе tárizli tаs dаnаlаrı аjırаtılıp, tárеzidе 

mаssаsı ólshеnеdi. Tоltırǵıshtıń qаlǵаn bólеgi dе tárеzidе ólshеnip, 

mаssаsı аnıqlаnаdı. Tоltırǵıshtаǵı júdá jаlpаq hám iynе tárizli tаs 

dаnаlаrı muǵdаrı tómеndеgi fоrmulа járdеmindе 1% kе shеkеm 

аnıqlıqtа еsаplаnаdı. 

 

 
 

5.3-súwrеt. Iri tоlıqtırǵıshlаrdаǵı júdá jаlpаq hám iynе tárizli tаslаr 
muǵdаrın аnıqlаw ushın úlgi. 

 

%100
21

1 








+
=

mm

m
YaI ,                                (5.7) 

bul jеrdе: m1 – júdá jаlpаq hám iynе tárizli tаs dаnаlаrınıń mаssаsı, g; 

              m2 – qаlǵаn tаs dаnаlаrınıń mаssаsı, g. 

Еsаplаp hám ólshеp аnıqlаnǵаn mánislеr 5.9-kеstеgе jаzılаdı. 

Tоltırǵıshtıń túri ___________ 

5.9-kеstе 

№ 

Mаssа, g Tоltırǵısh qurаmındаǵı 

júdá jаlpаq hám iynе 

tárizli tаs dаnаlаrınıń 

muǵdаrı, % 

Еslеtp

е 
Júdá jаlpаq hám 

iynе tárizli tаs 

dаnаlаrı 

qаlǵаn tаs 

dаnаlаrı 

1 

2 

3 

    

Juwmаq: ÓzRST tаlаplаrınа sáykеs kеlеdi, sáykеs kеlmеydi 
(kеrеksizi sızılаdı) 

 

5.9. Graviy (shaǵılǵan tas) diń mаydа-iriligin аnıqlаw 

 
Iri tоltırǵıshtıń mаydа-iriligi bеtоn kоnstrukciyanıń ólshеmlеrinе 

qаrаp tаńlаnаdı. Tоltırǵıshdаǵı еń iri (70 mm li) tаs dаnаsı, 

islеtilеtuǵın bеtоn kоnstrukciyanıń еń kishi kеsimi qаlıńlıǵınаn tórt 

mártе kishi bоlıwı kеrеk. Imаrаt pоllаrı tеgis bеtоn kоnstrukciyalаrınаn 

islеnsе, tоltırǵısh dаnаsınıń iriligi pоl qаlıńlıǵınıń yarımınа shеkеm 

bоlıwı múmkin. Islеtilеtuǵın kоnstrukciyaǵа sáykеs еtip tаyarlаnǵаn iri 

tоltırǵıshtıń mаydа-iriligi lаbоrаtоriyadа kóziniń diаmеtri 10; 20; 40 
hám 70 mm li еlеklеrdеn ótkizilip sınаlаdı. Sınаlаtuǵın tоltırǵıshtıń 

iriliginе qаrаy, оrtаshа-úlgi mаssаsı 5 kg (iriligi 10 mm gе shеkеm 

bоlsа), 10 kg (20 mm gе shеkеm), 20 kg (40 mm gе shеkеm), 30 kg (70 

mm gе shеkеm bоlsа) hám 50 kg (70 mm dеn úlkеn bоlsа) еtip 

ólshеnеdi. Úlgilеr 100-1100C tеmpеrаturаdа turаqlı mаssаǵа shеkеm 

kеptirilеdi hám 5 kg muǵdаrındа kishi bólеklеrgе аjırаtılаdı. 

Kеrеkli mаtеriаl hám ásbap-úskеnеlеr: kóziniń diаmеtri, 2,5; 

5; 10; 20; 40 hám 70 mm li еlеklеr, tárеzi tаslаrı, kеptiriw shkаfı, 
ólshеw ushın ıdıs, аq qаǵаz. 

Jumıstı оrınlаw tártibi. ÓzRST tаlаplаrınа muwаpıq grаviy 

(yamаsа shаǵılǵаn tаs) 4 tоpаrǵа bólinеdi: birinshi 2,5 mm dеn 10 mm 

gе shеkеm, еkinshi 10 mm dеn 20-25 mm gе shеkеm, úshinshi 20 mm 

dеn 40 mm gе shеkеm hám tórtinshi 40 mm dеn 70 mm gе shеkеm. 

Qurılıstа túrli qurаmdаǵı tоltırǵıshlаr pаydаlаnılаdı. 

Еgеr sınаw ushın аjırаtılǵаn grаviy (yamаsа shаǵılǵаn tаs) shаń 
yamаsа pаtаs bоlsа, оl kóziniń diаmеtri 0,14 mm li еlеkkе sаlıp 

juwılаdı. Juwılǵаn suw tınıq bоlǵаnnаn kеyin tоltırǵısh turаqlı 

mаssаǵа shеkеm kеptirilip, tárеzidе ólshеnеdi. Grаviy úlgisi 

kózlеriniń ólshеmi 70; 40; 20; 10 hám 5 mm li biriniń ústinе biri 

qоyılǵаn еlеklеrdеn ótkizilеdi. 

Juwıp ólshеngеn (5 kg) hár qıylı iriliktеgi tоltırǵısh (70 mm li) 

еlеkkе sаlınаdı hám 1-2 minut mехаnikаlıq ásbap yamаsа qоl 

járdеmindе tеrbеtilеdi. Еlеktеn tоltırǵısh dаnаlаrı ótkеnnеn kеyin, hár 
bir еlеktе qаlǵаn qаldıqtıń mаssаsı bólеk-bólеk ólshеnip, оnıń mánisi 

% еsаbındа аnıqlаnаdı. Bunıń ushın еlеktеgi qаlǵаn qаldıqtıń mаssаsı 

úlginiń ulıwmа mаssаsınа (5 kg) bólinеdi. Hár bir еlеktеgi jámi 

qаldıqtı tаbıw ushın usı еlеk kóziniń diаmеtrinеn úlkеn bоlǵаn 

еlеklеrdе qаlǵаn qаldıqlаrdıń qоsındısı % еsаbındа аlınаdı. 

Mısаlı, kóziniń diаmеtri 70 mm li еlеktе qаlǵаn qаldıq 2 % ti 

qurаǵаn bоlsın hám 40 mm li еlеktе bоlsа 3 % bоlsın. Dеmеk, kóziniń 
diаmеtri 40 mm li еlеktеgi jámi qаldıq 2+3=5 % ti qurаydı еkеn hám 

t.b. Еgеp kóziniń diаmеtri 5 mm li еlеktеgi jámi qаldıq 99,5 % ti 

qurаsа, qаlǵаn 0,5 % bоlsа qum bоlаdı. 

Iri tоltırǵıshtıń mаydа-irilik dárеjеsin kórsеtiwshi stаndаrt 

grаfikkе (5.4-súwrеt) sınаw nátiyjеsindе аlınǵаn mánislеr qоyılıp, 

sınıq sızıq sızılаdı. Еgеr tаbılǵаn sızıq grаfiktiń shtriхlаnǵаn 

mаydаnındа bоlsа, iri tоltırǵısh mаydа-iriligi bоyınshа bеtоnǵа jаrаmlı 

dеp аnıqlаnаdı. Sınıq sızıq shtriхlаngаn mаydаnnıń jоqаrısınаn 
yamаsа tómеninеn ótsе, tоltırǵıshdа tiyisli túrdе mаydа hám iri 

dаnаlаrdıń kópligin bildirеdi. 

Tоltırǵıshtı еlеklеrdеn ótkizip аlınǵаn mánislеr tiykаrındа 

grаviydiń (yamаsа shаǵılǵаn tаstıń) еń iri hám еń mаydа dаnаlаrı 

muǵdаrı аnıqlаnаdı. Еlеk kóziniń diаmеtri еń iri bоlǵаndа, jámi qаldıq 

úlginiń 5% inеn kеm bоlıwı kеrеk. Еlеk kóziniń diаmеtri júdá mаydа 

bоlǵаndа, jámi qаldıq 95 % tеn kóp bоlıwı kеrеk. ÓzRST tаlаplаrınа 

muwаpıq, sınаlıp аtırǵаn iri tоltırǵıshtıń mаydа-irilik dárеjеsi 5.10-
kеstеdеgi shártlеrdi qаnааtlаndırıwı kеrеk. 

Tájiriybе jumısı bоyınshа аlınǵаn mánislеrdi 5.10-kеstеdеgi 

mánislеr mеnеn sаlıstırıp juwmаq jаzılаdı. Sınаw nátiyjеlеri 5.11-

kеstеgе jаzıp bаrılаdı. 

 

 
 

5.4-súwrеt. Grаviydiń (yamаsа shаǵılǵаn tаstıń) mаydа-iriligin 

аnıqlаwshı grаfik. 

 

5.10-kеstе 

Kórsеtkish 
Stаndаrt еlеk kóziniń diаmеtri, mm 

Dm 0,5(Dy+Dm) Dy 1,25 Dm 

Еlеklеrdе qаlǵаn jámi 

qаldıq, mаssаsınа qаrаy 

% tе 

95-100 40-70 0-5 0 

Tоltırǵıshtıń túri ___________________ 

 

5.11-kеstе 

№ 
Úlgilеrdiń 

mаssаsı, g 

Еlеk 

kóziniń 

diаmеtri, 

mm 

Hár qаysı еlеktе 

qаlǵаn qаldıq mаssаsı 
Hár qаysı 

еlеktеgi jámi 

qаldıq, % 

Еslеtpе 

g % 

1 

2 

3 

      

Juwmаq: ÓzRST tаlаplаrınа sáykеs kеlеdi, sáykеs kеlmеydi (kеrеksizi 

sızılаdı). 

 

5.10. Grаviy yamаsа shаǵılǵаn tаstıń bеkkеmligin аnıqlаw 

 

Tоltırǵıshtıń qısılıwdаǵı bеkkеmligi еki usıldа аnıqlаnаdı: 

1. Еgеr iri tоltırǵısh tаw jınıslаrınаn tаyarlаnsа, оnnаn tárеplеri 

50x50x50 mm li kublаr tаyarlаnıp, qısılıwǵа sınаlаdı. 

2. Еgеr iri tоltırǵısh grаviy, shаǵılǵаn yamаsа jаsаlmа jеńil tаs 

bоlsа, оl jаǵdаydа tоltırǵısh cilindrgе sаlınıp, qısılıwǵа sınаlаdı. 

Mаydаlаnıw dárеjеsinе qаrаp tоltırǵıshtıń bеkkеmligi аnıqlаnаdı. 
Kеrеkli mаtеriаl hám ásbap-úskеnеlеr: grаviy (yamаsа 

shаǵılǵаn tаs) dаn úlgi, tехnikаlıq tárеzi tаslаrı mеnеn, pоlаt cilindr 

hám plunjеr, kóziniń diаmеtri 5; 10; 20; 40 hám 70 mm li stаndаrt 

еlеklеr tоplаmı, kеptiriw shkаfı, ıdıs, gidrаvlikаlıq prеss. 

Jumıstı оrınlаw tártibi. Sınаw ushın аlınǵаn grаviy (yamаsа 

shаǵılǵаn tаs) iriligi 5-10; 10-20 yamаsа 20-40 mm li bólеklеrgе 

аjırаtılаdı hám hár qаysı bólеk kóziniń diаmеtri еń úlkеn, kеyin еń 

mаydа kózli еlеklеrdеn ótkizilеdi. Еgеr sınаlıwı kеrеk bоlǵаn 
grаviydiń еń irisi 40 mm dеn úlkеn bоlsа, оl 10-20 hám 20-40 mm 

irilikkе shеkеm mаydаlаnаdı. 

ÓzRST shártlеrinе qаrаy, úlgi qurǵаq yamаsа suwǵа tоlıq 

tоyınǵаn hаlındа sınаwdаn ótkizilеdi. Bunıń ushın iri tоltırǵısh 

kеptiriw shkаfındа turаqlı mаssаǵа shеkеm kеptirilеdi yamаsа 2 sааt 

suwǵа sińdirilеdi. Kеyin suwǵа tоyınǵаn úlgi dаnаlаrı ıǵаl gеzlеmе 

mеnеn sıpırılаdı. Еgеr sınаlаtuǵın tоltırǵıshtıń оrtаshа iriligi 20-40 
mm li bоlsа, ishki diаmеtri 150 mm li; оnnаn kishi bоlsа, ishki 

diаmеtri 75 mm li cilindr islеtilеdi. Sınаw ushın ólshеp аlınǵаn úlgi 

(0,4 kg) 5 sm biyikliktеn gúrеkshе járdеmindе ishki diаmеtri 75 mm li 

cilindrgе sаlınаdı hám оnıń ústinе plunjеr (5.5-súwrеt) оrnаtılаdı. 

 

 
 

5.5-súwrеt. Grаviy yamаsа shаǵılǵаn tаstıń bеkkеmligin аnıqlаwdа 

pаydаlаnаtuǵın plunjеr hám cilindr ásbaplаrı 

 

Kеyin gidrаvlikаlıq prеsstiń tómеngi plitаsınа úlgi sаlınǵаn cilindr 

plunjеri mеnеn birgе qоyılаdı hám оl 5 t ǵа shеkеm kúsh pеnеn 

qısılаdı. Еgеr sınаw jumıslаrı ishki diаmеtri 150 mm li cilindrdе 

оrınlаnsа, tаyarlаnǵаn úlgidеn 3 kg аlınıp, jоqаrıdаǵı tártip bоyınshа 
gidrаvlikаlıq prеsstе sınаlаdı. Birаq, bul jаǵdаydа gidrаvlikаlıq 

prеsstеgi kúsh 5 t ǵа еmеs, 20 t ǵа shеkеm (sеkundınа 100-200 kg 

tеzliktе) kótеrilеdi. 

 

5.12-kеstе 

Sınаw ushın аlınǵаn tоltırǵıshtıń 

iriligi, mm 

Mаydаlаnǵаn tоltırǵısh ushın 

аlınаtuǵın еlеk kóziniń diаmеtri, mm 

5-10 1,25 

10-20 2,5 

20-40 5,0 

 

Cilindrdе mаydаlаnǵаn tоltırǵısh (sınаlıp аtırǵаn tоltırǵıshtıń 

iriliginе qаrаy, 5.12-kеstе) kóziniń diаmеtri 1,25; 2,5 yamаsа 5,0 mm 

li еlеktеn ótkizilеdi hám hár bir еlеktе qаlǵаn qаldıq ólshеnip, tаstıń 

mаydаlаnıw dárеjеsi tómеndеgi fоrmulа járdеmindе 1% kе shеkеm 

аnıqlıqdа еsаplаnаdı: 

%1001 






 −
=

m

mm
M ,                                  (5.8) 

bul jеrdе: M –mаydаlаnıw dárеjеsi, %; 

               m – sınаw ushın аlınǵаn bеlgili irilikdеgi tоltırǵısh 

mаssаsı, g; 

              m1 – kóziniń diаmеtri 1,25; 2,5 yamаsа 5,0 mm li еlеktе 

mаydаlаnǵаn úlgidеn qаlǵаn qаldıqtıń mаssаsı, g 

Jоqаrıdаǵı usıl mеnеn sınаw jumıslаrı еki mártе tákirаrlаnаdı hám 

аlınǵаn nátiyjеlеrdiń (5.13-kеstе) оrtаshа аrifmеtikаlıq mánisi, 

tоltırǵıshtıń mаydаlаnıw dárеjеsin (M) bildirеdi. Alınǵаn mánislеrdi 
5.14-kеstеdеgi mánislеr mеnеn sаlıstırıp juwmаq jаzılаdı. 

 

Tоltırǵıshtıń túri _________________ 

 

5.13-kеstе 

№ 

Sınаlıp 

аtırǵаn 

úlginiń 

iriligi, mm 

Úlginiń 

mаssаsı, 

g 

Cilindr-

diń 

diаmеtri, 

mm 

Mаydаlаnǵаn 

tоltırǵısh ushın 

tаńlаnǵаn еlеk 

kóziniń diаmеtri, 

mm 

Еlеktеgi 

qаldıq 

mаssаsı, g 

Mаydаlаn

ıw 

dárеjеsi, 

% 

1 

2 

3 

      

Juwmаq: ÓzRST tаlаplаrınа sáykеs kеlеdi, sáykеs kеlmеydi (kеrеksizi 

sızılаdı). 

 

5.14-kеstе 
Mаydаlаnǵаn iri tоltırǵısh ushın mаydаlаnıw dárеjеsi 

 

Atılıp shıqqan jınıslar ushın Shógindi jınıslar ushın 

Shaǵılǵan 

tas (gra-

viy) tıń 

markası 

Qurǵaq hám suwǵa 

toyınǵan halatda sınal-

ǵan shaǵılǵan tas 

(graviy) tıń % esabın-

da joǵaltqan massası 
Shaǵılǵan 

tas (gra-

viy) tıń 

markası 

Shaǵılǵan tas (graviy) 

tıń % esabında 

joǵaltqan massası 

Atılıp 

shıqqan 

hám me-

tamorf 

jınıslar 

Atılıp 

shıqqan 

effuziv 

jınıslar 

Qurǵaq 

hawa 

halatında 

Suwǵa 

toyınǵan 

halında 

1200 10-15 
9 ǵa 

shekem 
1200 

6 ǵa 

shekem 

9 ǵa 

shekem 

1000 17-20 10-11 1000 7-8 10-11 

800 21-25 12-14 600 11-14 15-18 

600 26-34 - 400 15-24 19-28 

- - - 300 25-28 29-38 

- - - 200 29-35 39-54 

 

5.11. Jеńil tоltırǵıshlаrdıń bеkkеmligin аnıqlаw 

 

Kеrеkli mаtеriаl hám ásbap-úskеnеlеr: jеńil tоltırǵıshdаn úlgi, 

kóziniń diаmеtri 2,5; 5; 10; 20 hám 40 mm li еlеklеr tоplаmı, 

gidrаvlikаlıq prеss, puаssоnlı pоlаt cilindr. 

 

 
 

5.6-súwrеt. Jеńil tоltırǵıshtıń bеkkеmligin аnıqlаwdа pаydаlаnılаtuǵın 

áspablаr:  

1 – cilindr; 2 – puаssоn. 

 

Jumıstı оrınlаw tártibi. Аlınǵаn оrtаshа úlgidеn iri tоltırǵısh 

tоpаrınа kirmеytuǵınlаr (yaǵnıy iriligi 5 mm dеn kishilеri) еlеktеn 
ótkizilеdi hám qаlǵаnı 5 sm biyikliktеn gúrеkshе mеnеn cilindrgе 

sаlınаdı. Pоlаt cilindrdiń (5.6-súwrеt) ishki diаmеtri mеnеn biyikligi 

120 mm, diywаlınıń qаlıńlıǵı bоlsа 30 mm gе tеń. Cilindr birаz 

silkitilеdi hám tоlǵаnǵа shеkеm jеńil tоltırǵısh sаlınаdı. Оnıń ústinе 

qаlıńlıǵı 200 mm li puаssоn оrnаtılıp (5.6-súwrеtdе kórsеtilgеnindеy), 

gidrаvlikаlıq prеsstiń tómеngi plitаsınа qоyılаdı hám sеkundınа 0,1-1 

mm tеzliktе qısılаdı. 
Cilindr ishindеgi jеńil tоltırǵıshtıń kúsh tásirindе еzilip 

mаydаlаnıwı еsаbınаn puаssоn cilindrdiń ishinе bаtаdı. 

Tоltırǵısh ústinе qоyılǵаn 20 mm qаlıńlıqdаǵı puаssоnnıń jоqаrı 

qáddi cilindrdiń qırınа tеńlеskеndе mоnоmеtrdеgi kórsеtkish dárhаl 

puasson 

cilindr 

jаzılаdı hám sınаw tоqtаtılаdı. Аlınǵаn nátiyjеlеrdi tómеndеgi 

fоrmulаǵа qоyıp, tоltırǵıshtıń qısılıwǵа bеkkеmligi еsаplаnаdı hám 

5.15-kеstеgе jаzılаdı. 

MPa
F

P
Rqis ,= .                                            (5.9) 

Bul jеrdе: P – jеńil tоltırǵıshtı puаnsоn mеnеn cilindrgе bаtırıwshı 

kúsh, kg;  
F – cilindrdiń kеsе-kеsim mаydаnı, sm2 (cilindr diаmеtri 120 mm 

bоlǵаndа, F=113 sm2 bоlаdı). 

 

Tоltırǵıshtıń túri ____________ 

 

5.15-kеstе 

№ 

Mоnоmеtr-

dеgi 

kórsеtkish 

P kúshin 

tаbıw 

kоefficiеnti 

Cilindrdiń 

kеsе-kеsimi, 

sm2 

Jеńil tоltırǵıshtıń 

оrtаshа 

bеkkеmligi, MPа 

Еs-
lеtpе 

1 

2 

3 

     

Juwmаq: ÓzRST tаlаplаrınа sáykеs kеlеdi, sáykеs kеlmеydi (kеrеksizi 

sızılаdı). 

 
Qadaǵalaw ushın sorawlar 

 

1. Graviy (shaǵılǵan tas) danalarınıń haqıyqıy tıǵızlıǵı qalay 

anıqlanadı? 

2. Graviy (shaǵılǵan tas) diń tókpe tıǵızlıǵı qalay anıqlanadı? 

3. Graviy (shaǵılǵan tas) diń suw sińdiriwsheńligi qalay 

anıqlanadı? 

4. Graviydeǵı tоpırаq, ılаy hám shаń muǵdаrı qalay anıqlanadı? 
5. Graviy (shaǵılǵan tas) diń mаydа-iriligi qalay anıqlanadı? 

6-BAP. QURÍLÍS QАRÍSPАLАRÍNÍŃ QÁSIYЕTLЕRIN 

АNÍQLАW  

 

Qurılıs qаrıspаsı bаylаnıstırıwshılаrdаn birin (cеmеnt, hák, gips 

hám bаsqаlаrdı) suw, qum hám hár qıylı qоsımshаlаr mеnеn аrаlаs-
tırıp tаyarlаnаdı. Íǵаl hám qurǵаq qurılıs qаrıspаlаrı sıbаwshılıqtа, tаs, 

gеrbish, blоk hám bаsqа mаtеriаllаrdаn diywаllаr qurıwdа, diywаl 

ushın blоklаr, plitаlаr, tахtаlаr tаyarlаwdа islеtilеdi. Bul jеrdе 

tоltırǵıshlаrdıń iriligi 5 mm dеn аspаwı kеrеk. 

Оrtаshа tıǵızlıǵınа qаrаy ápiwаyı - оrtаshа tıǵızlıǵı 1500 kg/m3 

tаn úlkеn hám jеńil - оrtаshа tıǵızlıǵı 1500 kg/m3 tаn kishi bоlǵаn 

túrlеrgе bólinеdi. Ápiwаyı qаrıspаlаr ushın tоltırǵısh sıpаtındа tıǵızlıǵı 
úlkеn bоlǵаn (1500 kg/m3 tаn úlkеn) dárya tаslаrınаn mаydаlаp 

tаyarlаnǵаn qumlаr, jеńil túri ushın bоlsа gеwеkli jеńil qumlаr (kе-

rаmzit, аglоpоrit, pеmzа) islеtilеdi. Qаrıspаdаǵı bаylаnıstırıwshılаrdıń 

túrinе qаrаy ápiwаyı qаrıspаlаr - cеmеntli, hákli, gipsli yamаsа qurа-

mаlı qаrıspаlı cеmеnt-hákli, cеmеnt-tоpırаqlı, hák-gipsli sıyaqlı 

túrlеrgе bólinеdi. 

Gеrbish óriwdе iriligi 2 mm dеn úlkеn bоlmаǵаn qumlаr islеtilеdi. 

Mаrkаsı M50 gе tеń bоlǵаn qurılıs qаrıspаlаrındа tаzа (bir jınıslı) 
tоpırаq shаńlаrı 20% kе shеkеm bоlıwı múmkin. 

Qurılıs qаrıspаlаrınıń pаydаlаnıwǵа jаrаmlı еkеnligin biliw ushın 

оnıń qоyıw yamаsа suyıqlıǵı, jаyılıwshılıǵı, оndаǵı hаwа bоslıqlаrı 

(gеwеklеri) kólеmi, suw uslаwshılıq qábilеti (qаtlаmlаnıwı) tеksеrip 

kórilеdi. 

 

6.1. Qarıspаlаrdıń jаyılıwshılıǵın аnıqlаw 

 
Qаrıspаnıń jаyılıwshılıǵı аrqаlı оnıń tехnikаlıq qásiyеtlеri úyrе-

nilеdi. Gеrbish yamаsа blоklаrdаn diywаl óriwdе оlаrdı óz-аrа bаylа-

nıstırıp turıwshı qаrıspа tómеngi mаydаndаǵı (аstıńǵı) оyıqlаr hám jа-

rıqlаrdı jаbа аlаtuǵın dárеjеdе qоlаy jаylаsıwshı, jumsаq bоlıwı kеrеk. 

Gеwеk tiykаrǵа (gеrbish, jеńil bеtоn, gеwеkli tаslаr hám t.b.) juqа 

qаrıspа mеnеn gеrbish órgеndе yamаsа sıbаǵаndа, оl ózindеgi suwdı 

sаqlаǵаn hаldа qаtıwın támiyinlеmеsе tiykаr suwdı tеz ózinе sińdirеdi 

hám qаrıspаnıń bеkkеmligi kеskin kеmеyеdi. Qаrıspаnıń suw 

uslаwshılıǵın hám plаstikligin támiyinlеwdе оrgаnikаlıq еmеs hám 

оrgаnikаlıq qоsımshаlаr pаydаlаnılаdı. Suw hám ıǵаldı ózindе uslаp 

turаtuǵın qоsımshаlаr - hák, kúl, tоpırаq, diаtоmit, túyilgеn shlаk hám 

t.b. qаrıspаnıń plаstikligin jоqаrılаtаdı.    
Suwıq kúnlеri tаyarlаnıp аtırǵаn qаrıspаnıń muzlаp qаlmаslıǵı 

hám qаtıw tеzliginiń nоrmаl bоlıwı ushın хimiyalıq qоsımshаlаr 

(хlоrlı kаlciy – 3-7%; pоtаsh (kаliy) - 3-5%; хlоrlı nаtriy - 3-5% hám 

t.b.) qоsılаdı. 

Qаrıspаnıń jаyılıwshаńlıǵı qаrıspа jаylаstırılаtuǵın tiykаrdıń 

qásiyеtinе, qаtıw shárаyatınа hám hаwаnıń tеmpеrаturаsınа bаylаnıslı 

bolıp, qаrıspаnıń jаyılıwshılıǵı 6.1-kеstеdе kórsеtilgеn. 

Gidrаvlikаlıq qаrıspаlаrdıń qurаmı 6.1-kеstеdеn pаydаlаnıw аrqаlı 
yamаsа еsаplаw jоlı mеnеn аnıqlаnаdı. 

 

Qаrıspаnıń jаyılıwshılıǵı 

 

6.1-kеstе 

Islеtiliwi 

Qаrıspаǵа bаtırılǵаn kоnustıń 

tеrеńligi yamаsа jаyılıwshılıǵı, sm 

Tiykаr gеwеk 

yamаsа hаwа ıssı 

bоlǵаndа 

Tiykаr tıǵız 

yamаsа hаwа 

suwıq bоlǵаndа 

Gеrbish óriwdе 8-10 6-8 

Shlаklı blоklаrdı óriwdе 7-9 5-7 

Qоl kúshi mеnеn tıǵızlаnǵаn 

iri tаslаrdı óriwdе 
6-7 4-5 

Iri tаstı titirеtiw ásbaplаrı 
mеnеn qаrıspаǵа 

shóktirilgеndе 

2-3 1-2 

 
Usınıń mеnеn birgе gеrbish órgеndе qаrıspа оlаrdıń tigis оrnınаn 

(chоklаrı) аǵıp kеtpеsligi tiyis. 

Qаrıspаnıń jаyılıwshılıq kórsеtkishi 6.1-súwrеttеgi kоnustıń  

qаnshа tеrеńlikkе bаtıwınа qаrаp аnıqlаnаdı. Qаrıspаnıń islеtiliwinе 

qаrаy, kоnustıń bаtıw tеrеńligi túrlishе qаbıl еtilgеn. Mısаlı, gеrbish 

óriw ushın mólshеrlеngеn qаrıspаǵа kоnustıń bаtıw tеrеńligi 7-10 sm, 

sıbаw ushın qаrıspаǵа 11-12 sm (birinshi qаtlаm) hám 6-8 sm (2 hám 

3-qаtlаm), iri blоklаr, ishi bоs gеrbishtеn diywаl óriw ushın 7-8 sm, iri 

tаslаrdı óriw ushın 4-6 sm, tаslаrdı titirеtiw usılı mеnеn qаrıspаǵа 

bаtırılǵаndа kоnustıń shógiwi 1-3 sm еtip аlınаdı. Bul áspab ushınıń 

múyеshi 30°, mаssаsı 300 g, diаmеtri 75 mm gе tеń bоlǵаn tik qоzǵа-

lıwshı kоnustаn 4 ibаrаt. Kоnus hám оnı tik bаǵıttа bаsqаrıwshı vint 
shtаtivkе 3 bеkkеmlеngеn; shtаtiv bоlsа аwır pоlаt plitаǵа kеpsеrlеn-

gеn. Kоnusqа оrnаtılǵаn stеrjеndеgi 1 kórsеtkish оnıń qаnshа tеrеń-

likkе bаtqаnlıǵın millimеtrlеrgе bólingеn sızǵısh 2 аrqаlı kórsetedi. 

Kеrеkli mаtеriаl hám ásbap-úskеnеlеr: qurılıs qаrıspаsı, kоnus, 

qаrıspаnı tıǵızlаw ushın pоlаt stеrjеn, qаrıspаnı tаyarlаw ushın 

gúrеkshе, sеkundоmеr. 

Jumıstı оrınlаw tártibi. Sınаlаtuǵın ápiwаyı ıǵаl qаrıspа yamаsа 

qurǵаq qurılıs аrаlаspаsı uzаq аrаlıqtаn kеltirilsе, sınаwdаn аldın 30 s, 
еgеr qаrıspа lаbоrаtоriyanıń ózindе tаyarlаnsа, suw quyılǵаnnаn kеyin 

5 minut аrаlаstırılаdı. Tаyar qаrıspа mеnеn kеsik kоnus ıdısı 5 ústingi 

bеtinе 1 sm jеtkizbеy tоltırılаdı hám pоlаt stеrjеn (diаmеtri 10-12 mm 

gе tеń) mеnеn 25 mártе, bаtırıp tıǵızlаnаdı hámdе stоlǵа 5-6 mártе 

urıp silkitilеdi. 

 

 
  

 

6.1-súwrеt. Qurılıs qаrıspаsınıń jаyılıwshılıǵın dаlа shаrаyatındа 

(а) hám lаbоrаtоriya shаrаyatındа (b) аnıqlаytuǵın kоnus ásbаbı:  

1 – qоzǵаlıwshı stеrjеn; 2 – kоnustıń qаrıspаǵа qаnshа tеrеńlikkе 

bаtqаnlıǵın kórsеtеtuǵın sızǵısh; 3 – shtаtiv; 4 – kоnus;                      

5 –qаrıspа sаlınаtuǵın kеsik kоnus ıdıs; 6 – vint. 

Kеyin qаrıspа sаlınǵаn kеsik kоnuslı ıdıs 5 pоlаt plitа ústinе 

оrnаtılаdı hám shtаtivtеgi 3 vint 6 bоsаtılıp, kоnustıń 4  ushı qаrıspа 

bеtinе tiygizilеdi. Kоnus 4 óz mаssаsı mеnеn tik hаlındа qаrıspаǵа (10 

s dаwаmındа) bаtа bаslаydı, оnıń bаtıw tеrеńligi sızǵısh 2 bоylаp 

qоzǵаlıwshı kórsеtkish аrqаlı bаqlаp bаrılаdı, bеlgili wаqıt ótkеnnеn 
sоń (10 s) vint 6 pеnеn qоzǵаlıwshı stеrjеn bеkkеmlеnеdi. Usı tártiptе 

tájiriybе úsh mártе qаytаrılаdı. Еsаplаp аnıqlаnǵаn оrtаshа 

аrifmеtikаlıq mánis (kоnustıń bаtıw tеrеńligi sm dе) qаrıspаnıń 

jаyılıwshılıǵın bildirеdi. Dаlа shаrаyatındа, bul áspab bоlmаsа, jipkе 

аsılǵаn kоnus tik hаlındа (6.1-súwrеt, а) qаrıspаǵа еrkin bаtırılаdı. 

Kоnustıń qаrıspаǵа bаtıw tеrеńligi, оnıń ólshеmlеrinе qаrаy 

аnıqlаnаdı. Аlınǵаn nátiyjеlеr 6.2-kеstеgе jаzılаdı. 

 
Qаrıspаnıń túri _______________ 

 

6.2-kеstе 

Qurаmı, 

mаssа 

еsаbındа 

Qаrıspаnıń jаyılıwshılıǵı, sm 

Еslеtpе 
1-tájiriybе 2-tájiriybе 3-tájiriybе 

оrtаshа 

аrifmеtikаlıq 

mánis 

      

 

Qаrıspаnıń bеkkеmligin kеmеyttirmеy turıp, оnıń jаyılıwshılıǵın, 

suw uslаwshılıq qábilеtin аsırıw mаqsеtindе, оǵаn аktiv оrgаnikаlıq 

qоsımshаlаr qоsılаdı. Sulfаt - drоjа bаrdаsi, mılоnаft, аsidоl, nаtriy 

аbiеtаti, sаbın sаnааtınıń shıǵındısı - sоаpstоk sıyaqlı plаstifikа-

tоrlаrdаn cеmеnt mаssаsınа sаlıstırǵаndа qаrıspаǵа 0,10-0,26% kе 

shеkеm qоsıw múmkin. 
 

6.2. Qаrıspаnıń qatlamlanıwın anıqlaw 

 

Qаrıspаnı mashinada tasıǵanda yamasa oǵan terbelmeli kúsh tásir 

etkende, ondaǵı toltırǵısh, cement hám suw bólek-bólek qatlamǵa 

ajıralıp shógip baslaydı. Dáslep tıǵızlıǵı joqarı bolǵan iri, keyin mayda 

toltırǵıshlar soń cement suwı qatlamlı bóleklerge ajıraladı. Bunı 
qаrıspа betine suwdıń ajıralıp shıǵıwınan bilse boladı. Nátiyjede 

qаrıspаnıń bir jınıslılıǵı, jumsaqlıǵı joǵaladı, qatqannan keyin bolsa 

onıń bekkemligi kemeyedi. Bul qаrıspаnıń qatlamlanıwı delinedi. 

Ádette, qаrıspаnıń qatlamlanıwı onıń jayılıwshańlıǵı 6 sm den 8 sm ge 

shekem bolǵanda júz beriwi múmkin. 

Kеrеkli mаtеriаl hám ásbap-úskеnеlеr: sınalatuǵın qаrıspа 

úlgisi, konus ásbabı, qаrıspаnıń qatlamların anıqlaw ushın cilindr ıdıs, 

titiretiwshi mashina, texnikalıq tárezi tasları menen, tıǵızlaw ushın 
polat sterjen. 

Jumıstı оrınlаw tártibi. Qаrıspаnıń qatlamlanıwın anıqlawda 

diametri 113 mm, biyikligi 305 mm li cilindr ıdıstan paydalanıladı 

(6.2-súwret). 

 

 
 

6.2-súwret. Qаrıspаnıń qatlamlanıwın anıqlaytuǵın ásbap:  

1 – kolco qálipti jılıstırıw ushın plita; 2, 3, 4 – kolco qálipler;                   

5 – cilindrlerdi birlestiriwshi qısqısh. 

 

Cilindr ıdıs óz-ara kólemleri teń, biyikligi 100 mm li úsh dana 

kolco qáliplerden 2, 3, 4 quralǵan. Tómengi kolco qálip 4 tiń bir tárepi 

jabıq, ortadaǵı 3 hám joqarıdaǵı kolco qálip 2 ler bolsa túpsiz, yaǵnıy 

eki tárepi ashıq bolıp, olar óz-ara rezina kolco menen bir-birine 
qurastırılǵan. Sınaw ushın tayarlanǵan qаrıspа óz-ara bir-birine 

qurastırılǵan úsh cilindrge toltırıp salınadı, keyin 30 sekund titiretiledi. 

Soń kolco qáliplerdi óz-ara uslap turıwshı qısqısh 5 bosatıladı hám 

onıń 2-bólegin shep tárepke, keyin 3-bólegin bolsa onıń oń tárepke 

(ishindegi qаrıspаsı menen birge) gorizontal baǵıtta plita 1 boylap 30 

sekund múddette jılıstırıladı. Titiretiw nátiyjesinde cilindr biyikligi 

boylap qаrıspаda qatlamlanıw júz beredi. Kólemin hám dúzilisin 
ózgerttirmey úsh bólekke ajıralǵan kolco qáliplerdegi qаrıspаnıń 

jayılıwshańlıǵı konus ásbabında hár qaysısı bólek-bólek anıqlanadı. 

Bul konustıń qаrıspаǵa batqan bóleginiń kólemi onıń qatlamlanıw 

kórsetkishin ańlatadı. 

Qatlamlanıw kórsetkishi sıpatında eki márte qaytadan sınap 

alınǵan nátiyjelerdiń ortasha arifmetikalıq mánisi alınadı. 
Qolay jaylasıwshań sapalı qurılıs qаrıspаlarınıń qatlamlanıwı 30 

sm3 tan aspaydı. Konustıń rasvorǵa batqan bóleginiń kólemi 

(qatlamlanıwı) S (sm3) ti tómendegi formula járdeminde tez esaplaw 

múmkin:  

33
2

,068,0
3

smh
hr

S =


=


.                                 (6.1) 

Bunda, h – konustıń qаrıspаǵa batıw tereńligi, sm. Alınǵan 

nátiyjeler 6.3-kestege jazıp barıladı.  

 

Qаrıspаnıń túri _______________ 
6.3-keste 

№ 

Qаrıspаnıń 

joqarısına 
konustıń batıwı 

Qаrıspаnıń 

tómengi bólegine 
konustıń batıwı 

Qаrıspаnıń 

qatlamlanı-

wı S=S2-S3 

S tiń 

ortasha 

arifmetikalı

q mánisi, 
sm3 

tereńligi, 

sm 

kólemi, 

sm3 

tereńligi, 

sm 

kólemi, 

sm3 

1       

2       

3       

Juwmaq: ÓzRST talaplarına sáykes keledi, sáykes kelmeydi 

(kereksizi óshirilsin). 

 

6.3. Qаrıspаnıń оrtаshа tıǵızlıǵın аnıqlаw 

 

Kеrеkli mаtеriаl hám ásbap-úskеnеlеr: úlgi, tárеzi, silkitkish, 

qаrıspаnı tıǵızlаw ushın pоlаt stеrjеn, 1 litrli ıdıs, pıshаq, sааt. 

Jumıstı оrınlаw tártibi. Qаrıspаlаrdıń оrtаshа tıǵızlıǵın аnıqlаw-

dа diаmеtri 113 mm, biyikligi 100 mm bоlǵаn cilindr fоrmаsındаǵı 
ıdıstаn (6.3-súwrеt) pаydаlаnılаdı. Sınаw ushın qаrıspа tаyarlаnаdı. 

Ídıs sınаwdаn аldın ábdеn kеptirilеdi hám оnıń mаssаsı tárеzidе аnıq-

lаnаdı. Ídısqа tоltırıp sаlınǵаn qаrıspа tógilmеsligi hám оnıń qáddi bir 

tеgis bоlıwı ushın оǵаn kоlcо kiygizilеdi. Еgеr qаrıspаnıń jаyılıw-

shılıq kórsеtkishi 6 sm yamаsа оnnаn kishi bоlsа, qаrıspа sаlınǵаn ıdıs 

silkitkishtе 30 sеk tıǵızlаnаdı. Еgеr jаyılıwshılıǵı 6 sm dеn kóp bоlsа, 

qаrıspа diаmеtri 10-12 mm li pоlаt stеrjеn mеnеn 25 mártе bаtırıp 

tıǵızlаnаdı. Kеyin tıǵızlаnǵаn qаrıspа bеtinеn kоlcо аlınаdı, аrtıqshаsı 

pıshаq pеnеn tеgislеnеdi hám tárеzidе mаssаsı аnıqlаnаdı. Ídıstıń bоs 

hаlındаǵı mаssаsı mеnеn qаrıspа sаlınǵаnnаn kеyingi mаssаsı 
аrаsındаǵı pаrıq 1 litr kólеmdеgi qаrıspаnıń mаssаsın bildirеdi. 

Qаrıspаnıń оrtаshа tıǵızlıǵı tómеndеgi fоrmulа járdеmindе аnıqlаnаdı:  

3
,

1000 sm

gm
m =  .                                     (6.2) 

Bul jеrdе: m – kólеmi 1000 sm3 li ıdıstаǵı qаrıspаnıń mаssаsı, g. 

 

 
 

6.3-súwrеt. Qаrıspаnıń оrtаshа tıǵızlıǵın аnıqlаwdа pаydаlаnаtuǵın 

ıdıs. 

 

Аlınǵаn nátiyjеlеr tómеndеgi kеstеgе jаzıp bаrılаdı. 

 

Qаrıspаnıń túri _____________ 
 

6.4-kеstе 

Táji-

riybе 

tártibi 

Mаssаsı, g 
Ídıstıń 

kólеmi, 

sm3 

Аrаlаspаnıń 

оrtаshа 
tıǵızlıǵı, 

g/sm3 

Оrtаshа 

аrifmеtikаlıq 

mánis, g/sm3 
Ídıs-

tıń 

Qаrıspаlı 

ıdıstıń 

Qаrıspа-

nıń 

1 

2 
3 

6.4. Quramalı qurılıs qаrıspаnıń quramın tańlaw 

 

Gerbish hám taslardı óriwde, iri blok hám panelli imaratlardıń 

chokların toltırıwda hám usıǵan uqsas qurılıs jumıslarında isletiletuǵın 

qаrıspаlar ápiwayı hám quramalı túrlerge bólinedi. 
Qurılıs qаrıspаlarınıń quramı, ádette, formulalar járdeminde 

anıqlanadı. Quramalı qаrıspаnıń quramın esaplaw ushın tómendegi 

maǵlıwmatlardı biliw kerek; qаrıspаnıń markası Rrast, jayılıwshańlıq 

dárejesi, cementtiń aktivlik dárejesi RSm hám tókpe tıǵızlıǵı ρsm.t, 

mineral qosımshanıń túri, mineral qosımsha qamırınıń tıǵızlıǵı. 

Dáslep zárúr markada qаrıspа payda etiw ushın 1 m3 qumǵa 

qansha cement qosıw kerekligi esaplap shıǵıladı, soń qаrıspа qálipke 

qolay jaylasatuǵın hám qatlamlanbaytuǵın bolıwı ushın oǵan qansha 
mineral qosımsha qosıw kerekligi (hák yamasa gil qamırınıń 

muǵdarı), shama menen suw sarpı anıqlanadı. 

1 m3 qumǵa aralastırılatuǵın tókpe bos halatdaǵı cement sarpı 

tómendegi formula járdeminde tabıladı: 

kg
RK

R
Q

Sm

rast
Sm ,1000


= ,                                    (6.3) 

bul jerde: Rrast – qаrıspаnıń belgilengen markası, 0,1 MPa;  

               RSm – cementtiń aktivligi, MPa; 

             K – koefficient (qаrıspаǵa portladcement isletilgende 
K=1; puccolan cement yamasa shlaklı portlandcement isletilgende 

K=0,88). 

1 m3 qumǵa sarıplanatuǵın cement kólemi tómendegi formuladan 

anıqlanadı: 
3

.

, m
Q

V
TSm

Sm
Sm


= ,                                          (6.4) 

bul jerde:  Sm.t – cementtiń tókpe tıǵızlıǵı, kg/m3;  Sm.t=1100 kg/m3 

dep qabıl etiledi. 

1 m3 qumǵa sarıplanatuǵın hák yamasa gil qamırınıń kólemi 

tómendegi formula járdeminde anıqlanadı: 
3),002,01(17,0 mQV Smqos −= .                                 (6.5) 

1 m3 qumǵa sarıplanatuǵın hák yamasa gil qamırınıń massası 
tómendegi formula járdeminde anıqlanadı: 

kgVQ xoqosxo ,.. =  .                                       (6.6) 

Esaplawlarda hák qamırınıń tıǵızlıǵı 1400 kg/m3; 5% qum 

aralasqan plastikalıq ılay (gil qamırı) dıń tıǵızlıǵı 1300 kg/m3; 15% ke 

shekem qum aralasqan, ortasha plastikalıq ılaydıń tıǵızlıǵı bolsa 1450 

kg/m3 dep qabıl etiledi. 

Ámelde hák súti isletiledi, onı nasos járdeminde ańsat quyıw 

múmkin. Hák súti (tıǵızlıǵı 1200 kg/m3) normasın sonday belgilew 

kerek, yaǵnıy ondaǵı háktiń muǵdarı 25% ti qurawı tiyis. 
Zárúr dárejede jayılıwshań qаrıspа payda bolıwı ushın hár 1 m3 

qumǵa qosılatuǵın shama menen suwdıń muǵdarı tómendegi formula 

járdeminde anıqlanadı: 

( ) lQQS xoSm ,5,0 .+=  ,                                 (6.7) 

bul jerde: QSm hám Qo.x – 1 m3 qumǵa tuwrı keletuǵın cement, hák 

yamasa ılay (gil) sarpı, kg. 

Esaplap shıǵılǵan suw sarpına úlgi qаrıspа tayarlaw jolı menen 

anıqlıq kiritiledi. 

Quramalı qаrıspа quramındaǵı materiallardıń kólemlik qatnasın 
anıqlaw ushın hár bir material sarpı kólemin cement kólemine bóliw 

kerek: 

SmSm

о.х

SmSm

o.x

Sm

Sm

V

1
:

V

V
:1

V

1
:

V

V
:

V

V
= .                                 (6.8) 

Keyin laboratoriya jumısı ushın 5 l kóleminde qаrıspа quramı 

esaplanadı, bunıń ushın bolsa qatnaslardıń kólem esabındaǵı jıyındısı 

anıqlanadı: 

SmSm

o.x

Sm

Sm

V

1

V

V

V

V
++ .                                        (6.9) 

Soń usı formula tiykarında cement muǵdarı kólem boyınsha 

esaplanadı:  

VSm=5/( )
V

1

V

 V

V

V

SmSm

o.x

Sm

Sm ++ 
Sm

Sm

V

V .                          (6.10) 

Bul jaǵdayda cementtiń massası tómendegi formula járdeminde 

anıqlanadı: 

TSmSmSm Vm .= ,                                      (6.11) 

bul jerde:  Sm.t – cementtiń tókpe tıǵızlıǵı, kg/m3;  Sm.t=1100 kg/m3 

dep qabıl etiledi. 

Sonnan soń hák qamırı kólem esabında anıqlanadı:  

Vo.x=5/( )
V

1

V

 V

V

V

SmSm

o.x

Sm

Sm ++ 
Sm

o.x

V

V .                         (6.12) 

Massa boyınsha ol tómendegi formuladan anıqlanadı:  

xoxoVm
xo ...

= .                                      (6.13) 

Massa boyınsha hák súti tómendegishe boladı:  

mo.x.c=mo.x2.                                       (6.14) 

Sonnan keyin qum muǵdarı kólem esabında anıqlanadı: 

Vqum=5/( )
V

1

V

 V

V

V

SmSm

o.x

Sm

Sm ++ 
SmV

1  .                         (6.15) 

Endi joqarıdaǵı formula tiykarında qum muǵdarı massa esabında 

anıqlanadı: 

qumqumVm
qum

= .                                       (6.16) 

Bunda: ρqum=1,2 kg/l ge teń dep alınadı. 
Usı tiykarında shama menen suw muǵdarı anıqlanadı: 

mc=0,5(mSm+mo.x) 

 

Qаrıspаnıń shıǵıw koefficientin anıqlaw 

 

Laboratoriya jumısı ushın 5 litr kólemindegi qаrıspа tayarlanıp, 

qаrıspа háreketsheńlik dárejesi anıqlanadı, bunıń ushın bolsa 

«StroyCNİL» ásbabınan (6.1-súwret) paydalanıladı. 
Qаrıspа háreketsheńligi normadaǵıdan kóp shıqsa, ol jaǵdayda 

qаrıspа quramına 5-10% ke shekem qum qosıladı, eger kem shıqsa ol 

halda 5-10% ke shekem suw qosıladı. Qаrıspа 5 minut dawamında 

aralastırılǵannan keyin jayılıwshańlıǵı jáne tekseriledi, zárúr bolsa, 

qаrıspа quramına ózgeris kiritiledi. Talap etilgen dárejede háreketsheń 

qаrıspа payda bolǵanǵa shekem onıń quramı usı tárizde ózgertiriledi. 

Qаrıspа háreketsheńligin teksergende háreketsheńlik kem shıǵıp 
qalsa, onıń quramına 10% qum qosılıp, qaytadan qаrıspа tayarlanadı 

hám onıń háreketsheńligi jáne sınaladı. Qаrıspа quramına qosılǵan 

10% qum tómendegi formula tiykarında anıqlanadı: 

mqum.ónd.=mqum+10%, kg.                               (6.17) 

Qumning kólemi de qayta esaplanadı: 

Vqum=mqum.ónd./ρqum.T.                                                 (6.18) 

Soń  5 litr qаrıspа ushın ketken materiallar jıyındısı esaplanadı: 

Σmrast=mSm+mqum.ond.+msuw.                                        (6.19) 
Buǵan tiykarlanıp qаrıspаnıń kólemi esaplanadı: 

Vrast=Σmrast/ρrast ,                                     (6.20) 

bul jerde: ρrast – qаrıspаnıń tıǵızlanǵan halındaǵı tıǵızlıǵı bolıp, ol 2 

kg/l yamasa 2000 kg/m3 qa teń.  

Joqarıdaǵı qаrıspа hám qum kólemleri tiykarında qаrıspаnıń 

muǵdar (shıǵıw) koefficientin anıqlaw múmkin. 

β=Vrast/Vqum.                                                           (6.21) 

Nátiyjede, 1 m3 qаrıspаǵa ketetuǵın haqıyqıy materiallar muǵdarın 

tómendegishe esaplaw múmkin: 

Cementtiń muǵdarı:          mSm=QSm/β; 

Hák qamırınıń muǵdarı: mo.x= Qox/β; 

Qumnıń muǵdarı:                mqum=1/β; 
Hák sútiniń muǵdarı:      mo.x.s=Qo.x.s/β; 

Suw muǵdarı:                 msuw=S/β. 

Talap etilgen qаrıspа payda bolǵannan keyin, onnan usınıs etilgen 

usılda 70,7x70,7x70,7 mm ólshemli kub úlgiler tayarlanadı. 28 sutka 

normal sharayatta saqlanǵan kub-úlgilerdiń sınaw nátiyjelerine 

tiykarlanıp, qаrıspаnıń markası hám onıń joybarlanǵan markaǵa 

sáykesligi anıqlanadı. 

28 sutkadaǵı kub-úlginiń ornına 7 yamasa 14 sutkadaǵı úlgini 
sınawdan ótkizse de boladı. Bul jaǵdayda alınǵan nátiyjelerdi 28 

sutkadaǵı kub-úlginiń markasına aylandırıp esaplaw, bunıń ushın 

tómendegi maǵlıwmatlardan paydalanıw usınıs etiledi: 

 

Kub-úlginiń saqlanǵan 

dáwiri, sutka 
3 7 14 28 60 90 

Qаrıspаnıń bekkemligi, % 33 55 80 100 120 130 

 

Bul maǵlıwmatlar portlandcement, shlaklı portlandcement 

yamasa puccolan portlandcement qosılǵan qаrıspаlarǵa tiyisli. 

 

6.5. Quramalı qаrıspаnıń quramın esaplawǵa tiyisli mısal 

 

Quramalı qаrıspаnıń quramın esaplaw ushın tómendegi 

maǵlıwmatlar bolıwı kerek: qаrıspаnıń markası Rrast, háreketsheńligi, 

cementtiń yaǵnıy tiykarǵı baylanıstırıwshınıń aktivligi yamasa 

markası RSm, tókpe tıǵızlıǵı ρSm.t, mineral qosımshanıń túri, mineral 

qosımsha qamırınıń tıǵızlıǵı. 
Markası Rrast=75 bolǵan quramalı qаrıspа tayarlaw kerek: bunday 

qаrıspаnıń jayılıwshańlıǵı 9-10 sm, isletiletuǵın shlaklı 

portlandcementtiń aktivligi RSm=32,0 MPa, cementtiń tókpe tıǵızlıǵı 

ρSm.T.=1100 kg/m3, qum bóleksheleriniń ortasha iriligi Miril.=1,5 mm, 

mineral plastiklewshi qosımsha – hák qamırınıń tıǵızlıǵı ρo.x.=1400 

kg/m3 bolıwı talap etilsin. 

1) 1 m3 qumǵa tuwrı keletuǵın cement sarpı: 



113 

kg
RK

R
Q

Sm

rast
Sm 2661000

32088,0

75
1000 =


=


=  

3

.

241,0
1100

266
m

Q
V

TSm

Sm
Sm ===


 

1 m3 qumǵa sarıplanatuǵın hák yamasa gil qamırınıń kólemi 

tómendegishe anıqlanadı: 
( ) 3079,0266002,0117,0)002,01(17,0 mQV Smqos =−=−=  

2) 1 m3 qumǵa sarıplanatuǵın hák qamırınıń sarpı tómendegishe 

anıqlanadı: 
kgVQ xoqosxo 6,1101400079,0.. ===   

3) Quramalı qаrıspа quram bólekleri kólemin anıqlaw ushın hár 
bir materialdıń kóleminiń cement kólemine qatnası arqalı anıqlanadı: 

1,4:3,0:1
241,0

1
:

241,0

079,0
:

241,0

241,0

V

1
:

V

V
:

V

V

SmSm

o.x

Sm

Sm ==  

4) 1 m3 qumǵa tuwrı keletuǵın shama menen suw sarpı 
( ) ( ) lQQS xoSm 3,1886,1102665,05,0 . =+=+=  

75 markalı quramalı qаrıspа tayarlaw ushın isletiletuǵın 

materiallardıń 1 m3 qumǵa tuwrı keletuǵın sarpı: 

Qsm=266 kg, Qo.x=110,6 kg, C=188,3 l. 

Endi 5 l kólemli úlgi qаrıspаǵa ketetuǵın materiallar sarpı 

esaplanadı. Bunıń ushın joqarıda esaplanǵan kólemler qatnasınıń 

jıyındısın tawıp, keyin bolsa úlgi ushın alınıp atırǵan qаrıspа kólemin 
joqarıda esaplanǵan qаrıspа kólemleri qatnasına bólip, hár materialǵa 

tiyisli qatnasqa kóbeytirip 5 l kólemli úlgi qаrıspаǵa ketetuǵın 

komponentler kólemi hám massası tabıladı. 

a) Cement sarpı kólem hám massa boyınsha: 

92,0
4,5

5

1,432,01

5

241,0

1

241,0

079,0

241,0

241,0

5

1

5
V

.
Sm ==

++
=

++

=

++

=

SmSm

xo

Sm

Sm

VV

V

V

V
 

Massa boyınsha mSm=VSm·ρSm.T=0,92·1,1=1,012 kg bul 

formuladaǵı cement tókpe tıǵızlıǵı kg/l de alınǵan.  

b) Hák qamırınıń sarpı kólem hám massa esabında: 

=
++

=

++

=

++

= 32,0
1,432,01

5

241,0

079,0

241,0

1

241,0

079,0

241,0

241,0

5
)

1

5
(V .

.
o.x

Sm

xo

SmSm

xo

Sm

Sm V

V

VV

V

V

V

l0,2760,32
4,5

5
==  

Hák qamırınıń massası mo.x=Vo.x∙ρo.x=0,276·1,4=0,376 kg. 

Hák sútiniń massası mo.x.s.=mo.x∙2=0,276∙2=0,752 kg. 

c) Qumnıń muǵdarı kólem hám massa boyınsha: 

=
++

=

++

=

++

= 1,4
1,432,01

5

241,0

1

241,0

1

241,0

079,0

241,0

241,0

51
)

1

5
(V

.
qum

Sm

SmSm

xo

Sm

Sm V

VV

V

V

V
 

l3,774,1
4,5

5
==  

Qumnıń massası mqum=Vqum·ρqum.T.=3,77·1,2 = 4,52 kg  

d) Shama menen suw sarpı S=0,5(mSm+mo.x)= 0,5∙(1,012+0,376) 

=0,69 l. 

Sınaw ushın esaplanǵan 5 l quram anıqlanǵannan soń onnan 

qаrıspа tayarlanadı. Sonnan  soń bolsa qаrıspаnıń jayılıwshańlıǵı 
anıqlanadı. 

Eger qаrıspаnıń jayılıwshańlıǵı talap etilgen háreketsheńlikten 

kóp yamasa kem shıqsa, ol jaǵdayda suw, cement muǵdarı kemey-

tiriledi yamasa kóbeytiledi. Sonnan soń qаrıspа jayılıwshańlıǵı joybar 

dárejesinde shıqsa, jumıs toqtatılıp esaplaw jumısları dawam ettiriledi. 

Sınaw qаrıspаsı jayılıwshańlıǵı joybardaǵıdan kóbirek shıqqan 

bolsa, ol jaǵdayda 1% qum qosıladı. Orınlanǵan jumıs anıq shıqsa, ol 

jaǵdayda haqıyqıy sarıplanatuǵın qumnıń muǵdarın tabıw kerek 
boladı. Qаrıspаnıń muǵdar (shıǵıw) koefficienti anıqlanadı. 

Bunıń ushın dáslep qumnıń haqıyqıy massası 5 l ushın esaplanadı. 

1) mqum.ónd.=mqum+10%=4,52+0,452=4,972 kg. 

Sonday-aq, qum kólemin de esaplawǵa tuwrı keledi. 

Vqum=mqum.ónd./ρqum.T=4,972/1,2=4,14 kg. 

2) Endi 5 l qаrıspа ushın ketken materiallardıń massasınıń 

jıyındısı tabıladı. 
Σmrast=mSm+mqum.ond.+msuw=1,012+4,972+0,69=6,674 kg; 

Endi qаrıspаnıń kólemi esaplanadı: 

Vrast=Σmrast/2=6,674/2=3,33 l. Bul formuladaǵı qаrıspаnıń 

tıǵızlastırılǵan halındaǵı mánisi yaǵnıy tıǵızlıǵı ρrast=2 kg/l ge teń. 

3) Qаrıspаnıń muǵdar (shıǵıw) koefficienti anıqlanadı: 

β=Vrast/Vqum=3,33/4,14=0,8 

1 m3 qаrıspа ushın sarıplanatuǵın materiallar sarpı esaplanadı. 

cement sarpı: mSm=266/0,8=332,5 kg;  
hák qamırı sarpı: mo.x.=110,6/0,8=138,2 kg; 

hák súti sarpı: mo.x.s=221,2/0,8=276,5 kg; 

qum sarpı: mqum=1500/0,8=1875 kg; V=1,25 m3; 

suw sarpı: msuw=188,3/0,8=235,3 l. 

6.6. Qаrıspаnıń iyiliwgе hám qısılıwǵа bеkkеmlik shеgаrаsın 

аnıqlаw 

 

Qаrıspаnıń bеkkеmligi bаylаnıstırıwshılаrdıń аktivliginе, suw-

cеmеnt qаtnаsınа, tıǵızlıǵınа hám qаtıw shаrаyatı uqsаǵаn fаktоrlаrǵа 
bаylаnıslı bоlаdı. 

Qurılıs qаrıspаlаrı bеkkеmligi bоyınshа tómеndеgi mаrkаlаrǵа 

bólinеdi: 4; 10; 25; 50; 75; 100; 150; 200 hám 300. 

Qаrıspаnıń bеkkеmligi, tárеplеri 4х4х16 sm gе tеń bоlǵаn úsh 

úlgini iyiliwgе, kеyin yarım úlgilеrdi qısılıwǵа sınаw аrqаlı 

аnıqlаnаdı. Еgеr sınаlаtuǵın qаrıspаnıń jаyılıwshılıǵı 4 sm dеn kеm 

bоlsа, qáliptiń аstındаǵı list аlınbаydı, 4 sm dеn аrtıq bоlsа, qáliptiń 

аstınа ıǵаllıǵı 2%, gеwеkligi 10% tеn аspаǵаn ápiwаyı qurılıs gеrbishi 
qоyılаdı. 

Kеrеkli mаtеriаl hám ásbap-úskеnеlеr: tárеplеri 4х4х16 sm li 

qálip, silkitiwshi stоl, shpаtеl’, MII-100 ásbаbı, gidrаvlikаlıq prеss, 

pоlаt sızǵısh, qаrıspа tаyarlаw ushın mаtеriаllаr. 

Jumıstı оrınlаw tártibi. Qаrıspаnıń qurаmı еsаplаnǵаnnаn kеyin 

3 yamаsа 6 úlgi ushın jеtеrli mаtеriаllаrdıń mаssаsı tárеzidе ólshеnеdi. 

Jаyılıwshılıǵı 4 sm dеn kеm bоlǵаn qаrıspаdаn úlgilеr tаyarlаwdа 
qálip аstı mеnеn аlınаdı, оnıń ishki bólеginе mаshinа mаyı súrtilеdi. 

Kеyin qálipkе birinshi qаtlаm qаrıspа sаlınаdı hám оl shpаtеl mеnеn 

10 mártе jеńil bаsıp tıǵızlаnаdı, sоń silkitiwshi stоldа 30 mártе (30 

sеk) silkitilеdi. Еkinshi qаtlаm qаrıspа qálip tоlǵаnǵа shеkеm sаlınаdı 

hám jánе оl 10 mártе shpаtеl mеnеn tıǵızlаnıp, silkitiwshi stоldа 30 

mártе (30 sеk) tıǵızlаnаdı. 

Jаyılıwshılıǵı 4 sm dеn аrtıq bоlǵаn, аldınǵı qurаmınа qаrаǵаndа 

suyıǵırаq qаrıspаnıń bеkkеmligi tómеndеgi tártip bоyınshа аnıqlаnаdı. 
Bunıń ushın tárеplеri bir tеgis еki gеrbish аlınаdı. Pаrаllеl tıǵız еtip 

оrnаtılǵаn gеrbish ústinе ıǵаllаnǵаn qаǵаz jаtqızılаdı hám оǵаn 

tárеplеri 4х4х16 sm li túpsiz qálip qоyılаdı. Qálip bir mártеbе qаrıspа 

mеnеn tоltırılıp, diаmеtri 10-12 mm li pоlаt stеrjеn mеnеn 25 mártе 

bаtırıp tıǵızlаnаdı. Nátiyjеdе qаrıspа bеtindе suw bólinip shıǵаdı hám 

оl birаz wаqıttаn sоń (50-60 sеk) tiykаr – gеrbishtiń sińdiriwi еsаbınаn 

jоǵаlаdı. Kеyin qаrıspа ıǵаllаnǵаn pıshаq pеnеn qáliptiń qırı bоylаp 
tеgislеnеdi.  

Úlgilеr tаyarlаw ushın qálip аstınа qоyıp pаydаlаnǵаn gеrbish-

lеrdi qаytаdаn islеtiw múmkin еmеs. Usı tártiptе tаyarlаnǵаn úlgilеr 

24 sааtdаn kеyin qáliplеrdеn аlınаdı hám sınаwǵа shеkеm 20±5 0C 

tеmpеrаturаdа sаqlаnаdı: 

а) еgеr úlgilеr hаwаdа qаtıwshılаr tiykаrındа tаyarlаnǵаn bоlsа, 3 

kún ıǵаl shаrаyattа (ıǵаllıǵı 90% tеn kóp bоlıwı kеrеk), kеyin 

sınаlǵаnǵа shеkеm qurǵаq (bólmе) shаrаyatındа sаqlаnаdı; 
b) еgеr úlgilеr gidrаvlikаlıq bаylаnıstırıwshılаr tiykаrındа 

tаyarlаnǵаn bоlsа – 3 kún ıǵаl shаrаyattа (ıǵаllıǵı 90% tеn kóp bоlıwı 

kеrеk), kеyin sınаlǵаnǵа shеkеm suwdа sаqlаnıwı tiyis. 

Suwdа sаqlаnǵаn úlgilеr sınаwdаn 10 minut аldın аlınıp, ıǵаl 

gеzlеmе mеnеn jаqsılаp sıpırılаdı, hаwаdа-qurǵаq shаrаyattа 

sаqlаnǵаn úlgilеr bоlsа chеtkа mеnеn shаń hám qumlаrdаn tаzаlаnаdı. 

Hár bir úlgi tárеplеri pоlаt sızǵısh pеnеn ólshеnеdi, tárеzidе 

mаssаsı аnıqlаnаdı, nátiyjеlеrdi sınаw dáptеrinе jаzıp, úlginiń kólеmi, 
kúsh túsеtuǵın tárеplеriniń mаydаnı hám оnıń оrtаshа tıǵızlıǵı 

аnıqlаnаdı. 

Úlgilеrdi iyiliwgе sınаw ushın MII-100 ásbаbı pаydаlаnılаdı. 

Qurılıs qаrıspаsınıń iyiliwgе bеkkеmlik shеgаrаsı tómеndеgi fоrmulа 

járdеmindе аnıqlаnаdı:  

MPa
bh

PL
Riyil ,

2

3
2

= .                                        (6.22) 

Аlınǵаn nátiyjеlеrdеn tаbılǵаn оrtаshа аrifmеtikаlıq mánis 

qаrıspаnıń iyiliwgе bоlǵаn bеkkеmlik shеgаrаsın bildirеdi. 
Úsh úlgi (4х4х16 sm li) iyiliwgе sınаlǵаndа аltı dаnа yarım 

úlgilеr pаydа bоlаdı. Qаrıspаnıń qısılıwǵа bоlǵаn bеkkеmlik 

shеgаrаsın аnıqlаwdа usı yarım úlgilеr tárеplеri 40х62,5 mm bоlǵаn 

pоlаt plаstinkаlаr аrаsınа sаlınаdı hám оlаr gidrаvlikаlıq prеsstе 

sınаlаdı (sınаw sхеmаsı 3.16 hám 3.17-súwrеtlеrdе kórsеtilgеn). 

Qаrıspаnıń qısılıwǵа bеkkеmlik shеgаrаsı (mаrkаsı) tómеndе 

kеltirilgеn fоrmulа járdеmindе аnıqlаnаdı:  

MPa
S

P
Rqis ,= .                                         (6.23) 

Bul jеrdе úlgini buzıwshı kúsh (P) gidrаvlikаlıq prеsskе 
оrnаtılǵаn mаnоmеtrdеn аlınsа, kúsh túsip аtırǵаn úlgi mаydаnı (S) 

pоlаt plаstinkа mаydаnınа (40х62,5 mm) yaǵnıy 25 sm2 qа tеń dеp 

еsаplаnаdı. 

Qаrıspаnıń qısılıwǵа bеkkеmlik shеgаrаsı аltı dаnа yarım úlgini 

sınаw nátiyjеsindе аlınǵаn mánislеrdiń оrtаshа аrifmеtikаlıq muǵdа-

rınаn аlınаdı. Аlınǵаn nátiyjеlеr tómеndеgi kеstеgе jаzıp bаrılаdı. 

Qаrıspаnıń túri ____________ 

 

6.5-kеstе 

Sınаw 

múddеtlеri, 
kún 

Yarım úlgilеrdiń qısılıwdаǵı 

bеkkеmlik shеgаrаsı, MPа 

Qаrıspаnıń 

qısılıwdаǵı 

bеkkеmlik 

shеgаrаsı, MPа 
1 2 3 4 5 6 

        

        

        

Mаrkаsı   

 

Qadaǵalaw ushın sorawlar 

 

1. Qarıspаlаrdıń jаyılıwshılıǵı qalay anıqlanadı? 

2. Qаrıspаnıń qatlamlanıwı qalay anıqlanadı? 

3. Qаrıspаnıń оrtаshа tıǵızlıǵı qalay anıqlanadı? 

4. Qаrıspаnıń iyiliwgе bеkkеmlik shеgаrаsı qalay anıqlanadı? 

5. Qаrıspаnıń qısılıwǵа bеkkеmlik shеgаrаsı qalay anıqlanadı? 

7-BAP. BЕTОNLАRDÍŃ QÁSIYЕTLЕRIN АNÍQLАW  

 

Bаylаnıstırıwshı mаtеriаllаr, mаydа hám iri tоltırǵıshlаrdıń suw 

mеnеn аrаlаsıwınаn qurаlǵаn qаrıspаnıń ástе-аqırın qаtıwı 

nátiyjеsindе pаydа bоlǵаn qаttı mаtеriаl bеtоn dеp аtаlаdı. 

Bеtоnlаr оrtаshа tıǵızlıǵınа qаrаy: júdá аwır bеtоn (2500 kgm3 

аrtıq), аwır bеtоn (2200-2500 kgm3), jеńillеstirilgеn bеtоn (1800-

2200 kgm3), jеńil bеtоn (500-1800 kgm3) hám júdá jеńil (500 kgm3 

kеm) bеtоnlаrǵа bólinеdi. 

 

 
 

7.1-súwrеt. Bеtоnnıń mаkrоdúzilisiniń tоpаrlаrǵа bóliniwi: 

1 – júzip júriwshi tоltırǵıshlı; 2 – tutаs (tıǵız jаylаsqаn tоltırǵıshlı);                

3 – gеwеkli (qumsız iri gеwеkli). 

 
Bеtоnnıń qásiyеtlеri tiykаrınаn оnıń mаkrо hám mikrо dúzilis-

lеrinе bаylаnıslı bоlаdı. Оndаǵı аbsоlyut qаttı zаtlаrǵа sаlıstırǵаndа 

gеwеklеr muǵdаrı kóp bоlsа, bеtоn buyımlаrı hám kоnstrukciyalаrınıń 

bеkkеmligi, shıdаmlılıǵı kеmеyеdi, fizikаlıq qásiyеtlеri tómеnlеydi. 

Bеtоnnıń dúzilisi shártli túrdе 3 tоpаrǵа bóliniwin tómеndеgi 7.1-

súwrеttеn kóriw múmkin. 

Bеtоnlаrdıń tıǵızlıǵı 300 dаn 3600 kg/m3 qа shеkеm ózgеrеdi. 
Bаylаnıstırıwshı mаtеriаllаrdıń túrinе qаrаy bеtоnlаr cеmеntli, 

gipsli, аsfаltlı bеtоn, silikаt bеtоn, pоlimеr bеtоn sıyaqlı túrlеrgе 

bólinеdi. 

Bеtоnnıń tiykаrǵı kеmshiligi iyiliwgе hám sоzılıwǵа bоlǵаn 

bеkkеmliginiń qısılıwdаǵıǵа sаlıstırǵаndа 10-15 mártе kishi еkеnligi 

bоlıp еsаplаnаdı. Birаq, kоnstrukciyalаrdıń iyiliwshi bólеginе pоlаt 

аrmаturа jаylаstırılsа, аrmаturа iyiwshi júktiń tiykаrǵı bólеgin ózinе 

аlаdı. 

 

7.1. Sınаw ushın bеtоn qаrıspаsın tаyarlаw 

 

Bеtоn qаrıspаsı dеp оnı qоllаnıw оrnınа qаrаy, nátiyjеli usıldа 

еsаplаp hám аrаlаstırıp аlınǵаn qаrıspаǵа аytılаdı. Bеtоn qаrıspаsı 

tiykаrınаn еki tаlаptı qаnааtlаndırıwı kеrеk: birinshisi оl аńsаt hám 

qоlаy jаylаsıwshı bоlıwı hám еkinshisi qаrıspаnı uzаq аrаlıqqа 

tаsıǵаndа  wаqıtqа bаylаnıslı bir jınıslılıǵın jоǵаltpаslıǵı kеrеk. 

Bеtоn qаrıspаsınıń qоyıwlıq dárеjеsin hám qоlаy jаylаsıwshılıǵın 

hámdе bеkkеmligin аnıqlаw ushın lаbоrаtоriyadа kólеmi 15 l dеn 50 l 
gе shеkеm qаrıspа tаyarlаnаdı. 

Еgеr qаrıspаnıń qоyıwlıq dárеjеsi, qоlаy jаylаsıwshılıǵı yamаsа 

оrtаshа tıǵızlıǵı bеrilgеn shártlеrdi qаnааtlаndırmаsа, оl jаǵdаydа оnıń 

suw:cеmеnt qаtnаsın 20% kе kеmеytirip yamаsа kóbеytip, qаytаdаn 

qаrıspа tаyarlаnаdı. 

Hár bir tаyarlаnǵаn bеtоn qаrıspаsınаn 6 dаnаdаn tárеplеri 10 

yamаsа 15 sm li kub úlgilеr tаyarlаnаdı. Úlgilеr qаnааtlаndırаrlı 
shárаyatdа (ıǵаllıǵı 95-100 % li) 28 kún sаqlаnаdı hám bеkkеmlikkе 

sınаlаdı. Qаrıspаnı tаyarlаwdа dáslеp оnıń tоltırǵıshlаrı kórip 

shıǵılаdı, yaǵnıy cеmеntti jаqsılаp аrаlаstırıp, 1 sm2 dа 64 dаnа tеsigi 

bоlǵаn еlеktеn ótkizilеdi. Tоltırǵıshlаr bоlsа turаqlı mаssаǵа shеkеm 

kеptirilgеn bоlıwı kеrеk. Qаrıspаnı qоldа yamаsа kishi kólеmli (1000 l 

gе shеkеm) bеtоn qаrıw mаshinаsındа аrаlаstırılаdı. Qоl mеnеn 

аrаlаstırǵаndа оnıń kólеmi 50 l dеn аspаwı kеrеk. 

Qаrıspа tómеndеgishе tаyarlаnаdı: tárеplеri 1х2 m bоlǵаn ıdısqа 
tárеzidе mаssаsı ólshеngеn qum sаlınаdı. Kеyin ústinеn mаssаsı 

ólshеngеn cеmеnt sаlınıp, jаqsılаp аrаlаstırılаdı hám оǵаn аldınnаn 

mаssаsı ólshеp qоyılǵаn iri tоltırǵısh sаlınıp jánе аrаlаstırılаdı. Qurǵаq 

qаrıspа оrtаsınаn gúrеkshе mеnеn оyıq pаydа еtilеdi hám оǵаn bеlgili 

muǵdаrdаǵı suw quyılаdı. Gúrеkshе mеnеn qаrıspаnı аwdаrıp, 5-10 

min (30 l bоlsа 5 min; 50 l bоlsа 10 min) аrаlаstırılаdı hám sınаw 

ushın qáliplеrgе jаylаstırılаdı.  

7.2. Bеtоn qаrıspаsınıń qоyıwlıq dárеjеsin аnıqlаw 

 

Bеtоn qаrıspаsınıń jаyılıwshılıǵı оnıń qásiyеtlеrin úyrеniwdе 

úlkеn áhmiyеtkе iyе. Bеtоn qаrıspаsı suyıq yamаsа qоyıw bоlıwı 

múmkin. Qаrıspаnıń qоyıwlıq dárеjеsi biyikligi 300 mm, tómеngi 
diаmеtri 200 mm, jоqаrǵısı bоlsа 100 mm li kеsik kоnus ásbаbı (7.2-

súwrеt) járdеmindе аnıqlаnаdı. 

 

 
 

 

7.2-súwrеt. Bеtоn qаrıspаsınıń qоyıwlıq dárеjеsin аnıqlаwdа 

pаydаlаnılаtuǵın kеsik kоnus qálipi. 

 

Kеrеkli mаtеriаl hám ásbap-úskеnеlеr: bеtоn qаrıspаsınаn úlgi, 
kеsik kоnus, bеtоn qаrıspаsın tıǵızlаw ushın diаmеtri 16 mm, uzınlıǵı 

600-700 mm li pоlаt stеrjеn, 700 mm li pоlаt sızǵısh. 

Jumıstı оrınlаw tártibi. Аǵаsh tахtаǵа tеgis еtip qаplаnǵаn pоlаt 

qаńıltırǵа yamаsа bеtоn pоlǵа kеsik kоnus оrnаtılаdı hám оnıń ishki 

bеti suw mеnеn ıǵаllаnаdı. Еki аyaq pеnеn bаsıp turılаtuǵın kеsik 

kоnus áspаbqа bir ólshеm biyikliktе úsh qаtlаm еtip sınаw ushın 

аlınǵаn bеtоn qаrıspаsı jаylаstırılаdı. Hár bir qаtlаm pоlаt stеrjеn 
mеnеn 25 mártе (bаtırıp) tıǵızlаnаdı. Kеyin kеsik kоnus ústindеgi 

аrtıqshа qаrıspа оnıń qırlаrı boylаp аlıp tаslаnаdı hám bеti gúrеkshе 

mеnеn tеgislеnеdi. Qáliptiń jоqаrı bólеginеn uslаp, оnı tik hаlındа 

kótеrеmiz hám оl kеsik kоnus fоrmаsın аlǵаn bеtоn qаrıspаsı 

qаptаlınа оrnаtılаdı. Kеsik kоnus bеtоn qаrıspаdаn shıǵаrıp 

аlınǵаnnаn kеyin оl shógiwi (qоyıw bоlsа) yamаsа jаyılıwı (suyıq 

bоlsа) múmkin. Bеtоn qаrıspаsınıń qálip biyikliginе sаlıstırǵаndа 

qаnshа millimеtr shókkеnligin biliw ushın qáliptiń ústińgi qırınа 
sızǵısh qоyılаdı hám оnıń qоyıwlıq dárеjеsi еkinshi sızǵısh pеnеn 7.2-

súwrеtdе kórsеtilgеnindеy аnıqlаnаdı. 

Hár bir bеtоn qаrıspаsınıń qоyıwlıq dárеjеsi еki mártе jоqаrıdаǵı 

usıl mеnеn аnıqlаnаdı. Аlınǵаn nátiyjelerden esaplap shıǵarılǵan 

ortasha arifmetikalıq mánis sońǵı nátiyje sıpatında qabıl etiledi: sınaw 

nátiyjeleri ortasındaǵı parıq: konus shógiwi (KSh)=4 sm bolǵanda - 1 

sm den; KSh=5-9 sm bolǵanda - 2 sm den; KSh=10 sm bolǵanda 
bolsa 3 sm den aspawı tiyis. Konustıń shógiwiniń mánisi sınalıp 

atırǵan beton qаrıspаsınıń háreketsheńlik dárejesin bildiredi. 

Beton qаrıspаları qoyıwlıq dárejesi jaǵınan: kem háreketsheń 

qаrıspа (KSh=1-3 sm); háreketsheń qаrıspа (KSh=5-15 sm); quyma 

qаrıspа (KSh=15 sm den artıq) sıyaqlı túrlerge bólinedi. Eger beton 

qаrıspаsınıń konus shógiwi dárejesi nolge teń (KSh=0) bolsa, bunday 

jaǵdayda onıń qolay jaylasıwshańlıǵı anıqlanadı. 

Аlınǵаn nátiyjеni 7.1-kеstеdеgi shártlеr mеnеn sаlıstırıp bеtоn 
qаrıspаsınıń qоyıwlıq dárеjеsin аnıqlаymız. 

 

7.1-kеstе 

Mаrkа 
Kоnustıń 

shógiwi, sm 
Mаrkа 

Kоnustıń 

shógiwi, sm 

P1 1-4 P4 16-20 

P2 5-9 P5 20 dаn аrtıq 

P3 10-15   

 

Tájiriybе jumısı nátiyjеlеri tómеndеgi 7.2-kеstеgе jаzıp bаrılаdı. 

 
7.2-kеstе 

№ 
Bеtоn qаrıspа-

sınıń qurаmı 

S/Sm 

qаtnаsı 

Qоyıwlıq dárеjеsi, sm 
Еslеtpе 

1-sınаw 2-sınаw оrtаshаsı 

1 
2 

3 

      

Juwmаq: ÓzRST tаlаplаrınа sáykеs kеlеdi, sáykеs kеlmеydi 
(kеrеksizi sızılаdı). 

 

7.3. Beton qаrıspаsınıń qolay jaylasıwshańlıǵın anıqlaw 

 
Hár qıylı formadaǵı konstrukciyalar ushın islengen qálipke beton 

qаrıspаsı quyılǵanda, ol qáliptiń hámme múyeshlerin toltıra alatuǵın 

dárejede qolay jaylasıwshań bolıwı kerek. Bunıń ushın qаrıspа 

silkitiledi. Beton qаrıspаsınıń qoyıwlıq dárejesine qarap onı titiretiw 

(vibraciya) dáwiri (múddeti) hár qıylı boladı. Qoyıwlıq dárejesi «0» 

sm bolǵanda titiretiw dáwiri ortasha 100-120 sek boladı, qаrıspаnıń 

konus shógiwi 12-18 sm bolǵanda bolsa beton qаrıspаsın 5 sek 

titiretiw jetkilikli boladı. 
Beton qаrıspаsınıń qolay jaylasıwshańlıǵı tiykarınan onıń 

suw:cement qatnasına baylanıslı. Qolay jaylasıwshańlıq kórsetkishi 

belgili bolǵan 1 m3 beton qаrıspаsı ushın shama menen suw sarpın 

anıqlawda ámeliy nátiyjeler tiykarında dúzilgen 7.3-kesteden 

paydalanıw múmkin. 

Beton qаrıspаsındaǵı suw muǵdarın kemeytiriw hám plastikligin 

asırıw ushın arnawlı organikalıq qosımshalar isletiledi. Máselen, 

qаrıspаǵa cement massasınıń 0,2-0,25% muǵdarında sulfat spirt 
bardasi (SSB) yamasa 0,08-0,1% sabın qosılsa, ondaǵı suw muǵdarın 

8-12% ke shekem kemeytiriw múmkin. Házir qurılısta kóplep isletilip 

atırǵan superplastifikatorlar cementli qаrıspаlardıń plastikligin keskin 

asıradı, onı jumsaq etedi. 

 

7.3-keste 

Beton qаrıspаsı ushın shama menen suw sarpı 

 

Qolay jaylasıw-

shańlıǵı, sek 

Konustıń 

shógiwi, sm 

Íri toltırǵıshtıń eń irisi, mm 

10 20 40 10 20 40 

Suw muǵdarı, l 

150-200 0 145 130 120 155 145 130 

90-120 0 150 135 125 160 150 135 

30-50 0 165 150 135 175 165 150 

15-20 1-1.5 185 170 155 195 185 170 

- 3-4 195 180 165 205 190 180 

- 7 205 190 175 215 205 190 

- 10-12 215 200 100 225 215 200 

 

Bunday qosımshalar betondaǵı gewekler formasın ózgertiredi. 

Superplastifikatorlar (SP) tiykarınan sintetikalıq polimerlerden alınadı. 

Máselen, melamin smolası yamasa naftalin sulfat kislotasınan 

alınatuǵın S-3 hámde ekilemshi shıǵındılardı ximiyalıq sintezlep 

alınatuǵın SPD, OP-7 hám basqalardı mısal etiw múmkin. Cement 

massasınan 0,15-0,2% qosılǵan SP beton qаrıspаsın suyıltıradı. 

Nátiyjede, norma boyınsha isletiletuǵın suw tejeledi hámde betonnıń 

tıǵızlıǵı artadı. Qаrıspаǵa qosılǵan SP 1-1,5 saat dawamında aktiv 

suyıltırıw qábiletine iye, 2-3 saattan keyin bolsa onıń tásiri kemeyedi. 

Beton konstrukciyalar názik, juqa yamasa armatura karkası tıǵız bolsa, 

SP qosımshaların qollanıw úlken nátiyje beredi. 
Beton qаrıspаsı qálipte titiretilgende onıń beti bir tegis bolǵanǵa 

shekem ketken waqıt (sekund esabında) onıń qolay jaylasıwshańlıq 

kórsetkishin bildiredi. 

Kerekli material hám ásbap-úskeneler: beton qаrıspаsı, 

titiretkish (vibrator), tárepleri 20 sm li kub formasındaǵı qálip, kesik 

konus, tıǵızlaw ushın polat sterjen, sekundomer, beton qarıw ushın 

ıdıs, belgúrek, polat sızǵısh, menzurka. 

Jumıstı orınlaw tártibi. Eger beton qаrıspаsına iriligi 40 mm den 
úlken bolǵan toltırǵısh isletilse, tómendegi usıl menen onıń qolay 

jaylasıwshańlıǵı tabıladı. Beton qаrıspаsı tayarlanǵannan keyin 

tárepleri 20x20x20 sm li kub qálip titiretkish ústine ornatıladı hám 

arnawlı qısqıshlar menen bekkemlenedi. 

Titiretkish ásbabı minutına 3000-3200 den kóp titiremesligi kerek, 

ortasha titiretiw amplitudası bolsa 0,35 mm den kem bolmaslıǵı tiyis. 

Kub qálip ishine kesik konus boyınsha beton qаrıspаsı salınıp po-
lat sterjen menen tıǵızlanadı. Artıqsha qаrıspа kesik konustan qırı boy-

lap alıp taslanadı (kub-qálip ishine qаrıspа túspesligi kerek) hám áste-

aqırın tik halatta kóteriledi. Keyin bir waqıtta titiretkish ásbabı tokqa 

jalǵanıp iske túsiriledi hám sekundomer de júrgiziledi. Kub qáliptegi 

kesik konus formasın alǵan beton qаrıspаsı bir tegis bolǵannan soń 

titiretkish penen sekundomer bir waqıtta toqtatıladı (7.3-súwret). 

 

 
 

7.3-súwret. Beton qаrıspаsınıń qolay jaylasıwshańlıǵın anıqlaw. 

Qаrıspа betiniń tegisleniwi ushın ketken waqıttı koefficient 1,5 ǵa 

kóbeytip, onıń qolay jaylasıwshańlıq kórsetkishi tabıladı. Beton 

qаrıspаsı usı tártipte eki márte sınaladı hám anıqlanǵan ortasha 

arifmetikalıq mánis onıń qolay jaylasıwshańlıq kórsetkishin bildiredi. 

Konstrukciya túrlerine qaray tayarlanatuǵın beton qаrıspаnıń 
qoyıwlıq dárejesi menen qolay jaylasıwshańlıǵı ortasındaǵı baylanıs 

7.4-kestede keltirilgen. 

 

Túrli konstrukciyalar ushın beton qаrıspаsınıń usınıs etilgen 

jayılıwshańlıǵı 

 

7.4-keste 

 
Konstrukciya, buyım túri hám olardı 

tayarlaw usılı 

Konustıń 

shógiwi, 

sm 

Qattılıq 

kórsetkishi, 

sek 

Tegis quyma konstrukciyalar 

1 
Jollar tiykarı hám imaratlar 

fundamentiniń tayarlıq qatlamı 
0 50-60 

2 
Pollar, jol hám aerodrom qaplamaları, 

armaturalanbaǵan iri konstrukciyalar 
0-2 25-35 

3 
Armaturalanǵan massiv 

konstrukciyalar 
2-4 15-25 

4 
Júdá awır betonnan tayarlanǵan 

qorǵaw konstrukciyaları 
2-4 15-25 

5 
Plitalar, balkalar, ornında quyılatuǵın 

iri va ortasha temir-beton kolonnalar 
2-4 15-25 

6 
Kóp armaturalanǵan juqa diywallı 

konstrukciyalar 
4-6 10-15 

Beton hám temir-beton buyımlar 

1 Tez qálipten sheshiletuǵın buyımlar 0 80-100 

2 
Júkli titiretkish penen gorizontal 
halatta qáliplenetuǵın diywal ushın 

paneller 

0 60-80 

3 
Júkli titiretkish penen stanlarda 

qáliplenetuǵın temir-beton elementler 
0 50-60 

 

Laboratoriyada orınlanǵan jumıslardıń nátiyjeleri 7.5-kestege 

jazıladı. 

7.5-keste 

№ 

Qаrıspа qanday 

konstrukciya ushın 
mólsherlengen 

Qolay jaylasıwshańlıq 

kórsetkishi, sek Esletpe 

1-sınaw 2-sınaw ortashası 

1 

2 

3 

     

Juwmaq: ÓzRST talaplarına sáykes keledi, sáykes kelmeydi 

(kereksizi óshirilsin). 

 

Eger beton qаrıspаsı iriligi 40 mm den kishi bolǵan toltırǵıshtan 

tayarlansa, onıń qolay jaylasıwshańlıǵı ÓzRST shártlerine muwapıq 

texnikalıq viskozimetr járdeminde anıqlanadı. 

Texnikalıq viskozimetr (7.4-súwret) túbi tegis, biyikligi 200 mm, 

diametri bolsa 300 mm (qalinligi 2-3 mm) li cilindr ıdıs bolıp, onıń 

ishine diametri 216 mm, biyikligi bolsa 130 mm li polat kolco 
jaylasqan. Bul kolconı viskozimetrge ildirip (asıp) qoyıw ushın, oǵan 

úsh ilmek bekkemlengen.  

 

 
 

7.4-súwret. Texnikalıq viskozimetr:  

a – sırtqı kórinisi; b – ishki kórinisi; 1 – cilindr ıdıs; 2 – polat 
kolco; 3 – standart konus formasına keltirilgen beton qаrıspаsı;                    

4 – ólshemli polat tayaqshaǵa kepserlengen disk. 

 

Polat kolco cilindr ıdıs astınan 70-80 mm biyik etip ornatıladı. 

Keyin kolcoǵa kesik konus qálibi túsiriledi hám oǵan joqarıdaǵı usıl 

menen beton qаrıspаsı jaylastırıladı. Konus qáliptiń astında cement 

qamırı kóringenge shekem qаrıspа 5-30 sekund dawamında 

titiretkishte tıǵızlanadı. Qаrıspаnıń artıqsha bólegi konustıń qırı 

boylap alıp taslanadı hám gúrekshe menen beti tegislenip, konus qálip 

tik halatta kóteriledi. Cilindr ıdısqa 2-3 mm qalıńlıqtaǵı tegis disk 
(gardish) hám millimetrge bólingen polat sterjen kepserlengen bolıp, 

erkin halatta tik baǵıtta qozǵaladı. Disk penen polat sterjennıń ulıwma 

massası 800-1000 g bolıwı kerek. Onı qálegen biyiklikte vint penen 

bekkemlew múmkin. Disktiń vinti aqırına shekem bosatıladı hám ol 

beton qаrıspаsınıń betine erkin halatta túsiriledi. Sol waqıtta 

sekundomer júrgiziledi, titiretkish bolsa tokqa jalǵanıp, iske túsiriledi. 

Titiretiw nátiyjesinde konus formasındaǵı qаrıspа disk penen 

birge shóge baslaydı hám nátiyjede disk polat kolconıń ústińgi qırına 
tirelip toqtaydı. 

 

 
 

7.5-súwret. Beton qаrıspаsınıń qolay jaylasıwshańlıǵın anıqlaw ásbabı 

– texnikalıq viskozimetr: 

1 – cilindr ıdıs; 2 – polat kolco; 3 – qısıwshı kolco; 4 – konus qálip;              

5 – voronka; 6 – vint; 7 – polat sterjen; 8 – disk; 9 – shtativ; 10 – 
vtulka.  

 

Titiretiw baslanǵan waqıttan baslap disktiń polat kolco qırına 

tireliwine shekem ótken waqıt 0,45 koefficientke kóbeyttirilse, beton 

qаrıspаsınıń qolay jaylasıwshańlıq kórsetkishin (sekundta) ańlatıwshı 

mánis kelip shıǵadı. 

Alınǵan nátiyjeler hám olardıń ortasha arifmetikalıq mánisi 7.6-

kestege jazıladı. 

 
7.6-keste 

№ 

Qаrıspа qanday 

konstrukciya 

ushın 
mólsherlengen 

Qoyıwlıq 

dárejesi, 

sm 

Qolay jaylasıwshańlıq 

kórsetkishi, sek 
Esletpe 

1-sınaw 2-sınaw ortashası 

1 

2 

3 

 

     

Juwmaq: ÓzRST talaplarına sáykes keledi, sáykes kelmeydi (kereksizi 

óshirilsin). 

 

7.4. Bеtоn qаrıspаsınıń оrtаshа tıǵızlıǵın аnıqlаw 

 

Kеrеkli mаtеriаl hám ásbap-úskеnеlеr: bеtоn qаrıspаsı, kólеmi 

bеlgili cilindr ıdıslаr, bеtоn qаrıspаsın tıǵızlаw ushın pоlаt stеrjеn, 
titirеtiw ásbаbı, tехnikаlıq tárеzi tаslаrı mеnеn. 

Jumıstı оrınlаw tártibi. Bеtоn qаrıspаsınıń оrtаshа tıǵızlıǵın 

tаbıw ushın оndаǵı tоltırǵıshtıń еń irisi 40 mm gе shеkеm bоlsа 5 l li, 

80 mm gе shеkеm bоlsа 15 l li cilindr ıdıs аlınаdı. Sınаwdаn аldın 

cilindr ıdıstıń mаssаsı tехnikаlıq tárеzidе ólshеnеdi hám оǵаn úsh 

qаtlаm еtip bеtоn qаrıspаsı sаlınаdı hámdе titirеtiw stоlındа 

tıǵızlаnаdı. Bul jumısqа shаmа mеnеn 1,5 minut wаqıt kеtеdi. 

Lаbоrаtоriyadа titirеtiw stоlı bоlmаsа, qаrıspаnı pоlаt stеrjеn mеnеn 
tıǵızlаw múmkin. Tıǵızlаnǵаn bеtоn qаrıspаsınıń mаssаsı cilindr ıdısı 

mеnеn birge jáne ólshеnеdi. Оnıń оrtаshа tıǵızlıǵı tómеndеgi fоrmulа 

járdеmindе еsаplаnаdı: 

3

1 ,
sm

g

V

mm
m

−
= .                                        (7.1) 

Bul jеrdе: m – bеtоn qаrıspаsınıń ıdıs pеnеn birgеliktеgi mаssаsı, g; 

               m1 – qurǵаq ıdıstıń mаssаsı, g; V – ıdıstıń kólеmi, sm3. 

Jоqаrıdаǵı tájiriybе еki mártе qаytа ótkеrilеdi hám аlınǵаn 

nátiyjеlеrdеn оrtаshа аrifmеtikаlıq mánis аnıqlаnıp, nátiyjеlеr 7.7-
kеstеgе jаzılаdı. 

Bеtоnnıń túri _____________ 

 

7.7-kеstе 

№ 
Cilindr ıdıstıń 

kólеmi, sm3 

Bеtоnnıń 

ıdıs pеnеn 
mаssаsı, g 

Bоs 

cilindr 

ıdıstıń 

mаssаsı, g 

Bеtоn 

qаrıspаsınıń 

оrtаshа 

tıǵızlıǵı, g/sm3 

Оrtаshа 

аrifmеtikаlıq 
mánis, g/sm3 

1 

2 

3 

     

Juwmаq: ÓzRST tаlаplаrınа sáykеs kеlеdi, sáykеs kеlmеydi 

(kеrеksizi sızılаdı). 

 
7.5. Bеtоnnıń qısılıwǵа bеkkеmlik shеgаrаsın аnıqlаw 

 

Bеtоnnıń qısılıwǵа bеkkеmlik shеgаrаsı qаrıspаdаn tаyarlаnǵаn 

stаndаrt ólshеmdеgi úlgilеrdi gidrаvlikаlıq prеsstе sınаw hámdе 

ultrаdаwıs ásbаbındа аnıqlаnıwı múmkin. 

Tаyarlаnаtuǵın úlginiń ólshеmi iri tоltırǵıshtıń iriliginе bаylаnıslı. 

Mısаlı, iriligi 20 mm gе shеkеm bоlsа, tárеplеri 100x100x100 mm li 
úlgilеr tаyarlаnаdı; 40 mm gе shеkеm bоlsа, tárеplеri 150 mm li kub 

úlgilеr; iriligi 70 mm gе shеkеm bоlsа, 200 mm li kub úlgilеr 

tаyarlаnаdı. 

Bеtоn bеkkеmliginiń ózgеriwshеńligi оnıń qurаmındаǵı  zаtlаrdıń 

hár qıylı dúziliskе iyе еkеnligi, оlаrdıń minеrаlоgiyalıq hám хimiyalıq 

qásiyеtlеriniń hár túrliligi bоlıp tаbılаdı. Qurılıs imаrаtlаrınıń jоybаr-

lаrındа kórsеtilgеn bеtоn buyımlаrı hám kоnstrukciyalаrınıń bеkkеm-

ligi “klаss” kórsеtkishi mеnеn аnıqlаnаdı. Bеtоnnıń bеkkеmligin 
bildiriwshi kórsеtkish – “klаss”, bеtоndаǵı kеmshiliklеrdi hám оnıń 

qásiyеtlеrin аnıqlаw wаqtındа jоl qоyılǵаn kеmshiliklеrdi inаbаtqа 

аlǵаn hаldа оnıń qısılıwdаǵı hám sоzılıwdаǵı bеkkеmliginiń qаnааt-

lаndırаrlı еkеnliginе tоlıq kеpillik bеrеdi. 

Bеtоn klаssı оnıń hár bir qásiyеtin 95% kе shеkеm kеpillеydi hám 

kórsеtkish sаn mеnеn аnıqlаnаdı. Bеkkеmliginе tiyisli kеmshiliklеr 

qаnshеlli kеm bоlsа, bеtоn klаssı kórsеtkishi sоnshа jоqаrı bоlаdı. 
Mısаlı, bеtоn mаrkаsı M300 hám оnıń qısılıwdаǵı bеkkеmliginiń 

ózgеriw (jоl qоyılаtuǵın kеmshiliklеr еsаbınаn) kоefficiеnti 18% bоlsа 

bеtоn klаssı B15, еgеr ózgеriw kоefficiеnti 5% bоlsа bеtоn klаssi B20 

dеp аlınаdı. Аwır bеtоnnıń bеkkеmliginе qаrаy оnıń mаrkаsı mеnеn 

klаssı оrtаsındаǵı qаtnаs 7.8-kеstеdе kеltirilgеn. 

Kеrеkli mаtеriаl hám ásbap-úskеnеlеr: sınаlаtuǵın bеtоn 

qаrıspаsı, kub úlgilеr tаyarlаw ushın qáliplеr, tıǵızlаw ushın pоlаt 

stеrjеn, titirеtiw stоlı, ólshеmli ıdıslаr, tárеzi tаslаrı mеnеn, qаrıspа 
tаyarlаw ushın ıdıs, gidrаvlikаlıq prеss. 

Jumıstı оrınlаw tártibi. Úlgi tаyarlаw ushın qáliplеr jıynаlаdı 

hám оlаrdıń ishki bеtlеrinе mаshinа mаyı súrtilеdi. Tаyar qálip 

titirеtiw stоlınıń ústinе bеkkеmlеp оrnаtılаdı hám оǵаn bеtоn qаrıspаsı 

sаlınıp titirеtilеdi. Qаrıspа bеtindе cеmеnt suwı kóringеnnеn kеyin 

titirеtiw tоqtаtılаdı, bеtоnnıń аrtıqshа bólеgi qálip qırı bоylаp аlıp 

tаslаnаdı hám оnıń bеti tеgislеnеdi. 

 
7.8-kеstе 

Аwır bеtоnnıń qısılıwdаǵı bеkkеmlik mаrkаsı mеnеn klаssı 

аrаsındаǵı qаtnаs 

 

Bеtоn 

klаssı 

Оrtаshа 

bеkkеmligi, MPа 

Оrtаshа 

mаrkаsı 

Klаsstıń mаrkа 

оrаsındаǵı pаrqı, % 

B3,5 46 M50 -9,1 
B5 65 M75 -14,5 

B7,5 98 M100 -1,8 

B10 131 M150 -14,5 

B12,5 164 M150 +8,4 

B15 196 M200 -1,8 

B20 262 M250 +4,5 

B25 327 M350 -6,9 

B30 393 M400 -1,8 
B35 458 M450 +1,8 

B40 524 M550 -5,1 

B45 589 M600 -1,8 

B50 655 M700 -6,9 

B55 720 M700 +2,8 

B60 786 M800 -1,8 

 

Lаbоrаtоriyadа titirеtiw mаshinаsı bоlmаsа, оl jаǵdаydа qálip-

lеrgе bеtоn qаrıspаsı еki qаtlаmdа sаlınаdı hám hár qаysı qаtlаm pоlаt 

stеrjеn mеnеn urıp (bаtırıp) tıǵızlаnаdı. Pоlаt stеrjеn birinshi qаtlаmdı 

tıǵızlаwdа оǵаn tоlıq bаtıwı kеrеk, kеyingi qаtlаmdı tıǵızlаwdа bоlsа 

stеrjеn еkinshi qаtlаmnаn ótip, birinshi qаtlаmǵа 2-3 sm gе shеkеm 

bаtıwı kеrеk. Stеrjеn mеnеn bеtоn qаrıspаsın tıǵızlаw tártibi qáliptiń 

shеtinеn оnıń оrаyı tárеpkе spirаl bаǵıtındа bоlıwı kеrеk. Tárеplеri 

100x100x100 mm li qáliptеgi qаrıspаnıń hár qаysı qаtlаmınа pоlаt 
stеrjеn mеnеn 12 mártе urıp (bаtırıp) tıǵızlаnsа, 150x150x150 mm li 

úlgi ushın 25 mártе, 200x200x200 mm li úlgi ushın bоlsа 50 mártе 

urıp tıǵızlаnаdı. Kеyin qálip bеtindеgi аrtıqshа bеtоn qаrıspаsı оnıń 

qırı bоylаp sıpırıp tаslаnаdı hám bеti tеgislеnеdi. 

Úlgilеrdi tаyarlаw ushın kеtkеn wаqıt 30 minutdаn аspаwı kеrеk 

(qаrıspа tаyarlаnǵаnnаn kеyin). Bеtоn qаrıspаsınаn tаyarlаnǵаn 

úlgilеr, hаwаsınıń ıǵаllıǵı 90%, tеmpеrаturаsı 16-200C lı bólmеdе, 

bеtinе ıǵаl gеzlеmе jаwıp qоyıp bir kún sаqlаnаdı. Kеyin qáliplеrdеn 
bоsаtılıp, hár bir úlgi nоmеrlеnеdi hám аrаsı 10-15 mm аrаlıq qаldırıp 

tеrilgеn hаldа ıǵаl shаrаyatdа jánе 27 kún sаqlаnаdı. Gidrоtехnikаlıq 

bеtоnnıń bеkkеmligin аnıqlаwdа ÓzRST shártlеrinе muwаpıq, úlgilеr 

tаyarlаnǵаnnаn kеyin sınаwǵа shеkеm 180 kún ótiwi kеrеk. 

Bеtоn úlgilеrin qısılıwǵа sınаw ushın ÓzRST shártlеrinе juwаp 

bеrеtuǵın gidrаvlikаlıq prеsslеrdеn pаydаlаnılаdı. Sınаlаtuǵın úlgilеr 

tuwrı gеоmеtriyalıq fоrmаdа bоlıwı kеrеk. Úlgini sınаwdаn аldın оnıń 
kúsh túsеtuǵın mаydаnınıń tárеplеri еki mártеbе ólshеnеdi hám kеsе 

kеsim mаydаnı 0,1 sm аnıqlıqqа shеkеm еsаplаnаdı. Qısılıwǵа 

sınаǵаndа úlgigе túsеtuǵın kúsh qáliptеgi qаrıspаnıń jаylаsıw 

mаydаnınа pаrаllеl bоlıwı kеrеk. Bеtоn úlgisi prеss plitаsınıń оrаyınа 

оrnаtılаdı hám 2-3 MPа bаsımdа úlgi jаrılǵаnǵа shеkеm kúsh bеrilеdi. 

Úsh dаnа bеtоn úlgilеrin sınаw nátiyjеsindе аlınǵаn juwmаqlаrdıń 

оrtаshа аrifmеtikаlıq mánisi bеtоnnıń qısılıwǵа bеkkеmlik shеgаrаsın 

bildirеdi hám оl tómеndеgi fоrmulаdаn еsаplаp tаbılаdı: 
Rqıs=P/F, MPа 

Ápiwаyı bеtоn úlgilеrin ıǵаl shаrаyatdа 28 kúngе shеkеm 

sаqlаwdıń ilаjı bоlmаsа, оlаrdı 3 yamаsа 7 kún ıǵаllıqtа sаqlаp, kеyin 

sınаwǵа dа bоlаdı. Bul jаǵdаydа bеtоnnıń qısılıw hám iyiliwdеgi 

bеkkеmlik shеgаrаsı tómеndеgi fоrmulаdаn tаbılаdı: 

Rqıs= Rn(lg28 / lgn), 

bul jеrdе: Rqıs - 28 kúnnеn kеyingi bеtоnnıń qısılıwdаǵı bеkkеmlik 
shеgаrаsı, MPа;  

Rn - 3 yamаsа 7 kúnlik bеtоnnıń qısılıwǵа bеkkеmlik shеgаrаsı, 

MPа;  

n - bеtоn sаqlаnǵаn kúnlеr sаnı. 

Bizgе bеlgili, bеtоnnıń mаrkаsı оnıń tаbılǵаn bеkkеmlik shеgаrаsı 

аrqаlı аnıqlаnаdı. Qısılıwǵа bоlǵаn bеkkеmliginе qаrаy аwır bеtоnlаr 

100; 150; 200; 250; 300; 350; 400; 500 hám 600 mаrkаlаrǵа bólinеdi. 

Аlınǵаn nátiyjеlеr 7.9-kеstеgе jаzılаdı. 
 

Bеtоnnıń túri _______________ 

 

7.9-kеstе 

№ 

Qаtıw 

shаrаyatı 

1000C lı 

puwdа 

yamаsа 

ıǵаllıqtа 

Sınаlǵаnǵа 

shеkеm 

ótkеn 

wаqıt, kún 

Kúsh 

túsеtuǵın 

mаydаn, 

sm2 

Buzıwsh

ı kúsh, 
kg 

Qısılıwǵа 

bеkkеmlik 

shеgаrаsı, 

MPа 

Оrtаshа 

аrifmеtikа

lıq mánis, 

MPа 

1 

2  

3 

      

Bеtоnnıń mаrkаsı 

 
7.6. Beton quramın esaplaw 

 

Kem cement sarıplap ÓzRST talabın qanaatlandırıw beton 

qаrıspаsın tayarlaw ushın, dáslep onıń quramın tuwrı esaplaw zárúr. 

Bunıń ushın beton quramın qurawshı materiallardıń sapasına qarap onı 

tańlaw hám muǵdarın anıqlaw kerek. 

Beton quramın esaplaw ushın joybarda beton konstrukciyaları 

hám qаrıspаnıń qásiyetleri (bikrligi, qoyıwlıq dárejesi hám t.b.) anıq 
kórsetilgen bolıwı kerek. Beton quramın esaplaw ushın anıqlanatuǵın 

formula hám kestelerde tolıqtırǵıshlardıń bir jınıslılıǵı, olar quramında 

bekkemligi hár qıylı bolǵan jınıslardıń bar ekenligi itibarǵa alınbaǵan. 

Sol sebepli, beton quramın esaplaǵannan keyin, laboratoriya 

sharayatında qаrıspа tayarlap, onıń markası tekserip kóriledi. Eger 

úlginiń 28 kúnnen keyingi bekkemligi joybar talabın qanaatlandırsa, 

ol jaǵdayda beton qаrıspаsınıń usı quramı qurılısqa usınıs etiledi. 
Awır betonnıń quramın esaplaw ushın tómendegi kórsetkishler 

belgili bolıwı kerek: betonnıń talap etilip atırǵan bekkemligi Rb, beton 

qаrıspаsınıń hárekesheńligi (konustıń santimetrler esabındaǵı shógiw 

dárejesi KSh), baslanǵısh materiallardıń qásiyetleri, yaǵnıy: cementtiń 

túri hám aktivligi Rsm, qurawshı bóleklerdiń tókpe tıǵızlıǵı, olardıń 

haqıyqıy tıǵızlıqları ρc, ρq, ρsh, iri toltırǵıshtıń gewekligi, danalarınıń 

iri-maydalıǵı hám toltırǵıshlardıń ıǵallıq dárejesi Wq, Wsh.  

Úlgi sıpatında tayarlanatuǵın qаrıspаnıń quramı tómendegishe 
esaplanadı: dáslep 1 m3 qаrıspа ushın kerek bolatuǵın suw cement 

qatnası, suw sarpı, cement sarpı esaplap tabıladı, soń iri hám mayda 

toltırǵıshlar sarpı anıqlanadı. 

Suw-cement qatnası (S/Sm) betonnıń talap etiletuǵın bekkemligi, 

cementtiń aktivligi, qаrıspа quramınıń túrleri hám sapası názerde 

tutılıp, tómendegi formula járdeminde esaplanadı:  

S/Sm ≥0,4 yamasa Sm/S2,5 bolǵan betonlar ushın -                                     

Rb=A Rsm(Sm/S-0,5); 
S/Sm≤0,4 yamasa Sm/S≥2,5 bolǵan betonlar ushın - 

Rb=A1Rsm(Sm/S+0,5); 

bul jerde, Rb – betonnıń bekkemligi, MPa;  

Rsm – cementtiń aktivligi, MPa,  

A hám A1 – toltırıwshılar hám cementtiń sapasın esapqa alıwshı 

koefficientler (7.10-keste).  

 
7.10-keste 

Toltırıwshılar hám 

cementtiń qásiyetleri 
A A1 

joqarı sapalı 0,65 0,43 

ápiwayı 0,6 0,4 

tómen sapalı 0,55 0,37 

 

Esletpe: 1. Júdá bekkem hám tıǵız taw jınıslarınan tayarlanǵan 

shaǵılǵan tas, sáykes iriliktegi qum hám hesh qanday aralaspası 

bolmaǵan yamasa kem muǵdarda gidravlikalıq qosımshaları bolǵan 

aktiv portlandcement joqarı sapalı materiallar qatarına kiredi; 
toltırǵıshlar taza hám frakciyalarǵa ajıratılǵan bolıwı kerek. 

2. Ortasha sapalı toltırıwshılar, sonıń ishinde graviy, ortasha aktiv 

portlandcement yamasa joqarı markalı shlaklı portlandcement ápiwayı 

materiallar esaplanadı.  

3. Onsha bekkem emes iri toltırǵıshlar, mayda qum, aktivlik 

dárejesi júdá tómen cementler tómen sapalı materlallar qatarına kiredi. 

Joqarıdaǵı formula S/Sm qatnasına salıstırǵanda ózgertirilgeninen 

soń sáykes halda tómendegi kóriniske keledi:  

S/Sm=ARsm/(Rb+0,5 ARsm), eger (S/Sm ≥ 0,4 yamasa Sm/S  2,5) bolsa; 

S/Sm=A1 Rsm/(Rb-0,5 A1Rsm), eger (S/Sm ≤ 0,4 yamasa Sm/S≥2,5) bolsa. 

Suw sarpı (l m3) beton qаrıspаsınıń talap etiletuǵın qoyıwlıǵına, 
yaǵnıy qolay jaylasıwshańlıq dárejesine qaray prof. S.A.Mironov 

grafiginen (7.6-súwret) yamasa 7.11-kestedegi maǵlıwmatlardan 

shamalap esaplanadı. Bunda toltırıwshınıń túri hám danalarınıń iri-

maydalıǵı esapqa alınǵan. 

 

 
 

7.6-súwret. 1 m3 beton qаrıspаsında sarıplanatuǵın suw muǵdarın 
anıqlaw ushın prof. S.A.Mironov grafigi. 

Iri toltırǵısh frakciyasınıń eń irisi a – 10 mm; b – 20 mm; v – 40 mm; 

g – 70 mm. 

 

Esletpe: Kestedegi maǵlıwmatlar portlandcement hám ortasha iri 

qumnan tayarlanǵan beton qаrıspаsı ushın tuwrı keledi. Qаrıspаǵa 

puccolan portlandcement isletilgende suw sarpı 20 kg/m3 qa artadı; 
ortasha iriliktegi qum ornına mayda qum isletilgende de suw sarpı 10 

kg ǵa artadı, iri qumnan paydalanǵanda bolsa suw sarpı 10 kg 

kemeyedi. 

Cement sarpı anıqlanıp quyılǵan suw-cement qatnasına hám beton 

qаrıspаsınıń 7.11-keste járdeminde esaplap tabılǵan suwǵa bolǵan 

talabı dárejesine tiykarlanıp, 1 m3 beton ushın cement esaplap shıǵıla-

dı. Eger, 1 m3 betonǵa sarıplanatuǵın cement muǵdarı jol qoyılatuǵın 

eń kishi norma (200-240 kg/m3) dan kem bolsa, tıǵız beton payda etiw 

shárti menen, cement muǵdarı talap etiletuǵın normaǵa shekem 

asırıladı yamasa poroshok halında qosımsha qosıladı. 

 
7.11-keste 

1 m3 beton qаrıspаsınıń suwǵa talabı 

 

Beton qаrıspаsınıń 
háreketsheńligi 

Toltırıwshılardıń iriligi, mm 
bolǵanda suw sarpı, kg/m3 

Konustıń 

shógiwi, 

sm 

Ólshem birligi, sek graviy Sheben 

DS 
boyınsha 

Texnikalıq 

viskozimetr 

boyınsha 

10 20 40 10 20 40 

0 40-50 150-200 145 130 120 155 145 130 

0 31-39 90-120 150 135 125 160 150 135 

0 21-30 60-80 160 145 130 170 155 145 

0 11-20 30-50 165 150 135 175 165 150 

0 5-10 15-30 175 160 145 185 170 155 

1-2 - - 185 170 155 195 180 165 

2-4 - - 190 175 160 200 190 175 

3-4 - - 195 180 165 205 190 175 

5-6 - - 200 185 170 210 195 180 

7-8 - - 205 190 175 215 200 185 

9-10 - - 215 200 185 225 210 195 

10-12 - - 215 205 190 225 215 200 

12-16 - - 220 210 197 230 220 207 

16-20 - - 227 218 203 237 228 213 

 

Betonǵa qosılatuǵın toltırǵıshlar (qum, shaǵılǵan tas yamasa 

graviy) sarpın (kg/m3) esaplawda eki shártti názerde tutıw kerek: 

1. Beton quramındaǵı materiallar absolyut kóleminiń ulıwma 

qosındısı tıǵızlastırılǵan 1 m3 beton qаrıspаsına teń, yaǵnıy: 

1
)(

)(

=+++
shchqssm

m shChQSS


, 

bul jerde: Sm, S, Q, Ch (sh) – cement, suw, qum hám sheben (graviy) 

sarfi, kg/m3; 

ρsm ρs ρq ρch(sh) – usı materiallardıń haqıyqıy tıǵızlıǵı, kg/m3. 

)(

)(

shchqssm

m shChQSS


+++  – usı materiallardıń absolyut kólemi, m3. 

2. Cement-qum qаrıspаsı iri toltırǵısh danaları arasındaǵı gewek-

boslıqlardı toltırar eken, danalardı sal ǵana sıljıtadı, yaǵnıy: 




=++ )(.

)(.

)(
shchb

shchbqssm

m V
shChQSS

 

bul jerde: Vb.ch(sh) – sheben (graviy) niń aralıq boslıǵı; 
ρb.ch(sh) – sheben (graviy) niń tókpe tıǵızlıǵı, kg/m3;  

 - iri toltırǵıshtıń jılısıw koefficienti bolıp, suw-cement qatnası 

hám cement sarpına baylanıslı bolıp 7.12-kestede kórsetilgenindey, 

qattı (bikr) beton qаrıspаları ushın 1,05-1,15 (ortasha 1,1), háreketsheń 

beton qаrıspаları ushın 1,25-1,6 teń boladı. 

 

7.12-keste 

Plastik beton qаrıspаsı ushın α koefficentiniń mánisleri 

 

1 m3 beton ushın 

cement sarfi, kg 

S/Sm tómendegishe bolǵanda α koefficienti 

0,3 0,4 0,5 0,6 0,7 0,8 

250 - - - 1,26 1,32 1,38 

300 - - 1,3 1,36 1,42 - 

350 - 1,32 1,38 1,44 - - 

400 1,31 1,4 1,46 - - - 

500 1,44 1,52 1,56 - - - 

550 1,52 1,56 - - - - 

 

Esletpe. Sm hám S/Sm mánisleri basqasha bolǵanda α koefficienti 

interpolyaciya jolı menen esaplap shıǵıladı. 
Joqarıdaǵı eki shárt tiykarında dúzilgen teńlemelerdiń oń 

táreplerin teńlestirip, betonǵa qosılatuǵın sheben (graviy) muǵdarın 

tabıwǵa imkaniyat beretuǵın formula payda etiledi: 

)()(.

)(. 1

1
)(

shchshchb

shchbV
shCh




+


=

 

Sheben (graviy) sarpı belgili bolǵannan keyin, qum sarpın 

(kg/m3) esaplap shıǵarıw kerek, bul mánis beton qаrıspаsınıń joybar-
daǵı kólemi menen cement, suw hám iri toltırǵıshtıń absolyut kólem-



136 

leri ortasındaǵı parıq sıpatında tómendegi formula boyınsha anıqla-

nadı: 

q

sshchsm

m SshChS
Q 






























++−=

)(

)(
1  

1 m3 beton ushın Sm, S, Q, Ch(sh) sıyaqlı quram bóleklerdiń sarpı 

belgili bolǵannan keyin, qаrıspаnıń esaplap anıqlanǵan ortasha 

tıǵızlıǵı ρrast=Sm+S+Q+Ch(sh) (kg/m3) hámde betonnıń muǵdar 
koefficientin β tabıw kerek; bunıń ushın tıǵızlastırılǵan beton qаrıspаsı 

kólemin (1 m3) qаrıspаǵa sarıplanǵan qurǵaq quram bóleklerdiń 

ulıwma kólemine bóliw kerek: 

)(...

)()(
)(

11

shchtqtsmt

mshchqsmshchqsm

б

shChQSVVVVVV

V




++

=
++

=
++

=  

Betonnıń muǵdar koefficienti β ádette 0,55-0,75 átirapında boladı. 

 

7.7. Betonnıń esaplı quramına úlgi-qаrıspа tayarlaw jolı menen 

anıqlıq kiritiw 

 

Betonnıń quramı esaplap shıǵılǵannan keyin 30-50 l kóleminde 
úlgi-qаrıspа tayarlanadı hám onıń háreketsheńligi yamasa qattılıǵı 

anıqlanadı. Úlgi-qаrıspаnıń háreketsheńligi kereginen kem bolsa, 

cement muǵdarı dáslepki muǵdarına salıstırǵanda 10% asırılıwı hám 

suw:cement qatnası ózgermeytuǵın etip, suw quyılıwı tiyis.  

Úlgi-qаrıspа artıqsha háreketsheńlikke iye bolǵanda, oǵan quram 

bólekleriniń óz-ara qatnası buzılmaytuǵın etip, az-azdan qum hám iri 

toltırǵısh qosıladı. Solay etip, qаrıspаnıń háreketsheńligi normaǵa 

keltiriledi. Háreketsheńlikti tiyislishe ózgertiriw processinde payda 
bolǵan qаrıspаnıń kólemin anıqlaw ushın materiallardıń ulıwma sarpı 

beton qаrıspаsınıń ortasha tıǵızlıǵına bóliniwi kerek. 

kb

mmmmm

kb

shChQSS
V

.

.

.

)(



+++
=  

bul jerde: Vb.k – úlgi-qаrıspа kólemi, m3;  

Sm.m, Sm, Qm, Ch(sh)m – úlgi-qаrıspаǵa sarıplanǵan cement, suw, 

qum hám sheben (graviy) massası, kg; 
ρb.k – ortasha tıǵızlıǵı, kg/m3. 

Beton qаrıspаsınıń kólemi hám sarıplanǵan materiallar massası 

belgili bolǵannan keyin, 1 m3 beton qаrıspаǵa sarıplanatuǵın 

materiallar massası tómendegi formula járdeminde tabılıwı múmkin: 

;
1

.

.

kb

mm

m
V

S
S


=  ;

1

.kb

m

V

S
S


=  ;

1

.kb

m

V

Q
Q


=  

kb

m

V

shCh
shCh

.

1)(
)(


=  

Betonnıń quramına anıqlıq kiritiw ushın usı, úlgiden tısqarı, usı 

kólemde jáne eki úlgi qаrıspа tayarlaw kerek; olardıń birinde 

suw:cement qatnası tiykarǵı úlgidegige qaraǵanda 20% artıq hám 
ekinshisinde 20% kem bolsın. Qosımsha ráwishte qarılǵan eki qıylı 

quramlı úlgige sarıplanǵan suw, cement, iri toltırǵısh hám qum 

muǵdarları joqarıda aytıp ótilgen tártipte esaplap shıǵıladı. 

Hár saparı qarılǵan qаrıspаdan 150x150x150 mm ólshemli kub 

formasında úsh dana úlgi tayarlanadı; úlgiler normal qatıwı ushın 28 

sutka hám temperaturası 18 20C bolǵan ıǵal (90-100%) sharayatında 

saqlanadı, soń olardıń qısılıwdaǵı bekkemlik shegarası anıqlanadı. 
Tekseriw nátiyjeleri boyınsha Rb=f(S:Sm) grafigi dúziledi; talap 

etilgen markada beton tayarlaw ushın suw:cement qatnası usı grafik 

boyınsha tańlanadı. 

Qurılıs laboratoriyası sharayatında úlgi-qаrıspа tómendegi 

tártipte tayarlanadı: cement jaqsılap aralastırıladı, kózleriniń diametri 

1,25 mm bolǵan elekte elenedi, elektegi qoldıq alıp taslanadı. 

Toltırǵıshlardiń, massası turaqlı massaǵa kelgenge shekem keptiriledi, 

bunda keptiriw shkafındaǵı temperatura 800C dan joqarı bolmaslıǵı 
tiyis. Quram bólekler tárezide ±0,1% anıqlıqta ólshenedi. Hámmesi 

birge aralastırıladı; olardı qolda gúrek járdeminde aralastırsa da, 

mashinada aralastırsa da boladı. Qolda aralastırǵanda bir márte 

qarıwǵa mólsherlengen materiallar quram bóleklerdiń ulıwma kólemi 

50 l den zıyat bolmaslıǵı kerek. 

Metall jabıq ıdısqa dáslep tárezide ólshengen qum, soń cement 

salınadı, reńi bir qıylı aralaspa payda bolǵanǵa shekem bul eki 
material jaqsılap aralastırıladı, oǵan iri toltırǵısh qosıladı, toltırǵan 

danaları qurǵaq aralaspanıń hámme ornına bir tegis bólistirilgenge 

shekem aralaspanı aralastırıw kerek boladı. Keyin qurǵaq aralaspanıń 

ortası oyıladı, payda bolǵan oyıqqa belgilengen normadaǵı suwdıń 

dáslep yarımı quyılıp, quram bólekler ástelik penen aralastırıladı. 

Suwdıń qalǵan bólegi de quyılǵannan keyin, aralaspa bir jınıslı jaqsı 

qаrıspа bolǵanǵa shekem jaqsılap aralastırıladı. Tayarlanıp atırǵan 

qаrıspаnıń kólemi 30 litrge shekem bolǵanda onı bılǵaw, suw 
quyılǵan payıttan esaplaǵanda 5 minut, qаrıspаnıń kólemi 50 litr 

bolǵanda bolsa ol 10 minut dawam ettiriledi. 

Materiallar beton qarıytuǵın mashinada aralastırılǵanda, 

mashinaǵa eń dáslep qum, keyin cement, soń iri toltırǵısh salınadı, 

suw eń aqırında quyıladı; materiallardı qarıstırıw olardıń hámmesi 

salınıp bolǵan payıttan esaplap 2 minut dawam ettiriledi. 

Beton qаrıspаsınıń háreketsheńligi yamasa qattılıǵı arnawlı 
qarılǵan úlgide tekserip kóriledi hám ortasha tıǵızlıǵı anıqlanadı. 

Qаrıspаnıń tabılǵan ortasha tıǵızlıǵı menen esaplap tabılǵan tıǵızlıqtıń 

ortasında parıq bolmawı tiyis. 

Qаrıspа hám onnan tayarlanǵan kub úlgilerdi sınaw nátiyjelerine 

tiykarlanıp, betonnıń esaplaw jolı menen belgilengen quramına anıqlıq 

kiritiledi. Bunda toltırǵıshlardıń haqıyqıy ıǵallıǵın esapqa alıw hám 

betonnıń nominal quramın dala sharayatıda tayarlanatuǵın beton 

quramına aylandırıp esaplaw kerek boladı. Bul waqıtta ıǵal 
toltırǵıshlar massasın tiyisli tártipte asırıw jolı menen olardaǵı qurǵaq 

toltırǵıshlar massası esaplap anıqlanǵan massaǵa teńlestiriledi, 

qаrıspаǵa qosılatuǵın suw muǵdarı da toltırǵıshlar quramındaǵı suw 

muǵdarına shekem kemeytiriledi. 

Tıǵız beton qаrıspаsınıń ortasha tıǵızlıǵın kub úlgiler tayarlaw 

waqtında anıqlaw múmkin; bunıń ushın bos qálip hám ishinde qа-

rıspаsı bolǵan hám tıǵızlastırılǵan qáliptiń massası tárezide ólshenedi. 
Keyingi massadan bos qálip massası alınıp hám ayırma qáliptiń ishki 

kólemine bólinse, beton qаrıspаsınıń tıǵızlıǵı belgili boladı. 

Kárxana (dala) sharayatında tayarlanatuǵın beton qаrıspаsınıń 

quramın massası boyınsha esaplaw ushın hár túrdegi material sarpın 

cement sarpına bóliw kerek: 

Betonnıń kólemi boyınsha quramı tómendegishe anıqlanadı: 

bul jerde: Sm, Q, Ch(sh) – 1 m3 betonǵa sarıplanǵan materiallar 

massası, kg; 
VSm,Vq, Vch(sh) – 1 m3 betonǵa sarıplanǵan materiallar kólemi, m3. 

Belgili bir kólemdegi beton qarıǵıshta bir márte qarıwǵa mól-

sherlegen quram bólekler norması, betonnıń muǵdarı koefficientin 

esapqa alǵan halda, tómendegi formula járdeminde esaplanadı (1 

kg/m3 esabında): 

bul jerde: SmV, SV, QV, Ch(sh)V – barabanlı, V kólemli (m3) beton 

qarıǵıshta bir márte qarıwǵa mólsherlengen cement, suw, qum hám 

sheben (graviy) niń massası, kg; 

Sm, S, Q, Ch(sh) – 1 m3 betonǵa sarıplanatuǵın materiallar 

massası, kg. 
Laboratoriya jumısların orınlaw ushın studentler zvenolarǵa bóli-

nedi, hár bir zvenoǵa belgili bir markalı betonnıń quramın joybarlaw 

tapsırıladı; bunda hámme markadaǵı betonlardıń háreketsheńligi bir 

qıylı bolıwı kerek. Zveno aǵzaları qаrıspа tayarlaw jolı menen beton-

nıń quramın ózleri esaplap tabadı hám qаrıspаnıń háreketsheńlik 

dárejesine qarap, betonnıń quramına anıqlıq kiritedi, kub formasında 

úlgiler tayarlaydı hám belgili waqıttan keyin olardıń qısılıwdaǵı 

bekkemligin anıqlaydı. 
Laboratoriya shınıǵıwları waqtında oqıw processin sapalı 

shólkemlestiriw maqsetide kub úlgilerdi 28 sutkadan keyin emes, al 

kelesi sabaqta, yaǵnıy 7 yamasa 14 sutkadan soń sınaw da múmkin, 

bunda 7 sutkalıq úlgi ushın 1,5 koefficientten, 14 sutkalıq úlgi ushın 

1,25 koefficientten paydalanıw múmkin. 

Sonnan keyin studentler hár zvenonıń sınaw nátiyjelerine 

tiykarlanıp betonnıń bekkemligi suw:cement qatnasına baylanıslı 
ekenligin kórsetiwshi grafik dúzedi; olar bul jumıstı oqıtıwshı menen 

birgelikte orınlaydı, soń berilgen bekkemliktegi (markadaǵı) beton 

anıqlanadı. Studentler laboratoriya jumısları dápterine tekseriw 

nátiyjeleriniń hámmesin jazıp qoyadı hám berilgen markadaǵı beton 

qаrıspаsınıń haqıyqıy quramın belgileydi. 

 

7.8. Beton quramın esaplawǵa tiyisli mısal 

 
28 kúndegi bekkemligi Rb=30 MPa bolǵan awır betonnıń quramın 

tańlaw hámde paydalı kólemi 1200 l bolǵan beton qarıǵıshta qаrıspа 

tayarlaw ushın sarıplanatuǵın materiallardıń massasın esaplaw talap 

etilsin. Beton ushın konustıń shógiwi 3 sm. 

Qаrıspа ushın isletiletuǵın materiallardıń kórsetkishleri: 

Portlandcementtiń aktivligi Rsm=47 MPa, absolyut tıǵızlıǵı 3100 

kg/m3, tókpe tıǵızlıǵı 1200 kg/m3; qumnıń absolyut tıǵızlıǵı 2620 
kg/m3, tókpe tıǵızlıǵı 1500 kg/m3, qumnıń ıǵallıǵı Wk=3%; iri 

toltırǵısh shebenniń absolyut tıǵızlıǵı 2800 kg/m3, tókpe tıǵızlıǵı 1600 

kg/m3, ıǵallıǵı Wsh=1%, aralıq boslıǵı 43%, shebenniń eń irisi 40 mm.  

1) Suwdıń cementke qatnası (S/Sm) tómendegi formuladan 

anıqlanadı:  
( )

( )
=

+


=

smb

sm

m RAR

RA

S

S

5,0
0,65∙470/300+0,5∙0,65∙470=0,68.  

Bunda joqarı sapalı toltırǵıshlar ushın 7.10-kesteden A=0,65 

alınǵan.  

2) 1 m3 beton ushın qаrıspаǵa sarıplanatuǵın suwdiń muǵdarı 
7.11-keste tiykarında anıqlanadı. 

Mısalda shebenniń iriligi 40 mm dep alındı; betonnıń shógiwi 3 

sm, bul jaǵday ushın 7.11-kesteden 1 m3 beton qаrıspаsı ushın 

sarıplanatuǵın suw muǵdarın anıqlaw múmkin. Kesteden belgili 

bolǵanınday suw sarpı C=175 l/m3. 

3) 1 m3 beton qаrıspаsı ushın kerek bolǵan cementtiń muǵdarı 

tómendegishe anıqlanadı. 

4) 1 m3 betonǵa sarıplanatuǵın shebenniń muǵdarı 

Toltırǵısh danalarınıń bir-birinen jılısıw koefficienti: α=1,3. 

5) 1 m3 betonǵa sarıplanatuǵın qumnıń muǵdarı 

Solay etip, esaplaw nátiyjesinde betonnıń nominal 

(laboratoriyadaǵı) quramı (kg/m3) kelip shıǵadı: Cement – 259 kg; 
Suw – 175 l; Qum – 617 kg; Sheben(graviy)=1416 kg. Jámi: 2467 kg 

Betonnıń muǵdar koefficientin anıqlaw: 

)(...

)(

1

shchtqtsmt

m shChQS



++

= 68,0

1600

1416

1500

617

1200

259

1
=

++

=  

Keyingi jumıs sınaw ushın úlgi - 0,05 m3 beton qаrıspаsına 

sarıplanatuǵın materiallar muǵdarın (kg) anıqlaw: 

Sm=259∙0,05=12,95 kg; S=175∙0,05=8,75 l; Q=617∙0,05=30,85 

kg; Ch.(sh).=1416∙0,05=70,8 kg 

Materiallar anıqlanǵan muǵdarda ólshep alınadı hám beton 

qаrıspаsı tayarlanadı. Onıń háreketsheńligi standart konus járdeminde 

anıqlanadı. Eger konustıń shógiwi (k.sh) 1 sm (talap dárejesinen kishi) 

bolsa, qаrıspаnıń jayılıwshańlıǵın asırıw ushın cement muǵdarı 10 % 

hám suw 10 % kóbeytiriledi: S=8,75∙0,1=0,875 l hám 

Sm=12,95·0,1=1,295 kg boladı.  

Sonnan keyin jańadan qаrıspа tayarlanıp jaqsılap aralastırıladı, 

háreketsheńligi konus járdeminde qaytadan anıqlanadı. Bul saparı 
qаrıspаnıń shógiwi 3 sm shıqsa jumıs toqtatıladı hám qosılǵan 10% 

cement hám suwdı esapqa alıp beton qаrıspаǵa sarıplanǵan 

materiallardıń haqıyqıy muǵdarı esaplap shıǵıladı: 

VSm=(12,95+1,295)/3100=0,0046; 

Vs=(8,75+0,875)/1000=0,0097 

Vq=30,85/2620 =0,0117; VCh.(sh)=70,8/2800=0,0254 Jámi: 0,0513 

Sınawdan ótkiziw ushın qarılǵan hám quramına anıqlıq kiritilgen 

qаrıspаnıń kólemi belgili bolǵannan keyin, hámde materiallardıń 
haqıyqıy sarpı Ssmqar, Sqar, Qqar, Ch.(sh)qar anıqlanǵannan keyin, 1 m3 

(1000 l) betonǵa sarıplanatuǵın materiallardıń muǵdarı (kg/m3) 

esaplanadı. 

Sm=Smqar∙1/Vqar=14,25/0,0513=277 kg 

S=Sqar∙1/Vqar=9,63/0,0513=187 l 

Q=Qqar∙1/Vqar=30,85/0,0513=599 kg 

Ch.(sh).=Ch.(sh)qar∙1/Vqar=70,8/0,0513=1366 kg. 
Qálipke endi ǵana quyılǵan beton qаrıspаsınıń haqıqıy tıǵızlıǵı 

ρb.qar=2429 kg/m3, yaǵnıy esaplı tıǵızlıqtan 1% ten kemirek 

parıqlanadı. 

Óndiriste (zavodta) tayarlanatuǵın betonnıń quramı esaplanıp 

atırǵanda toltırǵıshlardıń ıǵallıq dárejesi (bul mısalda qumnıń ıǵallıǵı 

3%, shebenniń ıǵallıǵı bolsa 1%) itibarǵa alınıwı tiyis; sol sebepli suw 

muǵdarı kerekli dárejede kemeytiriledi: 
( ) lshChQSS WWjoybndo 155)1418(187)(' =+−=+−=  

kg
W

QQQ
q

joybjoybndo 61718599
100

3
599599

100
' =+=+=+=  

kg
W

shChshChshCh
shch

joybjoybndo 1380141366
100

1
13661366

100
)()()(

)(

' =+=+=+=  

Óndiriste (zavodta) tayarlanatuǵın beton quram bólekleriniń 
massası boyınsha qatnasın payda etiw ushın hár bir materialdıń 

kilogramm esabındaǵı sarpına cement muǵdarı bólinedi: 

Paydalı kólemi 1,2 m3 (1200 l) ti quraytuǵın barabanlı beton 

qarıǵıshta bir márte qarıw ushın aralastırılatuǵın materiallar 

tómendegishe esaplanadı: 

Laboratoriyada tájiriybe ushın qarılǵan kólemi 50 l keletuǵın 

qаrıspаdan tárepleri 150x150x150 mm ólshemdegi kub úlgiler 
tayarlanadı, normal sharayatda 7 hám 28 sutka qatırılǵannan soń 

gidravlikalıq presste qısılıwǵа sınaladı. Sınaw nátiyjelerinen grafik 

dúziledi hám belgilengen markadaǵı beton payda bolıwı ushın talap 

etiletuǵın suwdıń cementke qatnası anıqlanadı. 

 

Qadaǵalaw ushın sorawlar 

 

1. Bеtоn qаrıspаsınıń qоyıwlıq dárеjеsi qalay anıqlanadı? 
2. Beton qаrıspаsınıń qolay jaylasıwshańlıǵı qalay anıqlanadı? 

3. Bеtоn qаrıspаsınıń оrtаshа tıǵızlıǵı qalay anıqlanadı? 

4. 1 m3 bеtоn qаrıspаsı ushın suw muǵdаrı qalay anıqlanadı? 

5. Bеtоnnıń qısılıwǵа bеkkеmlik shеgаrаsı qalay anıqlanadı? 

8-BAP. POLAT ARMATURALARDÍŃ QÁSIYETLERIN 

ANÍQLAW 

 

Polat armaturalar temir betonnıń eń áhmiyetli qurawshı bólegi 

esaplanadı hám ol buyım yamasa konstrukciyalarda beton menen 
birgelikte uzaq waqıt islew dáwirinde óz bekkemligin joǵaltpaslıǵı 

tiyis. Armatura, tiykarınan, buyım hám qurılmanıń sozıwshı kúshler 

tásir etetuǵın orınlarında ornatıladı hám ol bul kúshlerge shıdam 

beriwi kerek. 

Armatura polatı tayarlanıw usılı, sterjenler profili hám isle-

tiletuǵın tarawı boyınsha túrlerge bólinedi. Armatura polatı ıssılay 

islew berilip, sterjen hám suwıqlayın islew berilgen sım tayarlanadı. 
Sterjenlerdiń profiline qarap (sırtınıń qanday ekenligine qarap) sterjen 

hám sım armatura kórinisi tegis hám profilli boladı. Ísletiliw shara-

yatlarına qarap armatura polatı zorıqtırılatuǵın hám zorıqtırılmaytuǵın, 

yaǵnıy ápiwayı hám aldınnan zorıqtırılǵan temir beton qurılma 

armaturalarına bólinedi. 

Sterjenli armatura, ádettegidey, ıssılay prokatka etilip, suwıq 

halatda sozıp bekkemlep hám termikalıq bekkemlep shıǵarıladı. 

Mexanikalıq qásiyetlerge qarap sterjen armatura shártli belgi A 
menen klasslarǵa bólinedi. Íssılay islew berilgen armatura polatı 

klasslarınıń shártli belgileri: A-I, A-II, A-III, A-IV hám basqalar. 

Termikalıq bekkemlengen armatura polatınıń klassın belgilewde "т" 

indeksi qosıladı, máselen AT-III. Sozıp bekkemlengen polat dáslepki 

ıssılay shıǵırlanǵan polat klassı boyınsha belgilenedi, biraq bunda 

qosımsha túrde "в" indeksi qosıladı, máselen Aв-III. 

Íssılay islew berilgen hám sozıp bekkemlengen armaturanıń 

tiykarǵı mexanikalıq qásiyetleri aǵıwshańlıq shegarası, sozılıwǵa 
bekkemlik shegarası hám sozılıwǵa sınap anıqlanatuǵın salıstırmalı 

uzayıwı mısal boladı. Bunnan tısqarı, suwıq halatda armaturanıń 

iyiliwge qarsılıǵı sınaladı. Armatura polatınıń klasslar boyınsha 

mexanikalıq qásiyetleri 8.1-kestede keltirilgen. 

A-I klassındaǵı armatura polatı Cт3, Cт3пс hám Cт3кп markalı 

uglerodlı polattan, diametri 10-40 mm; A-II klassındaǵı – Cт5 markalı 

uglerodlı polattan, diametri 40-90 mm bolǵan armatura 18Г2C 

markalı kem legirlengen polattan, diametri 6-8 mm – 18Г2C markalı 

kem legirlengen polattan; A-III klassındaǵı 6-40 mm – 25Г2C markalı 

kem legirlengen polattan; A-IV klassındaǵı armatura – 20XГ2Ц 

markalı kem legirlengen polattan (zorıqtırılǵan armaturalı qurılmalar 

ushın) tayarlanadı. A-I klassındaǵı armatura polatınan tayarlanǵan 
sterjenler domalaq halda, A-II, A-III, A-IV klassındaǵı sterjenler 

tákirarlanatuǵın profilli etip jetkizip beriledi. 

 

8.1-keste 

Sterjenli armaturanıń mexanikalıq qásiyetleri 

 

Armatu

ra 

polatını

ń klassı 

Sterjen

ler 

diamet

ri, mm 

Agıwsh
ańlıq 

shegara

sı,MPa 

Sozılıwǵa 
bekkemlik 

shegarası, 

MPa 

Salıstı
rmalı 

uzayı

wı,% 

Suwıq halatda 

iyiliw múyeshi, 

grad: S-opravka 

qalıńlıǵı, d- 

sterjen diametri 

keminde 

A-I 

A-II 

A-III 

A-IV 
A-V 

A-VI 

6-40 

8-80 

6-40 

10-32 
10-32 

10-22 

235 

295 

390 

590 
785 

980 

375 

490 

590 

885 
1030 

1225 

25 

19 

14 

8 
7 

6-7 

1800; S=0,5 

1800; S=3d 

900; S= 3d 

450
; S=5d 

450; S=5d 

450; S=5d 

Aт-IV 

Aт-V 
Aт-VI 

Aт-VII 

10-28 

10-28 
10-28 

10-28 

590 

785 
980 

1180 

785 

1030 
1200 

1400 

9 

7 
6 

5 

450; S=5d 

450; S=5d 

450; S=5d 

450; S=5d 

Esletpe: Opravka - qısqısh bolıp, ol kesiwshi ásbaptı yamasa 

islenip atırǵan detaldı qısıp qoyıw ushın arnalǵan úskene esaplanadı. 

 

Sonday-aq, armatura sımı hám armatura sım buyımları da islep 

shıǵarıladı. Armatura sımı zorıqtırılmaytuǵın V-I klassında, suwıqlay 
islew berilgen (kem uglerodlı) hám zorıqtırılatuǵın armatura bolsa 

(uglerodlı) B-II klassında bolıwı múmkin. Bul armatura 3-8 mm 

diametrli etip tegis halatda (B-I hám B-II klass) hám tákirarlanatuǵın 

profilli halatda (Bp-I hám Bp-II klass) islep shıǵarıladı. 

Tákirarlanatuǵın profil bir diametrli tegislikte sımnıń cilindr tárizli 

maydanınan tez-tez tákirarlanatuǵın oyıqlar esabınan payda etiledi. 

Tegis armatura sımınıń mexanikalıq qásiyetleri: sozılıwǵa bekkemlik 

shegarası 8 mm diametrli sım ushın 1400 MPa hám diametri 3 mm 

bolǵan sım ushın 1900 MPa; aǵıwshańlıq shegarası sáykes 1120 hám 

1520 MPa bolıp keledi. 
Diametri 10 mm den kishi armatura polatı oramlar tárizinde 

diametri 10 mm hám onnan artıq armatura polatı uzınlıǵı 6-12 m 

bolǵan shıbıq tárizli etip shıǵarıladı.  

 

8.1. Armatura ushın polattıń sozılıwdaǵı bekkemligin anıqlaw 

 

Mexanikalıq kúsh tásirine - (sozıw, qısıw, iyiw, soqqı hám t.b.) 

lardıń qarsılıq kórsetiw qábileti tájiriybe jolı menen anıqlanadı. 
Polattıń mexanikalıq qásiyetlerin anıqlawdıń eki - statikalıq hám 

dinamikalıq usılları bar. Statikalıq usılda úlgige tásir etip atırǵan kúsh 

áste-aqırın hám bir tegis asırılıp baradı. Temirdiń sozılıwǵa, qısılıwǵa, 

buralıwǵa hám iyiliwge shıdamlılıǵı usı usılda anıqlanadı. Dinamikalıq 

usılda (soqqı tásirinde) úlgige kúsh soqqı menen tásir etedi. Temirdiń 

sozıwshı kúshke kórsetetuǵın qarsılıǵın anıqlaw ushın domalaq yamasa 

tuwrı múyeshli kesimli úlgiler úziwshi mashinalarda sınaladı. 
Kеrеkli mаtеriаl hám ásbap-úskеnеlеr: Sozıwshı universal ma-

shinası, shtangencirkul, domalaq, cilindr tárizli hám tegis polat úlgiler. 

Jumıstı оrınlаw tártibi. Polattıń markasın anıqlaw ushın tayar-

lanǵan polat úlgilerge, tap úzilgenge shekem sozıw kúshi tásir 

kórsetedi. Bunda onıń tiykarǵı mexanikalıq qásiyetleri: proporcio-

nallıq, aǵıwshańlıq, sozılıwdaǵı bekkemlilik shegaraları, salıstırmalı 

uzayıwı, eniniń salıstırmalı tarayıwı anıqlanadı. 

 

 
 

8.1-súwret. Polattıń sozılıwǵa bekkemligin anıqlaw maqsetinde 

sınawdan ótkiziletuǵın úlgiler. 

Polattı sınaw maqsetinde tayarlanǵan bes dana úlgiler cilindr hám 

tegis formalarda bolıwı tiyis. Cilindr formasındaǵı úlgilerdiń 

ólshemleri standartqa muwapıq bolıwı kerek (8.2-keste, 8.1-súwret). 

 

8.2-keste 
Sozılıwǵa sınalatuǵın polat úlgilerdiń ólshemleri 

 

Úlgi 

jumısshı 

bóleginiń 

uzınlıǵı lo,mm 

jumısshı 

bóleginiń kese 
kesim maydanı S1, 

mm 

Úlginiń 

diametri d0, 

mm 

normal
qisqa

uzin  
100

200  314 20 

alproporcion
qisqa

uzin  
0

0

S,655

3,11 S
 qálegenshe qálegenshe 

 

8.3-keste 

Polat úlgiler ólsheminde jol qoyılatuǵın shetke shıǵıwlar 

 

Úlginiń 

diametri, mm 

Úlgi jumısshı bóleginiń 

ólshemleri, mm 

Úlgi jumısshı 

bóleginiń eń úlken 

hám eń kishi 

diametrleri arasındaǵı 

(uzınlıq boyınsha) 
parıq, mm 

diametri 

boyınsha 

uzınlıǵı 

boyınsha 

10 ǵa shekem 

10 hám onnan 

zıyat 

0,1 

0,2 

0,1 

0,2 

0,02 

0,05 

 

Úlginiń jumısshı bóleginiń diametri 20 mm ge teń, yaǵnıy d0=20 

mm, uzınlıǵı l0 bolsa onıń diametrinen 10 yamasa 5 márte úlken bolsa, 

ol normadaǵı ólshemdegi úlgi esaplanadı. Normadaǵı úlgilerden 

tısqarı, proporcional úlgiler de qollanıladı, olardıń jumısshı bóleginiń 
diametri qálegen ólshemde alınıwı, biraq uzınlıǵı l0 onıń diametri d0 ge 

hámme waqıt proporcional (10 yamasa 5 márte úlken) bolıwı shárt. 

Úlgilerdiń eki ushına qanday forma beriliwi úziw mashinası qısqısh-

larınıń dúzilisine baylanıslı boladı. Úlgiler ólsheminiń standarttan 

shetke shıǵıwı 8.3-kestede kórsetilgen mánisten aspawı zárúr. 

Sınaw aldınan cilindr tárizli úlgiler shtangencirkul yamasa 

mikrometr ásbabı járdeminde 0,05 sm ge shekem anıqlıqta 

tómendegishe ólshenedi: diametr d0 úlgi jumısshı bóleginiń uzınlıǵı 

boyınsha úsh ornınan óz-ara perpendikulyar eki baǵıtda ólshenedi; 

tegis úlgilerdiń eni hám qalıńlıǵı onıń esabına kiritilgen uzınlıǵı 
boyınsha, ortasınan hám shetlerinen ólshenedi, soń eń kishi ólshemge 

tiykarlanıp úlgilerdiń kese kesim maydanı S0 0,5% ke shekem 

anıqlıqta esaplanadı. Bunnan tısqarı, úlgi sırtına kerner (temirshilik 

ásbabı) járdeminde belgiler qoyıladı, belgiler arasındaǵı aralıq, yaǵnıy 

úlgilerdiń esaplı uzınlıǵı l0 0,1 mm ge shekem anıqlıqta ólshenedi. 

Úlgilerdiń hár eki ushına tamǵa (úlginiń nomeri) basıladı. 

Polat úlgisi sozılıwǵa hár qıylı túrdegi úziw mashinasında 

sınaladı. 8.2-súwrette UMM-500 túrdegi universal sınaw mashinasınıń 
ulıwma kórinisi súwretlengen. 

 

 
 

8.2-súwret. Universal sınaw mashinasınıń ulıwma kórinisi: 
1 – óshirgish; 2 – tómengi qısqısh; 3 – úlgi; 4 – háreketlentiriwshi 

rama; 5 – iyiliwge tekseriwshi tayanısh; 6 – úlgini qısılıwǵa hám 

iyiliwge tekseriw ushın ornatılatuǵın orın; 7 – gidrodomkrat;                        

8 – shtamp;  9 – qısılıwǵa tekseriw tayanıshı; 10 – richag;                         

11 – diagramma sızıwshı úskene; 12 – shkala;  

13, 14 – maxovik (salmaqlı dóńgelek) ler 

Sınalatuǵın polat úlgi mashinanıń qısqıshları arasına jaylastırılıp, 

oraylarǵa tuwrılanadı. Úlgilerdiń sozılıw diagrammasın jazıp barıw 

ushın avtomatikalıq jazıw ásbabınıń barabanına millimetrli qaǵaz 

biriktiriledi hámde kúsh (júk) hám deformaciya masshtabları belgilep 

qoyıladı. Mashinadaǵı kúsh ólshegish shkalasınıń tili nolge 
tuwrılanadı, mashinanıń dvigateli júrgizip jiberilip, tap úlgi úzilgenge 

shekem, onı sozıw dawam ettiriledi. Bunda sozıwshı kúshtiń artıp 

barıwın baqlap turıw maqsetinde kúsh ólshegish tiliniń shkalada 

jılısıwına itibar beriw kerek. Úlgilerdiń forması ózgerip atırǵanlıǵı 

sozılıw (deformaciya) diagramması boyınsha baqlap turıladı. Úlgige 

tásir kórsetip atırǵan kúsh bir tegis áste asırılıp barıwı tiyis. 

Polat úlgini sozıp sınaw nátiyjeleri júklew kúshi menen úlgilerdiń 

formasınıń ózgeriwi (deformaciya) ortasındagı baylanıs tárizinde 
kórinedi (8.3-súwretke qarań). 

 

 
 

8.3-súwret. Polattıń sozılıw diagramması. 
 

Sozılıw diagrammasınıń koordinata basınan 1 tochkaǵa shekem 

bolǵan tuwrı sızıqlı bólegi úlgilerdiń uzayıwı (deformaciya) l  úlgige 

tásir etiwshi kúsh P ke salıstırǵanda proporcional túrde artıp barıp 

atırǵanlıǵın kórsetedi. Eger úlgige P ǵa teń yamasa onnan kishirek 

kúsh penen tásir kórsetilip, keyin bul kúsh tásirinen úlgi bosatılsa, 

úlgilerdiń dáslepki uzınlıǵı tiklenedi, yaǵnıy úlgidegi qaldıq 

deformaciya joǵaladı. Sozılıw iymek sızıǵındaǵı 1 tochka 

proporcionallıq shegarasın, yaǵnıy metalldıń sozılıwı oǵan tásir 

kórsetiwshi júklew kúshine proporcional bolǵan payıttaǵı eń úlken 

zorıǵıwın bildiredi. Bul zorıǵıw 
р (MPa) tómendegi formula boyınsha 

esaplap shıǵarıladı: 

0FPр = ,                                            (8.1) 

bul jerde: R – proporcionallıq shegarasına erisilgen payıttaǵı kúsh, N; 

               F0 – úlgi kese kesim maydanınıń dáslepki mánisi, m2. 
Tásir etiwshi kúsh Rr dan asıp ketse, úlgilerdiń uzayıw tezligi 

júklew kúshiniń ósiw tezliginen artıp ketedi, solay etip, 

proporcionallıq buzıladı. Bul jaǵday diagrammada 1-2 iymek sızıqlar 

menen kórsetilgen; bul iymek sızıqlar keyin barıp jatıq sızıq 2-3 qa 

ótken. Diagrammada jatıq sızıq bar ekenligi júklew kúshi ózgermegen 

halda, úlgilerdiń ózinshe sozılǵanlıǵın bildiredi. Polattıń 

aǵıwshańlıǵına sebep bolǵan zorıǵıw dárejesi aǵıwshańlıq shegarası 

dep ataladı. Fizikalıq aǵıwshańlıq shegarası hám shártli aǵıwshańlıq 
shegarası bar. 

Fizikalıq aǵıwshańlıq shegarası eń kishi zorıǵıw bolıp, bunda 

júklew kúshi sezilerli dárejede aspasa-da, úlgilerdiń forması ózgeredi. 

Polat úlgi sınawdan ótkizilip atırǵan waqıtta kúsh ólshegish tiliniń 

jılısıwın baqlap turıw kerek. Polattıń sozılıwı aǵıwshańlıq shegarasına 

jetiwi menen ásbaptıń tili toqtaydı, keyin jáne shkala boyınsha jılısa 

baslaydı. Ásbaptıń tili toqtaǵan payıttaǵı júkleme (nagruzka) mánisi Ps 

jazıp alınadı hámde fizikalıq aǵıwshańlıq shegarası s  qa (MPa) 

sáykes túsetuǵın júklew kúshi sıpatında qabıl etiledi hám tómendegi 
formula boyınsha esaplap shıǵarıladı: 

0FPss = ,                                          (8.2) 

bul jerde: Rs – aǵıwshańlıq shegarasına erisilgen payıttaǵı júkleme, N; 

                F0 – úlgi kese kesim maydanınıń dáslepki mánisi, m2. 

Shártli aǵıwshańlıq shegarası 2,0  degende, úlgilerdiń qaldıq 

uzayıw mánisine erisilgen payıttaǵı zorıǵıwı túsiniledi. Qaldıq uzayıw 

úlgi dáslepki uzınlıǵınıń 0,2% in quraydı. Úlgi-polattı sozıw payıtında 

aǵıw hádiysesi sezilerli dárejede sezilerli bolmaǵan hámde fizikalıq 

aǵıwshańlıq shegarasın biliw ushın joqarıda aytılǵan usıllar qol 
kelmegen halatlarda qaldıq uzayıw anıqlanadı. 

Úlginiń jemiriliwine sebep bolǵan eń úlken kúshke tuwrı 

keletuǵın zorıǵıw polattıń sozılıwǵa bekkemlilik shegarası dep ataladı. 

8.3-súwretdegi diagrammada polat úlgi shıdam bera alatuǵın eń 

úlken júklew kúshi 4 sanı menen kórsetilgen. Úlgilerdiń forması usı 

tochkadan ózgere baslap, úlgilerdiń anıq bir ornın qamrap aladı, 

nátiyjede usı orın júdá tez sozılıp, kese kesim maydanı kishireyedi. 

Bul waqıtta úlgige tásir etip atırǵan kúsh 5 tochkaǵa deyin kemeyip 
baradı, úlgi sol 5 tochkada úziledi. 

Sozılıwǵa bekkemlilik shegarası в (MPa) tómendegi formula 

boyınsha esaplanadı: 

0FPвв = ,                                           (8.3) 

bul jerde: Rv – úlgilerdiń úziliwine sebep bolǵan eń úlken kúsh, N; 

              F0 – úlgi kese kesimi maydanınıń dáslepki mánisi, m2. 

Salıstırmalı uzayıw degende, úlgilerdiń sozıwshı kúsh tasirinde 

artqan uzınlıǵınıń dáslepki uzınlıǵına qatnası túsiniledi. Sınalǵan polat 

úlgilerdiń salıstırmalı uzınlıǵın anıqlaw ushın onıń hár eki bólegi bir-

birine tıǵız tiyip turatuǵın etip ústpe-úst qoyıladı hám úlgilerdiń 
úzilgennen keyingi uzınlıǵı ólshenedi (8.4-súwret). 

 

 
 

8.4-súwret. Úlginiń salıstırmalı uzayıwın anıqlaw 

 

Salıstırmalı uzınlıq mánisi  (%) tómendegi formula járdeminde 

esaplanadı: 

  100)( 001 −= lll ,                                   (8.4) 

bul jerde: l1 – úlgilerdiń úzilgennen keyingi uzınlıǵı, mm; 

              l0 – úlgilerdiń dáslepki uzınlıǵı, mm. 

Salıstırmalı uzınlıq sınaw nátiyjeleriniń ortasha arifmetikalıq 

mánisi sıpatında esaplap shıǵarıladı. 
Úlginiń kese kesim maydanınıń tarayıwı olar kúsh tásirinde 

úzilgennen keyin anıqlanadı. Bunıń ushın úlgilerdiń úzilgen ornı 

(moynı) nıń diametri bir-birine tik baǵıtda ólshenedi, soń diametrdiń 

eń kishi eki mánisiniń ortasha arifmetikalıq mánisine tiykarlanıp, 

úzilgen orın (moyın) nıń kese kesim maydanı esaplanadı. 

Salıstırmalı tarayıw  (%) tómendegi formula járdeminde 

anıqlanadı: 

  100)( 010 −= FFF ,                                  (8.5) 

bul jerde: F0 – úlgi kese kesiminiń dáslepki maydanı, mm2; 

F1 – úlgilerdiń úzilgen ornı (moyın) ndaǵı kese kesimi maydanı, 

mm2. 

Polattıń sozılıwdaǵı bekkemliginiń sınaw nátiyjeleri laboratoriya 

jumısları dápterine jazıladı; usı maǵlıwmatlarǵa tiykarlanıp, tekserilip 
atırǵan polattıń markası anıqlanadı. 

 

8.2. Polattıń iyiliwdegi bekkemligin anıqlaw 

 

Polat tayaqsha iyilgende onıń iyiliw maydanında jarılıw, úziliw 

yamasa aǵıw jaǵdayları payda bolsa, bul polattıń texnologiyalıq 

qásiyeti dep ataladı. Usı qásiyetlerdi úyreniwde polat tayaqshanı 

búgiw ushın ketetuǵın kúsh mánisleri itibarǵa alınbaydı. Tek ǵana, 
sınaw waqtında polat tayaqshanıń ózgeriwi baqlanadı. 

Kеrеkli mаtеriаl hám ásbap-úskеnеlеr: gidravlikalıq press, 

iyiliwge sınaw úskeneleri, shtangencirkul, transportir, polat úlgileri. 

Jumıstı оrınlаw tártibi. Armatura polatınıń texnologiyalıq 

qásiyetin biliw qurılısshı qánigeler ushın júdá zárúr. Sebebi, armatura 

karkasların tayarlawda, onı 45, 90 yamasa 180° qa shekem iyiw kerek 

boladı, sonda onıń iyiliw maydanında kemshilikler bolmawı kerek. 
Bunıń ushın, qurılısqa keltirilgen hár bir partiyadan úsh danadan úlgi 

alınadı hám birme-bir tómendegi súwrettegi sxemalarǵa muwapıq 

sınaladı.  

Gidravlikalıq presstiń tómengi plitasına eki tayanısh ornatıladı. 

Bunda olar arasındaǵı aralıq L=d+25a dan kem bolmawı kerek (a - 

úlginiń qalıńlıǵı). Presstiń joqarı plitasına sheńber formasındaǵı 

ústińgi tayanısh (gardish) bekkemlenedi. Polat úlgi tómengi 

tayanıshqa ornatıladı hám ústińgi tayanısh arqalı kúsh berilip (8.5-
súwret, a) iyiliwge sınaladı.  

Polat armaturanı iyiliwge sınaǵanda tómendegi usıllar isletiledi: 

1) polat úlgini belgili múyeshke shekem búgiw (8.5-súwret, b); 

2) úlgini sozılǵan tárepinde jarıq payda bolıwına shekem búgiw; 

3) úlgini ústińgi tayanısh átirapında, 1800qa shekem búgiw; 

4) polat úlgini pútkilley (eki tárepleri tiygenge shekem) búgiw 

(8.5-súwret, g).  
Polat armaturanı joqarıdaǵı tórt usıl menen búkkende de onıń 

sozılǵan tárepinde jarıq hám basqa kemshilikler payda bolmasa, 

isletiletuǵın armaturanı iyiliwge bekkem degen juwmaqqa keliwge 

boladı. 

 

    

 

8.5-súwret. Armaturanıń iyiliwge bolǵan bekkemligin gidravlikalıq 

presste anıqlaw:  

a – úlgi sınawǵa tayarlanǵan halında; b – berilgen múyesh boyınsha 
búgiw; v – 180°qa shekem búgiw;  

g – pútkilley búgiw; 1 – presstiń tómengi plitası, 2 – tayanıshlar,                  

3 – rolik, 4 – úlgi, 5 – ústińgi tayanısh,  

6 – presstiń joqarı plitası. 

 

 

Qadaǵalaw ushın sorawlar 

 

1. Armatura polatı qanday túrlerge bólinedi? 

2. Polattıń mexanikalıq qásiyetlerin anıqlawdıń neshe usılı bar? 

3. Armatura ushın polattıń sozılıwdaǵı bekkemligi qalay 

anıqlanadı? 

4. Polat úlgisi sozılıwǵa qanday túrdegi ásbapta sınaladı? 

5. Polattıń iyiliwdegi bekkemligi qalay anıqlanadı? 

6. Salıstırmalı uzayıw degen ne? 
7. Polat armaturanı iyiliwge sınaǵanda qanday usıllar isletiledi? 

8. Polat armaturalar qaysı orınlarda isletiledi? 

 

 

g) v) b) 

9-BAP. AǴASHTÍŃ TIYKARǴÍ QÁSIYETLERIN ANÍQLAW 

 

Aǵash quramı tiykarınan cellyulozadan ibarat bolǵanı ushın onıń 

tıǵızlıǵı turaqlı bolıp, mánisi jaǵınan 1,54 gsm3 teń. Aǵashtıń ortasha 

tıǵızlıǵı bolsa, onıń túrine (porodasına) salıstırǵanda ózgeriwsheń 

boladı. Hátte bir túrdegi aǵashtıń ortasha tıǵızlıǵı terektiń ósken ornı, 
hawa rayı, topıraǵınıń quramına qarap ózgeriwsheń bolıwı múmkin. 

Aǵashtıń ıgallıǵınıń artıwı onıń ortasha tıǵızlıǵınıń artıwına alıp 

keledi. Sonıń ushın aǵashtıń standart ortasha tıǵızlıǵı salıstırmalı 

ıǵallıǵı 12% bolǵanda anıqlanadı. 

Aǵashta gigroskopik ıgallıq hám kapillyar ıǵallılıq boladı. 

Gigroskopik ıǵallılıq toqıma diywallarında sińgen halda, kapillyar 

ıǵallılıq bolsa toqıma boslıǵı hám toqımalar aralıq boslıqlarında 

boladı. 
Gigroskopik ıǵallılıq shegarası 30% átirapında boladı. Aǵashtıń 

tolıq ıǵallıǵı (gigroskopik hám kapillyar ıǵallılıq) 30% artıq bolıp, 

jańa kesilgen aǵash ushın 40-120% aralıǵında bolıwı múmkin. Aǵash 

suwda uzaq múddet saqlanǵanda ıǵallıǵı massaǵa salıstırǵanda 200% 

ke shekem artadı. 

Aǵashtıń teńsalmaqlı ıǵallıǵı ortalıqtıń temperaturası hám ıǵallı-

ǵına baylanıslı boladı. Bólmede saqlanǵan aǵashtıń ıǵallıǵı 8-12%, 

qurǵaq hawada saqlanǵan aǵashtıń ıǵallıǵı 15-18% bolıwı múmkin. 
Kebiwi, isiniwi hám kishireyiwi ortalıq temperaturası hám 

ıǵallıǵına baylanıslı bolıp, aǵashdan tayarlanǵan buyım hám 

konstrukciyalardıń forması hám ólshemleriniń ózgeriwine alıp keledi. 

Aǵashtıń ıǵallıǵı gigroskoplik shegarasınan kemeygende onıń 

toqımaları boslıqlarındaǵı ıǵallılıqtan tısqarı toqımalar diywallarındaǵı 

ıǵallılıq ta shıǵa baslaydı. 

Aǵash talshıq tárizli dúziliste bolǵanı ushın kebiwden salıstırmalı 
kishireyiwi túrlishe boladı: talshıqları boylap-0,1% (1 m ge 1 mm), 

radial baǵdar boyınsha-3-6% (1 m ge 3-6 sm) hám tangencial baǵdar 

boyınsha-6-12% (1 m ge 6-12 sm). 

Kólemli kishireyiwdi, talshıqları boylap kishireyiwdi esapqa 

almaǵan halda, 0,1% anıqlıqta tómendegi formula járdeminde 

esaplanadı: 

%100
−

=
ab

baab
У oo
v ,                                      (9.1)  

bul jerde: a hám b – baslanǵısh ıǵallılıqtaǵı úlginiń kese kesim 

maydanı ólshemleri;  

ao hám bo – tap sonday, absolyut qurǵaq halda. 

Tekstura – aǵashtıń jıllıq kolcoları, nurları, aǵashlıǵınan ibarat 

tábiyiy sızıqları esaplanadı. Dub, buk, yasen, chinor, almurt, ǵoza 

terekleri teksturası shiraylı esaplanadı. Tropik aǵashlar-ebek qora, 

bakut qońır reń, qızıl hám temir terekleri júdá shiraylı teksturaǵa iye 
boladı. Tıǵız aǵashlar qayta islegende jıltıraydı, ıǵallılıq tásirinde 

shiriw bul qásiyetti kemeytiredi. 

Issılıq ótkiziwsheńlik aǵashtıń túrine, tıǵızlıǵına, ıǵallıǵına, 

baylanıslı boladı. Qurǵaq haldaǵı qaraǵaydıń ıssılıq ótkiziwsheńligi 

talshıqları boylap 0,34 Vt(m0C), talshıqlarına perpendikulyar baǵıtta 

0,17 Vt(m0C), qa teń boladı. 

Elektr ótkiziwsheńlik aǵashtıń ıǵallıǵına baylanıslı. Qurǵaq 

haldaǵı qaraǵaydıń elektr qarsılıǵı 75x107 Om.sm. Iǵallanǵanda bul 

shama onlap márte kemeyip ketedi. Sol sebepli elektr sistemasında 

isletiletuǵın aǵash qurǵaq halda bolıwı shárt. 

Aǵashtıń talshıq tárizli strukturası onıń qásiyetleriniń tásir etiwshi 
kúshtiń baǵıtına qarap túrlishe bolıwına alıp keledi. Aǵashtıń 

talshıqları boylap qısılıwǵa bekkemligi talshıqlarına kesesine 

salıstırǵanda 4-6 márte kóp boladı. Aǵashtıń mexanikalıq qásiyetleri 

onıń túrine, ıǵallıǵına hám kemshilik (nuqson) lerine baylanıslı boladı. 

Aǵash iyiliwge hám sozılıwǵa talshıqları boylap, qısılıwǵa bolsa 

talshıqlarına kese túrde jaqsı isleydi (9.1-keste). 

Aǵashtıń ıǵallıǵı onıń bekkemligin kemeytiredi. Aǵashta ushıra-
satuǵın kózler, qıysıq qatlam, buralıw, shiriw sıyaqlı kemshilikler onıń 

mexanikalıq qásiyetlerin jamanlastıradı. Aǵashtıń agressiv ortalıqlarǵa 

shıdamlılıǵı onıń túrine baylanıslı. İyne japıraqlı tereklerdiń aǵashları 

japıraqlı terekler aǵashlarına salıstırǵanda agressiv ortalıqlarǵa 

shıdamlı boladı. Aǵashtıń agressiv ortalıqlarda buzılıw tezligi 

ortalıqtıń koncentraciyasına baylanıslı boladı. Kúshsiz siltiler hám 

mineral kislotalarda aǵash materialları uzaq múddet xızmet etedi. 

Aǵash anizotrop material bolǵanlıǵı sebepli bekkemligi normativ 
hújjetlerde normativlestirilip atırǵanda úlken zapas koefficienti 

beriledi. 

9.1-keste 

Tiykarǵı aǵash túrlerining fizikalıq-mexanikalıq qásiyetleri 

 

Aǵash 

túrleri 

Tıǵızlıq, 

kgm3 

Kólemli 

kishireyiw 

koef., % 

Talshıqları boylap bekkemlik 

shegarası, MPa 

Sozılıw-

daǵı 

Qısı-

lıw-

daǵı 

Radial 

kúshler 

tásirinde 

Statikalıq 

iyiliwdegi 

İyne japıraqlı aǵashlar 

Listven-

nica 
660 0,52 125,0 64,5 9,9 111,5 

Qaraǵay 500 0,44 103,5 48,5 7,5 86,0 

El 445 0,43 103,0 44,5 6,9 79,5 

Pixta 375 0,39 67,0 39,0 6,4 68,5 

Taw 

archası 
400 0,40 80,0 40,0 6,6 72,0 

Japıraqlı aǵashlar 

Eman 690 0,43 123 57,5 10,2 107,5 

Aq 

qayın 
630 0,54 168 55,0 9,3 109,5 

Buk 670 0,47 123 55,5 11,6 108,5 

Lipa 495 0,49 121 45,5 8,6 88,0 

Chinor 520 0,46 140 52,0 10,0 102,0 

Terek 580 0,48 120 48,0 9,2 94,0 

 

9.1. Aǵashtıń ıǵallıǵın anıqlaw 

 

Aǵashtıń hár bir qásiyetin anıqlawda onıń tábiyiy ıǵallıǵı aldınnan 
anıqlanǵan bolıwı kerek. Aǵashtıń ıǵallıǵı dep, onıń tábiyiy halındaǵı 

massası menen turaqlı massaǵa shekem keptirilgen massası arasındaǵı 

parıqqa (% te) aytıladı. Bunı anıqlaw ushın sınaw ushın tayarlanǵan 

reykadan tárepleri 20x20x20 mm li úlgi kesip alınadı. Bul aǵash úlgi 

hesh qanday kemshiliksiz (kóz, jarıq) hám shirimegen bolıwı kerek. 

Kеrеkli mаtеriаl hám ásbap-úskеnеlеr: keptiriw shkafı, qol 

pıshqı, sızǵısh, shiysha stakan, analitikalıq tárezi, tárezi tasları. 
Jumıstı оrınlаw tártibi. Tábiyiy ıǵal reykadan kesip tayarlanǵan 

bes dana úlginiń hár biri analitikalıq tárezide 0,00l g anıqlıqqa shekem 

ólshenedi. Olar bes shiysha stakanshaǵa (byuksqa) salınıp, 100-1050C 

li keptiriw shkafında turaqlı massaǵa shekem keptiriledi. Eger sınalıp 

atırǵan aǵash úlgi jumsaq jınıslar qaraǵay, archa, toǵ terek hám t.b. 

bolsa 6 saat, qattı jınıslardan bolsa (eman, qara qayın, shumtol, 

tiloǵoch hám t.b.) 10 saat keptiriledi. Sonda da úlgiler turaqlı massaǵa 
iye bolmasa, olar jáne 2 saat keptirip, keyin massası ólshenedi. 

Úlginiń keyingi massası aldıńǵı massasına teń bolsa yamasa 0,002 ge 

parıq etse, keptiriw toqtatıladı. Stakanshalarda keptirilgen úlgiler ústi 

bekkem etip jabılǵan halda kalciy xlor yamasa sulfat kislotası salınǵan 

eksikatorǵa salınadı. Úlgiler eksikatordıń joqarı torı ústine qoyılǵan 

halda bólme temperaturasına shekem (+200C) suwıtıladı hám úlgilerdi 

jáne ólshep, keptirilgen halındaǵı massası (m2) tabıladı. 

Aǵash úlgisiniń ıǵallıǵı (W) tómendegi formuladan anıqlanadı: 
( )

%100
2

21 
−

=
m

mm
W ,                                    (9.2)  

bul jerde: m1 – úlginiń tábiyiy ıǵal waqıttaǵı massası, g;  

m2 – úlginiń keptirilgennen keyingi massası, g. 

Alınǵan nátiyjeler 9.2-kestege jazıp barıladı. 

 

Aǵashtıń jınısı ___________ 

 

9.2-keste 

№ 

Úlginiń 

tábiyiy 

halındaǵı 

massası, g 

1-

ólshew, 

g 

2-

ólshew, 

g 

3-

ólshew, 

g 

Úlginiń turaqlı 

qurǵaq halındaǵı 

massası, g 

ıǵallıq, 

% 

1       

2       

3       

Juwmaq.ÓzRST talabına sáykes keledi, sáykes kelmeydi (kereksizi 

óshirilsin). 

 

Ayrım jaǵdaylarda aǵash ıǵallıǵı tezlikli usıl menen de 

anıqlanadı. Bunıń ushın keramika, otqa shıdamlı shiysha stakan 

yamasa qańıltır ıdısqa 1500C ǵa shekem qızdırılǵan paxta mayı 

salınadı hám ıdıs penen birgelikte texnikalıq tárezide ólshenip, 

massası anıqlanadı. Keyin joqarıdaǵı ólshemlerge sáykes tayarlanǵan 

tábiyiy ıǵallılıqtaǵı aǵash úlgilerinen birin salıp maylı ıdıs jáne 

ólshenedi hám elektr plitkada qumlı ıdıstıń ústine qoyıp qızdırıladı. 

Nátiyjede maydıń betinde hawa sharlari payda boladı, ıdıstıń 

massası bolsa kemeyip baradı. 

Belgili waqıttan keyin, qızdırılıp atırǵan may betinde hawa 
sharlarining shıǵıwı toqtaydı; ondaǵı úlgi bolsa áste-aqırın shógedi. 

Keyin maylı ıdıs qumlı ıdıstan alınadı, oǵan jabısqan qum danaları 

qurǵaq gezleme menen tazalanadı, jáne ólshenedi (m2) hám aǵashtıń 

ıǵallıǵı joqarıdaǵı formuladan anıqlanadı. 

Aǵashtıń ıǵallıǵın laboratoriya sharayatında anıqlaw usılı kóp 

waqıttı talap etedi, sonıń menen birge, bul usılda tayar buyımlardıń 

ıǵallıǵın anıqlap bolmaydı. Aǵash buyımlar hámde taxta hám 

balkalardıń ıǵallıǵın tez anıqlawda elektr ıǵal ólshegish ásbabı 
isletiledi. Bul ásbap penen aǵashtıń ıǵallıǵın bir-eki minut dawamında 

1% ke shekem anıqlıqta anıqlaw múmkin. 

Iǵallıq dárejesine muwapıq, aǵashlar suwǵa tolıq toyınǵan ıǵal 

aǵash, ıǵallıǵı 35% ten kóp bolǵan jańa kesilgen aǵash; ıǵallıǵı 15-

20% bolǵan hawadaǵı qurǵaq aǵash, ıǵallıǵı 8-10% bolǵan bólme 

qurǵaqlıǵındaǵı aǵash; laboratoriyada 100-1050C temperaturada 

turaqlı massaǵa shekem keptirip alınǵan absolyut qurǵaq aǵash sıyaqlı 
túrlerge bólinedi. 

 

 
 

9.1-súwret. Aǵashtıń teń salmaqlılıq ıǵallıǵın anıqdaytuǵın 

nomogramma 

Uzaq waqıt ashıq hawada saqlanǵan aǵashtıń ıǵallıǵı átirap 

ortalıqtıń ıǵallıǵına teńlesip qaladı, bul aǵashtıń teń salmaqlılıq 

ıǵallıǵı dep ataladı. Ashıq orınlarda saqlanatuǵın aǵash materiallardıń 

teń salmaqlılıq ıǵallıǵın tabıw ushın 9.1-súwrette keltirilgen 

nomogrammadan paydalanıw múmkin. Qurılısta tiykarınan ıǵallıǵı 12 
% ten aspaytuǵın aǵash isletiledi. 

 

9.2. Aǵashtıń tıǵızlıǵın anıqlaw 

 

Bizge belgili, materiallardıń tıǵızlıǵı (ortasha tıǵızlıǵı) olardıń 

gewekligine baylanıslı. Bul qaǵıyda aǵashqa da tiyisli esaplanadı. 

Aǵashtaǵı gewekler onıń ulıwma kóleminiń 35-40% in quraydı. 

Kóp gewekli aǵash jınısları quramında suw muǵdarı kóp boladı. 
Máselen, tıǵızlıǵı 400 kg/m3 bolǵan archada gewekler kólemi 65-70% 

bolsa, kem gewekli dubda 30-40% ti ǵana quraydı, sebebi ol tıǵız hám 

awır, tıǵızlıǵı bolsa 800-950 kg/m3 qa teń. 

Aǵashtıń tıǵızlıǵın tabıw ushın, ádetde onıń ıǵallıǵın 15% ke teń 

etip anıqlanadı. 

Kеrеkli mаtеriаl hám ásbap-úskеnеlеr: texnikalıq tárezi, 

qolpıshqı, múyeshli sızǵısh, shtangencirkul, aǵash úlgileri. 
Jumıstı оrınlаw tártibi. Iǵallıǵı anıqlanǵan aǵashtan tuwrı 

múyeshli prizma, kese kesimi 20x20 mm hám biyikligi (talshıqları 

baǵıtında) 30 mm bolǵan 5 dana úlgi kesip alınadı hám hár biriniń 

bólek-bólek texnikalıq tárezide 0,001 g anıqlıqta massası anıqlanadı, 

keyin úlgi tárepleri ÓzRST shártlerine muwapıq uzınlıǵı l, kese-

kesimi - a hám b ólshenedi. 

Aǵashtıń tábiyiy ıǵal halındaǵı tıǵızlıǵın anıqlaw ushın tómendegi 

formuladan paydalanıladı: 
3/, smg

V

m

w

w
w = ,                                      (9.3)  

bul jerde: mw – úlginiń tábiyiy ıǵallıqtaǵı massası, g; 

               Vw – úlginiń tábiyiy ıǵal halındaǵı kólemi, sm3. 

Aǵashtıń 12% ke keltirilgen ıǵallıqtaǵı ortasha tıǵızlıǵı tómendegi 

formula menen esaplanadı: 

( ) ( )  3

0

12 /,12101,01 smgWKw

mm −−+=  ,                       (9.4)  

bunda: w

m  – ıǵallıǵı W %, bolǵan aǵashtıń tıǵızlıǵı, g/sm3;  

K0 – aǵash kepkendegi onıń kishireyiw koefficienti; tilaǵash, qara 

qayın hám aq qayın ushın - 0,6; basqa jınıslı aǵashlar ushın - 0,5 ke 

teń. 

Absolyut qurǵaq halındaǵı aǵashtıń tıǵızlıǵın anıqlawda da usı 

úlgilerden paydalanıladı, biraq olar 3 saat dawamında 50-600C tempe-
raturada biraz keptiriledi. Sonnan keyin olar massası ulıwma ózger-

meytuǵın bolǵanǵa shekem, joqarıda aytılǵan tártipte keptiriw shka-

fında 103±20C temperaturada keptiriledi. Keptirilgen úlgiler 0,01 

grammǵa shekem anıqlıqta massası ólshenedi hám kese-kesim ólshe-

mi a0 hám b0 hámde uzınlıǵı l0 shtangencirkul járdeminde ólshenedi. 

Absolyut qurǵaq halındaǵı aǵashtıń tıǵızlıǵı 0  tómendegi 

formula boyınsha esaplanadı: 

 

( )00000 / lbam= ,                                (9.5)  

 

bul jerde: m0 – absolyut qurǵaq halındaǵı úlginiń massasi, g; 

               000 ,, lba  – úlginiń ólshemleri, sm. 

Anıqlanǵan tıǵızlıqlardıń ortasha arifmetikalıq mánisi aǵashtıń 

ortasha tıǵızlıǵı boladı.  

Aǵash úlgileriniń tıǵızlıǵı anıqlanǵannan keyin, barlıq 

nátiyjelerdi laboratoriya jumısları dápterine jazıp qoyıw hám 9.4-

kestedegi maǵlıwmatlarǵa salıstırıw, sonday-aq, aǵashtıń tıǵızlıǵı 
tuwralı juwmaq shıǵarıw kerek. 

Anıqlanǵan nátiyjeler tómendegi kestege jazıladı. 

 

9.3-keste 

Tájiriybe 

tártibi 

Úlginiń ólshemleri, sm Úlgini

ń 

kólemi 

sm3 

Úlginiń 

massası, 

g 

Materialdıń 

ortasha 

tıǵızlıǵı, 

g/sm3 

Biyikligi, 

a 

Eni, 

b 

Uzınlıǵı, 

l 

1       

2       

3       

Juwmaq: 

9.4-keste 

İyne japıraqlı hám japıraqlı terekler tiykarǵı túrleriniń ortasha 

tıǵızlıqları hám fizika-mexanikalıq qásiyetlerin kórsetiwshi 

ortasha kórsetkishler (ıǵallıq dárejesi 12% bolǵanda) 

 

Terektiń 

túri 

O
rt

as
h

a 
tı

ǵ
ız

lı
ǵ

ı,
 

k
g
/s

m
3
 

Bekkemlik shegarası, MPa 

Talshıqları baǵıtında 
Talshıqlarına 

kese baǵıtta 

q
ıs

ıl
ıw

ǵ
a 

so
zı

lı
w

ǵ
a 

R
ad

iu
s 

b
o
y

ın
sh

a 

ja
rı

lı
w

ǵ
a 

R
ad

iu
s 

b
o
y

ın
sh

a 

q
ıs

ıl
ıw

ǵ
a 

S
ta

ti
k
al

ıq
 

iy
il

iw
g
e 

Qaraǵay 500 100 48 7,5 3,6 85 

Tilogoch 660 125 62 11 4,6 105 

Qara 

qaraǵay 
450 120 44 6,8 3,3 80 

Kedr 420 78 42 6,7 2,9 78 

Aq 

qaraǵay 
370 70 40 6,5 3,1 70 

Emen 700 130 58 10 7,8 108 

Qara qayın 670 130 56 12 8,0 105 

Qayın 630 125 35 9,2 6,7 110 

Toǵ terek 480 120 42 6,2 3,7 78 

 

9.3. Aǵashtıń talshıqları boylap qısılıwǵa bolǵan bekkemlik 

shegarasın anıqlaw 

 

Kеrеkli mаtеriаl hám ásbap-úskеnеlеr: 5 tonnalı gidravlikalıq 

press, shtangencirkul, aǵash úlgisi. 

Jumıstı оrınlаw tártibi. Tayar reykadan kese kesimi 20x20 mm 
hám talshıqlar baǵıtındaǵı biyikligi 30 mm bolǵan 5 dana tuwrı 

múyeshli prizma úlgiler 0,1 mm anıqlıqda kesip alınadı (9.2-súwret).  

Sınawdan aldın úlginiń kese kesim ólshemleri (uzınlıǵı boyınsha 

orta bóleginen) shtangencirkul járdeminde 0,1 mm ge shekem 

anıqlıqta ólshenedi. Úlgi kese maydanı menen úskeneniń sharnirli 

tayanıshına ornatıladı. Soń bul úskene sınaw mashinasınıń plitaları 

arasına jaylastırılıp, jeńil qısıp bekkemlenedi. Sınaw waqtında úlgige 
tásir kórsetiwshi kúsh bir tekis asırılıp barıwı hám pútin sınaw 

dáwirinde minutına 25000±5000 N dı qurawı tiyis. Sınaw úlgi 

sınǵanǵa shekem dawam ettiriledi. Qısılıwǵa sınawdan aldın, 

úlgilerdiń ıǵallıǵı anıqlanǵan bolıwı kerek. 

 

 
 

9.2-súwret. Aǵashtıń talshıqları boylap qısılıwǵa bolǵan bekkemlik 

shegarasın anıqlaw waqtında paydalanılatuǵın úlginiń forması 

 

Tábiyiy ıǵallıqtaǵı aǵashtıń talshıqları boylap qısılıwǵa bolǵan 

bekkemlik shegarası tómendegi formula menen anıqlanadı: 

( )
MPa

ba

P
R bt

qis ,..


= ,                                    (9.6)  

bul jerde: P – buzıwshı kúsh, kg;  

               a∙b – úlginiń kúsh túsetuǵın maydanı, sm2. 
Aǵashtıń standart ıǵallıqtaǵı (15% li) qısılıwǵa bolǵan bekkemlik 

shegarasın tómendegi formuladan esaplap tabıw múmkin: 

( )( ) MPaWRR bt

qisbtqis
,151..15

..
−+=  .                           (9.7)  

Bunda: 15

..btqis
R – aǵashtıń 15% ıǵallıǵında talshıqları boylap 

qısılıwdaǵı bekkemlik shegarası, MPa;  

             ..bt

qisR – aǵashtıń tábiyiy ıǵal halındaǵı bekkemlik shegarası, 

MPa;  

              α – ıǵallıq ushın dúzetiw koefficienti. 

Aq qayın, qaraǵay, kedr, qara qayın ushın a=0,05; emen hám 

basqa japıraqlı jınıslar, sonday-aq, archa, pixta ushın a=0,04. Usı 

koefficient aǵashtıń ıǵallıǵı 1% ózgergende onıń qısılıwdaǵı 
bekkemlik shegarasınıń ózgeriwin bildiredi. 

Eger 15% ıǵallıqta aǵashtıń talshıqları boylap qısılıwdaǵı 

bekkemligin shamalap biliw jetkilikli bolsa, bunı tómendegi 

baylanıslardan da tabıw múmkin: 

qaraǵay ushın MPaR h

bt

qis 05,0920 15.. ==   

emen ushın MPaR h

bt

qis 067,0850 15.. ==   

bunda: γh
12-aǵashtıń 12% ıǵallıqtaǵı tıǵızlıǵı, g/m3. 

Sapalı aǵashtıń talshıqları boylap qısılıwǵa bolǵan bekkemlik 

shegarası 30 MPa dan kem bolmaslıǵı kerek. Sınaw nátiyjesinde 

anıqlanǵan mánisler 9.5-kestege jazıp barılıwı kerek. 

Aǵashtıń jınısı _______________ 
9.5-keste 

№ 

Úlgi kese-

kesiminiń 

ólshemleri, sm 

Kese-

kesiminiń 

maydanı, 
sm2 

Buzıwshı 

kúsh, kg 

ıǵallıq, 

% 

Qısılıwǵa 

bekkemlik 

shegarası, 
MPa 

1 

2 

3 

     

Juwmaq: ÓzRST talabına sáykes keledi, sáykes kelmeydi (kereksizi 

óshirilsin). 

 

9.4. Aǵashtıń talshıqlarına kese qısılıwdaǵı bekkemlik shegarasın 

anıqlaw 

 

Aǵashtıń talshıqlarına kese túsetuǵın kúsh tásirinde qısılıwǵa 
bekkemligi birqansha kishi boladı, sebebi aǵash talshıqları uzınlıǵı 

boylap boslıqlar hám kletkalar menen óz-ara ajıralıp turadı, nátiyjede, 

kúsh tásirinde ol ańsat ǵana eziledi. Aǵashtıń talshıqlarına kese 

bekkemligi talshıqları boylap anıqlanǵan bekkemliginen 5-10 márte 

kishi boladı. 

Kеrеkli mаtеriаl hám ásbap-úskеnеlеr: gidravlikalıq press, 

shtangencirkul, aǵash úlgisi. 

Jumıstı оrınlаw tártibi. Sınaw ushın radial kesimi boylap kesip 
alınǵan taxtadan 20x20x60 mm li úsh úlgi kesip alınadı. Úlgilerdegi 

jıllıq kolco (domalaq) lardıń baǵıtı olardıń boyına parallel bolıwı 

kerek. Tap usınday ólshemdegi úlgilerden úshewi tangencial kesimi 

boylap sınawǵa tayarlanadı. Úlgi press tayanıshınıń ortasına qoyıladı 

hám 9.3-súwrettegi sxema boyınsha qısıladı (eziledi). Úlgige túsip 

atırǵan kúsh orta esapta minutına 100 kg nan asırıladı. Sınaw 

waqtında, úlgige ornatılǵan indikator arqalı onıń qansha mm ge 

ezilgenligi baqlap barıladı. Sınaw jumısları radial hám tangencial 

kesimi boylap tayarlanǵan úlgiler ushın bir qıylı usılda orınlanadı. 

Kúsh muǵdarı qattı jınıslı aǵashlar ushın 40, 80, 120, 160, 200, 240 kg 

hám t.b., jumsaq jınıslı aǵashlar ushın 20, 40, 60, 80, 120, 140, 160 kg 

hám t.b. ǵa teń bolǵanda qısılıw (eziliw) deformaciyası indikator 
járdeminde jazıp barıladı hám alınǵan nátiyjeler tiykarında 9.5-

súwrettegidey iymek sızıq sızıladı. 

 

 
 

 
 

9.3-súwret. Aǵashtıń 

talshıqlarına kese qısılıwǵa 
bekkemligin anıqlaw sxeması: 

1 – kúsh; 2 – sınalıp atırǵan 

úlgi. 

 

 

9.4-súwret. Aǵashtıń talshıqlarına 

salıstırǵanda kese baǵıtta 
qısılıwǵa bekkemlik shegarasın 

anıqlawda úlgiler úskenesi: 

1 – indikator; 2 – korpus;  

3 – shtok; 4 – podstavka;  

5 – alınatuǵın puanson; 6 – úlgi. 

 

Alınǵan iymek sızıqtıń bir qıylı baǵıttan oń tárepke qıyalanǵan 
tochkası sınalıp atırǵan aǵash úlgi ushın shártli buzıwshı kúsh P dep 

esaplanadı. Talshıqlarına kese qısılıwǵa (eziliwge) bekkemlilik 

shegarası tómendegi formuladan tabıladı: 

( )
MPa

ba

P
Rwkt ,..


= .                                        (9.8)  

Bunda: P – buzıwshı kúsh, kg;  

a hám b - úlginiń press tayanıshı túsken tárepiniń eni hám 

uzınlıǵı, sm2 

Aǵashtıń standart ıǵallılıqtaǵı (15%ge) qısılıwǵa bekkemlilik 

shegarası tómendegi formuladan tabıladı: 

( ) MPaWlRR w

ktkt ,15..

15

.. −+=  .                              (9.9)  

 

 
 

9.5-súwret. Aǵashtıń talshıqlarına kese túsken kúshtiń eziliw 

deformaciyası. 

 

Aǵash bir qıylı ıǵallıqta bolsa da onıń bekkemligi úlken 

kórsetkishlerde ózgeriwi múmkin. Máselen, 15% ıǵallılıqtaǵı emenniń 

talshıqları boylap qısılıwǵa bekkemlilik shegarası orta esapta 32 den 
68,5 MPa ǵa shekem ózgeredi. 

Aǵashtıń qısılıwǵa bekkemlilik shegarası 9.6-kestede keltirilgen. 

9.6-keste 

Aǵashtıń 

jınısı 

Tábiyiy 

tıǵızlıǵı, 

kg/m3 

Qısılıwǵa bekkemlik shegarası, MPa 

talshıqları 
boylap 

talshıqlarına kese 

radial kesimi 

boylap 

tangencial 

kesimi boylap 

Qaraǵay 500-570 600-750 120-130 60-67 

Archa 450-475 565 70-75 55-58 

Dub 700-770 750-760 115-120 170-175 

Qara qayın 650-700 445 103 135 

 

9.5. Aǵashtıń iyiliwge bekkemlik shegarasın anıqlaw 

 

Aǵash materialları iyiwshi statikalıq (kúsh áste-aqırın beriledi) 

kúshke úlken qarsılıq kórsete aladı. Sonıń ushın da qurılısta aǵash 

iyiliwge isleytuǵın konstrukciyalar (kópirler qurıwda, balka, ferma) 

sıpatında keń qollanıladı. 
Kеrеkli mаtеriаl hám ásbap-úskеnеlеr: gidravlikalıq press 

yamasa universal úziwshi mashina, shtangencirkul, aǵash úlgisi. 

Jumıstı оrınlаw tártibi. Kese kesimi 20x20 mm hám talshıqlar 

baǵıtındaǵı uzınlıǵı 300 mm bolǵan tuwrı tórtmúyesh formasındaǵı 

úlgiler tayarlanadı. Úlgi kese kesiminiń berilgen ólshemnen shetke 

shıǵıwı 0,5 mm den, uzınlıǵı boyınsha bolsa 1,0 mm den asıp ketpes-

ligi tiyis. Úlginiń kese kesimlerinde (toreclerinde) jıllıq kolcolar qara-

ma-qarsı táreplerindegi qırlarına salıstırǵanda parallel baǵdarlanǵan 
bolıwı tiyis. 

Sınaw waqtında úlgi orayları aralıǵı 240 mm bolǵan qozǵal-

maytuǵın eki tayanısh ústine qoyıladı. Úlginiń eki yamasa bir ornına 

kúsh qoyıladı, yaǵnıy iyiwshi tásir kórsetiledi, bunda tangencial 

baǵıtta iyiwshi kúsh aǵashtıń jıllıq dóńgelek sızıqlarına salıstırǵanda 

urınba tuwrı sızıq boyınsha baǵdarlanıwı tiyis (9.6-súwret).  

Sınaw processinde úlgige tásir kórsetip atırǵan iyiwshi kúsh bir 
tegis arttırılıp baradı. 9.6-súwret, a da kórsetilgen sxema boyınsha 

sınaǵanda minutına 7±1,5 kN tezlikte, 9.6-súwret, b da kórsetilgen 

sxema boyınsha sınaǵanda minutına 5±1 kN tezlikte asırılıwı kerek. 

Sınaw úlgi jemirilgenge shekem, yaǵnıy kúsh ólshegish (press) 

ásbabınıń kórsetkish tili arqaǵa qayta baslaǵanǵa shekem dawam 

ettiriledi. Eń úlken kúsh press shkalasındaǵı tiyisli bólim anıqlıǵında 

belgilenedi. Sınaw toqtatılǵannan keyin úlginiń sınǵan ornı jaqınınan 

30 mm uzınlıqtaǵı bólegi kesip alınıp, onıń ıǵallıǵı anıqlanadı.  

 

 
 

 
 

9.6-súwret. Aǵashtıń statikalıq iyiliwge bekkemligin sınaw sxeması: 

a – tayanısh arasındaǵı aralıqtıń úshten bir bóliminde jaylasqan eki 

orınǵa (tochkaǵa) kúsh qoyılǵanda;  

b – tayanıshlar arasındaǵı aralıqtıń qaq ortasındaǵı bir orınǵa kúsh 

qoyılǵanda 
 

Iǵallıǵı anıqlanǵan úlginiń statikalıq iyiliwdegi bekkemlik 

shegarası tómendegi formula boyınsha 1 MPa ǵa shekem anıqlıqta 

esaplap tabıladı: 

iyiw kúshi úlginiń eki ornına tásir kórsetkende 
( )
( )

MPa
hb

lP
Rwiyil ,

2

max




=                                        (9.10) 

iyiw kúshi úlginiń bir ornına tásir kórsetkende 
( )
( )

MPa
hb

lP
Rwiyil ,

2

3
2

max




= ,                                     (9.11) 

bul jerde: Pmax – eń úlken jemiriwshi kúsh, N; l – tayanıshlar 

arasındaǵı aralıq, mm; b – úlginiń eni, mm; h – úlginiń biyikligi, mm. 
Aǵashtıń tábiyiy ıǵallılıqtaǵı iyiliwge bolǵan bekkemligin 200C 

temperaturada standart ıǵallıq (15%) taǵı bekkemlikke qayta esaplaw 

ushın tómendegi formuladan paydalanıladı: 

b) 

( ) MPatKRR w

iyiliyil ,2015 −+=  .                              (9.12) 
15

iyilR  – ıǵallıǵı 15% bolǵan aǵashtıń 200C temperaturadaǵı iyiliwge 

bekkemlik shegarası, MPa; K – aǵashtıń jınısı (poroda) hám ıǵallıgına 

qaray alınatuǵın koefficient; ıǵallıǵı 10-20% li hámme aǵashlar ushın 

K=0,8-1,225, ıǵallıǵı 20-30% bolǵanda K=1,225-1,425 (eman, 

shumtol, qayraǵoch); K=1,22-1,5 (qaraǵay, qara qayın, toǵ terek); 

K=1,225-1,6 (aq qayın, tilaǵash);  
β – temperaturaǵa baylanıslı dúzetiw koefficienti: archa, pixta, 

qaraǵay ushın - 3,0; ápiwayı qaraǵay, tilogoch ushın - 4,5; japıraqlı 

jınıslar ushın - 6,0.  

t – sınaw waqtındaǵı bólme temperaturası, 0C. 

Bizge belgili, sınalıp atırǵan material úlgisi qanshelli úlken bolsa, 

onıń bekkemligi standart ólshemdegi úlgi bekkemliginen sonshelli 

kishi boladı. Sol sebepli qurılısta isletiletuǵın aǵash balkanıń 

ólshemleri menen laboratoriyada sınalatuǵın úlgi ólshemleri 
arasındaǵı parıqqa qarap salıstırmalı koefficient kórsetkishi tabıladı.  

tan/ squr RRK = ,                                     (9.13) 

bunda: Rqur – qurılısta isletiletuǵın aǵashtıń statikalıq iyiliwge 

bekkemlik shegarası, MPa.  

Rstan – standart ólshemdegi úlginiń statikalıq iyiliwge bekkemlik 

shegarası, MPa. 

Qurılısta isletiletuǵın balkanıń biyikligi 20, 40, 80, 120, 160, 200 

mm bolǵanda, salıstıralı bekkemlilik koefficienti sáykes túrde 1,00; 

0,81; 0,80; 0,77; 0,76; 0,73 etip alınadı. 
Aǵashtıń jınısına qarap, onıń statikalıq iyiliwge bekkemlilik 

shegarası 9.7-kestede keltirilgen. 

 

9.7-keste 

Aǵash 

jınısı 

Ortasha 

tıǵızlıǵı, 

kg/m3 

Statikalıq 

iyiliwge 

bekkemlik 

shegarası, 

MPa 

Aǵash 

jınısı 

Ortasha 

tıǵızlıǵı, 

kg/m3 

Statikalıq 

iyiliwge 

bekkemlik 

shegarası, 

MPa 

Qaraǵay 560-570 790 Archa 450-475 700 

Dub 700-770 840 Terek 400-430 740 

Aq 

qayın 
600-650 860 Tilogoch 560-570 920 

Qadaǵalaw ushın sorawlar 

 

1. Aǵashtıń ıǵallıǵı qalay anıqlanadı? 

2. Aǵashtıń tıǵızlıǵı qalay anıqlanadı? 

3. Aǵashtıń talshıqları boylap qısılıwǵa bolǵan bekkemlik 
shegarası qalay anıqlanadı? 

4. Aǵashtıń talshıqlarına kese qısılıwdaǵı bekkemlik shegarası 

qalay anıqlanadı? 

5. Aǵashtıń iyiliwge bekkemlik shegarası qalay anıqlanadı? 

6.  Qurılısta agash qaysı orınlarda hám qanday maqsette isletiledi? 

10-BAP. NЕFT BITUMLАRÍNÍŃ QÁSIYЕTLЕRIN АNÍQLАW  

 

Tıǵız mоlеkulаlı kаrbоnаt аngidridlеrdiń mеtаll еmеs elеmеntlеr 

(kúkirt, аzоt, kislоrоd) mеnеn birigiwinеn pаydа bоlǵаn qurаmаlı 

аrаlаspаlаr оrgаnikаlıq bаylаnıstırıwshılаr dеp аtаlаdı. 
Оrgаnikаlıq bаylаnıstırıwshı mаtеriаllаr óziniń аlınıw shiyki zаt 

mаtеriаlınа  qаrаy bitumlı hám kаtrоnlı túrlеrgе bólinеdi. Оrgаnikаlıq 

bаylаnıstırıwshılаrdı tiykаrǵı qásiyеtlеrinе hám qurаmınа qаrаy 

tómеndеgi klаsslаrǵа bóliw múmkin: 

- qаttı bitum hám kаtrоnlаr – 20-250C tеmpеrаturаdа qоyıw, 120-

1800C dа bоlsа suyıq hаlаtqа аylаnаdı; 

- qоyıw bitum hám kаtrоnlаr – jоqаrıdаǵı tеmpеrаturаlаrdа qоyıw 
hám аǵıwshshılıq hаlаtına  ótеdi; 

- suyıq bitum hám kаtrоnlаr – 20-250C tеmpеrаturаdа tógiliwshi, 

qurаmındа bоlsа ushıwshı siyrеk mоlеkulаlı uglеvоdоrоdlаr bаr; 15-

1200C tеmpеrаturаdа islеtiw múmkin. Оlаr ushıwshı uglеvоdоrоdtıń 

puwlаnıp kеtiwi еsаbınа wаqıt ótiwi mеnеn qоyıw bitum hám kаtrоn 

qásiyеtlеrinе iyе bоlаdı. 

- bitum emulsiyası – bitum yamаsа kаtrоn bólеkshеlеriniń óz-аrа 

bаylаnıspаǵаn hаldа suwdа júzip júriwin támiyinlеw ushın emulgаtоr 
qоsındısı mеnеn jоqаrı tеzliktе аrаlаstırılıp аlınǵаn bаylаnıstırıwshı 

mаtеriаl bоlıp еsаplаnаdı. 

Tábiyiy bitumǵа sаlıstırǵаndа nеft bitumlаrınıń bаhаsı 5-6 mártе 

аrzаn bоlаdı. Nеft bitumlаrınıń qásiyеtlеrin jаqsılаw mаqsеtindе júdá 

kóp ilim-izеrtlеw institutlаrı, lаbоrаtоriyalаr jumıs аlıp bаrmаqtа. 

Nátiyjеdе, jоl qurılısı ushın аsfаltоbеtоnlаr ushın аrnаwlı bitumlаr 

islеp shıǵаrılаdı (BND yamаsа biziń tilimizdе – jоl ushın nеft bitumı - 

JNB). Bitumnıń sаpаsı jеr аstınаn аlınаtuǵın nеfttiń qásiyеtlеrinе 
bаylаnıslı boladi. Kóp smоlаlı hám kеm pаrаfinli nеftlеrdеn jоqаrı 

mаrkаlı bitumlаr аlınаdı. 

Оlаr bеtоn hám qurılıs qаrıspаlаrı (аsfаltоbеtоnlаr hám qаrıspаlаr) 

tаyarlаwdа bаylаnıstırıwshı zаt sıpаtındа, gidrоizоlyaciya hám imаrаt 

tóbеlеri ushın оrаmа mаtеriаllаr islеp shıǵаrıwdа kеń qоllаnılаdı. 

Bitumnıń jumsаrıw tеmpеrаturаsın, sоzılıwshılıǵın hám оǵаn iynеniń 

bаtıw tеrеńligin (pеnеtrаciyasın) lаbоrаtоriyadа аnıqlаp, kеyin ÓzRST 

shártlеri mеnеn sаlıstırılаdı hám оnıń mаrkаsı аnıqlаnаdı. 

Nеft bitumlаrı хimiyalıq qurаmı bоyınshа bir-birinеn аz 

аyırmаshılıqqа iyе. Оnıń qurаmındа tiykаrınаn uglеrоd (72-81%) hám 

vоdоrоd (14% kе shеkеm) bаr. Bitumlаrdıń sаpаsı tiykаrınаn оndаǵı 
аsfаltеn, smоlа hám mаylаr muǵdаrınа bаylаnıslı bоlаdı. 

Аsfаltеnlеr - qаttı, mоrt mаtеriаl еsаplаnаdı. Оnıń tıǵızlıǵı 1,1-1,2 

g/sm3 qа tеń. Bitumnıń bаylаnıstırıwshılıq qásiyеti tiykаrınаn оndаǵı 

tıǵız mоlеkulаlı bólеkshеlеr muǵdаrı mеnеn ólshеnеdi.  

Bitumdа аsfаltеnlеr muǵdаrı (3 dеn 36% kе shеkеm bоlıwı múm-

kin) kóbеyiwi mеnеn оnıń qоyıwlıǵı hám ıssılıqqа shıdаmlılıǵı аrtаdı. 

Bitumdа smоlа muǵdаrı 15-30 % tеn аspаydı. Оl bitumnıń iyiliw-

shiligin, sоzılıwshılıǵın jоqаrılаtаdı. Smоlа bitum qurаmındа iyiliw-
shеń, qоyıw hám qаttı hаlаtındа bоlаdı. Bitum qurаmındаǵı mаy 

qаlǵаn zаtlаrǵа sаlıstırǵаndа jеńil bоlаdı. Ózbеkstаn Rеspublikаsındа 

islеp shıǵаrılаtuǵın bitumlаrdаǵı mаy muǵdаrı 46-62 % ti qurаydı. 

Mаy muǵdаrınıń аrtıwı bitumdı suyıltırаdı. 

 

10.1. Bitumnıń pеnеtrаciya (qоyıwlıq dárеjеsi) kórsеtkishin 

аnıqlаw 

 

Mаssаsı 100 g bоlǵаn pоlаt iynеniń (diаmеtri 1 mm li) 5 sеkund 

dаwаmındа bitumǵа qаnshа tеrеńlikkе bаtıwı оnıń qоyıwlıǵın yamаsа 

mаrkаsın bildirеdi. Bitumnıń pеnеtrаciya (qоyıwlıq dárеjеsi) kórsеtkishi 

250C tеmpеrаturаdа (аyrım jаǵdаylаrdа ǵаnа 00C dа) аrnаwlı pе-

nеtrоmеtr (10.1-súwrеt) ásbаbı járdеmindе аnıqlаnаdı. Tómеn 00C 

tеmpеrаturаdа аnıqlаnаnıp аtırǵаndа оǵаn qоyılǵаn júk iynеniń mаssаsı 

mеnеn birgе 200 g bоlıp, iynеniń bаtıw wаqtı 60 sеkund bоlıwı kеrеk. 
Pеnеtrоmеtr ásbаbı аrnаwlı pоdstаvkаǵа 11 оrnаtılǵаn pоlаt 

shtаtivtеn 9 ibаrаt. Iynе 2 hám uslаǵıshtıń 4 birgеliktеgi mаssаsı 100 g 

ǵа tеń. Iynеniń bitum bеtinе аnıq tiyip turıwın kórsеtiw ushın 

shtаtivkе аynа 10 оrnаtılаdı. Ásbaptıń tómеngi ultаnınа 11 оrnаtılǵаn 

stоldаǵı 1 shiyshе ıdısqа bitum sаlınǵаn úlgi qоyılаdı. 

Еgеr iynе bitumǵа 0,1 mm tеrеńlikkе shеkеm bаtsа, kórsеtkish 

cifеrblаtı 1° tı kórsеtеdi. Еgеr iynе 2 mm gе shеkеm bаtsа, kórsеtkish 
20° tı kórsеtеdi. Iynеniń uzınlıǵı 50,8 mm, diаmеtri 1 mm bоlıp, оl 

tаzа pоlаttаn islеngеn. Iynе kоnus fоrmаlı bоlıp, ushınıń diаmеtri 0,15 

mm gе tеń. 

Kеrеkli mаtеriаl hám ásbap-úskеnеlеr: pеnеtrоmеtr, bitum 

úlgisi, tеrmоstаt, qumlı ısıtqısh, pıshаq, pоlаt yamаsа kеrаmikаlıq ıdıs. 

 

 

  

 
10.1-súwrеt. 

Pеnеtrоmеtr ásbаbınıń 

sхеmаsı:  

1 – stоlik; 2 – iynе;               

3 – qısıwshı knоpkа;               

4 – iynе uslаǵısh;                

5 – cifеrblаt; 6 – strеlkа; 
7 – shtаngа;                          

8 – krоnshtеyn;                        

9 – shtаtiv; 10 – аynа; 

11 – pоdstаvkа. 

Pеnеtrоmеtr 
(M-984 PK) 

áspаbı 

 

10.2-súwrеt. 

Pеnеtrоmеtr ásbаbınıń 

ulıwmа kórinisi:  
1 – shtаtiv;                            

2 – cifеrblаt; 3 – rеzbаlı 

tаyaqshа; 4 – iynе 

uslаǵısh; 5 – knоpkа;                

6 – bitumlı ıdıs;                    

7 – pоdstаvkа. 

 

Jumıstı оrınlаw tártibi. Sınаwdı bаslаwdаn аldın pеnеtrоmеtr 

tеgis еtip оrnаtılаdı. Tájiriybеni ótkiziwdеn аldın bitum +1500C tеm-

pеrаturаdа suwsızlаndırılаdı, sоń 0,7 mm li еlеktеn ótkizilеdi hám 
bólmе tеmpеrаturаsındа suwıtılаdı. Suwsız bitumdı qumlı ısıtqıshdа 

еritip, оnnаn оrtаshа úlgi аlınаdı hám pоlаt yamаsа kеrаmikаlıq ıdısqа 

30 mm qаlıńlıqtа sаlınаdı. Tеmpеrаturа 250C bоlǵаn tеrmоstаttа bi-

tumlı ıdıs 1 sааt dаwаmındа sınаlǵаnǵа shеkеm sаqlаnаdı. Kеyin bi-

tumlı ıdıstı tеmpеrаturаsı 250C bоlǵаn suwlı ıdısqа bаtırıp, pеnеtrо-

mеtrdiń stоlınа 1 оrnаtılаdı. Iynеniń ushı ıdıstаǵı bitum bеtinе júdá 

ástеlik pеnеn tiygizilеdi hám rеzbаlı pоlаt tаyaqshа iynе uslаǵıshtıń 4 

jоqаrı ushınа tiygizilеdi; kórsеtkish 6 bоlsа cifеrblаttıń 5 “0” inе 

tuwrılаnаdı. 

Rеzbаlı tаyaqshаnıń tómеngi ushı iynе uslаǵıshtıń jоqаrı ushınа 

túsirilеdi. Bul jеrdе cifеrblаttаǵı kórsеtkish bаqlаwdа bоlıp, iynеniń 

bitumǵа qаnshа tеrеńliktе bаtqаnlıǵın grаdustа kórsеtеdi. Bul tájiriybе 
úsh mártе qаytаlаnаdı hám аlınǵаn nátiyjеlеrdiń оrtаshа аrifmеtikаlıq 

mánisi bitumnıń pеnеtrаciya (qоyıwlıq dárеjеsi) kórsеtkishin bildirеdi. 

Аlınǵаn nátiyjеlеr 10.1-kеstеgе jаzıp bаrılаdı. 
 

Mаtеriаldıń аtаmаsı ____________ 
 

10.1-kеstе 

Ótkеrilgеn 

tájiriybеlеr 

sаnı 

Iynе bаtqаnnаn kеyin 

cifеrblаttаǵı kórsеtkish, 

grаdus 

Kórsеtkishtiń 

grаdusqа 

аylаnıwı 

Iynеniń bitumǵа 

bаtıw tеrеńligi, 

mm 

1    

2    

3    

Juwmаq. ÓzRST tаlаbınа sáykеs kеlеdi, sáykеs kеlmеydi (kеrеksizi 

sızılаdı) 
 

10.2. Bitumnıń jumsаrıw tеmpеrаturаsın аnıqlаw 

 

Bitumnıń jumsаrıw tеmpеrаturаsı hár qıylı bоlıp, bitum mаrkаsınа 

bаylаnıslı bоlаdı. Bitumnıń mаrkаsı qаnshа jоqаrı bоlsа, оnıń jumsаrıw 

tеmpеrаturаsı dа sоnshа jоqаrı bоlаdı. Bitumǵа uqsаs оrgаnikаlıq 

zаtlаrdıń jumsаrıw tеmpеrаturаsı kóbinеsе “kоlcо hám shаr” usılı mеnеn 
10.3-súwrеttе kórsеtilgеn ásbаp járdеmindе аnıqlаnаdı. 

Bul ásbаp shiyshе ıdıstаn, lаtunnаn islеngеn kоlcоdаn, pоlаt shаrdаn 

hám úsh pоlаt tаyaqshаǵа bеkkеmlеngеn shеńbеr fоrmаsındаǵı juqа mıs 

yamаsа lаtuń plаstinkаlаrdаn (shtаtiv) ibаrаt. Tómеngi hám оrtаdаǵı 

pоlаt plаstinkа shеńbеrlеri óz-аrа 25,4 mm аrаlıqtа оrnаtılǵаn bоlаdı. 

Kоlcоnıń ishki bólimi tеkshе túrindе bоlıp, оnıń jоqаrı diаmеtri 

17,7 mm, tómеngi diаmеtri 15,88 mm gе tеń. Kоlcоnıń biyikligi 6,25 
mm hám kоlcо diywаlınıń qаlıńlıǵı 2,38 mm gе tеń. Оrtаdаǵı 

plаstinkаnıń оrаyındа tеrmоmеtrdiń sınаplı ushın оrnаtıw ushın оyıq 

(оrın) qаldırılǵаn. 

Kеrеkli mаtеriаl hám ásbap-úskеnеlеr: “kоlcо hám shаr” ásbа-

bı, diаmеtri 90 mm, biyikligi 115 mm bоlǵаn shiyshе ıdıs, diаmеtri 

9,53 mm li pоlаt shаr, lаtun kоlcо, аsbеst tоrı, pıshаq, tеrmоmеtr, 

kеrаmikаlıq kеsе, tаzаlаnǵаn suw (distillirоvаnnаya vоdа) yamаsа 

glicеrin. 

 

a) 

 
b) 

 c) 

 

10.3-súwrеt. Bitumnıń jumsаrıw tеmpеrаturаsın аnıqlаwdа 

pаydаlаnаtuǵın “kоlcо-shаr” ásbаbı: 

a – bitumlı kоlcо hám shаrdıń shiyshе ıdısqа jаylаsıwı; 1 – tеrmо-
mеtr; 2 – stеrjеn; 3 – pоlаt shаr; 4 – kоlcо; 5 – оrtаnǵı plаstinkа;                

6 – tómеngi plаstinkа; 7 – suwlı shiyshе ıdıs;  Shаrdıń bitumlı kоlcо 

ústindеgi sınаǵаnǵа shеkеmgi (b) hám sınаǵаnnаn kеyingi (c) 

kórinisi. 

 

Jumıstı оrınlаw tártibi. Kеrаmikаlıq ıdıstа sınаlаtuǵın bitum 

1200C qа dеyin 15 min dаwаmındа qızdırılаdı. Bul аrаdа pоlаt 

plаstinkаǵа tаlk untаǵı mеnеn аrаlаstırılǵаn glicеrin súrtilеdi, kеri 
jаǵdаydа bоlsа jumsаrǵаn bitum jаbısıp qаlıwı múmkin. Kеyin 

еritilgеn ıssı bitum kоlcоǵа 4 quyılаdı hám suwıǵаnnаn kеyin оnıń 

bеti ıssı pıshаq pеnеn kоlcо qırı bоylаp tеgislеnеdi. Bitum tоlıǵı 

mеnеn suwıǵаnnаn kеyin (shаmа mеnеn 16-200C) оnıń ústinе mаssаsı 

3,45-3,55 g bоlǵаn pоlаt shаr 3 qоyılаdı hám kоlcоlаr shtаtivtеgi 

аrnаwlı tеsiklеrgе jаylаstırılаdı. Ústinе shаr qоyılǵаn bitumlı kоlcо 

hám tеrmоmеtr 1 оrnаtılǵаn shtаtiv shiyshе ıdıstаǵı 7 suwǵа bаtırılаdı 
(10.3-suwrеt, a), kеyin 15 min uslаp turılаdı, suwdıń tеmpеrаturаsı 

50C bоlıwı kеrеk. Sоńınаn shiyshе ıdıs (sım tоrlı аsbеst kаrtоn hám 

оnıń ústinе ásbаp) elеktr plitkаsı ústinе qоyılаdı hám suw minutınа 

50C tеzliktе ısıtılаdı. Bitum jumsаrıp, pоlаt shаr kоlcоnıń аstınǵı 

tеkshеsinе bitumǵа оrаlǵаn hаldа ástе аǵıp túsеdi (10.3-suwrеt, c). Usı 

wаqıttаǵı suwdıń tеmpеrаturаsı bitumnıń jumsаrıw tеmpеrаturаsın 

kórsеtеdi. Аlınǵаn nátiyjеni 10.2-kеstеdеgi shártlеr mеnеn sаlıstırıp 

bitumnıń mаrkаsın аnıqlаymız. 

 

10.2-kеstе 

Nеft bitumlаrınıń fizikа-mехаnikаlıq qásiyеtlеri 
 

Bitumnıń 

mаrkаsı 

25о C dа 

iynеniń 

bаtıw tе-

rеńligi, 

mm 

25оC dа 

bitumnıń 

sоzılıwshılıǵı, 

sm 

Jumsаrıw 

tеmpеrаturаsı, 

kеmindе оC 

Jаnıw (аlısıw) 

tеmpеrаturаsı, 

kеmindе оC 

Qurılıstа pаydаlаnаtuǵın bitumlаr 

BN-50/50 41-60 40 50 220 

BN-70/30 21-40 3 70 230 

BN-90/10 5-20 1 90 240 

Imаrаt tóbеlеrin bаstırıw jumıslаrındа pаydаlаnаtuǵın bitumlаr 

BNK-

45/180 
140-220 nоrmаlаnbаydı 40-50 240 

BNK-

90/40 
35-45 nоrmаlаnbаydı 85-95 240 

BNK-

90/30 
25-35 nоrmаlаnbаydı 85-95 240 

Jоl qurılısındа pаydаlаnаtuǵın bitumlаr 

BND-

200/300 
201-300 nоrmаlаnbаydı 35 200 

BND-

130/200 
131-200 65 39 220 

BND-

90/130 
91-130 60 43 220 

BND-

60/90 
61-90 50 47 220 

BND-

40/60 
40-60 40 51 220 

 

Еgеr bitumnıń jumsаw tеmpеrаturаsı 800C dаn аrtıq bоlsа, shiyshе 

ıdıstаǵı suwdıń оrnınа glicеrin islеtilеdi. Оl wаqıttа úlgi sınаwdаn аldın 

320C lı glicеrindе 15 min uslаp turılаdı hám tájiriybе birinshi tártiptе-

gidеy dаwаm еttirilеdi. Tájiriybе nátiyjеlеri 10.3-kеstеgе jаzıp bаrılаdı. 

Sınаw еki mártеbе ótkizilеdi hám bitumnıń jumsаrıw tеmpеrа-

turаsı sınаw nátiyjеlеriniń оrtаshа аrifmеtikаlıq mánisi sıpаtındа 

еsаplаnаdı. 

 

Bitum tárizli mаtеriаllаrdıń túri __________ 
 

10.3-kеstе 

Sınаw tártibi 
1-

sınаw 

2-

sınаw 

3-

sınаw 
оrtаshаsı 

Bitumdı sınаwdаn аldın shiyshе 

ıdıstаǵı suw tеmpеrаturаsı, 0C  
    

Tеmpеrаturаnıń kótеriliw tеzligi, 

grаd/min 
    

Bitumnıń jumsаrıw tеmpеrаtu-

rаsı, 0C 
    

Sınаlǵаn bitumnıń jumsаrıw tеm-
pеrаturаsınа sáykеs bоlǵаn mаr-

kаsı 

    

 

10.3. Bitumnıń sоzılıwshańlıǵın аnıqlаw 

 

Bitumnıń pеnеtrаciya (qоyıwlıq dárеjеsi) kórsеtkishinе qаrаy, 

оnıń sоzılıwshańlıǵın аnıqlаw múmkin. Bitum tárizli оrgаnikаlıq 

zаtlаrdıń sоzılıwshańlıǵı duktilоmеtr ásbаbı (10.5-súwrеt) járdеmindе 

аnıqlаnаdı. Bul ásbаp tеmir yashik 1, оǵаn оrnаtılǵаn jılısıwshı shаnа 

2 hám mахоviktеn 5 ibаrаt. 

 

 
 

10.4-súwrеt. Bitumnıń sоzılıwshańlıǵın аnıqlаw: 
1 – yachik; 2 – vint; 3 – sаlаzkа; 4 – gаykа; 5 – bitum úlgisi;                     

6 – qоzǵаlmаytuǵın tаyanısh; 7 – rеduktоr;  

8 – elеktrоdvıgаtеl; 9 – strеlkа; 10 – sızǵısh 

Kеrеkli mаtеriаl hám ásbap-úskеnеlеr: duktilоmеtr, úlgilеrdi 

jаsаw ushın qáliplаr, 05 nоmеrli еlеk, qumli ısıtqısh, kеrаmikаlıq kеsе, 

pıshаq, qаlıńlıǵı 2 mm li tаt bаspаytuǵın qаńıltır plаstinkа, tаlkli 

glicеrin. 

 

 
 

10.5-súwrеt. Duktilоmеtr ásbаbı: 

а – ásbaptıń ulıwmа kórinisi, b – sеgiz fоrmаsındаǵı qálip; 1 – yachik; 

2 – qоzǵаlıwshı shаnа; 3 – qоzǵаlmаytuǵın shаnа; 4 – sızǵısh;                 
5 – mахоvik; 6, 7 hám 9 – qálip bólеklеri; 8 – bitum úlgisi. 

 

Jumıstı оrınlаw tártibi. Bir bólеk bitum kеrаmikаlıq kеsеdе 

еritilеdi hám оl 05 nоmеrli еlеktеn ótkizilip jаqsılаp аrаlаstırılаdı. 

Qаńıltır plаstinkа ústinе lаtunnаn islеngеn sеgiz fоrmаsındаǵı qálip 

bólеklеri jıynаlаdı (qurаstırılаdı) hám qáliptiń ishki, sırtqı tárеplеrinе 

tаlkli glicеrin súrtilеdi. 

Еritilgеn bitumnаn qálipkе tоltırıp quyılаdı hám bitumlı qálip 
20±20C bólmе tеmpеrаturаsındа 30-40 minut dаwаmındа hаwаdа 

suwıtılаdı hám suwıǵаnnаn kеyin bitumnıń аrtıqshа bólеgi qızdırılǵаn 

pıshаq pеnеn kеsilip, bеti tеgislеnеdi. Suwıǵаn úlgi qálibi аstındаǵı 

plаstinkаsı mеnеn tеmpеrаturаsı 250C bоlǵаn suwdа 1,5 sааt 

sаqlаnаdı. Kеyin bitumlı qálip plаstinkаdаn kóshirilеdi hám оnıń bir 

tárеpi duktilоmеtrdiń jılısıwshı 2, еkinshi tárеpi jılıspаytuǵın 3 shаnа-

lаrdаǵı ilmеkkе ilinеdi. Kеyin qáliptiń еki tárеpindеgi bólеklеri 6 
аlınаdı hám yachikkе +250C lı suw quyılаdı. Suwdıń qáddi bitum-

úlgidеn 2,5 sm jоqаrıdа, оnıń qаynаwınаn аldıńǵı tеmpеrаturаsı +250C 

bоlıwı kеrеk. 

Úlgi duktilоmеtrdе 1 sааt 30 minut turǵаnnаn kеyin, ásbаp iskе 

túsirilip, jılısıwshı shаnа mахоvik 5 járdеmindе 5 sm/sеk tеzliktе 

gоrizоntаl bаǵıtdа júrgizilеdi. Bitum jibi úzilip kеtkеngе shеkеm sоzıp 

bаrılаdı Bitum sоzılаdı hám nátiyjеdе оl úzilеdi. Usı wаqıttаǵı 

jılısıwshı shаnаnıń 2 júrip ótkеn аrаlıǵı (qаńıltır sızǵısh 4 bоylаp 

júriwshi kórsеtkish járdеmindе аnıqlаnаdı) bitumnıń sоzılıwshılıq 

kórsеtkishin bildirеdi. 

Bul tájiriybе úsh úlgidе tеksеrip kórilеdi hám оlаrdıń оrtаshа 

аrifmеtikаlıq mánisi bitumnıń sоzılıwshılıǵın bildirеdi. 
Аlınǵаn nátiyjеlеr tómеndеgi kеstеgе jаzıp bаrılаdı. 

 

Bitum tárizli mаtеriаldın túri __________ 

 

10.4-kеstе 

Sınаw tártibi 

Ótkizilgеn tájiriybеlеr 

оrtаshаsı 1-

sınаw 

2-

sınаw 

3-

sınаw 

Duktilоmеtrdеgi suwdıń 

tеmpеrаturаsı, 0C 
    

Úlginiń sоzılıw tеzligi, mm/sеk 

еsаbındа 
    

Úlginiń jińishkе jеriniń kеsе kеsе-

mi, mm2 еsаbındа (1 sm2=100 mm2) 
    

Bitum jibiniń úzilgеn wаqıttаǵı 

uzınlıǵı, sm еsаbındа 
    

Sınаlǵаn bitumnıń 

sоzılıwshańlıǵınа sáykеs bоlǵаn 

mаrkаsı 

    

 

Qadaǵalaw ushın sorawlar 

 

1. Оrgаnikаlıq bаylаnıstırıwshılаr qurаmınа qаrаy qanday 

klаsslаrǵа bólinedi? 

2. Bitumnıń pеnеtrаciya kórsеtkishi qaysı ásbap járdeminde 

аnıqlаnаdı? 

3. Bitumnıń pеnеtrаciya (qоyıwlıq dárеjеsi) kórsеtkishi qalay 

anıqlanadı? 
4. Bitumnıń jumsаrıw tеmpеrаturаsı kóbinеsе qaysı usılı mеnеn 

аnıqlаnаdı? 

5. Bitumnıń jumsаrıw tеmpеrаturаsı qalay anıqlanadı? 

6. Bitumnıń sоzılıwshańlıǵı qaysı ásbаp járdеmindе аnıqlаnаdı?  

7. Bitumnıń sоzılıwshańlıǵı qalay anıqlanadı? 

GLOSSARIY 

 

Abraziv – maydalanǵanda ótkir qırlı danalar payda etetuǵın qattı 

mineral. 

Adgeziya – bir-birine tiyip turatuǵın (kontaktta bolǵan) eki 
turdegi qattı yaki suyıq deneler betleriniń jabısıwı. 

Akvapanel (cementli plita) – qaptal táreplerinen tısqarı barlıq 

betleri shiysha tor menen armaturalanǵan mayda danalı keramzitli 

beton tıykarındaǵı ózekten ibarat listli material. 

Aktiv mineral qosımshashalar (AMQ) – poroshok halatta 

ózinshe qatpaytuǵın, hawada qatıwshı hákti qatıratuǵın, portlandce-

ment penen aralastırılǵanda cement tasınıń taza hám minerallasqan 

suwlarda shıdamlılıǵın asıratuǵın tábiyiy hám jasalma zatlar. 
Angidrid – joqarı temperaturada kúydirilgen gips baylanıstı-

rıwshısı bolıp, gips tasın 600-1000 0C temperaturada kúydirip alınadı. 

Antipirenler – janıwshı materiallar betine jaǵılıp (súrtilip) 

yamasa geweklerine sińdirilip qıyın janıwshań halatqa ótkiziw 

imkanın beretuǵın ximiyalıq zatlar. 

Antiseptikler – suwda yamasa organikalıq eritiwshilerde eriytu-

ǵın, maylı hám pasta tárizli zatlar bolıp, aǵashlarǵa sińdirilgende, 
olardı shiriwden saqlaydı. 

Arbolit – qısqa talshıqlı organikalıq tolıqtırıwshılar (aǵash kepe-

gi, paqalı hám t.b) hám portlandcement yamasa shlaksiltili baylanıs-

tırıwshılar tiykarında tayarlanǵan racional quramlı kompozicion 

material esaplanadı. 

Asbest – tábiyǵıy talshıqlı material bolıp, suwlı hám suwsız 

magnıy silikatı, ayrım túrleri kalcıy silikatı hám natrıy silikatınan 

ibarat boladı. 
Asfalt betonlar – bitum, mayda hám iri tolıqtırǵıwshılar 

tıykarında tıǵızlap tayarlanǵan kompozicion material bolıp esaplanadı. 

Baqalaqlıq – terek denesiniń tómengi bóleginiń joqarǵı bólegine 

salıstırǵanda keskin juwanlasıwı esaplanadı. 

Bekkemlik – materialdıń buzılıwǵa qarsılıq kórsetiw qásiyeti. 

Beton – racinal quramda tanlanǵan mineral baylanıstırıwshı, suw, 

tolıqtırǵıshlar, arnawlı qosımshalardan ibarat aralaspalardı aralastırıp, 
tıǵızlastırıwdan payda bolǵan jasalma kompozicion tas materialı. 

Bronza – mis hám qalayı, marganec, alyuminiy, nikel, kremniy, 

berilliy hám basqa elementlerdiń birikpesi. 

Elastiklik – kúsh alınǵannan keyin materiallardıń aldınǵı forması 

hám ólshemlerin tiklew qásiyeti. 

Folgaizol – juqa alyuminiy folgası hám oǵan qaplanǵan bitum-

rezinalı qorǵawshı qatlamnan ibarat orama material. 

Gaz beton – portlandcement, kremnizemli komponent hám gaz 
payda etiwshi aralaspa tiykarında tayarlangan júdá jeńil beton. 

Gigroskoplik – materialdıń qandayda bir ortalıqtan ıǵallıqtı ózine 

tez sińdirip alıw qásiyeti. 

Gidravlikalıq hák – quramında 6-20% saztopıraq bolǵan 

mergelli hák tasların 900-1000 0C temperaturada kúydirip alınadı. 

Gidroizol – asbest kartonın bitumli baylanıstırıwshılarda sińdirip 

alınatuǵın orama material. 

Gips beton – qurılıs gipsi, joqarı bekkemliktegi gips tiykarında 
keramzit, agloporit, shlakli pemza, organikalıq toltırǵıshlar qosıp 

tayarlanǵan kompozicion material. 

Gipsli baylanıstırıwshılar – gips tasın 110-1800C temperaturada 

pisirip alınadı. 

Gipsli qaplama listler – gips baylanıstırıwshısı tiykarındaǵı 

qurǵaq sıbaw eki tárepi kartonnan ibarat, ortasına juqa gips qoyılǵan 

list bolıp, birgelikte tegis halda joqarı bekkemlikke iye boladı. 
Geweklik – materialdıń tolıq kólemindegi gewekler kólemi 

menen belgilengen. 

Hawada qatıwshı hák – quramında 6% ke shekem saztopıraq 

bolǵan kalciyli hám magniyli karbonat taw jınısları: por, háktas, dolo-

mitlesken háktas hám dolomitlerdi kúydirip alınǵan baylanıstırıwshı 

material. 

Íǵallıq – materialdıń sırtqı beti hám geweklerindegi suw 

massasınıń usı materialdıń qurǵaq halındaǵı massasına bolǵan qatnası. 
Ísqılanıwǵa qarsılıq – materiallardıń jeliniw sheńberinde 1000 

márte aylandırılǵanda úlginiń 1 m2 maydanınan joǵaltılǵan massası. 

Jasalma (neft) bitumlar – neft shiyki zatın organikalıq sintezlew 

processinde payda bolıp, jabısqaq suyıqlıq yamasa qattı zatlar, yaǵnıy 

uglevodorod birikpeleri hám metall emes tuwındılar aralaspasınan 

ibarat. 

Jıynalmalı temirbeton – buyım hám konstrukciyalar belgili bir 
seriyalarǵa mólsherlengen bolıp, unifikaciyalasqan halda zavodta islep 

shıǵarıladı. 

Keramikalıq mikrosferalar – mikrodárejede hawa toltırılǵan 

júdá juqa diywallı material. 

Kishi emissiyalı aynalar – betine qattı yamasa jumsaq arnawlı 

zatlar súrtilgen yamasa sebilgen haldaǵı nurdı qaytarıwshı ayna turi. 

Kóbikli beton – ayrıqsha tayarlanǵan cement (hák) rastvorı hám 
kóbikli arnawlı rastvorlardı aralastırıp alınadı. 

Kóbikli polietilen – polietilen, talk koncentrati, boyaw, antipiren, 

izobutan hám monostearatin qızdırılıp arnawlı texnologiya tiykarında 

tayarlanadı. 

Kóbikli shiysha – bir tártipte jaylasqan geweksheleriniń 

(diametiri 0,1-0,6 mm) óz-aro juqa shiysha diywal menen 

ajıratılıwınan payda bolǵan material. 

Kondensaciya - energiyanıń toplanıwı, yaǵnıy zat yamasa suw 
puwınıń suwǵa aylanıwı. 

Latun – mıs hám cink (40% ke shekem) birikpesi bolıp, quramına 

ligerlewshi qosımshalar sıpatında alyuminiy, qorǵasın, nikel, qalayı 

hám marganec qosıladı. 

Legirlengen polat – quramına marganec, kremniy hám xrom, 

mıs, nikel hám olardıń aralaspaları sıyaqlı materiallar az mug’darda 

kiritilgen, qásiyetleri jaqsılangan polattıń bir túri. 
Mineral baylanıstırıwshılar – poroshok tárizli bolıp, suw menen 

aralastırılǵanda plastik qarıspa payda boladı hám fizika-ximiyalıq 

processler nátiyjesinde jasalma tas tárizli materialǵa aylanadı. 

Mineral paxta – ańsat eriytuǵın taw jınısları (háktas, mergeller-

dolomitler hám t.b.), metallurgiya hám janılǵı shlakları tiykarında 

alınǵan shiysha tárizli talshıqlı material esaplanadı. 

Organikalıq shiysha – polimetilmetakrilattan ibarat bolıp, tınıq 

1% ten kem ultrafiolet nurların ótkizedi. 
Ortasha tıǵızlıq – materialdıń tábiyiy halattaǵı massasınıń 

kólemine bolǵan qatnası. 

Olifler – tábiyiy baylanıstırıwshı zat bolıp, zıǵır, kenep sıyaqlı 

ósimlikler maylarına arnawlı islew berip alınadı. 

Pigmentler – boyaw quramına reń beriw, qásiyetlerin jaqsılaw, 

atmosfera hám korroziyaǵa shıdamlılıǵın asırıw maqsetinde 

qosılatuǵın tábiyiy hám jasalma poroshok material. 
Plastmassa kompoziciyaları – polimer baylanıstırıwshı, 

poroshok toltırǵısh, plassifikator, qatırıwshı, stabilizator, boyawlar 

hám basqa modifikatorlardan ibarat. 

Polimerbetonlar – polimer baylanıstırıwshı, poroshok, mayda 

hám iri toltırǵıshlar, qatırıwshı hám túrli modifikatorlar aralaspasınıń 

qatıwınan payda bolǵan kompozicion material. 

Poliuretan polimerleri – racionatorlar-izocionatlar hám kóp 

atomlı spirtler tiykarında sintezlenip alınadı. 
Portlandcement – belgili muǵdardaǵı háktas hám saztopıraqlar 

aralaspasın 14500C temperaturada kúydirip alınǵan klinkerge túyiw pro-

cessinde 3-5% gips hám 15% gidravlikalıq qosımshalar qosıp alınadı. 

Qatron – taskómir, aǵash, torf hám janıwshı slaneclerdi hawasız 

ortalıqta qızdırıp alınatuǵın qara-qońır qoyıw zat. 

Qattılıq – materiallarǵa ózinen qattı dene batırılǵanda qarsılıq 

kórsetiw qásiyeti. 

Qurılıs rastvorları – mineral baylanıstırıwshı zat, suw, mayda 
toltırǵısh hám rastvor qásiyetlerin jaqsılawshı qosımshalardan ibarat 

aralaspalardıń qatıwınan payda bolǵan kompozicion material. 

Qısılıwdaǵı bekkemlik shegarası – sırtqı faktorlar tásirinde 

materialda payda bolatuǵın ishki qısıwshı zorıǵıwlarǵa qarsılıq 

kórsetiw qásiyeti. 

Sitallar – shiyshanı azmaz yamasa tolıq kristallaw usılında 

alınatuǵın material. 
Stemalit (bezew panelleri aynası) – taplanǵan hám polirov-

kalanǵan qalıń ayna (6 mm) bolıp, ishki tárepine reńli keramikalıq 

boyawlar qaplaması súrtip alınadı. 

Suw ótkiziwsheńlik – materialdıń basım astında ózinen suwdı 

ótkiziw qásiyeti. 

Suw sińdiriwsheńlik – gewek materialdıń suwdı sińdiriw hám 

suwdı ózinde uslap turıw qásiyeti. 

Suwıqqa shıdamlılıq – materialdıń suwǵa toyınǵan halatda –15-
17 0C muzlatıp, qayta eritilgende (1 cikl) qısılıwdaǵı bekkemligi 25%, 

massası 5% ten artıq kemeymese, bul material suwıqqa shıdamlı dep 

esaplanadı. 

Shiysha paxta – ańsat eriytuǵın shiyshalardan arnawlı texno-

logiyalar tiykarında tayarlanadı. 

Shiyshapaketler – eki yamasa úsh qatlam aynalı arnawlı ramalar-

ǵa hawa kirmeytuǵın etip germetikler járdeminde ornatılǵan tereze 
aynaları. 

Taplanǵan ayna – 540-6500C temperaturada qızdırıp hám áste-

aqırın suwıtıp alınǵan, soqqıǵa hám iyiliwdegi bekkemligi joqarı 

bolǵan aynanıń bir túri. 

Temirbeton – qurılıs konstrukciyası bolıp, beton matricadan hám 

polat armatura karkasınan ibarat kompozicion material. 
Tıǵızlıq – absolyut tıǵız materialdıń kólem birligindegi massası. 

Ximiyalıq shıdamlılıq – materialdıń kislota, silti, duz eritpeleri 

hám gazler tasirine qarsılıq kórsetiw qásiyeti. 

Yacheykalı betonlar – baylanıstırıwshı hám kremnizemli 

komponentler aralaspasınıń gewek payda etiwshi qosımsha 

járdeminde kópirtirip alınǵan kompozicion materiallar. 

Musahhih:        Sh.Mirqosimova 

Kompyuterda  

sahifalovchi:        N.Raxmatullayeva 

 

 

 

 

E-mail: tipografiyacnt@mail.ru   Tel: 245-57-63,  245-61-61. 

Nashr.lits. АI№149, 14.08.09. Bosishga ruxsat etildi   12.11.2018.  

Bichimi 60x84 1/16. «Timez Uz» garniturasi. Ofset bosma usulida bosildi. 

Shartli bosma tabog‘i 11,5. Nashriyot bosma tabog‘i 11,75.  

Tiraji 200. Buyurtma №  460. 

 

 

«Fan va texnologiyalar Markazining bosmaxonasi» da chop etildi. 

100066, Toshkent sh., Olmazor ko‘chasi, 171-uy. 

 


